Улсын  Их  Хурлын  2003  оны   хаврын  ээлжит  чуулганы  6  дугаар сарын 6-ны өдөр /Баасан гариг/-ийн чуулганы нэгдсэн хуралдаан 9 цаг 05 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс нийт 63  гишүүн ирж, 69.7 хувийн ирцтэй байв. Үүнд:


а/Чөлөөтэй: Ж.Бямбадорж, П.Нямдаваа, Д.Лүндээжанцан, Ш.Гунгаадорж, Б.Эрдэнэбат, С.Оюун, Л.Гүндалай, Б.Эрдэнэбилэгт, Ё.Баярсайхан, У.Хүрэлсүх, Р.Гаваа, Д.Туяа, Б.Баатарзориг, Н.Энхбаяр, Т.Ганди, С.Төмөр, Д.Базарсад, Д.Алтай
б/Өвчтэй: Д.Дэмбэрэлцэрэн, С.Батболд, Д.Сугар, Ц.Оюунбаатар

в/Тасалсан: Ж.Наранцацралт

НЭГ.Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төсөл /хэлэлцэх эсэх/ /үргэлжлүүлэн хэлэлцэнэ/


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, мөн яамн Төрийн нарийн бичгийн дарга Б.Цэрэндорж, мөн яамны газрын дарга Д.Баярсайхан, мөн яамны мэргэжилтэн С.Энхцэцэг, Газрын харилцаа, геодези, зураг зүйн газрын дэд дарга Д.Долгормаа, мөн газрын дэд дарга Д.Ганбат, УИХ-ын Тамгын газрын зөвлөх Д.Мөнхжаргал, УИХ-ын Эдийн засгийн байнгын хорооны референт Д.Отгон нар байлцав.  

Уг асуудлын талаар УИХ-ын гишүүн Ц.Ням-Осор, Р.Цогтбаатар, Л.Цэрэнжав, Ц.Дашдорж, Л.Даваацэдэв, Ш.Бадам, Ц.Өөлд, Н.Энхболд, Б.Шаравсамбуу, Б.Баттулга, П.Жасрай, Б.Чадраа нарын асуусан асуултад ажлын хэсгээс Ц.Нямдорж, Б.Цэрэндорж, Д.Долгормаа, Д.Баярсайхан, Ганбат, Д.Мөнхжаргал нар хариулж, нэмэлт тайлбар өгөв.

Yл хөдлөх эд хөрөнгө өмчлөх эрх, түүнтэй холбоотой эд хөрөнгихйн бусад эрхийн улсын бүртгэлийн тухай хуулийн төслийн талаар Хууль зүйн байнгын хорооны дүгнэлтийг УИХ-ын гишүүн Б.Долгор, Эдийн засгийн байнгын хорооны дүгнэлтийг УИХ-ын гишүүн А.Шагдарсүрэн нар танилцуулав. 

Байнгын хорооны дүгнэлттэй холбогдуулан УИХ-ын гишүүн Н.Болормаа, Б.Долгор нар асуулт асууж, УИХ-ын гишүүн А.Шагдарсүрэн, Т.Очирхүү нар хариулж, нэмэлт тайлбар өгөв.   

Төв аймгийн Баянчандмань сумын 10 жилийн дунд сургуулийн багш, сурагчдын төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. 

С.Төмөр-Очир: Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн хэлэлцэх эсэх асуудлаар санал хураалт явуулъя. Хэлэлцэх нь зүйтэй гэсэн Хууль зүйн байнгын хороо, Эдийн засгийн байнгын   хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн 
43

Татгалзсан 

  0

100.0 хувийн саналаар хэлэлцэх нь зүйтэй гэж үзэв.

 Yл хөдлөх эд хөрөнгө, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төслийг анхны хэлэлцүүлэгт бэлтгэхээр Хууль зүйн байнгын хороо болон Эдийн засгийн байнгын хороодод шилжүүлэв.


Уг асуудлыг 11.10 цагт хэлэлцэж дуусав. 

ХОЁР.Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Ш.Батбаяр, мөн яамны дэд сайд С.Чинзориг, Улсын нийгмийн даатгалын газрын дарга Ц.Сүхбаатар, УИХ-ын Тамгын газрын зөвлөх Э.Энхнаран, УИХ-ын Тамгын газрын Хуулийн хэлтсийн зохион байгуулагч Д.Наранцэцэг нар байлцав. 

Төсөл санаачлагчийн илтгэлийг Засгийн газрын Хэрэг эрхлэх газрын дарга, УИХ-ын гишүүн Ө.Энхтүвшин танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Л.Цэрэнжав, П.Жасрай нар асуулт асууж, Улсын нийгмийн даатгалын газрын дарга Ц.Сүхбаатар асуултад хариулж, нэмэлт тайлбар өгөв. 

Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг хэлэлцэх эсэх болон анхны хэлэлцүүлэг хийсэн талаархи Нийгмийн бодлогын байнгын хорооны дүгнэлтийг УИХ-ын гишүүн Э.Гомбожав танилцуулав. 

Байнгын хорооны дүгнэлттэй холбогдуулан УИХ-ын гишүүн Ш.Бадам, М.Далайхүү нарын асуултад УИХ-ын гишүүн Э.Гомбожав хариулж, нэмэлт тайлбар өгөв. 

С.Төмөр-Очир: Нийгмийн даатгалын сангаас олгох тэтгэвэр, тэтгэмжийн тухай, Цэргийн албан хаагчийн тэтгэвэр, тэтгэмжийн тухай хуулиудад нэмэлт, өөрчлөлт оруулах тухай хуулийн хэлэлцэх эсэх асуудлаар санал хураалт явуулъя. Нийгмийн бодлогын байнгын хороо хэлэлцэх нь зүйтэй гэж үзсэн. Байнгын хорооны саналыг дэмжье гэдгээр санал хураалт явуулъя. 

Бүгд 


42

Зөвшөөрсөн 
41

Татгалзсан 

  1

97.6 хувийн саналаар хэлэлцэх нь зүйтэй гэж үзэв. 

Нийгмийн бодлогын байнгын хороо анхны хэлэлцүүлгээ хамт хийсэн учраас анхны хэлэлцүүлэг явуулъя гэдгээр горимын санал хураалт явуулъя.

Бүгд 


42

Зөвшөөрсөн 
29

Татгалзсан 

13

69.0 хувийн саналаар горимын санал дэмжигдэв. 

Монгол Улсын Их Хурлын чуулганы хуралдааны дэгийн 22.7 дахь заалтыг УИХ-ын гишүүн Д.Цэвээнжав уншиж танилцуулав. 

УИХ-ын гишүүн М.Далайхүү, Ц.Өөлд, Р.Содхүү нар чуулганы хуралдааны дэг зөрчиж байгаа талаар санал гаргав. Ц.Өөлд гишүүний горимын саналаар анхны хэлэлцүүлэг явуулах уу, үгүй юу гэдэг дээр санал хураалт явуулъя. Байнгын хороо бол анхны хэлэлцүүлгийг хамт хийе гэсэн горимын санал гаргасан, энэ горимын саналыг дэмжье гэдгээр санал хураалт явуулъя. 

Бүгд 


40

Зөвшөөрсөн

16

Татгалзсан 

24

60.0 хувийн саналаар анхны хэлэлцүүлгийг хамт хийх шаардлагагүй гэж үзэв. 

Хуулийн төслийг анхны хэлэлцүүлэгт бэлтгэхээр Нийгмийн бодлогын байнгын хороонд шилжүүлэв. 

Уг асуудлыг 12.20 цагт хэлэлцэж дуусав. 


ГУРАВ.Монгол Улсын 2002 оны төсвийн гүйцэтгэлийн тайлан батлах тухай УИХ-ын тогтоолын төсөл 


Хэлэлцэж буй асуудалтай холбогдуулан Санхүү, эдийн засгийн сайд Ч.Улаан, мөн яамны Төрийн нарийн бичгийн дарга Ч.Хүрэлбаатар, мөн яамны Төсвийн бодлого, зохицулалтын газрын дарга Э.Сандагдорж, мөн яамны Эдийн засгийн нэгдсэн бодлого зохицуулалтын газрын дарга Ж.Жаргалсайхан, мөн яамны Салбарын хөгжлийн удирдлага, зохицуулалтын газрын дарга О.Ганболд, мөн яамны Төрийн сангийн бодлого зохицуулалтын газрын дарга Ц.Даваасүрэн, мөн яамны Төрийн сангийн бодлого зохицуулалтын газрын орлогч дарга С.Мягмардаш, мөн яамны хэлтсийн дарга Б.Нанзаддорж, хэлтсийн дарга П.Ганчимэг, мөн яамны мэргэжилтэн Ч.Батбаатар, Төрийн удирдлагын сангийн дарга Б.Даринчулуун, Yндэсний татварын ерөнхий газрын дарга Л.Зориг, Улсын гаалийн ерөнхий газрын дэд дарга Б.Баттөмөр, УИХ-ын Тамгын газрын Хяналт шалгалтын хэлтсийн дарга Ж.Батсайхан, референт Д.Энхгэрэл, УИХ-ын Төсвийн байнгын хорооны референт Ё.Мөнхбаатар нар байлцав. 


Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав. 

Хуралдаан 13.00 цагт завсарлав. 


Чуулганы үдээс хойшхи хуралдаан 15.05 цагаас эхэлж Монгол Улсын 2002 оны төсвийн гүйцэтгэлийн тайлан батлах тухай УИХ-ын тогтоолын төслийг үргэлжлүүлэн хэлэлцэв. Хуралдаанд ирвэл зохих 76 гишүүнээс нийт 54  гишүүн ирж, 71.0 хувийн ирцтэй байв. Үүнд:


а/Чөлөөтэй: Ж.Бямбадорж, Д.Лүндээжанцан, Ш.Гунгаадорж, Б.Эрдэнэбат, С.Оюун, Л.Гүндалай, Б.Эрдэнэбилэгт, Ё.Баярсайхан, У.Хүрэлсүх, Р.Гаваа, Д.Туяа, Б.Баатарзориг, Н.Энхбаяр, Т.Ганди, С.Төмөр, Д.Базарсад, Д.Алтай, О.Сүрэн
б/Өвчтэй: Д.Сугар, Ц.Оюунбаатар

в/Тасалсан: Ж.Наранцацралт, С.Дулам


Төсөл санаачлагчийн илтгэлтэй холбогдуулан УИХ-ын гишүүн Д.Оюунхорол, О.Нигамет, Н.Ганбямба нарын асуусан асуултад Санхүү, эдийн засгийн сайд Ч.Улаан, Эдийн засгийн байнгын хорооны дарга Т.Очирхүү, ажлын хэсгээс Ц.Даваасүрэн, П.Ганчимэг нар хариулж, нэмэлт тайлбар өгөв.


Монгол Улсын 2002 оны төвлөрсөн төсвийн гүйцэтгэлийн талаар Төсвийн байнгын хорооны дүгнэлтийг УИХ-ын гишүүн Д.Цэвээнжав танилцуулав. 


Байнгын хорооны дүгнэлттэй холбогдуулан УИХ-ын гишүүн Ц.Ням-Осор, С.Төмөр-Очир, С.Дулам, Ш.Бадам, Р.Содхүү нарын асуусан асуултад ажлын хэсгээс Ч.Улаан, Д.Цэвээнжав, Н.Баяртсайхан, Ц.Даваасүрэн нар хариулж, нэмэлт тайлбар өгөв. 

С.Төмөр-Очир: Монгол Улсын 2002 оны төсвийн гүйцэтгэлийг батлах тухай УИХ-ын тогтоолын төслийг хэлэлцэх эсэх талаар санал хураалт явуулъя. Төсвийн байнгын хороо хэлэлцэх нь зүйтэй гэж үзсэн, Байнгын хорооны саналыг дэмжье гэдгээр санал хураалт явуулъя. 

Бүгд 


47

Зөвшөөрсөн 
44

Татгалзсан 

  3

93.6 хувийн саналаар хэлэлцэх нь зүйтэй гэж үзэв. 

Төсвийн байнгын хороо тогтоолын төсөлд зарчмын зөрүүтэй санал байхгүй учраас анхны хэлэлцүүлгээр нь батлая гэсэн горимын санал гаргасан. Байнгын хорооны горимын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн 
42

Татгалзсан

  5

89.4 хувийн саналаар горимын санал дэмжигдэв. 

Монгол Улсын 2002 оны төсвийн гүйцэтгэлийг батлах тухай УИХ-ын тогтоолыг батлая гэдгээр санал хураалт явуулъя.

Бүгд 


47

Зөвшөөрсөн 
43

Татгалзсан 

  4

91.5 хувийн саналаар Монгол Улсын 2002 оны төсвийн гүйцэтгэлийг батлах тухай УИХ-ын тогтоол батлагдав. 


Хуралдаан 16.25 цагаас 16.40 цагт завсарлав. 


ДӨРӨВ.Засгийн газрын мэдээлэл 


Мэдээлэлтэй холбогдуулан Эрүүл мэндийн сайд П.Нямдаваа, Боловсрол, соёл, шинжлэх ухааны дэд сайд Б.Эрдэнэсүрэн, Хууль зүй, дотоод хэргийн яамны Төрийн нарийн бичгийн дарга Цэрэндорж, Хил хамгаалалтын ерөнхий газрын дарга П.Сүндэв, Шүүхийн шийдвэр гүйцэтгэх ерөнхий газрын дарга Ж.Чойжанцан, Гал түймэртэй тэмцэх газрын дарга Д.Хишигбаатар, Цагдаагийн ерөнхий газрын дэд дарга Б.Болдбаатар, Оюуны өмчийн газрын дарга Н.Чинбат, Гэмт хэргээс урьдчилан сэргийлэх ажлыг зохион байгуулах зөвлөлийн нарийн бичгийн дарга Г.Даштүдэв, Нийслэлийн цагдаагийн газрын дарга Н.Ганболд, Цагдаагийн ерөнхий газрын Гэмт хэргээс урьдчилан сэргийлэх хэлтсийн дарга Д.Давгадорж, Цагдаагийн ерөнхий газрын Замын цагдаагийн газрын дарга Ц.Амгаланбаяр, Гадаадын иргэн харъяатын асуудал эрхлэх албаны дарга Ц.Буянбадрах, Гэмт хэргээс урьдчилан сэргийлэх ажлыг зохион байгуулах зөвлөлийн ажлын албаны ахлах мэргэжилтэн Н.Мөнхбаатар, УИХ-ын Тамгын газрын Хяналт шалгалтын хэлтсийн зохион байгуулагч Ж.Оюунцэцэг нар байлцав.  



“Гэмт хэргээс урьдчилан сэргийлэх талаар авч хэрэгжүүлж байгаа арга хэмжээ, үр дүнгийн талаар” Хууль зүй, дотоод хэргийн сайд Ц.Нямдорж мэдээлэл хийв. 


Мэдээлэлтэй холбогдуулан УИХ-ын гишүүн Ц.Ням-Осор, Р.Сандалхан, Б.Долгор, Б.Баттулга, Н.Болормаа, О.Нигамет, Л.Цэрэнжав, Д.Арвин, Н.Ганбямба, Д.Дэмбэрэлцэрэн, Л.Даваацэдэв нарын асуусан асуултад ажлын хэсгээс Ц.Нямдорж, Б.Болдбаатар, Ц.Амгаланбаяр, Ц.Буянбадрах, Н.Чинбат, Д.Дагвадорж, Г.Даштүдэв, Н.Ганболд, Ж.Чойжанцан, П.Сүндэв нар хариулж, нэмэлт тайлбар өгөв. 

Хуралдаан 19 цаг 10 минутад өндөрлөв.

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН
ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

    УЛСЫН ИХ ХУРЛЫН 2003 ОНЫ ХАВРЫН ЭЭЛЖИТ ЧУУЛГАНЫ 

6  ДУГААР САРЫН 6-НЫ ӨДӨР /БААСАН ГАРИГ/-ИЙН          

            НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Төмөр-Очир: Ирц 53.9 хувьтай байна, ингээд УИХ-ын гишүүдийнхээ өглөөний амгаланг айлтгаж хаврын чуулганы 6 сарын 6-ны өдрийн нэгдсэн хуралдаан нээснийг мэдэгдье. 

За өнөөдөр дараах асуудлуудыг хэлэлцэхээр төлөвлөж байна. Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төсөл үргэлжлүүлж хэлэлцэнэ, Нийгмийн даатгалын сангаас олгох тэтгэвэр, тэтгэмжийн тухай, Цэргийн албан хаагчийн тэтгэвэр, тэтгэмжийн тухай хуулиудад нэмэлт, өөрчлөлт оруулах тухай хуулийн төсөл хэлэлцэх эсэх асуудал шийднэ, Монгол Улсын 2002 оны төсвийн гүйцэтгэлийг батлах тухай УИХ-ын тогтоолын төслийн хэлэлцэх эсэх асуудал, Монгол Улсын 2004 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл эцсийн хэлэлцүүлэг, Замын –Yүд эдийн засгийн чөлөөт бүсийн эрх зүйн байдлын тухай хуулийн төсөл хэлэлцэх эсэх, Сууц өмчлөгчдийн холбооны эрх зүйн байдал, Орон сууцны байшингийн дундын өмчлөлийн эд хөрөнгийн тухай хуулийн төслийн анхны хэлэлцүүлэг явуулна, үдээс хойш Засгийн газрын мэдээлэлтэй. 

За ингээд асуудлаа үргэлжлүүлье. 

НЭГ.Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төсөл /хэлэлцэх эсэх/

С.Төмөр-Очир: Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төслийн хэлэлцэх эсэх асуудлыг үргэлжлүүлье. Ажлын хэсгийг урьж байна. 

За асуулт асууж байгаад гишүүд завсарласан, асуултаа үргэлжлүүлье. За Ням-Осор гишүүнийг асуултаа асуухыг урьж байна. 

Ц.Ням-Осор: Баярлалаа. Хуулийн төсөлтэй холбогдуулаад 3.2-т байгаа эд хөрөнгийн түрээстэй холбоотой юмыг би тодруулмаар байна л даа. 3.2-ын эд хөрөнгийн түрээсийг улсын бүртгэлд бүртгүүлэх асуудал тэр 33.1-т байгаа хөрөнгө түрээсэлсэн бол аль нэг талын гаргасан мэдүүлэг болон гэрээг үндэслэн улсын бүртгэлд бүртгэнэ гэж. Тэгээд би энэ түрээсийн хөрөнгийн тухай, энэ жоохон хүндрэлтэй асуудал гарах юм биш үү гэсэн утгатайгаар асууж байна л даа. Ер нь одоо байр байшин, контор сав ч гэдэг юмуу, агуулах сав ч гэдэг юмуу ийм жижиг аж ахуйн жижиг түрээсийг бүгдийг улсын бүртгэлд бүртгэнэ, үл хөдлөх хөрөнгийн бүртгэнэ гэж ойлгож байгаа бол энэ их бэрхшээлтэй юм шиг санагдаад байна л даа. Yнэхээрийн нэг байгууллага ордог нэг аж ахуйн байгууллага байр түрээсэлж байгаад 1-2 сар болоод л дахиад өөр газар орох маягтайгаар маш их тийм өөрчлөлт хийдэг. Томоохон хэмжээний барилга байшинд бол түрээслэгч нар маш олон байдаг, солигдох тохиолдол маш их олон бий. Энэ бүгдэд очиж тэр төлбөр хураамжийг төлөөд бүртгэлд бүртгүүлээд яваад байх уу. 

Нөгөө талаар бол одоо заавал биш юм шиг ойлгогдохоор 33.1-т бол түрээсэлсэн аль нэг тал мэдүүлэг гаргавал эсвэл гэрээг үндэслээд нөгөө талаар бол бүртгүүлэхгүй байж болохоор ч юм шиг энэ хоёрын заагийг тодруулж өгөхгүй юу гэж. Энэ үнэхээрийн одоо бүх л түрээсийн гэрээг одоо үл хөдлөх хөрөнгөтэй холбоотой түрээсийг гэрээг улсын бүртгэлд бүртгүүлэх юм бол энэ их хүндрэлтэй асуудал гарах байхаа гэж. 

Хоёрт нь санхүүжилтийн хэлбэрийг асууж байна энэ байгууллагын. Өчигдөр одоо тайлбар хийж байхад энэ бүртгэлийн байгууллага бол одоо хураамж, төлбөр, орлогоосоо санхүүжих маягтай юм сонсох шиг болдог юм. Хэрэв одоо өөрсдийнхөө олсон төлбөр хураамжаас ингээд санхүүжих, бие даасан байдалтай санхүүжилт явуулах ийм байгууллага байх юм бол бас өрөөсгөл зүйл гарч ирдэг л дээ. Энийг одоо төлбөр, хураамжуудыг улсын орлогод оруулаад улсын төсвөөс нэгдсэн журмаар санхүүжих хэлбэрээр ажиллахгүй юмуу. Хэрэв одоо энэ өөрсдөө ингээд төлбөр хураамжаа орлогоороо цалинжина гэвэл манайхан жоохон байж байгаад нөгөө орлогоо хөөцөлдөөд эхэлдэг. Ийм хүндрэл гардаг. Тийм учраас энэ талыг тодруулж хэлэхгүй юу гэж. Ийм хоёр асуулт байх юмаа. 

С.Төмөр-Осор: За баярлалаа. За Ням-Осор гишүүний асуултад Долгормаа дарга хариулъя. 

Д.Долгормаа: Баярлалаа. Ням-Осор гишүүний асуултад хариулъя. Тэр түрүүсийн гэрээний бүртгэлийн тухай Иргэний хуулийн 318.1 дээр заасны дагуу бид түрээсийн гэрээг гэрээ эрхийн бүртгэж баталгаажуулж байгаа юм. Одоо ч гэсэн бид зөвхөн төрийн өмчийн хөрөнгөөс бусад хөрөнгийн түрээсийн гэрээнүүд, мөн өмчлөх, өв залгамжлах, худалдан, худалдан авах, бэлэглэх, барьцаа, арилжаа, өмчлөх эрх гэх зэрэг эрхийн бүртгэлийг хийж байгаа. Тэгэхээр төрийн өмчийн хувьд бол төрийн өмчийн хороо түрээслүүлсэн тохиолдолд гэрээгээ хуулийн хүчин төгөлдөх болгохын тулд бүртгүүлэх гэсэн шаардлагыг шүүх тавьдаг, түрээслэгч байгууллага, мөн хоёр тал тавьдаг учраас энэ Иргэний хуулийн заалтын дагуу энэ түрээсийн гэрээг бүртгэнэ гэсэн ийм юм байгаа. 

Хоёрдугаар асуултад санхүүжилт гэвэл өмнө нь одоо хүртэл манайх Засгийн газрын тогтоолоор баталсан хураамжаар үйлчилгээ явуулдаг, энэ хураамжийн үйлчилгээ цаашдаа явна. Хураамжаас олсон орлогоороо зарлагаа нөхөөд, зарлагаас давсан орлогыг төсөвт татвар төлдөг. Жишээлбэл 2002 оны жилийн эцсийн тайлан балансын гүйцэтгэлийн тоо мэдээ Санхүүгийн яаманд очсон байгаа. 

С.Төмөр-Осор: За Нямдорж сайд. 

Ц.Нямдорж: Засгийн газрын байгууллагууд орлогоороо дандаа санхүүжилт авсан тухай манай Засгийн газар ч хариулт хэлж чадахгүй шахуу юм байгаа юм. Одоо миний эрхлэх асуудлын хүрээнд Оюуны өмчийн газар, Иргэний бүртгэл мэдээллийн төв, Гадаадын иргэн харъяатын алба гээд 3 газар орлогоороо санхүүжиж байгаа. Ер нь болдогсон бол одоо цэвэр миний бодол шүү дээ энэ Засгийн газрын байр суурь гэж ойлгож болохгүй, болдогсон бол энэ орлогоороо зарлагаа санхүүжүүлдэг төрийн байгууллага гэж байхгүй байх тухай улс төрийн шийдлийг Их Хурлаас гаргамаар байгаа юм. Тэгээд Их Хурлаас ийм шийдвэр гаргачихаад зардлын төсөвт суулгаад, оруулж байгаа тэр хураамж шимтгэлийн төсөвт хурааж авдаг ийм нэгдсэн зарчимд орохгүй бол сүүлд нь энэ ер нь ажлын зарчим гэдэг юм нь буруу тал руугаа яваад байгаа юм. Энийг нэг сайн ярьж байгаад шийдэх ёстой асуудал гэж бодож байгаа. 

Ер нь төрийн аливаа байгууллагын үйл ажиллагааны эцсийн үр дүн нь өөрийнх нь үйл ажиллагааны орлогоос санхүүжих ийм зарчмыг суулгачихаар орлого олохын тулд буруу зөрүү юм хийгээд хуулийн өөрийнх нь бодлого бас хазайх нэг механизм болчих гээд байгаа аюул цаана нь байна уу даа гэж харагдаад байгаа юм. Эдийн засгийн нөхөдтэй ярихаар ийм зарчим суулгачих юм бол бараг зардлаа дааж чадахгүй байх гэх ухааны юм ярих гээд байдаг юм. Миний бодлоор бол эцсийн дүндээ улсын төсвөөс аваад хэрэглэдэг ч бай, орлогоороо зарлагаа санхүүжүүлээд зардаг ч бай Монгол Улсын төрийн төсвийн нэг л тогоо шүү дээ. Одоо жишээ нь энэ жил манай Замын цагдаагийн газар гэхэд орлогоороо олох ёстой ашиг нь 60.0 сая гээд байгаа, тэрнээс ч илүү байгаа байх. Тэгэхээр энийг хаанаас олох гээд байна вэ гэхээр л нөгөө номер хийцгээгээд л, жолооны үнэмлэх зараад л тэгээд тэрнээс орж ирж байгаа шимтгэлээс хэдийг суутгаад л ингээд л нэг янз янзын юм хийгээд байгаа юм.

Сая би энэ нэг хүнээс өргөдөл ирээд байхаар нь Нийслэлийн тээврийн газарт нэг хоёр яамны ажлын хэсэг оруулж үзсэн. Тэгээд үзсэн чинь хяналт шалгалтын зардал гээд баахан юмын чиглэлийн таксинуудаас, таксины үйлчилгээ эрхэлж байгаа аж ахуйн нэгжүүдээс авдаг юм байна. Хуулийн аваад үзэхээр хуулиар тийм юм авах эрх их ойлгомжгүй. Ийм ийм нөхцөлүүд байгаа учраас цаашдаа энэ ер нь Засгийн газрын байгууллагуудын бүх түвшинд санхүүжилтийн асуудлыг эргэж нэг бодлогын том түвшинд судалж авч үзэж эцсийн шийдвэр гаргах хэрэгтэй юм байна лээ. 

С.Төмөр-Осор: За Ням-Осор гишүүн.

Ц.Ням-Осор: Саяын санхүүжилттэй холбоотой, орон нутгийн одоо улсын бүртгэгч нар орон нутагтаа өөрсдийгөө санхүүжүүлэх үү, эсвэл одоо төв рүү төвлөрүүлж татчихаад тэгээд тэндээс нь буцааж хуваарилах уу. Энэ зарчмыг нэг хэлээдэх дээ. 

Д.Долгормаа: Санхүүжилтийн хот руу төвлөрүүлээд, эргүүлээд төсвийнх нь дагуу улирал болгоных нь санхүүжилтийг өгч байгаа. 

С.Төмөр-Осор: За Цогтбаатар гишүүнийг урьж байна. 

Р.Цогтбаатар: Баярлалаа. Энэ хуулийн төсөл дотор энэ бүртгэлийг ерөнхий бүртгэгч, ахлах бүртгэгч, улсын бүртгэгч гүйцэтгэнэ гээд тусгасан байгаа юм. Тэгэхээр энэ бүртгэгчдийн одоо эрх үүрэг, хариуцлагын хувьд ялгаа байна уу. 
Уншаад байхаар зарим үед явж явж хамаг юм ерөнхий бүртгэгч дээр ирж, тэр хүн хариуцлагыг шүүхийн ч өмнө, үйлчлүүлэгчдийнхээ ч өмнө хариуцах маягтай юм шиг ингэж ойлгогдоод байгаа юм. Гэтэл одоо улсын бүртгэгчид нь бүгдээрээ тусгай тамга тэмдэгтэй, эрх хэмжээтэй байхаар ингэж хуулинд заагаад байгаа юм. Энийг нилээн тодруулж өгөөч.

Ер нь тэгээд энэ хөрөнгөтэй холбоотой маргаан бол дээд цэгтээ тулж, хамгийн хурц хэлбэртэй хүрч байх шиг байгаа юм л даа. Энэтэй холбогдоод энэ улсын бүртгэлийн үүрэг роль бол асар их нэмэгдэж байгаа бололтой юмаа. Тэгэхээр одоо эцсийн эцэст одоо тэр өмч чухам хэнийх нь өмч байсан гэдгийг эднийд байгаа тэр архивын материалыг үндэслэж байж шүүх тогтоодог ийм хэмжээнд хүрээд байх шиг байна. Яг шүүхийн өмнө очихоороо чухам энэ олон бүртгэгч нарын хэн нь мэдүүлэг өгч, хэн нь хариуцдаг ийм юм байна. Нэгдүгээр асуудал энэ. 

Хоёрдугаар асуудал бол энэ одоо зүгээр яг амьдрал дээр тулдаг л асуудал байгаа юм л даа. Нэг орон сууцаа хүүхдийнхээ нэр дээр шилжүүлэх гэхээр заавал нотариатаар батлуул гэж байгаа, тэр нотариатын хүн нь бол хувийн нотариатын компаний нэг нотариатич байж байгаа. Тэгээд нөгөө орон сууцны чинь бүртгэл дээр байгаа үнэнээс нь тодорхой хувийн шимтгэл аваад л хэдэн тамга дарж өгч байгаа юм. Энэ одоо ер нь хэнд хэрэгтэй юм бэ, эцсийн эцэст тэр нотариатич хариуцлага хүлээдэг юмуу. Миний ойлгосноор бол зүгээр ингээд яваад харж байхад тэр улсын бүртгэгч энэ ерөөсөө энэ хүний юм мөн байна гэдгийг гэрчлээд, баталгаажуулаад нэг мөсөн дуусгачихаж болдоггүй юмуу. Хаа хамаа байхгүй тэнд нэг нотариатаар нэг тамга тэмдэг даруулсны төлөө бас тэр үйлчлүүлж байгаа хүн тодорхой хэмжээний мөнгө төгрөг төлөөд байх шаардлага юунд байгаа юм бэ. Эцсийн эцэст энэ чинь бол тэгээд нэг хувийн нотариатичийг албан ёсоор хуулиар санхүүжүүлж өгдөг л нэг хэлбэрийн юм гараад байх шиг байгаа юм. 

Хөрөнгийн үнэлгээний тухай асуудал хуучин яг ийм байсан бас. Заавал одоо хийлгэж ирж байж энийг бүртгүүл гэдэг ийм хуультай. Тэгээд нэг хувийн хөрөнгийн үнэлгээний компани дээр юмаа бариад очдог, дааж давшгүй үнэ хэлдэг, нэгэнт хуулиар заавал тэрийг авч очих ёстой юм чинь хийлгэхээс арга байдаггүй, тэгээд нэг худлаа үнэн нэг юм хийлгэдэг ийм байсан. Энэ хуулиар арай өөрчлөгдөх гэж байгаа юм байна энэ зөв байхаа гэж ойлгож байгаа юм. 

Дараачийн нэг асуудал бол энд хөрөнгийн бүртгэл, өмчлөх эрхийн бүртгэл гэсэн ийм хоёр зүйл нилээн тодорхой гарч ирж ойлгогдож байх шиг байна. Ялангуяа газар дээр энэ одоо газрын бүртгэл, тооллого тооцооны бүртгэл гээд нэг зүйл, газрыг өмчлөх эрхийн бүртгэл гээд одоо миний ойлгож байгаагаар хоёр зүйл болоод явчихлаа. Тэгэхээр газрын бүртгэл нь бол кадастрынхаа албан дээр, өмчлөх эрхийн бүртгэл нь энэ наад албан дээрээ ингэж байгаа байдлаар би ойлгож байна. Энэ зөв үү, ямар ялгаатай байна вэ, энэ хуулиар аль хэр зохицуулагдаж, хөндөгдөж байгаа зүйл вэ гэсэн ийм хэдэн асуулт байна. Баярлалаа. 

С.Төмөр-Очир: За баярлалаа. Цогтбаатар гишүүний асуултад Нямдорж сайд хариулаад, дээр нь ажлын хэсгийнхнээс нэмэх улсууд байвал нэмээрэй. 

Ц.Нямдорж: Yндсэн бүх үүрэг хариуцлага бүртгэгч дээр байна. Тэгээд төслийн 13.5 дээр 4-т заасан улсын бүртгэгчийн бүрэн эрхийг эдэлж, улсын бүртгэгчийн үйл ажиллагаанд хяналт тавина гэж байгаа дээд талынх нь хүмүүс. Тэгээд хууль зөрчсөн шийдвэрийг өөрчлөх, хүчингүй болгох ердөө л энэвгээр хязгаарлагдах. Энэ ахлах бүртгэгчийнх нь асуудлыг ерөнхий бүртгэгч нь хянадаг, ерөнхий бүртгэгчийн юмыг Батсүх дарга хянадаг, тэгээд буруу хийсэн байвал эд нар шат шатандаа зөвтгөдөг ийм л гол зарчмын ялгаа байгаа юм. Өөрөөр хэлбэл бүртгэгч нар нь бүх ажлаа хийдэг, дээд талынх нь хүмүүс хянадаг ийм системээр л энэ хуулийн төслийг хийсэн юм. Зүгээр томъёоллын чанартай ганц нэг асуудал байх юм бол хасчихаж бас болно. Ерөөсөө тэр ахлах бүртгэгчид нь юмуу улсын бүртгэгчийн эрх өгөө байя, харин улсын бүртгэгчийн гаргасан шийдвэрийг хянадаг, өөрчилдөг байдлаар хийчихье гэх юм бол тэр бүргэгчийн бүр эрх эдэлж гэдэг үг хасчихаад хяналт тавиад л өөрчлөн, хүчингүй болно гэдгээр явчихаж болно. Энийг ярьцгаая, бас нэг ярьмаар ч юм шиг надад санагдаад явчихлаа, бас хажуугаар нь орж юм заваараад байж магадгүй. 

Нотариатын тухайд өөрийнхөө хуулиар явж байгаа, зохицуулж байгаа харилцаа нь бол энэ оруулж байгаа төсөлтэй холбоо байхгүй. Ер нь нотариатчийн гол үүрэг нь бол энэ эрх зүйн баримт бичиг нь хуулийн дагуу болж уу, үгүй юу гэдгийг үзээд хэлцлэнэ. Тэгээд тэрийг нь баталж эцэс төгсгөлийн дэлхийд тогтсон жишигтэй л зүйл. Нотариатын хуулийг шинэчлэх шаардлага бий. Энэ таны ярьж байгаа асуудлыг тэр хуулийн хэлэлцүүлгийн явцад авч үзэж болох байх. 

Манай нотариатын хууль нилээн товчхондуу хууль, ноднин жил Латин нотариатчийн дэлхийн холбоо гээд байгууллага байдаг. Тэрний ерөнхийлөгч нь миний урилгаар ирээд манай хуулийг үзээд бид хуулийн төслийг шинэчилж нилээн дэлгэрэнгүй байдлаар хийхээр төлөвлөж ажиллаж байгаа. Бид юмаа ер нь удахгүй тийшээ дахин нэг явуулж сайн санал солилцуулаад шинэ хууль оруулж ирж энийг цэгцэлдэг юм бил үү гэж бодож байгаа. 

Бид нарын нэг дутагдал юу байна вэ гэхээр хуулийн гол гол нарийн зохицуулалтын юмыг орхиод нэг тийм яаж ч болохоор учир битүүлэг юм оруулж ирж батлуулаад байгаа нь бас ажилд садаатай байгаа, бид нарийвчлая гэж бодож байгаа. Тэр хүрээн дээ энийг бодож болно гэж. 

За хөрөнгийн үнэлгээний асуудал энэ хууль дотор байхгүй. Ганбямба гишүүний асуултад өчигдөр би хариулсан ийм хууль оруулж ирж магадгүй гэж. Гэхдээ энэ хөрөнгийн үнэлгээ байхгүй бол болохгүй юм байна лээ. Хөрөнгийн үнэлгээний эрх авсан хүмүүсийг яаж мэргэшүүлэх вэ, тэд нар яаж тодорхой ажиллах вэ гэдэгт асуудал байгаа. Тэр тусмаа энэ үл хөдлөх хөрөнгийн татварын асуудал гараад ирчихсэн, хөрөнгийн асар их сонирхол бий болчихсон, хөрөнгө өөрөө их хөдөлгөөнтэй болсон үед үнэлгээний асуудал зайлшгүй юм байна лээ. 

За тэр сүүлчийн асуултад Баярсайхан дарга хариулаач, тэр нэг өмчлөхийн яагаад эднийх бүртгээд, ашиглаж, эзэмшихийн геодезийн асуудал хариуцах вэ гэсэн нэг асуудал байна тэрийгээ тодруулаад өг. 

С.Төмөр-Очир: За Баярсайхан дарга хариулъя.

Д.Баярсайхан: Яг энэ бүртгэлийн хийхдээ барьсан зарчим нь бид нар энэ газар зохион байгуулалт, газар олголт, тоо бүртгэлийнх нь асуудал бол нөгөө албандаа, яг энэ эрхийн бүртгэлийн асуудал нь Yл хөдлөх бүртгэлийн албандаа байна гэж хийсэн юм. Өөрөө олгоод, өөрөө зохион байгуулалтаа хийгээд, тэгээд өөрөө бүртгээд, дараа нь маргаан гарах юм бол өөрөө хянаад тийм ойлголт ерөөсөө зохимжгүй юмуу гэж үзээд л ерөөсөө хоёр тусдаа албан нь яг тус тусынхаа хуулийн дагуу, чиг үүргийн дагуу ажлаа хийх ёстой л гэж ойлгож хийсэн. Одоо ч яг ийм байдалтай явж байгаа. 

С.Төмөр-Осор: За баярлалаа. За өөр нэмэлт байхгүй бол Цэрэнжав гишүүнийг урьж байна.Цэрэнжав гишүүн асуулт асууя гэсэн байна. 
Л.Цэрэнжав: Баярлалаа. Асуултууд давхцаж байна, 2 зүйл тодруулъя. 

Нэгдүгээрт нь энэ ерөнхий бүртгэгч, ахлах бүртгэгч, бүртгэгч гээд улсын байцаагч нар байх юм. Энийг одоо жишээ нь одоо орон нутагт ахлах байцаагч, ахлах бүртгэгч байна гээд яриад байгаа. Энэ хуулийн төслийг боловсруулахдаа Улаанбаатар, дүүргүүдэд энэ бүртгэлийн алба байна гэж тооцов уу. Жишээлбэл одоо энэ албаны дарга нь ерөнхий байцаагч байх юм байна, нийслэлийн Газар, геодезийн газрын албанд одоо ийм бүртгэлийн алба байх уу, дүүрэгт байх уу. Энийг яаж тусгасан бэ. 

Хоёрдугаарт нь энэ одоо Мэргэжлийн хяналтын газар энэ тэр гэхэд агентлагийн дарга нь ерөнхий байцаагч байдаг л даа, тэгээд ахлах байцаагч гээд явдаг. Энэ дээр одоо Геодези, газрын агентлагийн дарга нь байцаагч биш байх уу. 13.7-д болохоор энэ агентлагийн дарга нь ерөнхий бүртгэгчийн шийдвэр буруу бол цуцална, эрхтэй гээд байгаа тиймээ. Тэгэхдээ би логик утгаар нь бодоод байхаар энэ улсын байцаагчийн эрхийг дээд улсын байцаагч нь цуцлаад, тэгээд одоо маргаан гарвал шүүхээр шийддэг байх ёстой тиймээ. Тэгэхээр энэ бүртгэлийн энэ эцсийн шийд гаргаж байгаа агентлагийн дарга нь улсын байцаагч биш бол ийм эрх эдэлж болох уу, ийм юм байж болох уу хоёрдугаарт. 

Гуравдугаарт нь энэ тэр 19.1, 2-т байгаад байна л даа, энэ одоо бүртгэлийн гэрчилгээний журмыг албаны дарга, ерөнхий бүртгэгч тогтооно гэсэн ийм санаа байгаад байдаг. Ер нь бол энэ агентлагийн дарга бол эцсийн шийдвэр гаргаж хариуцлага хүлээдэг хүн шүү дээ тиймээ, тэгэхээр журмыг бол энэ агентлаг дээрээ тогтоох ийм юм байж болохгүй юу. Нэгэнт одоо нэг агентлаг, нэгдмэл бүтэцтэй байгаа учраас энэнд хариулт өгөөчээ. Баярлалаа. 

С.Төмөр-Очир: Цэрэнжав гишүүний асуултад Нямдорж сайд, дараагаар нь ажлаас хэсгээс нэмэх улс байвал нэмээрэй. За Нямдорж сайд. 

Ц.Нямдорж: Дүүрэг дээр бүртгэлийн алба бий болгох уу, үгүй юу гэдэг асуудлыг Батсүх дарга явцын дунд ярьж байгаад Засгийн газарт асуудал тавьж шийдүүлэх байх. Яг нөхцөл бол их хэцүү, яагаад нөхцөл хэцүү гэхээр мэдээллийн асуудал ухаандаа бүртгэхийн тулд энэ урьд нь бүртгэгдэж үү, үгүй юу, өөр хүний нэр дээр байна уу, үгүй юу гэдэг бүх юмыг онгичих шаардлагатай болдог тиймээ. Тэгэхээр эднийх ганцхан архивтай, ганцхан мэдээллийн сүлжээтэй. Намайг хариуцаж байхад Дэлхийн банкны нэг төсөл хэрэгжүүлж, 400.0 мянган доллар зарцуулж байж Нийслэлийн хэмжээнд мэдээллийн сүлжээтэй болсон юм. Тэгэхээр урьд нь бүртгэгдсэн эсэхийг өөр хэлцэлд орсон эсэхийг тэр архиваасаа нэгдүгээрт, хоёрдугаарт тэр мэдээллийнхээ сүлжээнээс гаргаж ирдэг. Хэрвээ дүүргүүдэд тараачих юм бол дүүргүүд өөрөө мэдээллийн сүлжээтэй болж байж энийг хийх нөхцөл бүрдэнэ. 7 дүүрэгт мэдээллийн сүлжээ бий болгоно гэхэд бол чамгүй зардал гарна. Энэ мөнгө хаанаас олох вэ гэдэг асуудал байгаа. 

Хэрэв мэдээллийн сүлжээ байгуулаагүй байхад дүүрэгт ийм юм хийх юм бол дүүрэгт лавлагаа өгөөч гэж наашаа бичиг өгөөд, эднийх нэг 2-3 өдөр онгичоод дахиад мэдээлэл тийшээ бичгээр өгөөд ийм асар их чирэгдлийн асуудал гарч ирэх гээд байх шиг байгаа юм. Энэ асуудлаа тэр хариуцаж байгаа дарга нь сайн ярьж байгаад шийдэх юм байгаа биз дээ л гэж бодож байгаа. 

Орон нутагт салбар нь байж болно гэдэг юм хийчихсэн байгаа төсөл дотор. Нөхцөл нь бүрдэх юм бол тэрэвгээрээ л хийчихнэ, нөхцөл бүрдээгүй бол их төвөгтэй. Өдөрт бол миний ойлгосноор 300-400 хүн байнга эргэлдэж байдаг газар гэж ойлгоод байгаа. Тэгэхээр энэ дүүргийн асуудал бол төвөгтэй байхаа, тэр хүмүүс нь цаашаа шийдэх байх. 

Нийслэлийн хэмжээнд бол энэ газар нь бүх юмаа хийж байгаа. За энийгээ нийслэлийн байгууллага байхаар хийх юмуу, эсвэл одоогийнх нь байдлаар ажиллуулах юмуу гэдэг нь бол тэр газрын харилцааны газрын даргынх нь өөрийнх нь асуудал. Хуулийн төсөлд бол зохион байгуулалтын ямар нэг асуудал шийдэхэд хүндрэл гарахааргүйгээр тооцож хаашаа ч нөхцөл байдлаа харгалзаад гараад явчих тийм нөхцөлтэйгээр хийсэн юм төслийн бол. Эндээс зовлон гарахгүй. 

За бүртгэгч, байцаагч хоёр бол хоёр өөр ойлголт. Бүртгэгч нь бол ирсэн, өөр дээр нь хүрээд ирсэн юмыг хянаж байгаад бүртгэчихдэг, дээд талынх нь юм тэр бүртгэж байгаа хүнийх нь ажилд хяналт тавьчихдаг ийм л ажил ердөө. Байцаагчийнх нь ажил бол аж ахуйн нэгж, байгууллагад харъяалал үл харгалзаад шалгалт хийгээд хууль зөрчсөн бол акт тавьж, шийтгэвэр ногдуулдаг ийм албадлагын чанартай үйл ажиллагаа явуулдаг ийм шал өөр функцтэй үйл ажиллагаа. Тэр утгаараа энэ хуульд бол байцаагч гэдэг ойлголт оруулж ирээгүй, бүртгэгч гэдэг ойлголт байгаа. Бүртгэгч учраас ахлах бүртгэгч нь, ерөнхий бүртгэгч нь, газрын дарга нь хянана доод шатныхаа юмыг гэдэг ийм л зарчмаар оруулж ирсэн. Түүнээс биш энэ хөрөнгийн бүртгэлийн албаныхан ийшээ, тийшээ явж хүний ажил төрөл шалгах тухай асуудал байхгүй, бие биенийхээ ажилд хяналт тавих л асуудал байгаа. 

Сүүлчийн асуудлын, үгүй яахав дээ тэр хэлэлцүүлгийн дунд ярьж болох л асуудал. Бид Засгийн газар дээр ярьж байгаад ийм хувилбар нь дээр юмуу л гэсэн юм оруулж ирж байгаа. 

Ер нь ийм шүү дээ Цэрэнжав гишүүн ээ. Би эрхэлдэг, асуудлыг хариуцдаг байхдаа ч гэсэн эд нарын энэ дотоод юмыг зохицуулах, гарын үсэг шийдэх ямар ч бололцоо байхгүй. Ерөнхий нэг чигийн хараад, бодлогын бариад болохгүй бол нэг ингэ, наадах чинь болохгүй байна гэж хэлнэ үү гэхээс биш өдөр тутам тэр гэрчилгээнд нь зууралдаад, гарын үсэг зураад, тэгээд лавлагаа гаргаж өгнө гээд түмэн юм гарч байгаа шүүхэд, хөрөнгийн маргаан гаргаад ирдэг эндээс лавлагаа өг гэдэг, лавлагааг нь тэр ажил хийж байгаа хүмүүс өгөхгүй Нямдорж лавлагаа өгөөд байх юм бол би сайдын ажил байтугай, тэр лавлагааны ажлыг ч бараг дийлэхгүй шахуу юм билээ. Ийм утгаар нь ажлын хүнд нь ойртуулж, тэр ерөнхий бүртгэгч нь өдөр тутмынхаа юмыг зохицуулж байх хэлбэрээр л энэ асуудлыг оруулсан юм. 

С.Төмөр-Очир: За Долгормаа дарга. 

Д.Долгормаа: Энэ ерөнхий бүртгэгчийн зохион байгуулалтын асуудал дээр ерөнхий бүртгэгчийн ажлын чиг үүргийг асууж байна л даа. Тэгэхээр ерөнхий бүртгэгч гэдэг маань өдөр тутам манай бүртгэгчид бол өдөр тутам нотлох баримт дээр эрх зүйн дүгнэлт өгч ажиллагаа явуулж байдаг. Энэ дээр хяналт тавьж байх мэргэжлийн чиг үүрэг юм. Зүгээр нэг гарын үсэг зураад байдаг ч ажил биш л дээ. Өмчлөх эрхийн нотлох баримтад үнэлэлт, дүгнэлтээ зөв өгч, зөв бүртгэж байна уу, хүний өмчийг нотлох баримт нь дутуу байхад бүртгээд эрх зүйн хувьд маргаан үүсгэчихвий гэдэг тал дээр өдөр тутам хяналт тавьж байдаг мэргэжлийн чиг үүрэг юм байгаа юм. 

Улаанбаатар хотын хувьд түрүү сайд хэлсэн. Одоо бол нийслэлд Улаанбаатар хотын нэрээр төвлөрсөн нэг байранд, нэг сүлжээтэй, нэг архиваар үйл ажиллагаагаа явуулж байгаа. Дотроо манай улсын бүртгэгч нар бүгдээрээ дүүрэг, дүүргээр нь, дүүрэг битгий хэл том дүүргүүдийг хороо, хороогоор нь хуваагаад авсан ийм ажлын зохион байгуулалттайгаар явж байгаа. 

Өдөр тутам бид архивтайгаа харьцдаг, архиваас өдөр болгон архивын үндсэн нотлох баримтуудаа авч байж тэрэн дээрээ баяжилтаа хийгээд, дээр нь өөрчлөлт хөдөлгөөнүүдийг хийж ингэж явж байгаа. Тийм учраас бид энэ байр, байршлаа өөрчлөх, сүлжээгээ задлахад бол асар их хэмжээний эдийн засгийн, санхүүжилтийн тооцоо тооллого гарч байгаа учраас бид одоохондоо судалгаа хийгээд явж байгаа. Яаж одоо дүүргүүдэд байдаг юмуу, хотод шилжүүлж болох вэ гэж. Улаанбаатар хотод Улаанбаатар хотын гэсэн нэр хаяг нь юу юм гэхээс биш ерөнхийдөө бол Улаанбаатар хотын үйл ажиллагаа нь нийт манай бүртгэлийн 70-80 хувийг эзэлдэг учраас Улаанбаатар хотын үйл ажиллагаа төвлөрсөн байдлаар хийгдэж байгаа гэж ойлгож болно. Баярлалаа. 

С.Төмөр-Очир: За Дашдорж гишүүн асуулт асууя гэсэн байна, Дашдорж гишүүнийг урьж байна. 

Ц.Дашдорж: Ерөнхийдөө асуултууд гарчихлаа даа. Зүгээр тэр үл хөдлөх бүртгэлийн алба хотод, дүүрэгт, хороонд байх эсэх асуудал бол тэртээ тэргүй урьдчилаад бид шийдсэн асуудал шүү дээ энэ чинь, өдий хүртэл байгуулаагүй л болохоос биш. 

Газрын тухай хуулинд бол бид нар Улаанбаатар хот, нийслэл, аймагт бол газрын үл хөдлөх хөрөнгийн бүртгэлийн албыг байгуулна гээд ингээд заагаад өгсөн байж байдаг. 5 сарын 1-нээс эхлээд газар өмчлөлийн асуудал хэлэлцэгдээд яригдаад эхэлсэн байж байгаа, энэ алба нь өдий хүртэл байгуулагдаагүй байж байгаа, 28, 37 дугаар тогтоол гээд Их Хурлаас тогтоол гарсан байгаа, тэрнийх нь ажлын хэсгийг ч шалгасан байж байгаа. 

Хоёр л юм байж байна, энэ дээр бол энэ 15 дугаар зүйлд мэдүүлэг хүлээн авахаас татгалзах гээд нэг юм байж байгаа. Энэ дээр бол хөрөнгийн эрхийн бүртгэлийн алба нь харъялал хамаарахгүй байгаа бол мэдээллийг хүлээн авахаас татгалзахаа гэж байгаа. Тухайн дүүрэг, нутгийн татварын хэлтэс, татварын албанд харъяалалгүйгээр ондоо газар үйл ажиллагаа явуулдаг, тэнд өмчлөлтэй байгаа тохиолдолд өөрийнхөө харъяаллын газарт тухайн нутаг дэвсгэрт байж байгаа өмчлөлийг бүртгүүлэх боломж нь энэ дээр нэг жоохон хязгаарлагдмал болчихоод байдаг гэж. 

Хоёрдугаарт нь бол Газрын тухай хуулинд бид нар бол аймаг, нийслэл, сум, дүүрэг гэсэн ийм нэр томъёогоор орон нутаг гэдэг зүйлийг бол багтааж оруулж ирсэн гэж ойлгож байгаа. Тэр дээр бол энд бол орон нутаг гээд оруулаад ирсэн байж байгаа. Тэр 10 дугаар зүйл дээр байж байгаа, энийг бол яг тэр аймаг, сум, дүүрэг, орон нутаг гэдгийнх нь оронд аймаг гээд оруулаад өгчихвөл их зүгээр байна гэж. 

За тэгээд тэр 3.2.6 гээд түрүү Цогтбаатар гишүүн хэлээд байх шиг байна лээ, тэрийг бол хэлэлцүүлгийн явцад засаад явчихаж болох байлгүй дээ, ярилцаад. Газар эзэмших, ашиглах, эрхийн бүртгэх ёстой юу, үгүй юу гэдгийг. 

С.Төмөр-Очир: За баярлалаа. Дашдорж гишүүний асуултад Нямдорж сайд. 

Ц.Нямдорж: Зүгээр одоо нөхцөл нь бүрдээгүй, хийгээд дийлэхгүй юмыг хийчихсэн шүү дээ гээд суугаад байх хэцүү дээ. Дашдорж гишүүн шиг асуудалд хандах юм бол сум бүрт шүүх байх хэрэгтэй, прокурор байх хэрэгтэй, тэнд хүн баривчлах хэрэгтэй болдог. Энэтэй л адилхан юм ярьж л байхгүй юу, хаана тэр мөнгө нь байна, хаана тэр орон тоо нь байна. Сум болгонд хүний эрхийн асуудал хөндөгдөж байгаа. Арга ядаад л бид нар ганц хэсгийн төлөөлөгч, нэг цагдаа хоёр байлгаж болохоо байсан хүмүүсийн аймар руу ачиж байгаа болохоос биш, яг энэ хууль номынх нь шаардлагын дагуу бол бүгдэд нь л сум, дүүргийн шүүх байх хэрэгтэй, 340 суманд. 

Яг энэтэй адилхан энэ хөрөнгийн бүртгэлийн сүлжээний асуудлыг би яриад байгаа байхгүй юу Дашдорж гишүүн ээ. Тэр дүүргийн газрын албаа байгуулдаг л юм байгаа биз, тэр дүүргийн газрын алба нь өөрөө мэдээллийн сүлжээтэй болоод, мэдээллийн сүлжээгээр энэ төв сүлжээнээс орж ирээд мэдээлэл авчих чадвартай ийм юм хийчих мөнгөтэй юм бол шийднэ л биз. Шийдээгүй байхад тийм хөрөнгийн эх үүсвэр байхгүй, мэдээллийн сүлжээ байхад заавал дүүрэг, дүүрэгт нь тарааж бүртгэнэ гэх юм бол хүн л дунд нь хохирно. Очоод дүүрэгт бүртгүүлэх гэнэ, лавлагаа өгөх шаардлага гарна, нэг нөхөр явуулна, эднийх 2-3 хоногт хүнд сурталдана, дахиад лавлагаа өгнө гэж бичгээр, утсаар лавлагаа өгөх тухай асуудал байхгүй, гарын үсэг зурж, тамга тэмдэг дарахгүй бол болохгүй шүү дээ. Тэгээд дахиад очно, дүүргүүд хоорондоо харилцах шаардлага гарна. Сонгинохайрхан дүүрэг дээр хөрөнгийн бүртгэл хийлгэх гэж байгаа хүн бүх дүүргүүдээс мэдээлэл авах шаардлага гарна шүү дээ. Ийм бодит нөхцөлийг харгалзахгүйгээр ажил явуулна гэж байхгүй, бид нар төрийн ажил нилээн хэдэн жил хийчихлээ. 

Зүгээр энэ байгаа мэдээллийн сайн сүлжээтэй, архивтай болсон газрынхаа хүмүүсийг дүүрэг, дүүргийн хариуцуулаад ажлаа хийгээд явчих юм бол эцсийн дүндээ хүнд л хөнгөн байгаа байхгүй юу даа. За яахав дээ энэ асуудлаа тэр Батсүх дарга нь ярьж байгаад шийднэ биз, надад падгүй асуудал. Гэхдээ би бас Их Хурлын гишүүний хувьд энэ бодит байдлыг гишүүдэд үнэнээр нь хэлэх ёстой гэж бодож байна. Энэ ажил хариуцаж байсан сайдын хувьд бас. Бид шийдвэр гаргачихсан, энэ дээр аваачиж заавал албын байгуул, заавал дүүрэг дээр очиж энийгээ бүртгүүл гэхээр чинь эцсийн дүндээ хүнд л чирэгдэл болох гэж байгаа байхгүй юу, хэнд хэрэгтэй юм энийг би мэдэхгүй. 

Орон нутаг гэдэг би дахиад сая хэлж байна, аймаг, дүүрэг гээд хэлчих гэж байна. Яг тэр утгаараа ярих юм бол суманд бас бүртгэлийн алба байх хэрэгтэй л болж байгаа байхгүй юу суманд бас. Яагаад суманд хэрэгтэй болж байна вэ гэхээр чинь суманд чинь одоо газрын бүртгэл эхэлнэ. Нөхцөл нь бүрдээгүй байна, одоохондоо ингээд орон нутаг гэдэг нэр томъёо хэрэглэе, уян хатан Засгийн газар, холбогдох тэр Батсүх дарга нь зохицуулаад явчихаа гэдэг саналыг бид хэлж байна. 

Дахиад бид иймэрхүү юм ярьсаар байгаад энэ газрын алба, харилцааны алба гэдэг юм гаргаж ирсэн. Асар их орон тоо шаардаж байгаа гэдгийг би өчигдөр гишүүдэд хэлсэн. 270 орон тоо оруулж ирсэн. Сумдад газрын харилцааны асуудал хариуцсан албан хаагч бий болгоё, төрийн захиргааны ажилтан бий болгоё, энд 270 орон тоо хэрэгтэй байна гэж Батсүх дарга Засгийн газар дээр оруулж ирээд, тэгээд Засгийн газар тэрийг дэмжиж чадаагүй. Яагаад Засгийн газар дэмжээгүй юм гэхээр суманд байгаа жаахан газраа сумын дарга нар мэдэж л байгаа байхгүй юу даа. 

Бид нар бүгдээрээ хөдөө өссөн хүүхдүүд, хэний хашаа байна байдаг, тэр хашааны хэмжээ нь ямаршуу хэмжээтэйг бөмбөг өшиглөж байгаад л мэддэг. Тэгээд жаахан бэлчээрийн газар байна, тариалангийн газар байна, тэр юмаа нэг одоо байгаа орон тоондоо зохицуулалт хийгээд зохион байгуулаад явчих бололцоо сумын даргад байна гэж үзэж байгаа. Тэр хийх ажил нь заримдаа бараг мэдэгдэхээ байсан албан хаагч суманд зөндөө байгаа шүү дээ, нэгэнд нь хариуцуулаад хийдэг юм байгаа биз. 

Байдал ийм байхад 270 орон тоо шаардаад, төсвөөс мөнгийн гаргаж өг гээд л ороод ирсэн, өгөхгүй гэсэн Засгийн газар. Одоо байгаа орон тоондоо багтааж асуудлыг шийд гэсэн. Ийм юмаа бас нэг, хаашаа ч юм би одоо нэг заримдаа Сангийн сайд шиг л байх юм байна, хэрэггүй юманд мөнгө гаргаж хэрэггүй, тэртээ тэргүй төсөв хүнд байна. Одоо байгаа орон тоо, зохион байгуулалтдаа нийцүүлээд энэ ажлаа хийчихье гэхээр яаж ийгээд л бултганасаар байгаад хэрэггүй орон тоо бий болгоод хаячих юм. 

Одоо прокурорын архивын асуудал би зүгээр далимд нь хэлчихье. Прокурорын, хууль хяналтын байгууллагын архив одоогийнхоороо байж байг, хэрэггүй зардал гарах гээд байна гээд л би та нараас гуйгаад байсан, гишүүдээс. Тэгээд байх ёстой гэсээр байгаад шийдсэн, одоо байшин шийдэж өг гэсэн, дээрээс нь нэмээд 50-60 орон тоо нэмж өг гэсэн. Ийм л юм болж байна шүү дээ бид нарын энэ гаргаж байгаа хууль. Хайран л мөнгө гарч байгаа байхгүй юу хийж болохоор ажлыг. 

С.Төмөр-Очир: За нэмэх хүн байхгүй бол Даваацэдэв гишүүнийг урьж байна. 
Л.Даваацэдэв: За миний асуух гэсэн асуулт сая бас зарим хэсэг нь гарлаа, тэгээд гүйцээгээд тодруулаад асууя. 

Иргэд бол орон нутагт засаг захиргаандаа бүх асуудлаараа харьцдаг. Тэгэхээр энэ хуулиар орон нутгийн захиргаанд хүлээх үүрэг энэ тэр юмын тодорхой тусгагдсан юм харагдахгүй байгаа юм шиг байгаа юм. Зүгээр дан ганц босоо удирдлагаар аймгийн 2-3 бүртгэгч бүртгэлийн асуудлыг шийдэхээр ингэж туссан байгаа бүх сумдад, хэдий нь ч энэ Байнгын хороон дээр ярьж байсан, орон нутагт яваад тодорхой хугацаагаар ажиллаж болох юм гээд. Хуулиараа, хууль дээр тусгаснаар урьдчилж саналыг хүлээж аваад 14 хоногийн дотор шийдэж байна гэсэн заалт байгаа. 

За тэгэхээр өргөдөл материалыг орон нутагт хэн хүлээж авч байх, яаж хадгалах, эний хариуцлагын яаж хүлээх вэ гэдгийг хэн нэгэн албан тушаалтан гүйцэтгэнэ биз гэж байна лээ. Энийг ер нь хуулиндаа бас тодорхой орон нутагт суулгаад өгчихвөл тодорхой болох юм биш үү. Сүүлд нь хүмүүс гомдол гараад янз бүрийн юм болохоор надад хуулиар хүлээсэн үүрэг байхгүй гэж хэлдэг ийм тохиолдол зөндөө гардаг л даа орон нутагт. Эсвэл энэ бол бид нарын ажил бишээ гээд хүнд суртал гаргадаг ийм зүйлүүд гардаг. Тийм учраас энийг нэг тодорхой болгоод өөрөөр хэлбэл энэ чиг үүрэг хүлээсэн тэр газрын ажилтан, хүмүүсээр дамжуулаад яахыг бүр хуульчлаад өгвөл яасан юм бэ гэсэн нэг ийм асуулт байна. 

Хоёрдугаарт тэр мэдээллийн тухайн сумын мэдээллийн сан нь орон нутагтаа, тэр сумандаа хадгалагдаж байх юмуу, эсвэл аймаг дээрээ нөгөө ахлах бүртгэгч дээрээ төвлөрөөд нааш, цааш зөөгдөөд ингээд байж байх юмуу гэдэг асуудлыг бас тодруулаад өгөөд өгнө үү. За баярлалаа. 

С.Төмөр-Очир: За баярлалаа. За Нямдорж сайд. 

Ц.Нямдорж: Орон нутагт аймаг дээрээ л бүртгүүлнэ Даваацэдэв гишүүн ээ. Аймаг дээрээ материалаа авчраад л аймаг дээр бүртгүүлнэ, суманд хүлээж авах тухай асуудал байхгүй. Суманд хүлээж авах гэхээр зовлон байгаа юм, яагаад гэхээр сумын хүмүүс мэргэжлийн хүмүүс биш, хоёрдугаарт бас нэг хариуцлагагүй нөхөр гарах юм бол нөгөө явуулдаг ч юмуу, явуулдаггүй ч юмуу дунд нь байхгүй болгоод ийм ийм заваан юм болж магадгүй. Суман дээр бүртгэлийн албаны төлөөлөл бий болчих юм бол тэндээ өгнө. Өөрөөр хэлбэл бүртгэдэг газар нь авчирч өгөхөөр л энэ хуулийн төслийг хийсэн. Дунд нь төрийн захиргааны байгууллага шуудан маягаар зуучлах асуудал энд байж хэрэггүй юм болов уу гэж бодож байгаа, хөрөнгийн маш их үнэтэй, хөрөнгийн нарийн нандин баримтыг хүн амьтнаар дамжуулаад, дунд нь нөгөө нууц нь задрана гэж юм байдаг тиймээ. Энэ юм нь дотор чинь бас хувийнх нь хөрөнгийн холбогдолтой юм, хувийн чанартай нууцнууд байна. Тийм учраас тэр бүртгэдэг, хариуцдаг хүнтэй нь шууд харьцсан нь дээр гэдэг зарчмыг л барьж байгаа. Яриад үзье хоёрдугаар хэлэлцүүлгийн үед болох нь уу, үгүй юу тиймээ. 

Насан туршдаа өмчлөх том хөрөнгөө нэг удаа ажлын далимаар аймгийн төв ороод бүртгүүлчихэд нэг их чирэгдэл гарахгүй шүү дээ. 

Тэгэж л асуудал шийдэх гэхээр л хүссэн ч, хүсээгүй ч суман дээр алба бий болгохоос аргагүй, албаны салбар төлөөлөл бий болгохоос аргагүй л болчих гээд байгаа байхгүй юу. Одоо жишээ нь ийм юм байдаг манайд, нотариатын сумын үйлчилгээг тамгын газрын даргаар бид нар хуулиар хийлгэж байгаа, арга ядаад л хийж байгаа байхгүй юу. Зүй нь бол тэр нотариатын юмыг тэр нотариатч л хийж байх ёстой байхгүй юу. Ийм шийдэл хийх үү, үгүй юу гэдэг өөрөө сонин асуудал. Хөрөнгийн бүртгэл дээр бол бид болохгүй гэж бодож байгаа. Нотариатын юм нь болохоор нөгөө хүүхэд үрчилж авсан, барьсан хүний хөдөлгөөнтэй холбоотой юм хийдэг шүү дээ, тэр утгаараа бол байж болно гэж байгаа. 

Сан бол тэр архивтай алба дээрээ л байна. Сангийн хувьд бол бас их төвөгтэй юм байгаа юм, одоо юу болохыг би мэдэхгүй. Түрүү хураамжтай холбоотой яаж та нар санхүүжиж байна гэж энэ гишүүд асуугаад байна лээ. Энэ гол орлого нь энэ Улаанбаатарт ордог, аймгийн орлого муу учраас Улаанбаатарт орсон орлогоосоо аймгийг санхүүжүүлнэ, тэгээд би хариуцаж байх үед энэ архивын осолтой асуудал байгаа учраас эд нар мөнгө төгрөг гаргаж байгаад бүх аймгуудыг нэг жижигхэн байртай болгосон, тэр дотроо архивтай болсон. Архив нь яагаад нарийн, нандин байдаг юм гэхээр энэ ерөөсөө ганцхан хувь материал байдаг, тэр материал устах юм бол энэ хөрөнгөтэй холбоотой бүх маргаан, бүх нарийн шигийн юм тэгээд эрх зүйн ямар ч хамгаалалтгүй болчих аюул байгаа юм. Тийм учраас тэр суман дээр архивын асуудал байхгүй, төвлөрсөн газраа их сайн архивтай байх ёстой газар энэ дээ. Ганцхан хувьд материал шүү дээ ердөөсөө, тэгээд хэдэн зуун жил дамжиж ашиглагдах ийм юм байгаа учраас энэ архивыг их сайн цэгцлэх ёстой юм байгаа юм Батсүх дарга энэ дээр цаашдаа арга хэмжээ авах байх гэж бодож байгаа. 

С.Төмөр-Очир: За баярлалаа. Дараа нь Бадам гишүүн асуулт асууя гэсэн байна, Бадам гишүүнийг урьж байна. 

Ш.Бадам: Баярлалаа. Тэгэхээр энэ хуулийг аваад үзэхээд байхаар агентлагийн доторхи алба байж байгаа. Хууль дотор зааснаар бол за яахав 2 албатай, Тамгын газартай байна гээд ерөнхий сайдын эрхлэх ажлын хүрээнийх гээд ингээд тогтсон юм байна. Одоо хуулиар заавал алба байна гээд тогтоож байна. Тэгээд энэ албыг хараад байхад бол албаны дарга нь ерөнхий бүртгэгч болоод, ер нь агентлагт холбоотой юм, агентлагийн даргад мэдэх, хамаарах юм байхгүй л юм шиг энэ хуулинд байна л даа. Тэгэхээр ер нь цаашдаа бол Засгийн газрын бодлого бол бие даасан агентлаг болгох чиглэл байна уу. 

Миний бодлоор хэрвээ агентлагийн дарга энийгээ хариуцах юм бол ерөнхий бүртгэгч байгаад, албаны дарга нь бас бүртгэгч байгаад, тэгээд улсын бүртгэгч гээд ингээд цаашаа явмаар бодогдох юм. Албаны дарга нь өөрөө журмаа батлах юм байна, бүх гэрчилгээ, мэдүүлэг, маягтынхаа загварыг өөрөө батлах юм байна, ингээд явахаар зэрэг ер нь агентлагийн даргад ер нь хамаатай юм байхгүй, ганцхан тэр түрүү тэр 13.7 нь шийдвэрийг хүчингүй болгоно гэсэн ганц өгүүлбэртэй. Тэгээд одоо бүх юм бие даагаад явчих юм байна л даа. Тэгэхээр энэ одоо цаашдаа Засгийн газар ийм бодлого барьж байна уу, агентлагийн даргад энд хамаарах юм байна уу, үгүй юу гэдэг асуудал харагдаад байна л даа. Энэ талаар ер нь цаашид бодлого нь ямар юм болоо гэж тодруулах ажил байна. 

Хоёрдугаарт бол тэгээд энэ сум, дүүргийн түрүү Даваацэдэв гишүүний асуулт бол бас чухал асуудал л даа. Yнэхээр одоо дүүрэг өөрөө хөрөнгөө мэдээд, өөрөө хөрөнгийнхөө бүртгэлийн сан одоо мэдээллийн сангаа бүрдүүлээд ингээд ажиллахад бол иргэддээ илүү ойр баймаар байгаа юм. Заавал энэ алба, тэр дүүргийн, хотын юмыг би бүртгэх ёстой гээд ийм маягаар тайлбар өгч байгаа нь сайн итгэл үнэмшил муутай байна л даа, суман дээр ч гэсэн ялгаа байхгүй. Тэнд одоо бүртгэдэг мэргэжлийн боловсон хүчин байхгүй гэж байна, бид бол болгож л таарна л даа, бүртгэдэг хүн нь. Тэгэхээр одоо сумын хүн тэгээд хөрөнгийн бүртгэлийн юмнуудыг болохоор аймаг, орон нутаг руу давхисан, дүүргийн хүн чинь нийслэлээ даваад л энэ одоо хөрөнгийн бүртгэлийн алба руу давхисан. Ингээд ер нь шат дамжлага нь хэцүү юм биш үү, энэ албаны ачаалал их хүндрэх юм биш үү. Энийгээ жаахан хөнгөлж, сая бодлогын агентлаг болгосон юм чинь бодлого юмаа бариад, мэргэжлийн удирдлагаар хангаад явж болохгүй тэр дүүрэг, сумын хамаг юмыг хамж дээш нь татах хэрэг байгаа юмуу гэдэг нэг асуудал байна. 

Гуравдугаарт энэ газар өмчлөх эрхийн гэрчилгээний загварыг хэн баталж байна, хэн гарын үсэг зурж өгч байна вэ, энэ агентлагтаа байна уу, хөрөнгийн албандаа байна уу. Одоо ер нь энэ гэрчилгээ өгч байна уу, үгүй юу гэдэг асуудлаар Ганбат даргаас хариулт авдаг юмуу гэсэн ийм 3 юм байна. Баярлалаа. 

С.Төмөр-Очир: За баярлалаа. За Нямдорж сайд хариулаад, дараагаар нь Ганбат дарга хариулах юм байна. 

Ц.Нямдорж: Цаашаа бие даасан агентлаг болгох тухай ямар нэгэн санаа энд байхгүй, тийм юм хийхгүй. Их Хурлаас гарсан шийдвэрийн дагуу бүх юмыг өгсөн гэж би өчигдөр хангалттай хэлсэн, төсөв мөнгөнөөс нь, боловсон хүчнээс нь, удирдлагаас нь эхлээд одоо манай яамтай жишээ нь харьцаж байгаа юм ерөөсөө байхгүй. Би энд энэ хуулийн асуудлаар би яриад байхаар намайг бас нэг далд юм хийх гэж байна гэж хардаад байх шиг байна л даа, хэрэггүй л дээ, бие биенийхээ өөдөөс харж сууж байгаад бие биенээ хардаад байж хэрэггүй. Өгдөг бүх юмын өгчихсөн. 

Одоо ер нь бүх мөнгө төгрөгийн Батсүх дарга зарцуулаад явж байгаа, эдний агентлагаас албаны үйл ажиллагаанаас орсон зардлын хурааж аваад газрынхаа албаныхаа зардлыг хүртэл санхүүжүүлээд явж байгаа. Одоо өөр Батсүхэд юу хэрэгтэй болчихоод ийм асуудал гаргуулаад байгаад би мэдэхгүй байна. Ер нь шулуухан хэлэхэд Их Хурлын зарим гишүүдэд Батсүх даргын энэ албаныхан янз янзын буруу мэдээлэл өгсөн байна лээ шүү. 

Засгийн газар дээр асуудал яриад Ерөнхий сайд гарын үсэг зураад оруулчихсан юмны эсрэг агентлагийн нөхдүүд дахиж юм ярих юм бол албатай нь бид ярина шүү Засгийн газар дээр. Ингэж энэ асуудлыг цаашдаа авч явахгүй бол болохгүй. Энэ хэдэн сайд нар, Засгийн газар дээр орж ирсэн Ерөнхий сайд гарын үсэг зураад шийдсэн юмны эсрэг энэ дээр юм орж ирээд яриад байх юм бол яаж энэ төрийн ажил явах юм бэ. Энэ асуудлыг анхаарах ёстой гэж бодож байна. 

Тэр суманд Бадам гишүүн ээ, үнэхээр бололцоо байхгүй гэдгийг л би гишүүддээ ойлгуулах гээд л зүтгээд байна л даа. Энэ суманд энийгээ бүртгэж эхлэх юм бол хүссэн ч, хүсээгүй ч орон тоо бий болгоно гэсэн үг байхгүй юу даа. Хаана тийм орон тоо, мөнгө бидэнд байна гэдэг л асуудал байна. Тэгээд яахав суман дээр газар өмчлөх шийдвэрийн жишээ нь одоо газар өмчлөлийн асуудал явагдлаа гэхэд суман дээр Засаг дарга нь шийдвэрээ гаргачихдаг, тэр шийдвэрээ аваачаад л би хэмжээний газар өмчлөлөө шүү гэдгээ энэ газар дээр ийм байшин барилга байгаа шүү гэдгээ л аймаг дээр очоод бүртгүүлээд л архивт хадгалуулчих ийм л асуудал байгаа. 

Дүүрэг дээр яагаад болохгүй байна гэдгийг Батсүх дарга шийднэ биз дээ. Энэ миний мэдэж хариулах асуудал биш, тэгэхдээ дүүрэг дээр бүртгэж эхлэе, ажлын хүнд нь ойртуулъя гэх юм бол хэд дахин илүү чирэгдэл гарна гэдгийг л би гарцаагүй мэдэж байна, энийг л би мэдэж байна. Эцсийн дүндээ яармагийн дэнжээс яваад Хан-Уул дүүрэг дээр буух, хотын төвд энэ ордоны хажууд ирээд буух хоёр бол дүндээ дүн л байгаа байхгүй юу. Тэгээд одоо болохоор энэ дээр ирж буучихаад нэг байшин дотор бүх мэдээллийг, бүх дүүрэгт байгаа мэдээлэл нэг байшинд төвлөрсөн байгаа учраас энд бүх юмаа шийдүүлээд явчихаж болдог, дүүрэг дээр аваачих юм бол эндээс ирж лавлагаа авчир гэнэ, үгүй бүр замаа алдах гэж байгаа байхгүй юу буцаад яармагийн дэнж рүү, Хан-Уул руу явах гээд байгаа юм байхгүй юу. Ийм л юм байгаа юм цаад талд нь. Тэнд аваачих юм бол тэнд нэг юм аваачиж өгдөг, төв албанаас лавлагаа авчир гээд нэг хүн гүйлгэдэг, 2-3 автобус л дамжина. Яагаад гэхээр Сонгинохайрхан дүүрэгт энэ Улаанбаатар хотод байгаа бүртгэсэн хөрөнгийн талаар ямар нэгэн мэдээлэл лавлагаа байхгүй, архив нь энд байж байгаа. Энд байгаа архивыг дүүргүүдэд тараагаад өгөх гэхээр бололцоо байхгүй. Даже архивын бид нараас өмнөх үед жаахан цэгцэлсэн юм билээ. Ийм л учир байгаа учраас энийг яриад байгаа юм. 

С.Төмөр-Очир: За дараагийн асуултад Ганбат.

Д.Ганбат: Хариулъя. Тэгэхээр зэрэг юу л даа Газар өмчлөх эрхийн гэрчилгээ гэж бид тусад нь гэрчилгээ хэвлүүлэхгүй байгаа. Одоо яаж байна гэхээр дөнгөж сая загварын дотооддоо даргын зөвлөлөөр баталсан, тэнд бол үл хөдлөх хөрөнгийн эд хөрөнгийн гэрчилгээ л олгогдоно өмчлөгдсөн газарт гэж ингэж тооцсон. За тэнд бол яахав зүгээр газрын кадастр маань жинхэнэ утгаараа хэрэгжээд эхлэх юм бол яваандаа газар өмчлүүлэх асуудал цэгцрээд эхлэх юм бол дээд хөрөнгө нь үл хөдлөх хөрөнгө, газартайгаа хамт бүртгэгдээд үнэлэгдээд явна л даа. Тэгээд өнөөдрийн хувьд бол бид яахав газраа нэг тусад нь Yл хөдлөх эд хөрөнгийн гэрчилгээ, дээр нь байгаа үл хөдлөхөд бас Yл хөдлөх эд хөрөнгийн гэрчилгээ олгохоор ийм хоёр янзын гэрчилгээ хэвлүүлж байгаа. 

За энэ гэрчилгээ нь дээр хоёр хүн гарын үсэг зурна, нэг нь бол Ерөнхий бүртгэгч байна, нөгөөдөх нь улсын бүртгэгч байна. Нийслэлд бол мэдээж хэрэг ерөнхий бүртгэгч, улсын бүртгэгч хоёр бол гарын үсгээ зурна, аймагт бол яахав ерөнхий бүртгэгч байхгүй учраас улсын бүртгэгч бол гарын үсэг зурахаар хуучин загвараараа явахаар тохирсон байгаа. 

С.Төмөр-Очир: За Долгормаа дарга нэмье гэж байна. 

Д.Долгормаа: Би нэг асуултад тодруулаад хэлье. Ерөнхий бүртгэгчийн асуудал дээр Бадам гишүүн нилээн акцент өгч асууж байна, би энэ дээр хариулъя. Ерөнхий бүртгэгч би түрүү хэлж байсан, ерөнхий бүртгэгч зүгээр нэг гэрчилгээ нь дээр гарын үсэг зураад байдаггүй юмаа, өдөр тутам нотлох баримт дээр ажиллаж байгаа энэ бүртгэлийн үйл ажиллагаанд хяналт тавьдаг нэгдүгээрт. Хоёрдугаарт шүүх дээр маргаан гарах тоолонд одоо бид нар дор хаяж 7 хоногт 5-6 удаа зайлшгүй хөрөнгийн маргаанд асуудал авч ордог. 

Манай нотлох баримтууд, архив ерөөсөө нэг ч хуудас гадагшаа гардаггүй, нотлох баримтаар архивт өгч байгаа тайлбар нотлох баримтын үндсэн дээрээ өөрсдөө хариуцагчаар ордог манай байгууллага. Бүртгэлийг хийсний үнэн зөв хийсэн үү, ямар нотлох баримтын үндсэн дээр энэ үйл ажиллагааг явуулж, яагаад энэ хүний өмчид бүртгэсэн бэ гэдэг дээр өөрсдөө тайлбараа хийж хариуцлагаа хүлээж ордог. Тэгэхээр зэрэг энэ өдөр тутмынхаа хяналтанд мэргэжлийн чиг үүргийнхээ дагуу ерөнхий бүртгэгч хяналт тавьж ажилладаг учраас гэрчилгээ дээр нь гарын үсэг зураад энийхээ өмнө өөрөө шүүхийн өмнө хариуцлагаа хүлээдэг, энэ бүртгэлийн үйл ажиллагаа явуулсныхаа төлөө. 

Нотлох баримт бүхий архив маань нэг ч хуудас гадагшаа гаргадаггүй, бид нар шүүх, цагдаагийн газар нотлох баримтууд шаардлагатай тохиолдолд албан ёсны хариугийн албан тооттойгоор хувийн хэргээс хуулбарлаж авсан хуулбар үнэн гэсэн тамгатайгаар аваачиж өгдөг. 

Өмчлөх эрхийн хувийн хэрэг нэг хуудас солигдох юмуу, өөрчлөгдөх, нэмэгдэх, хасагдах ийм ноцтой аюул гарах юм бол энэ цаашдаа хүний амьдрал, хүний хөрөнгөтэй холбоотой учраас ийм хатуу журамтай. Энэ үндсэн дээрээр ерөнхий бүртгэгч нь хяналт тавьж ажиллана. Нотлох баримтын үнэн зөвд дүгнэлт өгч бүртгэж байгаа улсын бүртгэлийнхээ үйл ажиллагаанд хяналт тавина. Энийхээ өмнө бүртгэж гэрчилгээ олгосных нь гэрчилгээ нь дээр гарын үсэг зураад, энийхээ төлөө шүүхийн өмнө одоо болтол ингээд хариуцлагаа хүлээдэг явдаг энэ зарчим одоо үйлчилж байгаа, энэ хэвээрээ явна цаашдаа. 

С.Төмөр-Очир: За дараа нь Өөлд гишүүн асуулт асууя гэсэн байна. Өөлд гишүүнийг урьж байна. 

Батсүх дарга чинь хаачсан юм бэ. Гадаадад томилолттой байгаа юм байна, тэгэхдээ хэлэлцэх эсэх асуудал.

Ц.Нямдорж: Баярлалаа. Энэ хуулийг би оруулаад асуултад хариулаад байгаа нь бас нэг жаахан сэжиг төрүүлээд байж магадгүй. Яагаад манай яам энэ асуудлыг оруулсан юм гэхээр урьд нь энэ хуулийн төсөл боловсруулагдаж байсан юм ер нь бараг дууссан байсан юм. Тэгээд 5 сарын 1-нээс Газар өмчлөлийн хууль хэрэгжиж эхлэх гээд байдаг хууль нь хуучнаараа байдаг ийм нөхцөлд орчихоод Ерөнхий сайд бид нар хоорондоо ярьж байгаад ерөөсөө боловсруулснаараа та нар боловсруулаа, саналын тэр газраас нь ав, ингээд Засгийн газрын хуралдаанаар оруулаад Их Хуралд өргөн мэдүүлээд хэлэлцүүлчихье гэж ингэж тогтоод, яг эний дагуу энэ асуудлыг би өнөөдөр оруулаад тайлбарлаад суугаад байгаа юм. Энэ хууль батлагдснаас хойш бүрэн хэмжээгээр баяртай гэнэ дээ. 

С.Төмөр-Очир: За Өөлд гишүүн асуултаа асууя
Ц.Өөлд: Тэгэхээр энэ хуулийн 4, 6 дугаар зүйл заалтуудыг ингээд харахад хүний хувийн өмчийн эрхэд ямар нэгэн хэмжээгээр халдсан буюу хязгаарласан заалтуудыг одоо хэлэлцүүлгийн явцад засаж болох уу. Тухайлах юм бол төлбөртэй, төлбөргүй мэдээллийг хүний өмчийн талаар мэдээлэл өгөх нь, одоо ухаан нь тэр одоо төлбөргүйгээр прокурор, шүүхэд өгөх юм байна. Тэр бол хэрэг үүссэн нөхцөлд өгнө гэсэн тодорхойлолт байхгүй, зүгээр л нэг прокурорын хүн орж ирээд хэний ч байсан өмчийг шууд тодорхойлолт аваад л прокурорын хүн бол, хууль хяналтын хүн бол ингэхээр орсон харагдаад байгаа юм. Тэгэхээр энийг заавал одоо энэ хуулиар тэгэж хүний эрхийг, хүний өмчийг нээлттэйгээр мэдээлэл хийлгээд байх уу. Хэрэг үүссэн нөхцөлд нь хууль хяналтын байгууллагуудад өгөх үү гэсэн нэгдүгээр асуулт байгаа юм. 

Хоёрт ерөөсөө бүх л үл хөдлөх хөрөнгийг заавал бүртгүүл гээд байгаа, ингэж заавал бүртгүүлэх үү зүгээр гэрээ эрхийн харилцаанд орсон нөхцөлдөө бүртгүүлж байх уу. Би яагаад одоо өвөлжөөн дээр нэг байшин барьсныгаа заавал очиж бүртгүүлэх ёстой юм, би тэгвэл тэрийгээ өөр хүнд худалдах нөхцөлөө, үгүй бол түрээслүүлэх, эзэмшүүлэх нөхцөлд бүртгүүлдэг, үгүй бол маргаан гарсан нөхцөлд бүртгүүлдэг байхаар хийж болохгүй юу.  Хоёрдугаар асуулт энэ.

Гуравдугаар асуулт бол түрүү Бадам гишүүн ч хэлсэн, үгүй энэ бүртгэгчдийн ажиллах журмыг агентлагийн дотор байгаа бүртгэгч, ерөнхий бүртгэгч, ахлах бүртгэгч хүртэл хуулиар одоо ажиллах журмын хуулиар, Засгийн газраар ажиллах журмын баталж байгаа юм. Тэгээд агентлагийн доторх нэг бүртгэгчийг, бүр доор байгаа бүртгэгчдийн ажиллах журмыг Засгийн газар батлаад өгөөд байдаг тэгээд албын чинь ажиллах журмыг Засгийн газар батлаагүй л байгаа шүү дээ. Тэр байтугай Газрын харилцаа, геодези, зураг зүйн газрын ажиллах журмыг үндсэндээ Засгийн газар батлаагүй байгаа. Тэгэхээр энэ чинь өөрөөр хэлбэл агентлаг нь энэ журмаа бүр шаардлагатай онц чухал юм бол Засгийн газарт танилцуулаад л бүртгэгчийн журмыг баталдаг юм байгаа биз, тэгэж байж болохгүй юу гэж гурав дахь асуулт. 

Дөрөвт нь ийм асуудал байгаа, тэмдэгтийн хураамжаар л үндсэндээ тэр журмуудыг авахаар байгаа юм. Тэгээд өөр нэг логик нь бол ерөөсөө манайх энэ үл хөдлөх бүртгэлээс зугатаадаг, бүртгүүлвэл хямд байдаг, үгүй бол бэлэглэдэг гээд. Энэнээс гарахын тулд харин одоо газраа, газар дээр байгаа үл хөдлөх хөрөнгөө хоёулангийн хамт ингээд өөрт нь худалддаг ч юмуу, өөр тийш нь гэрээ эрхээ шилжүүлэх бол арай бага хураамж байхаар, зүгээр ганцхан байшингаа ч юмуу, ганцхан газраа өөр тийш нь шилжүүлэх барих гэрээ эрхийн харилцаанд орвол арай одоо их байхаар гэсэн ийм уян хатан хураамжийн тогтолцоог, системийг энэ бүртгэлийн хуулиар зохицуулж болохгүй юу гэсэн ийм 4 асуулт байх юм та бүгд энэнд нэг хариулж өгөхгүй юу. 

С.Төмөр-Очир: За баярлалаа. Өөлд гишүүний асуултад хэн хариулах вэ, за Нямдорж сайд, дараагаар нь ажлын хэсэг нэмэх зүйл байвал нэмээрэй. 
Ц.Нямдорж: Мэдээллийг нууцлаад бүр хав дараад, өөрөөс нь, хүнээс тэр өмчлөгчөөс өөр хүнд үзүүлэхгүй гэхээр нэг асуудал гарч ирж байгаа юм Өөлд гишүүн ээ. Тэр өмчлөгчтэй харилцаанд орох сонирхолтой хүн байна тиймээ, түрээсийн гэрээ хийдэг ч юмуу, худалдаж, худалдан авах ч юмуу, тэр тохиолдолд мэдээлэл өгөхөөс аргагүй, нуугаад байж таарахгүй. Мэдээллийг бид юугаар хязгаарласан юм гэхээр тэр зүйлээр нь хязгаарласан ердөө ийм юм өгнө гээд нэрийн, хөрөнгийн байршил хэмжээгийн гэдгээр хашсан, өөр юм өгөхгүй. 

Хуулийн байгууллагад бол бүрэн мэдээлэл өгнө, шаардлагатай бол бүх материалыг өгнө. Ийм л юм байгаа, ярьж байгаад л больё л доо, бүр хав дарна, зөвхөн өөрөө үзнэ, өөр хүнд үзүүлэхгүй гэх юм бол харилцагч хүнд л бэрхшээл гарна, өөр юу ч болохгүй. Яръя л даа, өмчлөгчийн зөвшөөрснөөр гэж болох уу, тэгвэл та нар хариулаад орхиоч. 

Хоёрдугаар асуултын тухайд тэр заавал бүртгэлийн тухайд би өчигдөр тайлбарласан даа. Yгүй энэ эрхийн харилцааны баталгааг л бий болгох гээд байгаа юм л даа. Тэгээд үе дамжсан маргаан тэмцэл, одоо энэ газар хувьчлалын асуудал эхлэх юм бол бид нарын төсөөлснөөс хэд дахин илүү бэрхшээл гарна шүү. Милиметр газрын төлөө хүмүүс хоорондоо янз янзын юм болно шүү. Энэ тохиолдолд заавал бүртгүүл гэдэг шаардлагын тавьж байж тэр раманд бүртгэгдсэн тохиолдолд ордог, гардаг төрийн харилцааг оруулахгүй бол аюул болж мэднэ. Бид жаахан ирээдүйг нь хараад байгаа юм, энэ ер нь газрын өмчлөлийн асуудал бол өөрөө ер нь маш их дагавар асуудал бий болгоно. Хуучин яахав дээ барилга байшин байхад ямар миний өвлийн байшинг очоод хүн булаагаад авчих биш, одоо милиметр газрын төлөө үзэлцэнэ наадуул чинь, тэрийг бас бодолцох хэрэгтэй. Тэгэхээр заавал бүртгүүлэх гэдэг бол одоо энэ газрын харилцаатай нарийн холбоотой шүү. Тэгээд энэ чинь шүүх дээр асуудал очно, хоорондоо муудалцана, бие биенийхээ эрүүл мэнд, эрх чөлөө, амь насанд нь хүртэл халддаг асуудал газрын өмчлөлийн асуудал, харилцааны асуудлаас гардаг шүү дээ. Зүгээр газрын асуудал одоо бид нар нэг сайн ид шидийн үзэж чадаагүй байна, миний ойлгож байгаагаар дагасан айхтар хурц хурц асуудлууд гарч ирэхийг үгүйсгэхгүй. Энэ тохиолдолд заавал бүртгүүлнэ гэдэг юм хийхгүй бол болохгүй л гэж бодоод байгаа юм. 

Энэ зохион байгуулалт гэдэг хэсэг дээр нь албаны тухай гэхээс илүү бүртгэгчийнх нь асуудлыг тавиад байгаа юм Өөлд гишүүн ээ. Бүртгэгч нь юу хийх ёстой юм, хэзээ татгалзах эрхтэй байх юм гэх мэтээр. Албаны асуудал нь бол жичдээ Засгийн газар шийдчих асуудал, энэ бол ерөөсөө тийм санаа зовоох асуудал биш. Тэгээд бүртгэгч нь тамга тэмдэгтэй байна, бүх юмаа хийнэ, хариуцлага хүлээнэ, ийм ийм тохиолдолд татгалзана гээд мэдүүлэг хүлээн авахаас татгалзах гээд 15 дугаар зүйл байгаа, энэ дээр бол яс ийм ийм тохиолдолд татгалзана, энэнээс бусад тохиолдолд чадахгүй гэдгийн хүртэл хийгээд өгчихөж байгаа юм. 

Лавлагаа гаргаж өгөх хугацааг хүртэл 3 хоногоор хийж өгсөн, тэгэхгүй бол лавлагаа гаргах гэж байна гэж хүн чирэгдүүлээд цаад талд нь чирэгдүүлсээр байгаад дахиад нөгөө нэг дагавар муу юмс бий болгодог энэ бүх юмын бодож 14 хоногийн дотор бүртгэх үүрэг чи, 3 хоногийн дотор лавлагаа гаргаж өгөх ёстой гэх мэтийн бүх нарийн юмын хийж өгсөн юм. Ингэж бүртгэгчийнх нь үйл ажиллагааг хуульчлахгүй бол энэ өөрөө бас их төвөгтэй алба юм шиг байна лээ. 

Тэр тусмаа энэ их өмчийн нарийн харилцаа руу орж байгаа үед үнэн шудрага ажиллах асуудал гэдэг юм байгаа. Худлаа юм хийсэн бол шууд зайлуулж байхаас өөр арга байхгүй. Ийм учраас энэ бүртгэгчийнх нь асуудлыг Засгийн газар хамгийн гол нь сонирхож энэ бүрэн эрхийн хийж өгөөд, бүртгэгчийн хэн хэн байх вэ гэдгийг хийгээд байгаа юм. Албаны асуудал нь бол сонин асуудал биш. 

Тэр Засгийн газраас батлах юманд бол 2 юм байгаа, Газрын харилцаа, геодези зураг зүйн албаны дүрмийг бол Засгийн газар батална, энэ бол албаны дүрэм. Тэр дүрэм дотор эдний асуудал орж ирээд шийдэгдэнэ. Бүртгэгчийн дүрэм гэж тусдаа дүрэм, энэ бол тэр аймаг дээр байгаа бүртгэгчээс эхлээд Ерөнхий бүртгэгч Батсүх дарга хүртэл бүх бүртгэгчийн үйл ажиллагааны журмыг бол жичдээ өөр журмаар зохицуулах юм, ийм хоёр өөр дүрэм, журам байгаа юм. 

Тэмдэгтийн хураамжийн хуулийн асуудлыг уян хатан авч үзэж бололгүй дээ, тэгэхдээ энэ удаад бол бид асуудал оруулж ирсэн. 

С.Төмөр-Очир: За ажлын хэсгээс нэмэх хүн байвал за ажлын хэсгийн.

Б.Баярсайхан: Заавал бүртгүүлэх дээр нэг тодруулга хийх гэсэн юм. Ер нь бол Иргэний хуулиар бид үндсийн тавьсан, үл хөдлөх хөрөнгөтэй холбогдсон аливаа хэлцэл Yл хөдлөх хөрөнгийн бүртгэлийн газар бүртгүүлснээр хүчин төгөлдөр болно гэсэн гэрээ хэлэлцлүүд. Зүгээр хүн үүсмэл байдлаар байшин барьчихлаа гэж бодьё, байшин барьчихаад тэрийгээ өмчлөх эрхээ бүртгүүлэхгүй байгаад байж болно ер нь бол. Эргээд энэ хэний өмч вэ гэдэг маргаан гарахад л тэр хүний эрсдэл гарч ирдэг учраас бүртгүүлэх асуудал ярьж байгаа юм. Түүнээс биш хүн байшин барьсан бол бүртгүүлэхгүй суугаад байж болно, тэр байшинг ахиад худалдах, барьцаалах, гэрээ хэлцэл хийхэд бол заавал бүртгүүлж байж хүчин төгөлдөр болно. Гэрээ хэлцлийн тухайд бол заавал бүртгүүлж хүчин төгөлдөр болох нь Иргэний хуулиас үндэстэй. 

Дараа нь тэр түрүү асуусан Тэмдэгтийн хураамжийн асуудал дээр бид нар энэ хуулийн зохицуулалтыг үндсэндээ бол биш гэж үзсэн. Зүгээр Улсын тэмдэгтийн хураамжийн хуулиар энэ тэмдэгтийн хураамжийн асуудлыг зохицуулна гээд хэлсэн. Тэмдэгтийн хураамжийн хуулинд ганцхан заалт байж байгаа, үл хөдлөх хөрөнгийн бүртгүүлэхэд үл хөдлөх хөрөнгийн үнийн дүнгийн 0.01 хувиар хураамж авна гэсэн. Энийг бид нар газар дээр өөр, барилга байгууламж дээр өөр, ингээд ялгавартай авч үзэх юм бол тэмдэгтийн хураамжийг өөрийн хөндөх ёстой, түүнээс энэ хуулийг хөндөхгүй. 

С.Төмөр-Очир: За баярлалаа. Долгормаа дарга. 
Д.Долгормаа: За тэр мэдээллийн сан нээлттэй байх асуудал дээр Өөлд гишүүний асуултад дээр тодруулга өгье. Энэ бид нар мэдээллийн сангаа ямар журмаар өгөх вэ, ямар нь нээлттэй, ямар нь хаалттай байх вэ гэдэг энийг тодорхой үе шаттайгаар, ялгавартайгаар хуулинд тусгаж өгсөн. Гэхдээ одоо манай агентлагийн хэмжээнд ямар үйл ажиллагаа явж байгаа гэхээр 2002 оны 6 сарын 28-ны өдөр УИХ-аас гаргасан тогтоолын дагуу үл хөдлөх эд хөрөнгийн бүртгэл болон газрын улсын мэдээллийн санг бэхжүүлэх нэгдсэн сүлжээнд хамруулахаа гээд ингээд ийм ийм заасан байхад чи одоо мэдээллээ өгч нэгдсэн сүлжээнд хамруулаа гээд энэ тухай судалгаа хийгээд нэгдсэн сүлжээнд хамруулах ийм одоо ажлын хэсэг ажиллаж байгаа шүү. 

Энэ бол Их Хурлаас гаргасан тогтоолыг хэрэгжүүлэх ажлын хэсэг ажиллаж байгаа, энийг би албан ёсоор мэдэгдье гэж бодож байна. Би энэ дээр бол эсэргүүцэл хэлдэг, энэ тогтоолыг гарахад манайх бол ямар мэдээллээ өгөх вэ, ямар мэдээллээ өгөхгүй вэ гэдэг тухай ерөөсөө юм яригдахгүй байж байгаад ийм тогтоол гарсан юм байна. Ингэж одоо хүний хувийн өмчийн мэдээллийг нэгдсэн сүлжээнд хамруулж ингэж задруулж болох юмуу, үгүй юу, эцсийн эцэст наадах чинь хувийн өмчийн нууцтай холбоотой, тэгээд явж явж нийгмийн амьдрал ахуйтай ч холбоотой болно шүү гэдэг тал дээр хэлж байгаа. Гагцхүү манай удирдлагууд юу гэж шийдэж байгаа вэ гэхээр нэгэнт Их Хурал, Засгийн газраас шийдсэн бол энийг хэрэгжүүлэх ёстой гэсэн ийм хатуу байр сууриар ажлын хэсэг гаргаад нэгдсэн сүлжээнд хамруулахаар ийм ажиллагаа хийгдэж байгаа. Энэ одоо буруу гэж Их Хурлаас гарсан тогтоолыг л хэрэгжүүлж байгаа гэж тайлбарлаж байгаа л даа. 

Хоёрдугаарт тэр заавал бүртгүүлэхийн ач холбогдол гэвэл бид түрүү би хэлсэн, манайх бол тэр үнэтэй холбогдолтой асуудал ч өчигдөр ярьж байсан. Yнэ одоо энэ объект ямар үнэтэй юм бэ, энэ газар ямар үнэтэй вэ гэдгийг бүртгэх нь гол чухал биш, бид нар хууль ёсны өмчлөгч гэдгийг л баталгаажуулж хувийн хэргийн нээж өгч, гэрчилгээ олгож байгаа. Энэ объект нь бол газар байдаг юмуу, энэ дээр нь байгаа объект байдаг юмуу, хөрөнгө байдаг юмуу энэ хүний хууль ёсны өмч нь мөн, энэ өмчийн хууль ёсны өмчлөгч энэ юм шүү гэдгийг л нотлох баримтын үндсэн дээр, нотлох баримтын хувийн хэрэг болгож нээгээд энэ удаагийн амьдрал, ахуйн эх үүсвэр биш үеийн үед үр удамд нь дамжаад хэдэн зуун жилээр явах хувийн хэргийн нээгээд ингэж бүртгэж өгч хууль ёсны өмчлөх эрхийн баталгаажуулж өгч байгаа юмаа. Тэгэхээр өөрийнхөө өмчийг хууль ёсны өмчлөгч нь би мөн гэдгээ төрөөр баталгаажуулаад, архивт хийлгээд нотлох баримтуудаа архивт хийгээд ингэж төрийн хамгаалалтад оруулах эсэх нь бол хувь хүний асуудал. Бид хуулиндаа заавал бүртгүүл гэсэн шаардлага хийгээгүй. Тийм ч учраас өнөөдрийг хүртэл 1996 оноос хойш хувьчилсан орон сууцны баталгаажуулалтын үйл ажиллагаа зогсохгүй үргэлжилж байгаа. Баярлалаа. 

С.Төмөр-Очир: За тэр УИХ-аас гарсан шийдвэрийн хувьд бол би эсэргүүцэж байгаа гээд байж болохгүй, үнэхээр болохгүй бол эргэж орж хуулиа өөрчлөнө үү гэхээс гарсан хуулийг бол биелүүлэх ёстой, би эсэргүүцэж байгаа гээд суугаад байж болохгүй. Yнэхээр болохгүй юм байгаа бол эргэж хуулиа орж ирж өөрчлүүлэх арга хэмжээ авна уу гэхээс Их Хурал буруу юм гаргасан байна лээ, би эсэргүүцэж байгаа шүү гээд суугаад байж аль ч иргэн хүн болохгүй, дарга ч ялгаа байхгүй, цэрэг ч ялгаа байхгүй. Тийм учраас тэр үнэхээр болохгүй байгаа бол дарга нартайгаа яриад, Засгийн газартай яриад хуулиа өөрчлөх л юм хэлнэ үү гэхээс би эсэргүүцэж байгаа гээд суугаад байж ерөөсөө болохгүй. 

За дараа нь Энхболд гишүүн асууя гэж байна. Энхболд гишүүн асуултаа асууя. 

Н.Энхболд: За тодруулах зүйлүүд нь энэ бол зүгээр тоо бүртгэлийн асуудал биш, ерөөсөө эрх зүйн бүртгэл, өмчлөх эрхийн бүртгэлийн асуудал гэдэг дээр илүү анхаарч хариулмаар байгаа юм, хуулийнхаа юмыг ойлгуулах үүднээс ажлын хэсгийнхэн. 

Олон асуудал давхцлаа, ганцхан юм тодруулъя. Энэ хүний хөрөнгийн тухай мэдүүлэг, магадлагаа гаргаж өгөхөд яг одоо юу үндэслэж гаргаж өгч байна вэ, иргэн хүнд бол өөрийнх нь хүсэлтээр өөрийнх нь юмыг гаргаад өгчихнө, тэр хүний тухай шүүх хяналтын байгууллагууд, шүүх, цагдаагаас тайлбар авъя гэхэд хэрэг үүссэн нөхцөлд гаргаж өгч байна уу, эсвэл зүгээр цагдаагийн хүн хүрээд ирэхээр гаргаад өгчихөж байна уу, эсвэл шүүхийн шийдвэрээр үү, прокурорын шийдвэрээр үү. Ямар тохиолдолд миний юмыг өөр хүнд гаргаж өгөхдөө юу үндэслэж тодорхойлолт, магадлагаагаа хийж өгч байгаа вэ гэдэг дээр. 

С.Төмөр-Очир: За Энхболд гишүүний асуултад Нямдорж сайд хариулах уу. За Нямдорж сайд. 

Ц.Нямдорж: 6.3-т аминдаа хоёрхон үгээр энийг хаасан юм, дуртай болгон нь очиж аваад байх боломжийг. Байгууллагын эрх бүхий албан тушаалтны албан ёсны хүсэлтээр гэдэг үгээр энийг хийж байгаа юм. Манайд ийм хэрэг шалгагдаж байгаа, тийм учраас ийм материал өгнө үү гэсэн хүсэлтийг дарга нь албан ёсоор хүсвэл өгнө, тэгэхгүй бол өгөхгүй. 

Д.Долгормаа: Одоо мөн адил энэ журмаар явж байгаа, яагаад гэхээр энэ ийм байдлаар, ийм ялгавартай байдлаар мэдээлэл өгөх асуудлын бид нар Улсын дээд шүүхийн ерөнхий шүүгч, Хууль зүй, дотоод хэргийн сайдын хамтарсан тушаал захирамжаар баталсан энэ журмаа баримтлаад ажиллаж байгаа. Албан ёсоор хүсэлт тавьсан, хэрэг үүсгэгдээд шалгагдаж байгаа гэсэн тодорхойлолтын аваад тодорхой, дэлгэрэнгүй мэдээ, лавлагааг өгдөг. Иргэд өөрөө, өмчлөгч нь өөрөө хүсч байгаа тохиолдолд өөрийнх нь мэдээллийг өгдөг. Гадны хэн нэгэн этгээд хүний өмчийн тухай мэдээллийг авъя гэвэл өмчлөгчийнх нь зөвшөөрөлтэйгөөр өгдөг. 

Гагцхүү одоо нэг л юм хаалттай байгаа, тэр нь юу вэ гэхээр зэрэг ямар ч өмчлөгчийн зөвшөөрөлгүйгээр ямар мэдээлэл авах гэдэг нь хаалттай байгаа. Тэрийг бол бид нар энэ 6 дугаар зүйл дээр тодорхой “зөвхөн өмчлөгчийн зөвшөөрөлгүйгээр энэ объект нь бол энэ хүний өмчөө гэдгийг хэлнэ” гэдгийг л зааж өгсөн байгаа шинэ төсөл дээр бол. 

С.Төмөр-Очир: За баярлалаа. Дараа нь Шаравсамбуу гишүүн асуулт асууя гэсэн байна, Шаравсамбуу гишүүнийг урьж байна. 

Б.Шаравсамбуу: Баярлалаа. Тэгэхээр нэг ийм асуулт гараад байгаа юм. Одоо мөрдөж байгаа хууль маань бол үл хөдлөх хөрөнгийг бүртгэх тухай хууль. Тэрэн дээр бол хөрөнгийг өмчлөх эрх, үнэ аль аль нь бүртгэлтэй байгаа л даа. Гэтэл шинэчилж орж ирж өөрчлөлт оруулж ирж байгаа хууль маань бол зөвхөн үл хөдлөх хөрөнгийн эрх, өмчлөх эрхийг бүртгэх тухай ийм хууль болж орж иржээ. Тэгэхээр хуучин зохицуулж байсан хуулиас ингэж зохицуулагдаж байсан харилцааны талын орхичихоод, нэг хэсгийн оруулж ирчихээд ингээд өөрчлөлт, шинэчлэлт хийж байгаа гэж ингэж ер нь болж байна уу. Хэрвээ мэт ийм тохиолдолд бол нөгөөдөх үнэлгээг нь яаж зохицуулах вэ гэдэг хууль чинь хамт орж ирж байх ёстой ийм өнөө УИХ-ын хууль, шийдвэрийн төсөл өргөн мэдүүлэх дэг журмаар чинь ийм биш бил үү. Тэгээд тэр нь хэзээ, хаана яригдах нь мэдэгдэхгүй ерөөсөө чимээгүй ингэж хаячихаад тэгээд байгаа зөвхөн эрхийн бүртгэлээ тойруулаад яриад ингээд өнгөрөхөөр чинь дараа нь ямар гээч юм болох вэ. Энийг одоо Засгийн газраас, Тамгын газраас хариулж өгөөч гэж хүсч байна. 

За тэгээд хоёр дахь асуулт энэ үнэтэйгээ холбоод ярихад бол үнэ бол олон янз байгаа, зах зээлийн үнэ, бүртгэлийн үнэ, даатгалын үнэ, барьцааны үнэ, газар дээр гэхэд одоо ухаандаа Засгийн газраас тогтоох жишиг үнэ гээд ингээд олон үнэ байгаа. За одоо хүртэл явж ирсэн бас тэр олон будлиан тарьсан юмны нэг бол үл хөдлөх хөрөнгөн дээр үнийг янз бүрээр бүртгэснээс болж будлиан тарьсан гэдэг нь үнэн байх. Гэхдээ энийг зүгээр одоо ерөөсөө будлиан тариад байгаа юмаа гээд чимээгүй орхичихоод зөвхөн эрхийн бүртгээд явчихна гэхээр чинь нөгөө хөрөнгийн бүртгэл чинь ер нь одоо иж бүрэн болж чадах уу. 

За тэр үнэлгээний олон компаниуд байдаг, хувийн хэвшлийн компаниуд байдаг, үнэлгээ ямар журмаар явах вэ гэдэг нь дараа жич хуулиар шийдэгдэх юмаа гэхэд энэ үл хөдлөх хөрөнгийн бүртгэл дээрээ одоо алийн ямар үнээр бүртгэх вэ гэдэг юмын аваад явж болохгүй юу. Жишээлэх юм бол газар дээр одоо ингээд хүний өмч болох нь, Засгийн газраас жишиг үнийн тогтооно гээд бид одоо Газрын хуулинд хийсэн байгаа. Тэгэхээр одоо хүний авсан газрыг, өмчилсөн газрыг, газар дээр бол ухаандаа жишиг үнээр нь бүртгэнэ гэдэг юмуу, шинээр баригдаж дууссан барилга объект дээр бол одоо тэр гүйцэтгэлийнх нь гэрээ контрактаар эхэлж байгуулсан үнээр нь бүртгэнэ гэдэг юмуу ийм зарчим, зарим юман дээр бол одоо даатгалын үнийн ч гэдэг юмуу иймэрхүү байхаар ялгаж хийж өгөхгүй юмуу. Тэгээд ерөөсөө бүхэлдээ ингээд яахаар чинь бүтэн зохицуулагдаж байсан харьцааны талын энэ хуулиар аваад, талын орхичихож байна гэдэг дээр ер нь одоо ямар дүгнэлттэй байгаа юм бэ, хэзээ оруулж ирэх юм бэ, хамтад нь шийдэж болохгүй юу. Их яаралтай биш бол хоёулангийн зэрэг шийдэж болохгүй байсан юмуу гэдэг л ийм асуулт байна. 

С.Төмөр-Очир: За Нямдорж сайд хариулах уу, дараагаар нь манай Тамгын газар хариулаарай. 

Ц.Нямдорж: Yнийн тавьбал бүтэн хууль үнийн асуудал байхгүй бол хагас хууль гэж би ойлгохгүй байна л даа Шаравсамбуу гишүүн ээ. Yнэлгээний асуудал нь яахав, зүгээр энэ хэлэлцүүлгийн явцад ярьж байгаад ямар ч байсан тэр хөрөнгийн бүртгэлд юу юу тусгах вэ гэсэн заалт байна, тэр дээрээ үнэ гээд нэг үг нэмчихвэл болно. Тэр үнийн яаж тооцох, яаж үнэлэх нь бол явж явж эцсийн дүндээ өмчлөгчийн асуудал шүү дээ. Тэр үнэлгээ хийлгэх журмын Yнэлгээчний хуулиар журам, янз бүрийн юм байдаг шиг байгаа юм, тэрийн хийчихэж болно гэж бодож байгаа. Зүгээр та бүхэн энийг ямар ч байсан өөрийнх нь хэлж байгаа үнийн хэмжээг энэ бүртгэлдээ хийчихнэ гэх юм бол ганцхан үг нэмээд л таны ярьж байгаа шүүмжлэлээс гараад бүтэн хууль болгочихож болно. 

Yнэлгээ өөрөө их төвөгтэй юм байна лээ дээ, өнөөдөр магадгүй бид нар жишээ нь нэг компанийг улсын үйлдвэрийн газрын үнэтэй цэнэтэй аж ахуйн нэгж гээд л ярьж байдаг, 1 доллараар худалдагддаг аж ахуйн нэгжүүд байна, дампуурсан үед. Тэгэхээр өөрөө харьцангуй асуудал, үнийн асуудал энэ зах зээлийн нөхцөлд миний ойлгосноор бол яг маргаан гарах үед их хурцдаж ирж, тэр дээр бодит үнэ гарч ирдэг. Нөгөө нэг асуудал нь бол нөгөө үл хөдлөх хөрөнгийн татвар төлөөд ирэхээр үнэлгээ нь жаахан бодит үнэ рүүгээ дөхдөг ийм л хоёр механизм байх шиг байгаа юм. Энийгээ цаашдаа сайн ярина биз дээ л гэж бодох юм. Тэгээд тэр үнийн асуудлыг миний түрүү ярьдаг хэлбэрээр болно, тэр төсөл дээр нэмээд хийж болно, зарчмын хувьд бол тэрийг тусгалаа гэхэд энэ хуулийн ерөнхий концепци эвдрэх юм байхгүй, хэлсэн үнийн тавиад өгье, баримжааг нь харъя.

Зүгээр нэг газар дээр нь очиж үз гээд бас нэг заалт байж байгаа үнэлгээчнийг, тэр бол цаад тэр юмын л бодож хийсэн, нэмсэн үг л дээ. 

С.Төмөр-Очир: За дараа нь Баттулга гишүүн асуулт асууя гэсэн байна. Баттулга гишүүнийг урьж байна. 

Б.Баттулга: Баярлалаа. 2 асуулт байна. 

С.Төмөр-Очир: Тамгын газар хариулах. 

Д.Мөнхжаргал: Тэгэхээр Засгийн газраас оруулж ирсэн төсөл бол Yл хөдлөх эд хөрөнгийг өмчлөх эрхийг бүртгэхдээ үнэлгээ шаарддаг байсныг болиулъя л гэсэн төсөл байгаа. Тэрнээс ерөөсөө үл хөдлөх эд хөрөнгийн үнэлгээг ерөөсөө байхгүй болгоё гэсэн төсөл байхгүй байна лээ. Ер нь бол үл хөдлөх эд хөрөнгийн бүртгэлийн гол зорилго бол тэр үл хөдлөх эд хөрөнгө хэний өмч юм бэ гэдгийг л бүртгэх нь гол асуудал байгаа. Тийм учраас энэ үнийг заавал ч үгүй бичих шаардлагагүй юмаа гэдэг нь зөв байх гэж бодож байна. 

Б.Шаравсамбуу: Тамгын газраас би ингэж асууж байгаа, одоогийн мөрдөгдөж байгаа Yл хөдлөх хөрөнгийн бүртгэлийн хуулинд байгаа асуудлын талын ерөөсөө орхичихоод, тэгээд талын оруулж ирээд тэрийг нь одоо сайжруулж байгаа юмнуудаа нэрлээд нэрийн өөрчилчихөөд ингээд орж ирж байна. Хуулийн одоо техник технологи сайжруулах процессын хувьд зөв үү, буруу юу гэж л асууж байгаа. Тэрнээс тэр үнэ яах вэ гэдгийг чамаар заалгуулалтгүй мэдэж байна. 

Д.Мөнхжаргал: Одоо мөрдөгдөж байгаа хуулиар бол зүгээр үл хөдлөх эд хөрөнгийг өмчлөх эрхэд бүртгүүлэхдээ үнэлүүлсэн байгууллагын тайланг хавсаргана гэж байгаа, тэрнээс яаж үнэлэх юм, ямар журам байх юм гэдэг нь тодорхой биш бас. 

Б.Шаравсамбуу: Одоогийн мөрдөж байгаа хуулиар зохицуулж байгаа харилцааны нэг хэсгийг ерөөсөө орхичихоод, тэгээд хөрөнгийн бүртгэлийн гэдэг утгын алдагдуулаад эрхийн бүртгэл болж орж ирчихээд байна шүү дээ энэ чинь. Тийм тохиолдолд миний ойлгож байгаагаар бол эрхийн бүртгэлийн хууль нь ч орж ирээд, үнэлгээний зарчим ч орж ирээд энэ хууль чинь хоёр салаад явах ёстой юм биш үү. Тэгээд талын орхисон байхад аваад яриад байж болж байгаа юмуу гэж Тамгын газраас тавьж байгаа асуулт бол ерөөсөө л энэ. 

Д.Мөнхжаргал: Yл хөдлөх эд хөрөнгийн өмчлөх эрхийн бүртгэл бол үнэлгээтэй бүр нягт холбоотой гэсэн юм бол байхгүй. 

С.Төмөр-Очир: За Нарантуяаг оруулж ирж асууя. Цаад харилцаа нь хуучин хуулиараа явах юмуу, шинэ хууль гарч ирэх юмуу л гэсэн асуулт шүү дээ. Манайхан зарим нь учраа олохгүй юм. За Нямдорж сайд.  

Ц.Нямдорж:  Хуучин Yл хөдлөх эд хөрөнгийн бүртгэлийн хууль чинь юу шүү дээ Шаравсамбуу гишүүн ээ, үнэлгээтэй холбоотой нарийн харилцаа зохицуулсан хууль биш ээ, тийм юм байхгүй. Зүгээр үнэлгээг нь хийлгэнэ гэсэн, тэгээд эднийг үнэлгээчин шалгаруулдаг ийм журамтай хууль байсан юм, сүүлд Аж ахуйн үйл ажиллагааны тусгай зөвшөөрлийн хуулиар хөрөнгийн үнэлгээчин сонгон шалгаруулах журмыг надад өгчихсөн юм. Би тэрэвгээрээ үнэлгээчин сонгон шалгаруулчихсан байгаа. Одоо энэ асуудал яах вэ гэдэг асуудал гарч ирж байгаа юм. Хариуцаж байсан алба нь өөр тийшээ яваад, үнэлгээчин шалгаруулах асуудал над дээр байх утгагүй болсон. Одоо би энэ асуудлыг Улаан сайдад өгье, тэр арга хэмжээнийхээ хүрээнд Хөрөнгийн үнэлгээний хуулийг оруулж ирье гэж байгаа. Харин энэ төсөл дээрээ бол тэр үнэ тавъя гэдэг дээр би түрүү саналаа хэлсэн. 

Хуулийн хагасын алга болгочихлоо гэдгийг ямар утгаар нь хэлээд байгааг би нэг сайн ойлгохгүй л байна. Ер нь бол хуучин хөрөнгийн үнэлгээний хуулинд бол үл хөдлөх хөрөнгө, түүн дээр байгаа бүх юмыг ургасан цэцэг, навч бүрийг бүртгэх шахуу ийм хууль байсан юм. Тэрийг ер нь бодоод байхад бол бид газраа бүртгэж эхлээгүй шахуу улс мод бүртгэнэ гэдэг бол өөрөө утгагүй байгаа байхгүй юу. Тийм учраас өмчлөх эрхийн хууль болгож өөрчлөөд, гэрээнүүдийн бүртгэдэг байя гэдэг цоо шинэ зарчим орж ирж байгаа юм. Тэгээд тэрийг ямар ямар гэрээг нь бүртгэх юм гэдэг тэр 3.2-оор яс хашаад өгчихөж байгаа юм. Ийм байдлаар агуулга нь нилээн өөрчлөгдөж байгаа шүү гэдгийг. 

Б.Шаравсамбуу: ... одоо мөрдөж байгаа хууль чинь бол хөрөнгийн бүртгэлийн хууль, шинээр орж ирж байгаа чинь эрхийн бүртгэлийн хууль болчихоод байна. Тэгэхээр чинь одоо энэ чинь ялгаа байгаа учраас нэрийн өөрчилж байгаа юм байгаа биз дээ. Тэгээд тэрнээс нь үнэлгээнийх нь бүх юмнууд одоо энэ дээр байхгүй болчихлоо, тэгээд хавсарсан хуулиар бол нөгөө хуулиа энэ шинэ хуулийг хүчин төгөлдөр болсон өдрөөс одоо хөрөнгө бүртгэх хуулиа хүчингүй болгоно гэсэн ийм хууль орж ирж байгаа. Тэгэхээр чинь одоо тэр үнэлгээний талын зохицуулалт ерөөсөө огт байхгүй болж байгаа биз дээ. Тийм учраас одоо нэг хэсэг хөрөнгийн бүртгэл, эрхийн бүртгэл хоёр чинь их ялгаатай гэдгийг бол өөрөө энэ хуулийн нэрээр хэлээд байна, тэгэж ч бодож оруулж ирсэн байх. Тэрэн дотроос байгаа нэг хэсэг юмын яаж үзээд зохицуулах юм бэ. 

С.Төмөр-Очир: Тиймээ, сая Нямдорж сайд бараг хэлчих шиг боллоо. Улаан сайдад шилжигдээд тэндээс хууль орж ирэх юмаа л гэсэн юм хэллээ. За алив Долгормаа. 

Д.Долгормаа: Хуучин хууль бол Yл хөдлөх эд хөрөнгийн бүртгэл гэсэн нэрээр явж байгаа. Тэгэхээр хөрөнгийн бүртгэл гэдэг маань тоо тооллогын бүртгэл, хөрөнгө тоолоод бүртгэдэг юм шиг ийм хууль болчихсон, нэр нь хуучин бол тийм ялгаатай байсан юм. Одоо бол энэ бол хөрөнгө өмчлөх эрх, түүнтэй холбоотой бусад эрхийн бүртгэл гэж байгаа. Энэ бол яг одоо манай үйл ажиллагаанд нийцсэн нэр байгаа. Хөрөнгийн эрхийг бүртгэнэ, энэ хүн тухайн өмчийн хууль ёсны өмчлөгч нь мөн үү, биш үү. Тэгээд түүнтэй холбоотой захиран зарцуулж байгаа эрхүүд худалдах, худалдан авах гэрээ, бэлэглэх, өв залгамжлал, гэрээслэл, түрээс эд нар бүгдээрээ иргэний хуулинд суурилагдаад хийчихсэн. Энэ гэрээслэлүүд одоо бүртгэгдэж байгаа хууль, одоо хийж байгаа ажил, үйлчилгээ манай хууль хоёрын нэр ийм зөрөөтэй байсан учраас энэ дээр засч залруулсан байгаа юм. 

Хоёрдугаарт тэр үнийн асуудлыг түрүүчийн хуулиас аваад хаячихжээ гээд байна, түрүүчийн хуулинд бол хөрөнгийн үнэлгээ хийх эрх бүхий байгууллагын тайланг хавсаргана гэсэн байгаа. Тэгээд түрүү гишүүд ярьж байсан хөрөнгийн үнэлгээний тайлан гээд өөр нэг хувийн компанид мөнгө төлөөд үнэлгээ хийсэн материалыг хувийн хэрэгт заавал ч үгүй хавсаргах ийм шаардлага гардагаа гэж. Yнэндээ бид нар энэнээс татгалзаад өмч, өмчийн үнэлгээ гэдэг бол тухайн иргэний өөрийнх нь хувийн өмч учраас нэгэнт өөрөө өөрийнхөө үнэлгээг би одоо энэ объект бол тэдэн төгрөгийн үнэтэй өнөөдрийн зах зээлийн үнэ. Тийм учраас энийг гэрчилгээ нь дээр минь бичиж өгөөчээ гэвэл яахав бичиж өгч болох юм, тэгэхдээ яг өөрийнх нь хүсэлтээр гэдэг асуудлыг хуулинд тусгаж өгч болно, гагцхүү бид юунаас татгалзаад байгаа вэ гэхээр зэрэг зайлшгүй тэр хөрөнгийн үнэлгээ хийх эрх бүхий компаниар үнэлүүл гэдэг асуудлаас л жаахан татгалзаж байгаа. Яагаад гэхээр хүний өөрийнх нь хувийн хөрөнгийн асуудлыг хөндлөнгийн хувийн компани үнэлж өгөөд байгаа байхгүй юу, чиний хөрөнгө чинь ийм үнэтэй гээд. Тэгээд энэвгээрээ зах зээлийн харилцаанд оруулах гэж зүтгэдэг, барьцаанд тавих гэж зүтгэдэг, нөгөө банк, санхүүгийн байгууллагууд болон бусад эдийн засаг зах зээлийн харилцаанд орж байгаа зарчим нь бол гэрээ хэлцэлд яаж тусгасан тэр үнээр л цааш нь явах ёстой. Тэр гэрээ хэлцлийн бид нар гагцхүү энэ хоёр хүний хооронд ийм гэрээ хэлцэл хийгдсэн байна, энэ хөрөнгө нь барьцаанд тавигдсан юм байна гэдэг баталгааг, тэр гэрээг нь хуулийн хүчин төгөлдөр болгож баталгаажуулж өгч байгаа асуудал шүү дээ. 

Тэгэхээр зэрэг манайх бол ерөөсөө л энэ хүн тухайн объектын хууль ёсны өмчлөгч мөн гэдгийг л баталгаажуулж өгч байгаа. Тэгэхээр зэрэг үнэ бол иргэний өөрийнх нь асуудал болж ирж байгаа. Yнэ бол гэрээгээр зохицуулагдаад явна.

С.Төмөр-Очир: За Баттулга асуултаа асууя. 

Б.Баттулга: Баярлалаа. 2 асуулт байна. Энэ 4.1 дээр тодруулж Шаравсамбуу гуай яриад байна, тэр дээр тодруулж асууя гэж байгаа. За энэ өмчлөгч нь одоо хөрөнгө өмчлөх эрхээр энэ хуульд заасны дагуу улсын бүртгэлд бүртгүүлж гэрчилгээ авснаар өмчлөх эрх нь баталгаажиж захиран зарцуулах эрх нээгдэнэ гэж байгаа юм л даа. Тэгэхээр энэ одоо өмчлөх эрхийнхээ гэрчилгээг авсан иргэд, тэр өмчлөх эрхээ захиран зарцуулаад явж байгаа, одоо байраа хувьчлаад авсан хүн бол байраа барьцаалж байгаа, түрээсэлж байгаа, байраа зарж байгаа. Өөрөөр хэлбэл захиран зарцуулах эрх нь нээлттэй байгаа, энэ улсууд яах юм бэ, энэ улсуудыг одоо заавал одоо дахиж энэ хуулийн дагуу бас дахин бүртгүүлж гэрчилгээ авч байж захиран зарцуулах эрхээ эдлэх юмуу гэдэг нэг ийм асуулт байна. Одоо хууль ёсоор үл хөдлөх хөрөнгийн бүртгэлд бүртгүүлээд эрхээ авсан ийм улсууд одоо яах юм бэ гэж.  

За хоёрдугаарт нь нэг ийм асуулт байна. Тэр 6.2 л доо, мэдээллийн талаар хөрөнгийн эрхийн улсын бүртгэлийн мэдээлэл. Тэгэхээр энэ нээлттэй байх ёстой гэж байгаа, за нээлттэй байхын ач холбогдол нь бол одоо тэр харилцагч талд ач холбогдолтой юмаа гэж яриад байна л даа. Тэгэхээр ерөөсөө энэ нөгөө Yндсэн хуульд заасан хүний эрхийн асуудалд байж байгаа л даа хөрөнгө олох, хөрөнгөтэй байх, тэр хувь хүний нууцын асуудал гээд заасан байж байгаа, тэгэхээр энийг заавал одоо ингэж ил тод байлгасны ач холбогдол гэж юу байх юм. Нөгөө талаар харилцагч талаа бодох юм бол ерөөсөө зах зээлийнхээ журмаар л тэр хүн одоо өөрийнхөө хөрөнгийг ямар ашиг олж орлого олох бололцоо байна тэрнийхээ талаарх мэдээллийг өөрөө зах зээлийнхээ жамаар зарладаг, тэрийгээ нийтэлдэг. Тэгээд тэрнийхээ үр дүнгээр хөрөнгийнхөө харилцаанд ордог ийм байвал яасан юм, заавал ингэж нээлттэй байж тэрийн одоо хэн дуртай нь үзэж мэдэж болохоор болчихоод байна. Тэр нь зах зээлийнхээ жамаар явбал яасан юм бэ. За ийм асуултууд байна. 

С.Төмөр-Очир: За Баттулга гишүүний асуултад Нямдорж сайд.

Ц.Нямдорж: Одоо өмчлөгчийн гэрчилгээ авчихсан хүмүүс энэ асуудал ямар нэгэн асуудал гарахгүй, хуучин гэрчилгээгээр л бүх юмаа хийгээд явчихна. Одоо энэ хууль бол шинээр гэрчилгээ олгохоос эхлээд залгаад явчихна. Ямар нэгэн асуудал гарахгүй. 

С.Төмөр-Очир: За ажлын хэсгийнхэн. 

Д.Долгормаа: Мэдээлэл нээлттэй байх тухай асуудал дээр тэр зарчим дээр нь 6.2 дээр тийм байгаа ч гэсэн 6.3, 4, 5 гээд ямар тохиолдолд вэ гэдгийн түрүү дэлгэрэнгүй тайлбарласан, энэ хуулийн төсөл дээр ч гэсэн явж байгаа. 

С.Төмөр-Очир: За Баттулга гишүүний асууж байгаа бол хэлэлцэх явцад арай өөрөөр болгож болох уу л гэж асууж байгаа юм байна, тиймээ. За Цэрэндорж Төрийн нарийн бичгийн дарга. 

Б.Цэрэндорж: Бид хуулиндаа бүртгэх үйл ажиллагаа бол төрийн үйлчилгээ иргэддээ үзүүлж байгаа гол үйлчилгээ. Энэ хуулийг оруулахдаа ч гэсэн бичсэн байгаа хамгийн гол нь үл хөдлөх эд хөрөнгийн эд засгийн эргэлтэд оруулж байгаа гэдэг утгаар. Тийм учраас үл хөдлөх эд хөрөнгө эдийн засгийн эргэлтэд ороход сонирхогч этгээдүүд тодорхой мэдээллийг яг иргэн хүнийх нь хувьд, хуулийн этгээдийн хувьд нь бол төр хангах ёстой баталгаагаар. За ийм ч учраас нэгд бид нар энэ бүртгэгч нарт онцгой анхаарал тавиад, бүртгэгч бол улсын нэрийн өмнөөс бүртгэл хөтөлж байгаа учраас улс бол энэ хөрөнгийг баталгаажуулж бүртгэж байгаа учраас тэр статуст нь их анхаараад байгаа үйл ажиллагаанд нь, жинхэнэ хуульчилж өгөөд. 

Хоёрдугаарт нээлттэй байх гэдэг зарчмыг түрүү их ярьлаа. Тэгэхдээ энэ ямар хүрээнд вэ гэхээр зөвхөн тэр хүний өмчид байгаа нь үнэн үү гэдэг л баталгаа. Гол баталгаа бол үнэхээр одоо хуурамч юман дээр хүн хэлцэл хийгээд хохирох вий гэдгийг л улс хамгаалах ёстой аливаа хүнийг. Ийм учраас нээлттэй гэдэг зарчмыг бид нар хийсэн учраас нээлттэй чинь ямар хязгаартай байх вэ гэдгийг бол зөвхөн энэ хүний өмч мөн гэсэн мэдээллийг бол нийтэд өгнө, бусад мэдээллийг бол тусгай бичиг баримт шаардсан үед нь дэлгэрэнгүй мэдээлэл өгнө, энэнээс бусад тохиолдолд мэдээлэл өгөхгүй гэсэн энэ зарчмыг л бид нар хийж байгаа юм. Хэрвээ бүрэн хаалттай байна гэвэл нээлттэй гэдэг зарчмыг энэ хуулиас авч хаях ёстой. Ер нь аливаа улсын гол бидний сонирхсон, үзсэн хуулиуд бол ерөөсөө нэг гол зарчим нээлттэй гэж байгаа юм, энэ нь цаанаа бол жинхэнэ зах зээлд үл хөдлөх эд хөрөнгийг эдийн засгийн эргэлтэд оруулах нөхцөлийг бүрдүүлж байгаа нэг гол нөхцөл гэж ойлгох хэрэгтэй. Энэ үүднээсээ л хийсэн юм. 

С.Төмөр-Очир: За дараа нь Жасрай гишүүн асуулт асууя гэсэн байна. Жасрай гишүүнийг урьж байна. 

П.Жасрай: За баярлалаа. Ер нь асуулт үндсэндээ давхардаад байна. Хуулийн төсөл боловсруулалтын чанарт анхаарах ч юм байх шиг байна, уг асуудал өөрөө ерөөсөө нилээн тийм зовлонтой хүнд асуудал юм. Энэ дотор зүгээр миний ойлгож байгаагаар хоёр зүйлд энэ анхны хэлэлцүүлгийн үед, түүнчлэн ажлын хэсгийнхэн анхаараасай гэсэн нэг тийм асуултын хэлбэрээр саналаа илэрхийлж байгаа л арга юм даа. 

Нэгдүгээрт нь өмчлөх эрхийн тухай ярьж байна, энэ бол нэг дэвшил л дээ. Эд баялгийг өмчлөгчийн явцуу сонирхлоос салгаж оюун ухаан жолоодох хэмжээнд хүрч байж зах зээлийн эдийн засаг зүгширч, ард түмний амьдрал сайжирдаг энэ түүхэн үнэн. Тэгэхээр өмчлөх эрхийн тухай ярьж байгаа болохоор том дэвшил юм шиг харагдах юм, тэгсэн хэрнээсээ өмч гэдэг ойлголтыг өмчлөх эрхээр сольсон тэр түүхэн онолын үндэслэл бол наад зах нь өмчлөх эрхийн 12 багц эрх байгаа шүү дээ. Тэрнээс 4-5-ыг нь сугалаад авчихсан, бусад өмчлөх эрх хаана юунд очих нь мэдэгдэхгүй үлдчихэж байгаа юм. Нэг үгээр хэлбэл зүгээр одоо онол гэж хэлэхэд хаашаа юм, гэхдээ л өнгөрсөн зууны 50-иад оны үеэс эхэлж одоо XXI зуунд ерөөсөө давамгайлах байдалд орж байгаа энэ урсгалтай нийлэх гэж манайхан тэмүүлээд тэгээд дунд нь жаахан жаахан бүдрээд байгаа юм шиг харагдах юм. 

Ийм учраас өмчлөх эрхийн л тухай ярьж байгаа бол тэр багц эрхийг бүхэлд нь нэг авч үзээд жаахан цэгцтэй болгох талаас нь одоо энэ боловсруулах явцдаа авч үзвэл яасан юм бэ гэсэн нэг санал байгаа юм. 

Хоёрдугаарт нь үнэлгээний тухай асуудал байна. Энд ерөөсөө үнэлгээ нь дээр бол 3 үзүүртэй тийм л асуудал шүү дээ. Нэгдүгээрт аж ахуй эрхлэгчид одоохондоо нилээн бүдүүлэг эхлэлийн шатандаа бол зээл авахын тулд балгас болсон байшингаа өндөр үнэлүүлэх сонирхолд нэг хэсэг хөтлөгдсөн, тэр хумигдаад ирсэн, хумигдах шалтгаан бол үл хөдлөх хөрөнгийн татвартай холбоотой. Тэгэхээр одоо үл хөдлөх хөрөнгийн татвар аваад эхлэхээр хөрөнгийнхөө үнэлгээг бууруулах нэг сонирхол гараад ирж байгаа юм нэг талд нь. Ингээд тэр хоёр сонирхол үндсэндээ дүйцэх тал руу явж байгаа байх. Гэтэл яагаад ч юм манай аж ахуйн байгууллагууд, үүний дотор эдийн засгийн байгууллагууд, эрх зүйн асуудал хариуцдаг байгууллагууд энэ үнэлгээний чинь цаад талд татвар төлөх хэмжээг бууруулах нэг том механизм сууж байгаа гэдгийг ерөөсөө нэг сайн бодолцож өгөхгүй байна. Энэ бол за орчин цагийн хэллэгээр бол ашиглагдсан үндсэн капитал, хуучин цагийн ойлголтоор үндсэн хөрөнгийн элэгдэл хорогдлын шимтгэл.  Yндсэн хөрөнгөө үл хөдлөх хөрөнгөө хичнээн өндөр үнэлнэ элэгдлийн шимтгэл төчнөөн их нэмэгдэнэ, тэр хэмжээгээр зардал өсч харагдана, татвар төлөхөд, татвар ногдуулахгүй байх зардлын хэмжээ өсөөд гараад ирнэ. Ингээд ийм 3 юм тулчихаад байгаа юм. 

Гэтэл одоо бол үл хөдлөх хөрөнгийн элэгдэл хорогдлын шимтгэл байгуулаад тусгай дансанд төвлөрүүлээд санхүүгийн эх үүсвэр болгож ашиглаж байгаа аж ахуйн байгууллага ерөөсөө алга. Улсын үйлдвэрийн газар хүртэл тийм юмаа хийхгүй шахуу байна. Төрийн өмчийн үйлдвэрийн газар хүртэл. Тэгэхээр бид бол дээгүүр нь хөвөөд яриад байх шиг байна. Тийм учраас энэ үнэлгээний тухай асуудлаа ярихдаа бол энэ гурван талаа нэг давхар харж бодвол зүгээр юм болов уу гэж бодох юм. 

Нөгөө нэг асуудал бол хөрөнгийн чинь үнэлгээ нь бодит капиталаасаа салж явж байж хөрөнгийн зах зээл хөгжиж, зах зээлийн харилцаа зүгширнэ. Тэгэхээр энийг бас давхар харгалзахгүй бол зүгээр нэг төрийн захиргааны байгууллага нэг тоо тавьчихдаг, тэрэвгээр нь өгдөг авдаг, баталгаа гаргадаг, худалддаг, борлуулдаг юм гэж ингэж ойлговол наадах чинь эндүүрэл болоод явчихна. Наадах чинь хөрөнгийн зах зээл дээр зах зээлийн горимоороо л явдгаараа явна, тэр тухайн үеийн үнэлгээ, борлуулалтын юм гэдэг чинь бол тэр бодит юунаасаа салаад явчихна. Тэгэхээр энийг чинь яаж үнэлгээнд харгалзах юм бэ гэдгийг энд ерөөсөө огт тусгаагүй байгаа юм. 

За ийм учраас миний одоогийн асуулт ч гэх үү дээ, энэ нэг хэлж байгаа юмыг 2 санааг энэ хуулийн төслийг одоо гүйцээн боловсруулж нэгдүгээр хэлэлцүүлгийн үед харгалзан үзэж болох болов уу, яах бол нэг үг хэлж өгөөчээ л гэх гэсэн юм. Баярлалаа. 

С.Төмөр-Очир: За ажлын хэсгээс хэлэх үү. 

Д.Баярсайхан: Нэгдүгээр асуултад хариулъя. Тэр өмч хөрөнгөтэй холбогдсон бусад эрх гээд 6 эрх авсан, яг өмчлөх эрхтэйгээ холбогдсон эрх нь өөрөө бусдын өмчлөлд шилжүүлэх гээд бэлэглэх, худалдах эд нар маань өөрөө шууд барьцаалах, барьцаа орсон байгаа, арилжих, өв залгамжлах, гэрээслэх эд нар маань дандаа өмчлөх эрхтэйгээ холбогдоод энд орохгүй байгаа. Түүнээс бол яг өмчлөх эрхдээ тооцогдох юм бол таны хэлсэн 12 эрх бол өмчлөх гэдэг утгаараа бол орсон байгаа. Бусад өмчлөхтэй холбогдоогүй бусад эрх гэдэгт би тэр барьцаа, түрээс энэ тэрийг оруулсан байгаа. Өмчлөх эрхтэй холбогдсонд болохоор нөгөө үлдсэн бэлэглэх, өв залгамжлах, гэрээслэх эд нар бүгдээрээ орж явах юмаа л гэж, ер нь бүгдээрээ багцаараа байж байгаа. Хэрвээ задалж бичнэ гэхэд бол нөгөө өмчлэх эрх гэдгээ задлаад бичнэ гэсэн үг л дээ гол нь.

С.Төмөр-Очир: За Жасрай гишүүн тодруулах гэж байна уу. За. 

П.Жасрай: Баярлалаа. Тэгэхээр өмчлөх эрхийн чинь дотор наад зах нь гэхэд ашгаас хувь хүртэх эрх чинь бас явж л байгаа. Тэгээд та нар байх ёстой багц эрх бүгд орчихсон гэж битгий худлаа яриач дээ. Юуны түрүүнд өмчлөх эрх гэдэг энэ шинэ урсгал чинь юу байдаг юм, ямар бүтэцтэй юм, хуулиар яаж зохицуулдаг юм, эдийн засгийн ямар механизмаар зохицуулах юм гэдгийг эрх биш анхны хэлэлцүүлгийн явцад дахин дахин хармаар байна л даа. Энийг тэгье гээд зөвшөөрчихвөл би баярлах л байна, тэгэхгүйгээр бид хийчихсэн юмаа, бүгд шинэ онолтой чинь яг нийлсэн, таарчихсан гээд ингээд муйхарлаад зүтгээд байвал би одоо бас л баярлахгүй л байхаар байна. Хувьцаат компаний хувьцаа эзэмшигчид тийм дивидент, дивидент авах эрх гэдэг чинь цаад талдаа бол эд баялгийг өмчлөх эрхийн нэг хэсэг байж л байгаа байхгүй юу зөвхөн нэг нь. Наадах чинь одоо бол ерөөсөө дэлхийн жишигт 12 тийм эрх явдаг шүү дээ, энэ бол хагас хугас орчихоод байгаа юм л даа. За зарим нь орохгүй юм бий, жишээлбэл аюулгүй байх гэх мэтчилэнгээр тийм юмнууд байдаг л даа. 

Ц.Нямдорж:  Жасрай гишүүн ингэж болохгүй юу, тэр орхисон гэж үзээд байгаа юмныхаа жагсаалт маягийн юмыг бидэнд өгөөд, бид тэрэвгээр нэг бүрчлэн аваад үзье, тэгэх үү. 

С.Төмөр-Очир: Өнөөдөр УИХ-ын нэгдсэн хурлын ажиллагаатай Төв аймгийн Баянчандмань сумын 10 жилийн дунд сургуулийн багш, сурагчид танилцаж байна.

Нямдорж сайд ерөнхийд нь тэгье гээд авчихлаа. За Чадраа гишүүн, Чадраа гишүүнийг асуултаа асуухыг урьж байна.

Б.Чадраа: Баярлалаа. Энэ чухал үйл учраас авч хэлэлцэх байх л даа, хэлэлцэх үед Байнгын хороогоор нарийн асуудлуудыг өргөн авч хэлэлцэх нь мэдээж. Би нэг өнөөгийн үе шатанд тодруулж хоёр зүйлийг асуумаар байх юм. Нэгдүгээрт нь өмч бол миний ойлгож байгаагаар материаллаг өмч гэж байна, материаллаг бус жишээлэх юм бол оюуны өмч, тухайлах юм бол патент, лиценз, ноу-хау, зарим хүмүүс хавтас дүүрэн тэр өмчөө маш их хөрөнгө гэж үзэж явдаг. Энэ эд нар чинь өмчлөх эрхийн бичиг баримтад тусаж байна уу. Орчин үед үйлдвэрийн газрууд ч гэсэн ерөөсөө үндсэн хөрөнгийнхөө бүртгэлд худалдаж авсан патент, ноу-хаугаа бас бүртгүүлж байгаа шүү дээ. Энэ нэг сайн ойлгогдохгүй тодорхой биш байх юм. Энэ нэгдүгээр асуудал байна. 

Миний асуух асуултууд ихэнх нь гарсан учраас бас нэг зүйл байх юм. Энэ одоо гэрээслэлийн хөрөнгө гэж байдаг, хэдэн арван үе дамжаад явдаг, гэрээслэлтэй холбоотой өмч хөрөнгийн бүртгэх асуудал, гэрээслэгч нь ямар нэгэн гэрээслэл бичиж авч амжилгүйгээр гэнэтхэн нас барах явдал тохиолддог. Энэ асуудлыг уг нь нэг бүхэл бүтэн зүйл анги байж энд тусмаар санагдах юм. Энэ талаар ямар хариулт өгөх болж байна вэ. За их маргаан бол юу гэхээр зэрэг ганц бие юмуу, ямар нэгэн ийм хүн байж байгаад гэнэтхэн нас барчихаад хөрөнгөө хэнд ч бүртгүүлэхгүйгээр ингээд алга болдог. Энэ хөрөнгө хэний эзэмшил болж яаж дамжих вэ, хамгийн их маргаантай зүйл бол магадгүй эндээс гарч гэж ингэж бодох юм. 

За бас гуравдугаар асуудал юу гэхээр зэрэг энэ ер нь хүн амьдрах гол нөхцөлийг бүрдүүлж байгаа, ялангуяа энэ Улаанбаатарт өнөөдөр маш их доголдолтой явж байгаа зүйл бол одоо энэ ойн цэцэрлэг, зурвас, мод, сөөг, талбай, цэцэрлэгийн талбай эд нарыг бүртгэх ийм тийм байхгүй, харж хамгаалах хүнгүйгээс ихээхэн одоо устгагдаж байна л даа. Энэ бол маш аюултай юм байгаа юм. За яахав энэ төрийн нэр дээр бүртгэлтэй гэж байгаа байх, тэгэхээр тэр энэ эд нарын талаар ямар нэгэн бүртгэх энэ чиглэлийн юм байна уу, үгүй юу. Энийг нэг хариулж өгөөч, ийм 4 асуудал байна. Баярлалаа. 

С.Төмөр-Очир: За баярлалаа. Чадраа гишүүний асуултад Нямдорж сайд, дараа нь ажлын хэсгийнхэн нэмэх юм байвал нэмээрэй. 

Ц.Нямдорж: Баярлалаа. Оюуны өмчийн холбогдолтой өмчийн бүртгэл хийгдэж байгаа. Оюуны өмчийн газар материал бүрдүүлээд над дээр оруулж ирээд өмчлөгчийн эрхийн гэрчилгээ авч байгаа, патент, шинэ бүтээл, барааны тэмдэг, аж ахуйн нэгжийн нэр, дээрээс нь нэмээд зохиол бүтээл туурвисны гэх мэтийн энэ оюуны өмчтэй холбоотой бүх өмчүүд гэрчилгээ авч байгаа. Одоо энийг бид хийгээд явж байгаа. Ер нь бол бид Оюуны өмчийн хуулиа бид шинэчилье гэж бодож байгаа. 

Хоёрдугаар асуудлын тухайд гэрээслэл бичиж амжаагүй бол өв залгамжлагч журмаар Иргэний хуулиар явна. Гэрээслэл бичиж амжаагүй гэж үзэж болохгүй, гэрээслэл бичээгүй бол бичээгүй, гэрээслэл байхгүй бол шууд өв залгамжлалын журмаар явна. Тэр ганц бие хүний хөрөнгө хаашаа явах нь мэдэгдэхгүй үлдчих юм бол өөрөөр хэлбэл тэр хүн амьд сэрүүн байхдаа гэрээслэл бичиж чадаагүй бол тэр өмчийг Иргэний хуулийн журмын дагуу улсын өмч болоод явчихна. 

Сүүлчийн асуулт дээр Ганбат дарга хариулт хэлэхгүй юу, тэр нийтийн эзэмшлийн талбай, тэр дээр байгаа цэцэг мод гээд л асуулт байна, эний бүртгэл гэсэн асуудал газрын харилцаатай холбоотой байхаа. 

С.Төмөр-Очир: За ажлын хэсэг хариулъя. 

Д.Ганбат: За баярлалаа. Тэгэхээр зэрэг тэр газрууд, таны, гишүүний нэрлээд байгаа тэр газрууд бүгдээрээ нийтийн эзэмшлийн газарт орж байгаа юм л даа, тэгэхээр зэрэг энэ бол төрийн өмч байна, газар нь өөрөө төрийн өмч. Тодорхой эзэнтэй болгоод хариуцуулаад ирэх юм бол эзэмшилд нь олгоод гэрчилгээ олгоод эхлэх юм бол одоо аргагүй энэ хуулийн дагуу эрхээ бүртгүүлэх хэрэг гарах байх л даа ирээдүйд. Өнөөдөр бол тийм асуудал шийдэгдээгүй, зүгээр нэг багийн Засаг дарга, хороон Засаг дарга нь хариуцаад нийтийн эзэмшил газраа хуульд ч тэгээд заачихсан ингээд явж байгаа. 

С.Төмөр-Очир: За баярлалаа. Ингээд асуулт асуухаар нэрээ ирүүлсэн гишүүд дууслаа, асуулт, хариултаа таслая. Одоо Байнгын хорооны дүгнэлтийг сонсоё. Хуулийн төслийн талаар Хууль зүйн байнгын хорооны дүгнэлтийг УИХ-ын гишүүн Б.Долгор танилцуулна. Б.Долгор гишүүнийг индэрт урьж байна. 


Б.Долгор: УИХ-ын дарга, эрхэм гишүүд ээ!

Үл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төслийг Засгийн газар санаачлан боловсруулж, 2003 оны 4 дүгээр сарын 25-ны өдөр УИХ-д өргөн мэдүүлсэн билээ.

Энэхүү хуулийн төсөлд үл хөдлөх эд хөрөнгө өмчлөх эрх, үл хөдлөх эд хөрөнгийн барьцаа, түрээс, сервитут, узуфрукт, бусдын газар дээр барилга байгууламж барих эрх, газар эзэмших, ашиглах эрхийг улсын нэгдсэн бүртгэлд бүртгэх, эдгээр эрхийг улсын бүртгэлд бүртгүүлэх мэдүүлэг гаргах, түүнийг хянах, улсын бүртгэлд бүртгэх хугацаа, улсын бүртгэлийн зарчим, улсын бүртгэлд болон улсын бүртгэлийн гэрчилгээнд тусгах зүйл, улсын бүртгэлийн байгууллагын зохион байгуулалт, улсын бүртгэгчийн эрх, үүрэг зэрэг асуудлыг зохицуулахаар тусгажээ.    
Уг хуулийн төслийг Улсын Их Хурлын чуулганы хуралдаанаар хэлэлцэх эсэх асуудлыг Хууль зүйн байнгын хорооны 2003 оны 5 дугаар сарын 20-ны өдрийн хуралдаанаар хэлэлцэж, төслийг Улсын Их Хурлын хуралдаанаар хэлэлцэх нь зүйтэй гэсэн дүгнэлтийг оруулж байна. 


Хуулийн төсөл батлагдсанаар үл хөдлөх эд хөрөнгөд хамаарах бүх объектын өмчлөх эрх, түүнтэй холбоотой эд хөрөнгийн бусад эрх улсын нэгдсэн бүртгэлд орж, мэдээллийн нэгдсэн сантай болох, бүртгэлийн ажиллагаа хөнгөн шуурхай,  бүртгэлийн талаарх мэдээлэл нээлттэй болох, Иргэний хуульд улсын бүртгэлд бүртгэхээр заасан үл хөдлөх эд хөрөнгөтэй холбоотой зарим эрхийн болон Монгол Улсын иргэнд газар өмчлүүлэх тухай хуульд заасан газар өмчлөх эрх, түүнтэй холбоотой эд хөрөнгийн бусад эрхийн улсын бүртгэлийг хөтлөхтэй холбоотой зохицуулалт тодорхой болох зэрэг ач холбогдолтой гэж үзэж байна.  


Хуулийн төслийг хэлэлцэх эсэх асуудлыг Байнгын хорооны хуралдаанаар хэлэлцэх үед үл хөдлөх эд хөрөнгө өмчлөх эрхийн бүртгэл нь үл хөдлөх эд хөрөнгийн татвар хураах асуудалтай хэрхэн уялдах, хөдлөх эд хөрөнгийг өмчлөх эрх, түүнтэй холбоотой эд хөрөнгийн бусад эрхийн бүртгэлтэй холбоотой харилцааг энэ хуулиар зохицуулах эсэх асуудлыг хэлэлцүүлгийн үед анхаарах нь зүйтэй гэж Байнгын хорооны гишүүд үзэж байсан болно. Уг асуудлыг хэлэлцэн шийдвэрлэж өгөхийг хүсье. 


Анхаарлаа хандуулсанд баярлалаа.


С.Төмөр-Очир: За Долгор гишүүнд баярлалаа. За Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн А.Шагдарсүрэн танилцуулна. А.Шагдарсүрэн гишүүнийг индэрт урьж байна. 



А.Шагдарсүрэн: УИХ-ын дарга, эрхэм гишүүд ээ!

Засгийн газраас 2003 оны 4 дүгээр сарын 25-ны өдөр Улсын Их Хуралд өргөн мэдүүлсэн Үл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төслийг Эдийн засгийн байнгын хорооны 2003 оны 6 дугаар сарын 4-ний өдрийн хуралдаанаар хэлэлцээд Улсын Их Хурлын хуралдаанаар хэлэлцэх нь зүйтэй гэсэн дүгнэлтийг танилцуулж байна. 


Уг асуудлыг Байнгын хорооны хуралдаанаар хэлэлцэх явцад дараах асуудлуудыг хуулийн төслийн хэлэлцүүлгийн үед анхаарч зохих тодотгол, өөрчлөлтийг төсөлд нэмж тусгах нь зүйтэй гэж Байнгын хорооны гишүүд үзсэн болно. Үүнд: 


1.Төрийн өмчийн газрыг төрийн өмчийн бус этгээд эзэмших, ашиглах эрхийг хөрөнгийн улсын бүртгэлд бүртгэх эсэх;


2.Төрийн өмчийн үл хөдлөх эд хөрөнгийг бусад этгээдэд түрээслүүлэхэд хөрөнгийн улсын бүртгэлд бүртгүүлэх эсэх;


3.Газрын харилцаа, геодези зураг зүйн асуудал эрхэлсэн төрийн захиргааны байгууллагын нэгж болох хөрөнгийн бүртгэлийн албаны бүтэц, зохион байгуулалтыг энэ хуульд нарийвчлан заах эсэх;


4.Сумын нутаг дэвсгэрт байгаа үл хөдлөх эд хөрөнгийг өмчлөх эрх, түүнтэй холбоотой эд хөрөнгийн бусад эрхийг аймгийн төвд байгаа улсын бүртгэгчид бүртгүүлэхэд хүндрэлтэй тал гарах тул уг асуудлыг зохистой хувилбараар шийдвэрлэх;


5.Төсөлд үл хөдлөх эд хөрөнгө өмчлөх эрхийн бүртгэлийн асуудал нь үл хөдлөх эд хөрөнгийн үнэлгээнээс тусдаа байхаар заасантай холбоотойгоор үл хөдлөх эд хөрөнгө өмчлөх эрхийг бүртгэхэд хураах тэмдэгтийн хураамж болон хөрөнгө өмчлөх эрхтэй холбоотой эд хөрөнгийн бусад эрхийг бүртгэхэд төлөх үйлчилгээний хөлсний хэмжээг хэн, ямар зарчмаар тогтоох зэрэг асуудал болно. 

Эдгээрээс гадна хөрөнгийн бүртгэлийн улсын ерөнхий бүртгэгч нь Газрын харилцаа, геодези зураг зүйн асуудал эрхэлсэн төрийн захиргааны байгууллагын дарга байх уу, эсхүл хөрөнгийн бүртгэлийн албаны дарга байх уу гэдэг асуудлыг хэлэлцүүлгийн үед анхаарах нь зүйтэй гэж тус Байнгын хорооны гишүүд үзсэн болно. Уг асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


С.Төмөр-Очир: За Шагдарсүрэн гишүүнд баярлалаа. За Болормаа гишүүн асуулт асуухаар нэрээ ирүүлж байна, хоёр Байнгын хорооны дүгнэлттэй холбогдуулж өөр асуулт асуух гишүүн байна уу, байхгүй байна. За Долгор гишүүн. За Амарсайхан гишүүн, Амарсайхан гишүүнээр тасаллаа. За Болормаа гишүүнийг асуултаа асуухыг урьж байна. 


Н.Болормаа: Баярлалаа. Эдийн засгийн байнгын хорооны дүгнэлтийн 3 дахь асуудлаар асуулт байна. Газрын харилцаа, геодези, зураг зүйн асуудал эрхэлсэн төрийн захиргааны байгууллагын нэгж болох хөрөнгийн бүртгэлийн албаны бүтэц, зохион байгуулалтыг энэ хуульд нарийвчлан заах хэсэг гэсэн энэ асуудлыг бол нээлттэй үлдээж байна гэж ойлгож байна. Тэгэхээр үл хөдлөх хөрөнгийг энэ бүртгэлийн хууль бол чухал ач холбогдолтой, хууль ёсны өмчлөх гэдгийг нотлоод энэ дээр бол хувийн хэрэг нээгдэж байгаа, өөрөөр хэлбэл төрийн том архив бий болж байгаа гэж үзэж байгаа. 


Ер нь энэ үл хөдлөх хөрөнгө маань зөвхөн газар биш, үүнээс гадна маш олон хэлбэрийн үл хөдлөх хөрөнгүүдийг өмчлөх эрхийг баталгаажуулж, энд одоо цэвэр эрх зүйн зохицуулалт, эрх зүйн мэдээлэл, эрх зүйн баталгааны асуудал явагдаж байгаа. Тэгэхээр цаашдаа энэ хөрөнгийн бүртгэлийн алба чинь зөвхөн одоо газрын харилцаа, геодези, зураг зүйн асуудал эрхэлсэн төрийн захиргааны байгууллагын нэгж байх нь хэр оновчтой юм бэ. Энэ үл хөдлөх хөрөнгийн өмчлөх эрхийн улсын бүртгэл бол одоо таны өмч мөн гэдгийг төр нотлон баталгаажуулж өгч байна, миний өмчийг аливаа эрсдэл, луйвар, халдлагаас хамгаалж хуулийн дагуу хамгаалах боломжийг бүрдүүлж байна, мөн одоо тухайн өмчийг эдийн засгийн эргэлтэд оруулах эрх зүйн асуудлыг зохицуулж өгч байгаа. 

Тэгэхээр энэ газрын харилцааны асуудал эрхэлсэн байгууллага чинь ганцхан газартай холбоотой үл хөдлөх хөрөнгийг л зохицуулж байгаа болохоос биш бусад үл хөдлөх хөрөнгийг хариуцсан ийм одоо төрийн захиргааны байгууллага биш байхаа гэж ойлгож байгаа юм. Тийм болохоор Эдийн засгийн байнгын хороо энэ одоо бүтцийн хувьд, хөрөнгийн бүртгэлийн албаны бүтцийг одоо ямар хэлбэртэй байх нь зохимжтой гэж үзэж байгаа юм бэ. Шууд энэ газрын харилцааны асуудал эрхэлсэн байгууллагын нэгж болох гэж ингэж тодорхойлсон нь өмнөх Их Хурлын баталсан тогтоолтой холбоотой юм болов уу. Энэ асуудлаар Байнгын хорооны байр суурийг сонирхож байна. 

С.Төмөр-Очир: За Очирхүү дарга хариулах уу, Шагдарсүрэн хариулах уу. За Шагдарсүрэн гишүүн. 


А.Шагдарсүрэн: За Болормаа гишүүний асуулт бол тэр урд гарсан тогтоолтой холбоотой л доо. Тэр тогтоолыг Их Хурал батлахдаа энэ гурван байгууллага нэг байх нь хамгийн зохимжтой гэж, нэг удирдлагад байх нь хамгийн зохимжтой. Энэ нь нөгөө талаар бол ерөөсөө тэр аж ахуйн нэгж, байгууллага, иргэдийг чирэгдүүлэхгүй байх талаасаа их зохимжтой байгаа юм л даа. 

Yл хөдлөх эд хөрөнгө гэхээр зөвхөн газартай ч бас холбоотой биш. Газар бол жинхэнэ одоо сонгодог утгаараа бол үл хөдлөх хөрөнгө мөн. Тэрнээс гадна үл хөдлөх хөрөнгө гэдэг маань угаасаа Иргэний хуульд тодорхойлогдсон тэр тодорхойлолтоороо бүгд энэ бүртгэлд хамрагдах учиртай. Ийм учраас нэгж байна, тэгэхдээ энэ хуулинд орж ирэхдээ бас хот, аймгийн төвд бол энэ бүртгэлийн алба бол өөрийн харъяа нэгж, салбартай байхаар тусгагдсан байгаа л даа. Энэ нь бол бараг газрын тэр харилцаа, цаашдаа нэр нь өөрчлөгдөх байх л даа геодези, зураг зүйн газрын энэ системдээ байх байхаа л гэж.

Засгийн газраас өгсөн саналдаа бол энэ нэгжийн асуудлыг тусгай болгох, салгахгүйгээр байхаар авч үзэх нь зүйтэй гэсэн саналтай байсан. Тэр саналыг үндэслэж энийг тусгасан юмаа энэ заалт. 

С.Төмөр-Очир: За Очирхүү дарга нэг нэмэлт өгөхөөр байна, тэрэвгээр гарч магадгүй.  

Т.Очирхүү: Манай Шагдарсүрэн гишүүн нилээн гүнзгий судалсан болохоор зэрэг их олон талаас нь холоос яаж байна, шууд асуултад хариулахаар хийе. Хоёр өдөр манай УИХ-ын гишүүдийн анхаарал төвлөрч байгаа, сонирхож байгаа асуудлын нэг нь бол энэ асуудал мөн байна л даа. Эдийн засгийн байнгын хороон дээр энэ талаар бас ярьсан. Тэгээд яахав бид одоо яг өнөөдөр хэлэлцэх эсэх дээр тэгье, ингэе гэж хэлэх бололцоо алга байна. Ямар байна вэ гэхээр зэрэг бид хоёр янзын шийдвэртэй гэж ойлгоод байгаа, нэгдүгээрт нь УИХ түрүү Газрын тухай хууль, Газар өмчлөх тухай хуулийг хийхдээ Газрын харилцаа, геодези, зураг зүйн харилцаа, улсын бүртгэлийн харилцаа гэсэн энэ гурвыг нэгдсэн нэг зохион байгуулалтад оруулчихсан байж байгаа. Тэр шийдвэр хүчинтэй. За тэрийг хөндөхгүйгээр хуулийн төсөл оруулж ирсэн гэж Нямдорж сайд энэ хуулиа тайлбарлаж ярьж байгаа. 


За гишүүд бол харьцангуй хөндсөн гэж бас нэг хэсэг нь ойлгож байгаа. Тэгэхээр зэрэг юу байна вэ гэхээр зэрэг төсөл санаачлагчтай бид нар нэг ойлголтод хүрэх асуудал чухал гэж ингэж бодож байна. За ер нь ерөнхийдөө ямархуу зарчим барих шаардлагатай вэ гэж гишүүдийн олонхи нь үзээд байгаа вэ гэвэл УИХ-аас гарсан түрүүчийнхээ шийдвэрийг одоо тууштай баримталж хууль дээр ажиллах нь илүү зохимжтой л гэсэн байр суурьтайгаар хандаж байгаа. 


Ер нь бол дараа дараагийн хууль нь түрүүчийнхийгээ баримталж орж ирдэг тийм л одоо зарчимтай. Хэрвээ өөрчлөх шаардлагатай бол эхлээд тэрийгээ өөрчилж байгаад тэгээд тэрэндээ зохицсон шинэ хуулиа авч ирдэг ийм л зарчмаар Их Хурал үе үеийн ажиллаж ирсэн. Ийм л юм байна Болормаа гишүүн. Түүнээс биш өнөөдөр яахав ийхэв гэдэг асуудлыг шууд хариулахад арай болоогүй байна. Энэ асуудлаас болоод харин хуулийг буцаах асуудал бол хэрэггүй юм, хүлээж авъя, ажиллая л гэсэн ийм л байр суурьтай байгаа. 


Н.Болормаа: Энэ үл хөдлөх эд хөрөнгө өмчлөх эрхийн улсын бүртгэлийн архив гэж гарч ирнэ, энэ бол төрийн том архив. Тэгвэл энэ төрийн том архивийн асуудал бол Yндэсний архивтайгаа яаж холбогдох юм, цаашдаа Газрын харилцаа, геодези, зураг зүйн асуудал эрхэлсэн төрийн захиргааны төв байгууллага эрх зүйн мэдээлэл, эрх зүйн зохицуулалтыг хариуцах юмуу гэдэг асуудлыг л тавиад байгаа юм. 


С.Төмөр-Очир: За тэр асуудал Байнгын хорооны дүгнэлттэй холбоотой биш юм байна. Хэлэлцэх эсэхээ шийдсний дараагаар хэлэлцүүлгийн явцад энийг сайн ярилцаарай. 


За дараа нь Долгор гишүүн асуултаа асууя. 


Б.Долгор: Тэгэхээр Эдийн засгийн байнгын хорооны дүгнэлтээс нэг зүйлийг тодруулах гэсэн юм. Тэгэхээр энэ дараах зүйлүүдийг тодотгож өөрчлөх нь зүйтэй гэж үзлээ, нэмэх нь зүйтэй гэж үзлээ гэсэн нэг хэсэг асуудлууд байна л даа. Тухайлбал Төрийн өмчийн газрыг болон төрийн өмчийн үл хөдлөх хөрөнгийг бусад этгүүдэд эзэмшиж ашиглуулахад улсын бүртгэлд бүртгэх үү, үгүй юу гэдгийг тодотгоё энэ тэр гээд. Тэгээд бас улсын тэмдэгтийн хураамж, үйлчилгээний хөлсний хэмжээг хэн тогтоох зэргийг гээд. Тэгэхээр эдгээр асуудал маань хуулийн төсөлд нилээн нарийн тусаад заагдаад орсон байгаа л даа. Тэгэхээр энийг зүгээр өөрчлөх шаардлагатай гэсэн ийм дүгнэлтийг Байнгын хороо хийж байгаа юмуу, эсвэл одоо заасан байгаа заалтууд дээр нь нэмэх шаардлагатай гэж үзэж байгаа юмуу, хуульд зохицуулагдаагүй гэж үзэж байгаа юмуу. Энийг жаахан тодруулж өгөөчээ. Нилээн тийм нарийн заасан асуудлууд дээр ийм тодотгол орж ирсэн учраас жаахан тийм ойлгомжгүй санагдаад байна л даа. Тэгэхээр энийг жаахан тодруулж хариулж өгөөчээ гэж хүсэж байна. 


С.Төмөр-Очир: За Очирхүү дарга. 


Т.Очирхүү: Би хариулъя, дараа нь Шагдарсүрэн гишүүн дээрээс нь нэмэх. За саяын тэр хоёр асуултын эхний хэсэг дээр бол Нямдорж сайд энэ асуудлыг чуулган дээр хэлээд сүүлд нь учрын олъё гэсэн учраас Нямдорж сайд бас тэр дээр нэмэх хэрэгтэй. 


Тэгэхээр ийм учиртай юм байгаа юм, гишүүдээс ямар асуудал тавьсан бэ гэхээр зэрэг төрийн өмчийг түрээслээд, тэгээд хөрөнгө оруулсан этгээдийн тэр хөрөнгийн баталгаа, бүртгэлийн асуудлыг яах вэ гэдэг асуудал гарсан юм. Тэгэхээр зэрэг энэ дээр ямар хариу ирсэн бэ гэхээр зэрэг тэр бол хэрвээ түрээслэгчтэй тохироод хөрөнгө оруулсан бол тэр хөрөнгийг буцааж төр өөртөө түрээслэгчээс авбал хөрөнгөө, оруулсан хөрөнгийнхөө хэмжээг эргүүлж авна. За хэрвээ түрээсийн гэрээ хийгээгүй тийм байвал тэр бол шууд гэрээ эрхийн акт байхгүй учраас хүчингүй болно гэсэн ийм асуудлууд нэгдүгээр асуудал. 


Хоёр дахь асуудал нь юу байна вэ гэхээр зэрэг ингэсэн л дээ, ерөөсөө юу байсан бэ гэхээр зэрэг хувийн өмчдөө авчихсан үл хөдлөх хөрөнгийг бусад этгээдүүдэд түрээслүүлэх, гэрээ эрхийн тийм харилцаанд ороод бусдад эзэмшүүлэх, ашиглуулах ийм асуудал гарвал энэ хуулийн хүрээ хамрагдаад явна. Харин төрийн өмчөөс бусад этгээдэд эзэмшүүлэх, ашиглуулах энэ процесс бол заавал энэ хуулийн хүрээнд орж ирэхгүй байж болно. Ингэж хязгаарлаж өгөх эсэх асуудлыг энэ хуулийг нэг, хоёрдугаар хэлэлцүүлэг хийх явцад тодруулъя гэж Нямдорж сайд өөрөө хэлсэн. Манай гишүүд энэ дээр бол нилээн анхаарал төвлөрсөн юм байгаа юм. Тийм учраас тэр асуудлыг нилээн тодруулна, томъёоллыг нилээн тодорхой болгоно гэсэн ийм зүйлүүдийг хэлж байгаа юм. 


За тэр тэмдэгтийн хураамж, үйлчилгээний хөлс гэсэн хоёр төрлийн юм орж ирж байгаа юм. Тэгэхээр юу байна вэ гэхээр зэрэг тэр нь тэмдэгтийн хураамж нь бол манай гишүүд Шаравсамбуу гишүүн, Базархүү гишүүн, нэг хэсэг гишүүд юу гэж байгаа вэ гэхээр ингэж байгаа юм. За хуучин үл хөдлөх хөрөнгийн энэ бүртгэлийн газар бол Тэмдэгтийн хураамжийн хуулиар ингээд яваад ирсэн. За одоо газрын бүртгэлийн асуудал ороод ирэхээр зэрэг өнөөдөр үйлчилж байгаа тэмдэгтийн хураамж чинь тэр дээр шууд үйлчилж болох уу, үгүй юу гэдэгт эргэлзэж байгаа юм. Өнөөдөр шууд үйлчлэхээр хийгээд ирсэн байгаа нэгд. 


Хоёрдугаарт нь ерөөсөө үл хөдлөх хөрөнгөө цогцоор нь бүртгүүлээд өмчлөгч нь ингээд ирвэл бас яах вэ гэдэг асуудал Тэмдэгтийн хураамжийн хуулиар өнөөдөр хариугүй байгаа учраас энийг бол шууд тэрэнд хэрэглэж болох уу, үгүй юу гэдэг асуудлыг тавьж байгаа юм. За ер нь яахав үйлчилгээний хөлс нь бол Засгийн газар журамлаж хийнэ гэж байгаа, тэр нь бол зөв. За үнэлгээний асуудал байгаа, үнэлгээний асуудал дээр юу байна вэ гэхээр зэрэг за ерөөсөө энд манай Их Хурлын гишүүдийн ярьж байгаа асуудал манай Байнгын хороон дээр яригдсан. Жасрай гуай түрүү ярьж байна лээ, тэр асуудлыг бол энэ хуулийн предмет биш гэж гаргасан байгаа, гэхдээ энэ хуультай хамт бодлого тодорхой байхгүй бол иргэд, энэ аж ахуйн байгууллага, хэрэглэгчдэд их ойлгомжгүй байдал үүсч байна гэдгийг л ярьсан. Тийм л учиртай юмнууд байгаа наадах 2-3 өгүүлбэр чинь. 

С.Төмөр-Очир: За баярлалаа. За ингээд асуулт асуухаар нэрээ ирүүлсэн гишүүд дууслаа, асуулт, хариултаа таслая. Одоо санал хураалт явуулъя. Yл хөдлөх эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн хэлэлцэх эсэх асуудлаар санал хураалт явуулъя. Хоёр Байнгын хороо энэ хуулийн төслийг хэлэлцэх нь зүйтэй гэсэн байна. Хэлэлцэх нь зүйтэй гэсэн Байнгын хороодын саналыг дэмжье гэдгээр санал хураалт явуулъя. 

Татгалзсан 

  0

100.0 хувийн саналаар хэлэлцэх нь зүйтэй гэж үзлээ. За ингээд Yл хөдлөх эд хөрөнгө, өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн төслийг анхны хэлэлцүүлэгт бэлтгэхээр хоёр Байнгын хороонд шилжүүллээ, Хууль зүйн болон Эдийн засгийн байнгын хороодод шилжүүллээ. За ажлын хэсгийнхэнд баярлалаа. 

За завсарлаж орж ирээд үргэлжлүүлье. 

Хуралдаан 11.10 цагаас 11.45 цагт завсарлав. 



ХОЁР.Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах болон Цэргэн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төсөл
С.Төмөр-Очир: Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах болон Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийн талаар хууль санаачлагчийн илтгэлийг сонсоё. Хууль санаачлагчийн илтгэлийг Засгийн газрын Хэрэг эрхлэх газрын дарга Ө.Энхтүвшин танилцуулна. Ө.Энхтүвшин даргыг индэрт урьж байна. 

Ө.Энхтүвшин: УИХ-ын дарга, эрхэм гишүүд ээ. 

Улс орны эдийн засгийн хөгжил, нийгмийн харилцааны өөрчлөлттэй уялдан нийгмийн даатгалын тухай хуулиудад холбогдох нэмэлт, өөрчлөлтүүд орж, тэдгээрийг хэрэгжүүлэхтэй холбогдсон УИХ, Засгийн газрын тогтоолууд гарч даатгуулагчдын эрх ашгийг хамгаалах, тэтгэвэр, тэтгэмжийн хэмжээг нэмэгдүүлэх чиглэлээр чухал арга хэмжээнүүд авч хэрэгжүүлж байна. 

Нийгмийн даатгалын сангаас олгох тэтгэвэр, тэтгэмжийн тухай хуулийн 19 дүгээр зүйлийн дагуу тэтгэмжийн даатгалын шимтгэл төлсөн сүүлчийн 12 сарын хөдөлмөрийн хөлс, түүнтэй адилтгах орлогынх нь дундажаас 70.0 хувиар бодож заавал даатгуулсан эхэд 4 сарын, сайн дураар даатгуулсан эхэд 3 сарын хугацаанд, жирэмсэн болон амаржсаны тэтгэмжийг нийгмийн даатгалын сангаас олгож байна. 

Энэхүү хуулийн заалт нь сайн дураар нийгмийн даатгалд даатгуулсан эхчүүдийн жирэмсэн ба амаржсаны тэтгэмжийн хэмжээ нийгмийн даатгалд хамрагдаагүй эхчүүдэд нийгмийн халамжийн сангаас олгож байгаа тэтгэмжийн хэмжээнээс бага ногдож ялгавартай байдал үүсгэж байна. Өөрөөр хэлбэл нийгмийн халамжийн санаас жирэмсний, амаржсаны тэтгэмж авах эхчүүд 99000 төгрөгийн тэтгэмж авч байхад, нийгмийн даатгалын санд цалингийн доод хэмжээнээс шимтгэл төлж сайн дураараа даатгуулсан эх 3 сарын хугацаанд 63000 төгрөг буюу 36000 төгрөгөөр бага тэтгэмж авч байна. Иймд даатгуулагчийн эрх ашигт сөрөг нөлөө үзүүлж даатгалын зарчимд нийцэхгүй байгаа энэхүү заалтыг өөрчлөн сайн дураар даатгалд хамрагдсан эхэд заавал даатгалд даатгуулсан эхийн адил нийгмийн даатгалын сангаас жирэмсэн ба амаржсаны тэтгэмжийг 4 сараар олгож байхаар хуулинд өөрчлөлт оруулахаар төсөлд тусгаж байна. 

Монгол Улсын Ерөнхийлөгчөөс санаачилсан Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийг 2002 оны 6 дугаар сарын 20-ны өдөр батлуулснаар тэтгэврээ тогтоолгосон боловч 1995 оноос хойш 12 сараас доошгүй хугацаагаар ажил хөдөлмөр эрхлэн нийгмийн даатгалын шимтгэл төлсөн тэтгэвэр авагч хүсэлтээ гаргасан тохиолдолд тэтгэврийн хэмжээг нь анх тэтгэвэр тогтоолгосон дундаж цалингаас нь бодож өөрчлөн тогтоож байна. 

Хуулийн энэхүү нэмэлт өөрчлөлтийн дагуу тэтгэврээ тогтоолгосон боловч ажил хөдөлмөр эрхлэн нийгмийн даатгалын санд шимтгэл төлж буй 4000 даатгуулагчид тэтгэврээ шинэчлэн тогтоолгоод байна. Харин хуулийн энэ заалт нь цэргийн албан хаагчийн тэтгэвэр тэтгэмжийн хуулиар тэтгэвэр тогтоолгосноос хойш нийгмийн даатгалын санд шимтгэл төлж буй цэргийн алба хаасан тэтгэвэр авагчид хамрагдахгүй байгаагаас 1995 оноос хойш энгийн байгууллагад 12 сараас дээш хугацаагаар ажилласан цэргийн тэтгэвэр авагчид тэтгэврээ нэмэгдүүлэн тогтоолгож чадахгүй Монгол Улсын Ерөнхийлөгч, УИХ, Засгийн газарт гомдол санал гаргасаар байна. 

Цэргийн тэтгэвэр авагчид нь тэтгэврээ тогтоолгосноос хойш энгийн орон тоонд ажиллаж нийгмийн даатгалын шимтгэл төлж байгаа тул бусад даатгуулагчийн адил шимтгэл төлсөн хугацаагаар тэдний тэтгэврийг өөрчлөн тогтоодог байх нь зүйтэй гэж үзээд Цэргийн албан хаагчийн тэтгэвэр, тэтгэмжийн тухай хуулинд нэмэлт оруулахаар хуулийн төсөл боловсруулан оруулж байна. Энэхүү хууль батлагдснаар цэргийн тэтгэвэр авагч 2600 иргэний тэтгэвэр шинэчлэн тогтоогдох боломж бүрдэх юмаа. 

УИХ-ын эрхэм гишүүд ээ. Эдгээр хуулийн төслийг хэлэлцэн баталж өгөхийг хүсч байна. Анхаарал тавьсан явдалд баярлалаа. 

С.Төмөр-Очир: За Энхтүвшин даргад баярлалаа. Хууль санаачлагчийн илтгэлтэй холбогдуулж асуулт асуух гишүүн байхгүй байна. За Цэрэнжав гишүүн, Жасрай гишүүн, өөр гишүүн байна уу. За байхгүй байна Жасрай гишүүнээр таслая. За Цэрэнжав гишүүнийг асуултаа асуухыг урьж байна. 

Л.Цэрэнжав: Түрүү бид энэ хуулинд нэмэлт өөрчлөлт оруулаад цэргийнхэн хамаарахгүй нилээн яриатай, маргаантай байсан. Энэ асуудал орж ирж байгаа юм байна. Тэгээд энэ цэргийн байгууллагад ажиллаж байгаад одоо, цэргийн байгууллагад ажиллаж байсан улсууд чинь 25 жил ажиллаад залуухан гарчихаж байгаа. Тэгээд тэтгэвэрт гарснаас хойш олон жил ажилласан улсууд байгаа л даа. Тэгээд өндөр цалинтай ажил хийж байсан улсууд бий. Тэгээд нийгмийн даатгалд шимтгэл төлсөн хэмжээгээр биш, анх тэтгэвэр тогтоолгосон тэр цалингаас нь тэтгэврийн нэмж тооцох гэсэн ийм санаагаар орж ирсэн гэж ойлгож болох уу. Ер нь Цэргийн тэтгэврийн хуулиар тэтгэвэрт гарчихаад сүүлд нь одоо 25-тай хүн 45-тай гарсан байна, тэрнээс хойш 15 жил ажиллалаа, нийгмийн даатгалын шимтгэл өндөр цалингаас өгөөд байсан, тэгсэн мөртлөө анх тогтоосон цалингаасаа тэтгэвэр бодож тооцно гэсэн санаа байгаад байх шиг байна. Сүүлд нийгмийн даатгалын шимтгэл төлсөн тэрэнтэй нь уялдуулах арга байхгүй юу гэсэн ийм юм тодруулж асуух гэсэн юм. Баярлалаа. 

С.Төмөр-Очир: За баярлалаа. Цэрэнжав гишүүний асуултад Сүхбаатар дарга хариулна. 

Ц.Сүхбаатар: Тэгэхээр энэнээс энэ хуулийн төслөөс өмнө 2002 онд энгийн байгууллагад ажиллаж байгаа, тэтгэврээ тогтоолгоод энгийн байгууллагад ажиллаж байгаа олон хүний тэтгэврийг шинэчлэн тогтоох асуудлыг Монгол Улсын хуулиар шийдвэрлэсэн. Өөрөөр хэлбэл 263.0 мянган хүн нийгмийн даатгалын сангаас тэтгэвэр авч байгаа. Эдгээр хүмүүс ажил хийсэн тохиолдолд 12 сараас дээш ажилласан хугацаагаар нь тэтгэврийг нь нэмэгдүүлэн тогтоогоод түрүү илтгэлд гарснаар 4000 гаруй хүний тэтгэвэр нэмэгдээд байна. За энэ маань бол мөн ялгаагүй энгийн тэтгэвэрт гарсан хүмүүс ч гэсэн өндөр цалинтай ажил хийсэн. Анх тэтгэвэр тогтоосноос хойш 15-16 жил ажилласан хүн ч бий, 1985 оноос хойш 8-9 жил ажиллаад тэтгэвэр тогтоолгож байгаа ч хүн бий. Тэгээд энэ зарчмыг баримталж Цэргийн тэтгэврийн саяын оруулсан хуулийн төсөлд шийдсэн. Өөрөөр хэлбэл нэгдүгээрт бол шимтгэл төлсөн буюу тэтгэврийн даатгалын санд оруулсан хуримтлалтай нь холбож тэтгэврийг ажилласан хугацаагаар нэмж байгаа. 

Хоёрдугаарт бол анх тэтгэвэр тэтгэвэр тогтоосон цалин гэдэг маань бол шимтгэл төлөгдөөгүй цалин, өөрөөр хэлбэл хэт тэтгэврийн даатгалын санд ачаалал өгөхгүй байх үүднээс анхны тэтгэвэр тогтоосон цалингаас нь хөдөлмөрлөсөн хугацаагаар нь бодож байх нь зүйтэй гэсэн ийм зарчмын санал түрүүний хууль дээр гарч шийдэгдсэн учраас энэ зарчмын дагуу цэргийн тэтгэврийг өөрчлөх асуудал мөн нэгэн адил оруулж ирж байгаа юм. За баярлалаа. 

С.Төмөр-Очир: За дараа нь Жасрай гишүүн. 

П.Жасрай: Цэрэнжав гишүүн надаас урьдаас асуучихлаа. Ер нь ингэж болохгүй юу, цэргийн тэтгэвэр тогтоолгоод энгийн байгууллагад 5-аас доошгүй жил ажиллаж нийгмийн даатгалын шимтгэл төлсөн бол сүүлийн 5 жилийн цалингийн дунджаар нь, цэрэгт алба хаасан хугацааг нь оролцуулж бодоод тэтгэврийг нь шинэчлэн тогтоох журамд шилжиж болохгүй юу. 

С.Төмөр-Очир: За Жасрай гишүүний асуултад Сүхбаатар дарга.  

Ц.Сүхбаатар: Тэгэхээр энэ цэргийн жинхэнэ алба хаасан хугацаа, энгийн байгууллагад хөдөлмөр эрхэлсэн хугацаа хоёрыг нийлүүлж цэргийн тэтгэвэр тогтоодог зарчим бол байж таарахгүй юмаа. Яагаад гэвэл шимтгэл төлсөн хугацаагаараа энгийн тэтгэвэр тогтоогдсон хүмүүс Нийгмийн даатгалын сангаас олгох тэтгэвэр, тэтгэмжийн хуулийн дагуу тэтгэвэр авч байгаа, цэргийн албан хаагчид бол тусгай үүрэг, алба гүйцэтгэж байсныхаа хувьд тусгай хуулиар буюу Цэргийн албаныхаа хуулиар тусдаа тэтгэврийн эрхийн харилцаа нь зохицуулагдаж байгаа. 

За эрхэм гишүүн Жасрай гуайн асуултын хувьд бол тусгай тэтгэвэр гэж хэлэх юмуу, цэргийн журмаараа тэтгэвэр авах эрх нь Цэргийн хуулиараа эрх нь үүсээд 25 жил ажиллаад нас харгалзахгүй гарч байна. Харин эдгээр хүмүүс тэрнээс хойш үргэлжлэн энгийн байгууллагад ажиллаад 30-40 жил ажилласан тохиолдолд тэтгэврийн нас 55-60 нас хүрээд энгийн журмаар тэтгэврээ тогтоолгох эрхтэй байгаа, энийг бол нийгмийн даатгалын байгууллагууд хүлээж аваад тэтгэврийн өөрчлөн тогтоож байна. Өөрөөр хэлбэл энэ урд цэргийн алба хаасан 25 жил дээрээ, энгийн байгууллагад ажилласан 15 жилээ нэмүүлээд, өөрөөр хэлбэл 40 жилээр Нийгмийн даатгалын сангаас олгох тэтгэвэр, тэтгэмжийн хуулийн дагуу аль дуртай өндөр 5 жилийн цалингаасаа тэтгэврээ шинэчлэн тогтоолгох эрхтэй. Өөрөөр хэлбэл хоёр тэтгэврийн эрхийнхээ аль илүүг нь эдэлж болох энэ зарчмыг хэрэглэж байна. За баярлалаа. 

С.Төмөр-Очир: За баярлалаа. Ингээд асуулт асуухаар нэрээ ирүүлсэн гишүүд дууслаа. Асуулт, хариултаа таслая. 

Одоо хуулийн төслийн талаар Ниймгийн бодлогын байнгын хорооны дүгнэлтийг сонсоё. Нийгмийн бодлогын байнгын хорооны дүгнэлтийг УИХ-ын гишүүн Э.Гомбожав танилцуулна. Э.Гомбожав гишүүнийг индэрт урьж байна.  


Э.Гомбожав: УИХ-ын дарга, эрхэм гишүүд ээ.


Монгол Улсын Засгийн газраас 2003 оны 5 дугаар сарын 26-ны өдөр Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай болон Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг Улсын Их Хуралд өргөн мэдүүлсэн билээ.

Нийгмийн бодлогын байнгын хороо дээр дурдсан төслүүдийг 2003 оны 6 дугаар сарын 4-ний өдрийн хуралдаанаар хэлэлцээд Улсын Их Хурлын нэгдсэн хуралдаанд оруулан хэлэлцүүлэх нь зүйтэй гэж үзлээ.


1.Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийн талаар.

Нийгмийн даатгалын сангаас олгох тэтгэвэр, тэтгэмжийн тухай хуулийн 19 дүгээр зүйлийн дагуу тэтгэмжийн даатгалын шимтгэл төлсөн сүүлийн 12 сарын хөдөлмөрийн хөлс, түүнтэй адилтгах орлогынх нь дунджаас 70 хувиар тооцож заавал даатгуулсан эхэд 4 сарын, сайн дураар даатгуулсан эхэд 3 сарын хугацаанд жирэмсэн болон амаржсаны тэтгэмжийг нийгмийн даатгалын сангаас олгодог. Энэхүү хуулийн заалтын ялгавартай байдал нь сайн дураар нийгмийн даатгалд даатгуулсан эхчүүдийн жирэмсэн ба амаржсаны тэтгэмжийн хэмжээ огт даатгалд хамрагдаагүй эхчүүдэд нийгмийн халамжийн сангаас олгодог тэтгэмжийн хэмжээнээс бага байхад хүргэж байна. 


Иймээс даатгуулагчийн эрх ашгийг хохироож, нийгмийн даатгалын тэгш хандах зарчмыг зөрчиж буй энэхүү заалтыг өөрчлөн сайн дураар даатгалд хамрагдсан эхэд тэтгэмжийн даатгалд заавал даатгуулсан эхийн адил Нийгмийн даатгалын сангаас жирэмсэн ба амаржсаны тэтгэмжийг 4 сараар олгож байхаар хуулинд өөрчлөлт оруулахыг дэмжиж байна.


2.Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийн талаар

Нийгмийн даатгалын сангаас олгох тэтгэвэр, тэтгэмжийн тухай хуульд 2002 оны 6 дугаар сарын 20-ны өдөр нэмэлт орсон. Уг нэмэлтээр 1995 оноос хойш тэтгэврээ тогтоолгож, ажил, хөдөлмөр эрхлэн нийгмийн даатгалын шимтгэлийг 12 сараас доошгүй хугацаагаар төлсөн тэтгэвэр авагч хүсэлтээ гаргасан тохиолдолд тэтгэврийн хэмжээг нь анх тэтгэвэр тогтоолгосон дундаж цалингаас нь бодож өөрчлөн тогтоохоор шийдвэрлэсэн. 

Цэргийн албан хаагчийн тэтгэвэр, тэтгэмжийн тухай хуулийн дагуу тэтгэврээ тогтоолгож, 12 сараас доошгүй хугацаанд ажил, хөдөлмөр эрхэлж, нийгмийн даатгалын санд шимтгэл төлсөн тэтгэвэр авагч тэтгэврээ өөрчлөн тогтоолгож чадахгүйд хүрээд байна. 

Төслийг хэлэлцэх явцад Улсын Их Хурлын гишүүдээс 1995 оноос хойш нийгмийн даатгалын шимтгэл төлж ажил, хөдөлмөр эрхэлсэн цэргийн алба хаасны тэтгэвэр авагчид дээрх нэмэлтэд хамрагдахаар нэмж оруулах нь зүйтэй гэсэн санал гаргасныг Байнгын хорооны гишүүд дэмжлээ. 

Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.


Төслүүдийн талаар Улсын Их Хурлын гишүүдээс зарчмын зөрүүтэй өөр санал гараагүй тул анхны хэлэлцүүлгээр баталж өгөхийг хүсье.


УИХ-ын эрхэм гишүүд ээ.

Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай болон Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийн төслийг хэлэлцэх эсэх болон анхны хэлэлцүүлэг хийсэн талаархи тус Байнгын хорооны дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: За Гомбожав гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу. За Бадам гишүүн байна, Далайхүү гишүүн байна, за өөр гишүүн алга байна. За Бадам гишүүнийг асуултаа асуухыг урьж байна. 

Ш.Бадам: Баярлалаа. Энэ тэгээд түрүүчийн асуултын тодруулга маягтай үргэлжилж Байнгын хорооноос асууя л даа. Одоо цэргээс тэтгэвэрт гарсан хүн энгийн байгууллагад ямар ч өндөр цалинтай ажил хийлээ гэсэн тэрнээс хамаарахгүйгээр анх тэтгэвэр тогтоолгосон дундаж цалингаас нь бодож тогтоох юм байна гэж ойлгож болох уу. Их өндөр цалинтай ажил хийж болно, бага цалинтай ажил хийж болно, тэр цалингийн хэмжээнээс хамаарахгүй зөвхөн ажилласан жилээр нь хамааруулж тэтгэврийн шинээр тогтоох юм байна гэж ойлгож болох уу. 

С.Төмөр-Очир: За баярлалаа. За Гомбожав гишүүн.

Э.Гомбожав: За Бадам гишүүний асуултад хариулъя. Тэгэхээр би түрүү энэ Байнгын хорооны дүгнэлтэд тодорхой дурдсан. 2002 оны 6 сарын 20-нд энгийн тэтгэвэр тогтоолгосон иргэд ажил хөдөлмөр эрхэлж байвал 12 сарын туршид шимтгэл төлсөн бол анх тогтоолгосон дундаж цалингаас нь бодож тэтгэврийг нэмэгдүүлэхээр ийм зарчим тогтсон байгаа. Яг энэ зарчмынхаа дагуу Цэргийн албан хаагчдын тэтгэврийн тухай хуулийн дагуу тэтгэвэр тогтоосон иргэд ажил хөдөлмөр эрхлээд 12 сарын туршид шимтгэл төлсөн байвал тэгэхдээ 1995 оноос хойшхи шүү дээ, байвал анх тэтгэвэр тогтоолгосон дундаж цалингаар нь бодож тэтгэврийн нэмэгдлийг олгоно гэсэн энэ зарчмаар нь явж байгаа. Та бас зөв ойлгосон байна. Баярлалаа. 

С.Төмөр-Очир: За баярлалаа. Дараа нь Далайхүү гишүүн асуулт асууя гэсэн Далайхүү гишүүнийг урьж байна. 

М.Далайхүү:  Нэгдүгээрт бол одоо энэ чинь ажилласан жилд нь 1.5 хувь нэмээд тэгээд тэтгэвэр тогтоолгодог тэр журмаар нь нэмэх гээд байна уу, эсвэл зүгээр одоо 40 хэдтэй тэтгэвэрт гарсан хүн 15 жил ажиллаад 60 хүрээд тэгээд одоо ерөөсөө би ингээд тэтгэвэрт олгоод юу анхнаас нь бүгдийн оролцуулж байгаад ахиад шинээр тэтгэвэр тогтоолгохыг яриад байна уу. 

Хоёрдугаарт сая Гомбожав гуай анхны хэлэлцүүлгээр батална гэж, эхлээд хэлэлцэх үе дээр чинь анхны хэлэлцүүлэг гэж байхгүй шүү дээ. Хэлэлцэх эсэхээ шийдээд дараа нь ахиж орж ирээд анхны хэлэлцүүлэг хийж байгаад баталдаг болохоос биш. Ерөөсөө одоо ганцхан эхлээд л хэлэлцэх дээр нь анхны хэлэлцүүлгээр нь батална гэж байхгүй, Байнгын хороо яагаад ийм санал оруулж байгаа юм. 

С.Төмөр-Очир: За Гомбожав гишүүн. 

Э.Гомбожав: За энэ зүгээр тэтгэврийг өөрчлөн тогтоож байгаа асуудал. Түүнээс биш бүгдийн анхнаас нь тогтоож байгаа асуудал биш л дээ. Цэргийн албан хаагчийн тэтгэвэр, тэтгэмжийн тухай хуулийн дагуу тэтгэврээ тогтоолгосон иргэд ажил хөдөлмөр хийгээд тэгээд нийгмийн даатгалд авсан цалингаасаа шимтгэлийг Нийгмийн даатгалын санд төлж байгаа иргэдийн тухай ярьж байгаа юм. Хэрэв магад тэдгээр иргэд 1995 оноос хойш ажил хөдөлмөр эрхлээд 12 сарын туршид цалингаасаа нийгмийн даатгалын шимтгэл төлөөд байх юм бол эдгээр иргэд хүсэлтээ гаргаад тэгээд тэтгэврээ нэмэгдүүлэн тогтоож болно гэж байгаа. Ийм зарчим хэрэглэж байгаа юм. Түрүү ч бид энгийн нөхцөлөөр гарсан иргэдийнхийг мөн энэ журмаар шийдсэн байж байгаа. 

Тэгэхээр яахав хуучин бол ингэдэг байсан л даа, нийгмийн даатгалын сангаас олгох тэтгэвэр, тэтгэмжийн тухай хуулийн дагуу тэтгэвэр тогтоолгосон иргэд ажилласан жил тутамд нь 1.5 хувиар бодож нэмэгдүүлж байсан. Цэргийн албан хаагчдынх бол ажилласан жил тутамд нь 1.0 хувиар бодож нэмэгдүүлдэг шүү дээ тэгэж тогтоож байгаа. Өөрөөр хэлбэл одоо улсад би 25-тай, 25 жил ажиллаад энгийн нөхцөлөөр бол 60 насандаа гарах ёстой иргэн хүн 60 нас хүрэхдээ тэр иргэн 30 жил ажилласан байж болно. Тэгвэл 25-аас цаашхи 5 жилийн 1.5-аар бодож нэмэгдүүлнэ. Гэтэл цэргийн албан хаагч хүн өөрөө бол 25 жил ажилласан байх ёстой, тэгвэл 25-аас цааш ажилласан жил тутамд нь тэр хүнийхийг 1.0 хувиар бодож нэмэгдүүлж цэргийн албанд шүү дээ, тэтгэврийг нь анх тогтоож өгч байгаа. Тэгээд анх тогтоосон тэтгэврээ авч явж байсан хүн одоо энгийн байгууллагад ажиллаад ажил хөдөлмөр эрхлээд тэгээд нийгмийн даатгалын шимтгэл авсан цалингаасаа санд төлөөд яваад байгаа. Энд нь бол ингэж төлж явсан иргэдийн тэтгэврийн бага ч болтугай хэмжээгээр нэгэнт шимтгэл төлөөд явж байгаа учраас нэмэгдүүлэх зорилгоор энэ одоо хуулинд нэмэлт өөрчлөлт оруулж байгаа юм. Түрүү бол энгийн нөхцөлөөр гарсан хүмүүсийг ингээд шийдсэн, ганцхан Цэргийн албан хаагчдын тэтгэвэр, тэтгэмжийн хуулийн дагуу тэтгэвэр тогтоолгосон иргэд нь хоцорсон байгаа юм, тэгээд ийм ялгаатай зөрүү гарчихаад тэгээд бөөн хэл ам гараад, түрүү та бүгд сонсож байгаа байх УИХ дээр Батбаяр дарга хүртэл мэдээлэл хийж, энэ талаар бид сонсож адилхан байх ёстой шүү гэсэн чиглэлийг өгч байсан, ингээд Засгийн газар бол энийг адилтгаж өгье гэж хууль санаачлаад өргөн барьсан учраас энэ хуульд нь өөрчлөлт оруулж байгаа юм нэгдүгээрт. 

Хоёрдахь асуудлын хувьд зүгээр УИХ-ын Хурлын тухай хуульд ч байж байгаа, Дэгийн тухай хуульд ч байж байгаа. Бид юу гэж байгаа юм гэхээр ийм л асуудал би хэлсэн. Хэрвээ хэлэлцэх эсэх асуудлыг хэлэлцээд хэлэлцье гэж шийдэх юм бол анхны хэлэлцүүлгийг хийж өгөөчээ, хамтад нь хийж өгөөч, горимын санал хураалгах гэж байна би. Анхны хэлэлцүүлгийг хийгээд зарчмын зөрүүтэй санал гарахгүй бол бас энийг нэг мөсөн баталчихаачээ гэж ингэж хэлж байгаа юм. Ийм дэс дараатай юмаа, түүнээс би ойлгогдохгүй хэлсэн байж болно, ийм дэс дараатай. Тэгэхээр зэрэг яг л хурлынхаа Дэгийн дагуу л явна. Баярлалаа. 

Энийг бол Тамгын газраас асуусан, бид ингэж хуульчдаас зөвлөгөө авсан, ингэж болно гэж хэлсэн. Тийм учраас дэс дараагаар л явах ёстой асуудал. Баярлалаа. 

С.Төмөр-Очир: За баярлалаа, асуулт асуухаар нэрээ ирүүлсэн гишүүд дууслаа. Асуулт, хариултаа таслая. 

За одоо Нийгмийн даатгалын сангаас олгох тэтгэвэр, тэтгэмжийн тухай, Цэргийн албан хаагчийн тэтгэвэр, тэтгэмжийн тухай хуулиудад нэмэлт, өөрчлөлт оруулах тухай хуулийн хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя. 

97.6 хувийн саналаар хэлэлцэх нь зүйтэй гэж үзлээ. 

За Байнгын хороо анхны хэлэлцүүлгээ хамт хийсэн байна, ийм учраас Байнгын хорооны зарчмын зөрүүтэй саналаар санал хураалт явуулъя. Хэлэлцэх эсэхээ шийдчихлээ шүү дээ сая. За би дахиад санал хураалгая, Байнгын хороо анхны хэлэлцүүлгээ хамт хийсэн байна, анхны хэлэлцүүлэг явуулъя гэдгээр горимын санал хураалт явуулъя.

69.0 хувийн саналаар горимын санал дэмжигдлээ. 

За анхны хэлэлцүүлэг явуулъя, анхны хэлэлцүүлгээр зарчмын зөрүүтэй саналын томъёолол та бүхэнд тараагдсан байна. 

Та нар л анхны хэлэлцүүлэг хийе гээд сая зөвшөөрчихлөө шүү дээ. 

Дэг зөрчиж байгаа юм огт байхгүй, та нарын саналаар л явж байгаа. За тэгвэл анхны хэлэлцүүлэг явуулъя асуух асуулттай гишүүд нэрсээ ирүүлье. Анхны хэлэлцүүлгийн дүгнэлтийг сая Гомбожав гишүүн хамт уншсан, шаардлагатай гэвэл би дахиад уншуулъя. Та нарын, ийм л болчихлоо та нарын саналаар сая анхны хэлэлцүүлэг одоо хэрэггүй, шилжүүлнэ гэсэн бол би саналаар нь шилжүүлчихнэ, гэтэл та бүхэн анхны хэлэлцүүлгийн хамт явуулъя гэсэн горимын саналыг 69.0 хувиар дэмжчихлээ. Анхны хэлэлцүүлэг явуулж байна, асуух асуулттай гишүүд байвал нэрсээ ирүүл гээд ирүүллээ. Цэвээнжав гишүүн, Баасанжав гишүүн, Өөлд гишүүн, Ганбямба гишүүн, Далайхүү гишүүн. Ингээд өөр асуулттай гишүүн байхгүй бол Далайхүү гишүүнээр тасаллаа. 

За ингээд Цэвээнжав гишүүнийг асуултаа асуухыг урьж байна. 

Хэлэлцэх эсэхээ шийдчихсэн, Дэгийн хуулинд ингэж болно гээд заачихсан, тийм учраас би бол саяынх бол жаахан товчлох гэснээс болоод дүгнэлтээ уншина гэх юм бол би дахиад л нөгөө дүгнэлтийн уншуулна. 

Одоо асуултаа асуугаадхая тэгэх үү. Дэгээ унш л даа, Дэгийн хуулинд ингээд заасан учраас болно, зүгээр одоо би дахиад дүгнэлтээ уншуулна гэвэл би хамаа алга уншууллаа. Дэгд чинь тэгээд заасан байгаа байхгүй юу. 

Д.Цэвээнжав: Энд ингэж байгаа юм л даа. Байнгын хороо төслийг нэгдсэн хуралдаанаар хэлэлцүүлэхээр шийдвэрлэсэн дүгнэлтээ төслийн анхны хэлэлцүүлэгт бэлтгэсэн дүгнэлттэйгээ хамтатган гаргаж болно гээд энэ Дэгийн хуулийн 22.7-д заасан байгаа байхгүй юу. Тэгэхээр харин энийгээ өөрчилж болно, тэрнээс биш одоо бол Дэгээрээ л явна. 

С.Төмөр-Очир: Очирхүүгийнх бол юу гэхээр энэ үгээ мартчихжээ, энд чинь хэлье гэхээр нэгэнт уншигдаагүй учраас болохгүй гээд би шилжүүлсэн шүү дээ, тэр бол өөр. Очирхүү бол тайлбарлахдаа манайх анхны хэлэлцүүлгээр баталмаар байна, даанч энд үгээ хэлэхээ мартчихжээ гэсэн байхгүй юу. Тэгэхээр мартсан бол шилжүүлье гээд би шилжүүлсэн юм. 

Зарчмын зөрүүтэй санал, одоо ингээд анхны хэлэлцүүлэг яваад зарчмын зөрүүтэй саналаар санал хураана, ингээд зарчмын зөрүүтэй саналаар санал хураасны дараа би дахиад горимын саналаар санал хураалгана. 

Т.Очирхүү: Таны бариад байгаа Дэгийг би зөв гэж боддог, яагаад гэвэл хэлэлцэх эсэх дээр Их Хурал хүлээж авч байгаа юм, хүлээж аваад аль нэг Байнгын хороонд эхний хэлэлцүүлгийг хий гээд шилжүүлж байгаа юм. Хэлэлцэх эсэх дээр бол концепци ярьдаг болохоос биш зүйл, заалт болгоноор томъёолол ярихгүй нэгд. Хоёрдугаарт нь нэг, хоёрдугаар хэлэлцүүлэг хийнэ гэдэг бол зөвхөн Байнгын хороо биш УИХ-ын бусад Байнгын хорооны гишүүдийг тэнд орж саналаа хэлэх бололцоог олгож байгаа. Тийм учраас нэг, хоёр хоёрыг хамтдаа хийж болно, хэлэлцэх эсэхтэй бол хэзээ ч хамтдаа хийж болохгүй. 

С.Төмөр-Очир: Цэвээнжав гишүүний саяын уншиж байгааг сонсчих л доо. 

Т.Очирхүү: Тэр хамаагүй, тэгэж барьж ирсэн шүү дээ. 

С.Төмөр-Очир: Энд маргаад байх юм байхгүй, одоо ингэнэ, та нар саяынхаар анхны хэлэлцүүлгийг хийхгүй л гэсэн бол Байнгын хороонд шилжчихнэ энэ чинь. Та нар горимын саналаараа сая 69.0 хувийн саналаар анхны хэлэлцүүлэг хийе гээд ингээд санал хураачихлаа. Тэгээд одоо энд чинь би ямар ч арга байхгүй. Одоо анхны хэлэлцүүлэг хийгээд горимын зөрүүтэй саналаар санал хураасны дараагаар энэ анхны хэлэлцүүлгээр батлах уу, үгүй юу гэж би санал хураана бас горимын саналаар. Энэвгээр батлахгүй гэх юм бол буцчихна, батална гэвэл батална ийм л юм байгаа байхгүй юу. 

Өөлд гишүүн ээ, заавал шилжүүлэх ёстой биш, тэнд чинь сая Цэвээнжав гишүүн уншчихлаа шүү дээ, тэр чинь цаасан дээр бичсэн наадах чинь хуулиа барьж байна. 


Энэ дээр бол Дэг зөрчөөд байх юм байхгүй, сая та нар Байнгын хороон дээр хэлэлцье юм байна гэсэн бол саяын миний горимын санал уначихаар л тэгээд болчих ёстой байхгүй юу, сая горимын санал чинь унасангүй шүү дээ. 


За Өөлд гишүүн. 


Ц.Өөлд: Ийм л байна л даа Дэг дээр тийм байж болно, ерөнхий цаад зарчим нь бол нэг Байнгын хорооны саналаар бусад Байнгын хорооны гишүүдийн санал авах бололцоогүйгээр, эрхийн хааж байгаа юм шиг байдлаар хууль батлагдах, ийм юунд орчих гээд байна. Яахав энэ өнөөдрийн хууль явчихаж болох л юм. Ер нь бол ийм процедур тогтчих юм бол ерөөсөө болохгүй. Тэр байтугай өөр Байнгын хорооны гишүүд ухаан нь Нийгмийн ч юмуу, Байгаль орчин, хөдөөгийнх ч юмуу ороод саналаа хэлэхэд биднийг чинь бас их хавчдаг шүү дээ. Тэгсэн чинь одоо бүр 10 хэдэн хүнээр хууль батлах хэрэг гарчих гээд байна, энэ болохгүй. 


С.Төмөр-Очир: Манайхан бол өөрсдөө хуулиа сайн мэдэж байгаа. Хэлэлцэх эсэх асуудлыг хэлэлцэхийн өмнө бол ганцхан Байнгын хорооны гишүүдэд тараадаггүй, бүх гишүүдэд тараадаг, бүх гишүүд тэрийгээ унших ёстой, тэгээд өөрийн саналтай байвал өөр Байнгын хороо гэх юм байхгүй очиж Байнгын хороон дээр саналаа хэлэх ёстой. За ингээд энд ярилцлаа, энд ярилцаад Байнгын хороо саяын Дэгээр бол хамтад нь хэлэлцэж болно гэсэн юм байна. Байнгын хороо энэвгээр санал оруулж ирэх ёстой юу, болох уу, болно, тэгэхдээ санал орж ирснээр асуудал шийдэгдчихгүй, горимын санал хураалгана. Горимын санал хураалгалаа ийм л процедураар явж байгаа байхгүй юу. Энд бол Дэг зөрчсөн юм байхгүй. 

Зүгээр гишүүдийн ярьж байгаа саяын гомдол бол үнэн. Тэгэхдээ энэ гомдол бол хожигдсон гомдол байхгүй юу, Нийгмийн бодлогын байнгын хороон дээр очоод өөрсдөө энийгээ яриад хэлэлцэхгүй гээд буцааж болно. Хэлэлцэх нь шийдэгдээд ороод ирсэн учраас сая бол та бүхэн санал хураасан хойно нь санаанд чинь орж ирлээ л дээ, өмнө нь цөмөөрөө ярьцгаагаад энэ горимын санал дээр ингэнэ шүү гэж ярьсан бол энийгээ бид нар горимын санал хураахад л унасан бол Содхүү, Далайхүү, Өөлд гуравын санал бол биелэгдэх ёстой. Зарчмын ялгаатайг ойлгож байна. Дэгдээ хамт байж болно гээд хэлчихсэн. 

Та нар ингэ л дээ, одоо энэ анхны хэлэлцүүлэг яваад энэ дээрээ саналаа цөмөөрөө ярьцгаагаад тэгээд анхны хэлэлцүүлгээр нь батлахгүй байж болно шүү дээ, эцсийн хэлэлцүүлэгт бол Байнгын хороонд шилжүүлээд л өгнө би энийг чинь. 

Та нар өөрсдөө л анхны хэлэлцүүлэг хийхээ ярих ёстой байхгүй юу. Хуулиа барихаар бол би явах л болчихоод байна л даа. За Далайхүүгийн, Очирхүүгийн саналыг сонсоё. Дэгээрээ явна л даа. За Далайхүү гишүүн. 

М.Далайхүү: Энэ чинь ерөөсөө хуралдаанд оруулж ирж байгаа жишгийн хувьд бол хэлэлцэх эсэх дээрээ бол гишүүд бол асуулт асууж, өөрийнхөө саналыг л хэлдэг, зарчмын зөрүүтэй санал гаргадаггүй. Нэгдүгээр хэлэлцүүлэг дээр гишүүд бол өөрийнхөө зарчмын зөрүүтэй саналыг Байнгын хороонд оруулж тэгээд одоо Байнгын хороо авбал тэр, авахгүй бол цөөнх болно уу, болохгүй юу гэж орж ирж хураалгаж, харин нэгдүгээр хэлэлцүүлэг дээрээ одоо зарчмын зөрүүтэй санал олон гараагүй бол шууд хоёрдугаар хэлэлцүүлэг хийлгүй баталдаг бид ийм л жишигтэй явж байгаа шүү дээ. Тэгээд гэтэл бас зарчмын зөрүүтэй санал гээд л тэр Байнгын хорооны гишүүд дундаас нэг хүн гарчихсан, өөр Байнгын хороодын гишүүд оролцох боломжгүй болгочихсон. Тэгээд одоо хойш хойшдоо, энэ бол батлах л ёстой, ойлгож байна, би батална гэж бодож байгаа, тийм хүн бодоод үзээд, эргэлзээд, гайхаад байх ч хууль биш, хэн хэнд ойлгомжтой хууль. Гэхдээ энийгээ яг хуучин явж байсан жишгээрээ яваад л дараагийнх нь, дараагийн нэгдүгээр хэлэлцүүлэг дээр хоёрдугаар хэлэлцүүлгийг давхар хийгээд гараад явахад юу нь болохгүй байгаа юм. 

Одоо тэгвэл энэнээс хойш Байнгын хороод бүр амарчлаад л нэгдүгээр хэлэлцүүлэг хийж байгаа нэр дээр давхар хийж өг гээд бүр нэг тийм бантан хутгасан юм болж эхлэх гэж байна. Одоо цаашдаа ийм л юм тавьж байгаа байхгүй юу. 

С.Төмөр-Очир: Дэгд л тийм юм орсон учраас зовлонтой л доо, ингэе, энд нэг их маргахаа болъё, ерөөсөө цаашдаа Дэгийнхээ хуулинд бид нар өөрчлөлт оруулахгүй бол болохгүй байгаа юм байна. Энэвгээр бол би нэгэнт санал хураалгасан учраас, эхний хэлэлцүүлгээ яваад тэгээд эцсийн хэлэлцүүлэгт за ялгаагүй л болчихно л доо. 

Өөлд гишүүн горимын санал гаргаад байгаа бол би нэг горимын саналаар хураалгаж болох л юм. Би одоо нэгэнтээ горимын саналаар шийдсэн юмыг зүгээр хаяж болохгүй байна, одоо би горимын саналаар дахиж хураалгаад та бүхэн анхны хэлэлцүүлгийг хамт хийх шаардлагагүй гэж үзэх юм бол би анхны хэлэлцүүлэгт нь буцаачихъя. Энд санал хураасны дараагаар санал хурааж болохгүй ч гэсэн юм байхгүй, тийм юм байхгүй. Гэхдээ үнэхээр үндэслэлтэй гэж үзэж байгаа бол би дахиад хураалгая. 

Хамгийн гол нь ийм л дээ, анхны хэлэлцүүлэг ингэж явуулчихаад, одоо анхны хэлэлцүүлэгт зарчмын зөрүүтэй санал гаргаж ирэх юм бол нэг хэцүү юм юу гэхээр би Байнгын хорооны дүгнэлтэнд ороогүй учраас тэрэвгээр санал хураалгаж болохгүй болчихоод байгаа байхгүй юу. Эцсийн хэлэлцүүлэгт шилжүүллээ ч гэсэн анхны хэлэлцүүлгийн үед орж ирээгүй юмаар бас санал хураалгаж болохгүй. Тийм учраас одоо бол эцсийн хэлэлцүүлэг хийх, анхны хэлэлцүүлэг хийх хоёр бол хоёр хуваасны ач холбогдол ерөөсөө байхгүй. Тийм учраас би зүгээр нэг тийм юм байгаа, өөрөөр хэлбэл Далайхүү, Өөлд, Содхүү нар өөр зарчмын санал хураалгая гэх юм бол би хураалгаж болохгүй байгаа байхгүй юу. Өөрөөр хэлбэл гишүүд бол хэлэлцэх эсэхийн шийдэж байгаа анхны хэлэлцүүлэг дээр орж би саналаа хэлье гэж бодож явсан хүн бол хасагдаж байгаа байхгүй юу тиймээ. 

Өөлд гишүүний горимын саналаар анхны хэлэлцүүлэг явуулах уу, үгүй юу гэдэг дээр санал хураалт явуулъя. Байнгын хороо бол анхны хэлэлцүүлгийг хамт хийе гэсэн горимын санал гаргажээ, энэ горимын саналыг дэмжье гэдгээр санал хураалт явуулъя. 

60.0 хувийн саналаар анхны хэлэлцүүлгийг хамт шаардлагагүй гэж үзлээ. Ингээд анхны хэлэлцүүлэгт бэлтгэхээр Нийгмийн бодлогын байнгын хороонд шилжүүллээ. 

Энд бол Байнгын хорооны буруу байхгүй, бид бол аль нэг хүнийг буруутгаад тэр нь буруу хийж, энэ нь буруу хийж гэх юм байхгүй, бид нар нөхцөл байдлыг сая ойлгоод ярилцлаа, ойлголцлоо. Ингээд ер нь цаашдаа бол бид нар Дэгийн хуулиндаа бас юм бодох л хэрэгтэй юм байна л даа.  

За баярлалаа. Ингээд Байнгын хороонд шилжүүллээ, ажлын хэсгийнхэнд баярлалаа. 

ГУРАВ.Монгол Улсын 2002 оны төсвийн гүйцэтгэлийн тайлан батлах тухай УИХ-ын тогтоолын төсөл. 

С.Төмөр-Очир: За ажлын хэсгийнхэнийг урьж байна. Төслийн талаар хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна. Ч.Улаан сайдыг индэрт урьж байна. 
Ч.Улаан: УИХ-ын дарга аа, УИХ-ын эрхэм гишүүд ээ.

Монгол улсын эдийн засаг, нийгмийг 2002 онд хөгжүүлэх үндсэн чиглэлийг хэрэгжүүлэх хүрээнд УИХ-аас баталсан Монгол улсын Төвлөрсөн төсвийн 2002 оны гүйцэтгэлийн тайланг хэлэлцүүлж, батлуулахаар Засгийн газар хуулийн хүрээнд УИХ-д өргөн мэдүүлж, өнөөдрийн чуулганы нэгдсэн хуралдаанд танилцуулж байна.

2002 он Засгийн газар санхүүгийн хувьд бэхжсэн жил боллоо.

Өнгөрсөн санхүүгийн жилд эдийн засаг, санхүүгийн салбарт он дамжин хуримтлагдсан байсан бэрхшээлтэй асуудлууд үндсэндээ шийдвэрлэгдэж, эдийн засаг эрүүлжиж Засгийн газар санхүүгийн хувьд бэхжсэн жил болж өнгөрлөө. Төсөвт байгууллагуудын цалин, иргэдийн тэтгэвэр, тэтгэмж хугацаандаа олгогдохгүй хэдэн сараар саатдаг, төсөвт байгууллагууд нь өрийн дарамтанд баригдан үйл ажиллагаагаа хэвийн явуулах нөхцөлгүй болдог, улмаар гадаад түншүүд, хамтран ажиллагчдын итгэл алдагдан хамтын ажиллагаа зогсонги байдалд ордог явдал түүх болон улирч үлдлээ. Ард иргэд төдийгүй, гадаад түншүүд маань Засгийн газарт итгэлтэй ханддаг боллоо. 

Засгийн газар 2002 онд төсвийн хэрэгжилтийг амжилттай зохион байгуулж тухайн жилийн төлөвлөгөөт санхүүжилтүүдийг хугацаанд нь жигд олгож, хөрөнгө оруулалтыг 100 хувь санхүүжүүлсэн амжилттаа бататгаж төсвийн урсгал санхүүжилтийг сүүлийн 10 жилд анх удаа бүрэн санхүүжүүллээ. 


Өмнөх жилүүдэд улирлын чанартай төсвийн тасалдлыг банкнаас зээл авах, Засгийн газраас үнэт цаас гаргах замаар зохицуулж байсан бол 2002 оны 7 сарын 1-нээс ТСНДансны тогтолцоонд шилжин төрийн мөнгөн хөрөнгийн удирдлагыг сайжруулсанаар төсвийн тэнцлийг зохицуулах шинэ арга механизм нэвтэрч Засгийн газрын төлбөр гүйцэтгэх чадвар дээшиллээ.  

Засгийн газрын өглөг 2002 онд өнгөрсөн оны гүйцэтгэлээс 15.3 тэрбум төгрөгөөр буурч, харин Засгийн газрын хадгаламжийн  нийт үлдэгдэл 63.2 тэрбум төгрөг болж өнгөрсөн оны гүйцэтгэлээс 10.4 тэрбум төгрөгөөр нэмэгдсэн байна. Үүний үр дүнд Засгийн газрын өглөгөөс давсан авлага /хадгаламж/ буюу цэвэр зээлийн эерэг үлдэгдэл 25.6 тэрбум төгрөгөөр нэмэгдсэн байгаа нь Засгийн газар тодорхой хэмжээний хуримтлалтай болсныг харуулж байна. 

Одоо та бүхэнд 2002 оны төвлөрсөн төсвийн орлого, зарлагын гүйцэтгэлийн талаар товч танилцуулъя. 

Өнгөрсөн онд Засгийн газраас санхүү, төлбөрийн чадварыг сайжруулах чиглэлээр авч хэрэгжүүлсэн арга хэмжээнүүд үр дүнгээ өгч төсвийн нийт тэнцэл төлөвлөсөн хэмжээнээс 6.7 тэрбум төгрөгөөр сайжирч, урсгал тэнцлийн ашиг төлөвлөсөн хэмжээнээс 13.3 тэрбум төгрөгөөр нэмэгдлээ. 

Монгол улсын нэгдсэн төсвийн хуулиар тодорхойлсон зорилт амжилттай хэрэгжсэн дүн гарч байна. Төсвийн орлогын төлөвлөгөө 25.4 тэрбум төгрөгөөр давж, төсвөөс олговол зохих зардлыг бүрэн   санхүүжүүлж, төсвийн нийт алдагдал багаслаа. Төсвийн алдагдлын хэмжээ дотоодын нийт бүтээгдэхүүний 6.0 хувьтай тэнцүү байсан нь ОУВСан зэрэг олон улсын байгууллагуудтай тохирон хэрэгжүүлж байгаа хөтөлбөрийн шалгуурыг хангаж байгаа болно. 

Монгол улсын нэгдсэн төсвөөр авч үзвэл 1999 онд төрөөс нийгэмд үйлчилж байгаа нэг төгрөгийн зардал тутамд 27 мөнгөний алдагдал хүлээж байсан бол 2002 онд 16 мөнгө болж, 40 гаруй хувиар буурсан байна. 

Хэрэв нэгжид ногдох алдагдлын хэмжээг 1999 оны түвшингээс бууруулж чадаагүй байсан бол төсөв 2002 онд 121.7 тэрбум төгрөгийн алдагдалтай болж ДНБ-д эзлэх алдагдлын хувийн жин 10.0 хувь болох байжээ. 

Манай Засгийн газар төсвийн үр ашгийг сайжруулж, алдагдлыг бууруулахад онцгой анхаарч зөв бодлого явуулснаар төсвийн алдагдал 50-иад тэрбум төгрөгөөр буурсан байна. Энэ бол төсөв, санхүүг эрүүлжүүлэх чиглэлд хийсэн томоохон алхам гэж Засгийн газар үзэж байгаа юм. 

Өнгөрсөн онд улсын төвлөрсөн төсөвт 368.9 тэрбум төгрөгийн орлого оруулахаар төлөвлөснөөс 387.7 тэрбум төгрөгийн орлого оруулж төлөвлөгөөг 5.1 хувь буюу 18.8 тэрбум төгрөгөөр давуулан биелүүлсэн байна.

Төвлөрсөн төсвийн орлогын төлөвлөгөө нийт дүнгээрээ давж биелсэн хэдий ч Худалдаа хөгжлийн банк, НИК ХК, Алтантариа ХК, АПУ ХК, Эрчим хүчний системын байгууллагууд зэрэг том татвар төлөгч 13 аж ахуйн нэгж төлөвлөгөөг 25 саяаас 4.1 тэрбум төгрөгөөр тасалж, төсвийн өмнө хүлээсэн үүргээ биелүүлж чадсангүй. 

Хэрвээ эдгээр том татвар төлөгч байгууллагууд хүлээсэн үүргээ биелүүлсэн бол улсын төвлөрсөн төсөвт 7.6 тэрбум төгрөгийн орлого илүү хуримтлагдах байлаа. 

Эрчим хүчний байгууллагууд “Эрчим хүчний тухай” хууль, Засгийн газрын тогтоолыг хэрэгжүүлэх ажлын хүрээнд хувьцаат компани болж зохион байгуулагдан шинэ бүтэц зохион байгуулалтаар ажилласан нь үр дүнгээ өгч цахилгаан эрчим хүч үйлдвэрлэлт 2463.9 сая квт, цагт хүрч өнгөрсөн оны мөн үеийнхээс 4.1 хувиар өссөн байна. Гэвч нэмэгдсэн өртгийн албан татвараар оруулсан орлого нь өнгөрсөн оны гүйцэтгэлээс 1.7 тэрбум төгрөгөөр буурсан байгаагаас үзвэл энэ салбарт хийсэн бүтцийн өөрчлөлтийн эцсийн үр дүн сайнгүй байна гэсэн дүгнэлт гарч байна. 

Арилжааны горимд шилжсэн буюу хувьчлагдсан аж ахуйн нэгжүүдийн үйл ажиллагаа, үр дүнгийн байдалд төрөөс тавих хяналтыг сайжруулж, бодлогын арга хэмжээнээс гарах эцсийн үр дүн, өгөөжийг дээшлүүлэхэд онцгой анхаарах шаардлага зүй ёсоор тавигдаж байна.

Өнгөрсөн оны төсвийн орлого, татварын бүрдэлтийн байдлаас дүгнэлт хийхэд юуны өмнө татварын ерөнхий хувь хэмжээг тогтвортой байлган татварын бааз суурийг өргөжүүлэх, татвар төлөгчдийн тоог нэмэгдүүлж, бэхжүүлэх, татварын орлого хуваарилах, төв болон орон нутгийн төсвийн тэнцвэрийг хангах чиглэлээр шинэчлэлийн шинжтэй арга хэмжээ авч ажилласан нь үр дүнгээ өгч нэгж татвар төлөгчдөд ноогдох татварын ачаалал буурч байна.

Улсын нэгдсэн төсөвт 1999 онд 266.5 тэрбум төгрөгийн орлого хуримталж байсан үед албан ёсоор тайлан балансаа тушаасан нэг аж ахуйн нэгжид дунджаар 25.1 сая төгрөгийн татвар ногдож байлаа. 2002 онд улсын нэгдсэн төсөвт 477.1 тэрбум төгрөгийн татвар хуримталж, албан ёсоор тайлан балансаа тушаасан нэг аж ахуйн нэгжид дунджаар  22.6 сая төгрөгийн татвар ногдсон байсан байна. Энэ байдалд дүгнэлт хийж үзэхэд нэг аж ахуйн нэгжид ногдох татварын дундаж ачаалал 10.0 гаруй хувиар буурсан болох нь тодорхой байна.

Эдийн засаг эрүүлжиж, бизнесийн таатай орчин бүрдэж байгаатай  холбоотойгоор манай үйлдвэрлэгчдийн үйл ажиллагаа идэвхижиж ашиг орлого нь нэмэгдэж, татвар төлөгчдийн хүрээ өргөжиж татварын хамралтын түвшин дээшилсэн нь татварын орлогын төлөвлөгөө биелэгдэхэд шийдвэрлэх үүрэг гүйцэтгэсэн байна.

Судалгаанаас үзэхэд 1999 онд санхүүгийн тайлангаа албан ёсоор тушаасан нэг аж ахуйн нэгжид ногдох борлуулалтын дундаж орлого 69.5 сая төгрөг, цэвэр ашиг 1.6 сая төгрөг байсан бол 2002 онд нэг аж ахуйн нэгжид ногдох борлуулалтын дундаж орлого 97.0 сая төгрөг, цэвэр ашиг 2.6 сая төгрөг болж, дунджаар борлуулалтын орлого нь 1.4 дахин, цэвэр ашиг нь 1.5 дахин өссөн байна. Улсын төсвийн орлогыг нэмэгдүүлж байгаа үндсэн эх үүсвэр нь үйл ажиллагааны цар хүрээ өргөжсөн, үр дүн дээшилсэн явдал гэдэг нь үүгээр нотлогдож байгаа бөгөөд татварын хувь хэмжээ, дарамт нэмэгдсэнээр орлого өслөө гэсэн шүүмжлэл үүгээр давхар няцаагдаж байна. 

Засгийн газрын зүгээс том татвар төлөгчид, бизнес эрхлэгчтэйгээ нягт хамтарч ажиллахыг урьтал болгон татвар төлөгчдийн санал бодлыг сонсон зөвшилцөж, бодлого, үйл ажиллагаандаа тусгаж ирсэн нь татварын орлого бүрдэлтэнд сайнаар нөлөөлсөн гэдэгт эргэлзэхгүй байна.

УИХ-ын эрхэм гишүүд ээ.

Улсын төвлөрсөн төсвөөс 2002 онд 450.7 тэрбум төгрөгийн санхүүжилт хийж, сүүлийн 10 жилд анх удаа төсвийн хуулиар тодорхойлсон зарлага санхүүжилтийг онд нь багтаан бүрэн санхүүжүүллээ. Өөрөөр хэлбэл Засгийн газар он дамжсан санхүүжилтийн өр гаргалгүй ажиллаа. 

Улсын төвлөрсөн төсвөөс тэтгэврийн даатгалын болон халамжийн сан, орон нутгийн төсөвт өгөх татаас, нөхөн олговор, цалин хөлс зэрэг нийгмийн арга хэмжээний төсөвт зардлуудыг хагас сарын өмнө , төсөвт байгууллагуудын төлөвлөгөөт санхүүжилтүүдийг 12 дугаар сарын 25-ны дотор бүрэн олголоо. 

Үүний үр дүнд тэтгэвэр, тэтгэмж, цалин хөлс, хугацаандаа саадгүй олгогдсны зэрэгцээ төсөвт байгууллагууд ондоо багтааж төлбөр тооцоогоо хийж дуусган, өр үүсгэхгүй байх боломж бүрдүүлж өгсөн юм. 

Өнгөрсөн оны 7 дугаар сарын 1-нээс Төрийн сангийн нэгдсэн дансны тогтолцоонд шилжих замаар Засгийн газрын мөнгөн хөрөнгийн төлөвлөлт, зохицуулалтыг сайжруулах арга хэмжээ авч ажилласнаар Засгийн газрын төлбөр гүйцэтгэх чадвар дээшилж төлөвлөгөөт зорилтууд хугацаандаа бүрэн санхүүжих боломж бүрдсэн юм. Цаашид энэ хандлага үйл ажиллагааны жирийн хэм хэмжээ болон хэвших болно. 

Энэ оноос орон нутагт олгох санхүүжилтийг сар, улирал дуусахаас 7 хоногийн өмнө олгодог журмыг хэвшүүлж байна.  

Төсөвт хөрөнгийн зарцуулалтанд тавих хяналт сайжирч, үргүй зардал багасч, төсвийн сахилга сайжирч байна. Тухайлбал, 2001 оны төсвийн гүйцэтгэлийн тайлангаар бичиг хэрэг, шуудан холбоо, урсгал засвар, эд хогшил худалдан авах зэрэг зардал 1.7- 5.4 дахин хэтэрч байсан бол, Төрийн сангийн нэгдсэн дансны тогтолцоонд шилжсэнээр төсвийн хяналт сайжирч эдгээр зардлын хэтрэлт 2002 оны жилийн эцсийн төсвийн гүйцэтгэлээр  эрс буурсан байна.

Засгийн газраас хэрэгжүүлж байгаа төсөв, төрийн сангийн шинэчлэлийн бодлогыг тухайн үед нь ойлгоогүй, Төрийн сангийн нэгдсэн дансанд шилжсэнээр байгууллагуудын мөнгөн хөрөнгийн үлдэгдэл хураагдах нь гэж хардсан, бодлогын зөвд эргэлзсэн төсвийн зарим эрх захирагч нар Төрийн сангийн нэгдсэн данснаас өмнө амжиж мөнгөө зарцуулах гэж оролдож байсан нь нууц биш юм. 

Тухайлбал: 2002 оны эхний хагас жилийн төсвийн гүйцэтгэлийн тайлангаар төлөвлөсөн хэмжээнээс бичиг хэргийн зардал 1.9 дахин, шуудан холбооны зардал 1.5 дахин, эд хогшил худалдан авах зардал 5.9 дахин, урсгал засварын зардал 3.3 дахин тус тус хэтэрч байжээ. Энэ байдал 2002 оны жилийн эцсийн дүнд муу ул мөр үлдээсэн юм. 

Бодит байдал дээр Төрийн сангийн нэгдсэн дансны тогтолцоонд шилжсэнээр нэг ч төсвийн байгууллагын мөнгөн хөрөнгө, дансны үлдэгдэл хураагдаагүй, тус тусын эрх захирагчдийн мэдэлд бүрэн бүтнээрээ л хадгалагдан үлдсэн билээ. Харин ч ТСНДансанд найдвартай хадгалагдан, хүүгээрээ 700 гаруй сая төгрөгөөр өсч арвижсан юм.

2002 оны төвлөрсөн төсвийн хуулийн хүрээнд Монгол Улсын Засгийн газрын үйл ажиллагааны хөтөлбөрт тусгагдсан арга хэмжээнүүдийг тэргүүн ээлжинд аль болохоор бүрэн санхүүжүүлэхэд онцгой анхаарч ажиллаа. 

Тухайлбал, Мөрийн хөтөлбөр хэрэгжиж эхэлсэнээс хойш Ерөнхий боловсролын 318 сургуульд компьютерийн кабинет байгууллахад зориулан 1338 компьютер нийлүүлж, энэ арга хэмжээнд улсын төсөв болон зээл, тусламжийн хөрөнгөнөөс нийт 1.1 тэрбум төгрөг зарцууллаа. 

Нийгмийн эмзэг бүлгийн болон 4 ба түүнээс дээш хүүхэд нь ерөнхий боловсролын сургуульд зэрэг суралцдаг өрхийн 120.1 мянган сурагчид 1.9 тэрбум төгрөгийн хичээлийн хэрэгслийг үнэ төлбөргүй олголоо.

Дотоодын их дээд сургууль, коллежид суралцаж байгаа ядуу өрхийн болон малчин өрх, хоёроос дээш хүүхэд нь зэрэг суралцаж байгаа айлын нэг хүүхдийн сургалтын төлбөрт зориулж давхардсан тоогоор 63840 оюутанд 16.7 тэрбум төгрөгийн буцалтгүй тусламж, 27462 оюутанд 6.9 тэрбум төгрөгийн хөнгөлттэй зээл тус тус олгоод байна.

Засгийн газрын шийдвэрээр хөдөлмөрийн хөлсний доод хэмжээг 2002 онд 30000 төгрөгт хүргэж шинэчлэн тогтоосноор хөдөлмөрийн хөлсний доод түвшин 2000 оны эхэнд байснаас 2.5 дахин нэмэгдэв. Уг арга хэмжээний үр дүнд нийгмийн халамжийн сангаас олгодог жирэмсний ба амаржсаны, нярай хүүхдийн арчилгааны болон бүтэн өнчин хүүхэд үрчлэн авч өсгөсний тэтгэмжийн хэмжээ 2000 оны эхэнд байснаас хоёр дахин тус тус нэмэгдлээ. 

Засгийн газраас нийгмийн халамжийн тэтгэвэр, тэтгэмжийн он дамжсан 1.0 тэрбум төгрөгийн өрийг шийдвэрлэснээр сүүлийн таван жилд анх удаа халамжийн тэтгэвэр, тэтгэмжийн өргүйгээр 2002 оныг дуусгалаа.  

Энэ бүхэн бол Засгийн газраас ард иргэддээ цалин, тэтгэвэр, тэтгэмж, халамжийн санхүүжилтийг цаг хугацаанд нь олгож хэвшүүлэх талаар мөрийн хөтөлбөрөөр хүлээсэн үүргээ биелүүлж байгаагийн тод илрэл мөн билээ.  

Төрийн албан хаагчдын цалинг нэмэгдүүлэх зорилгоор 2000 онд 8.2 тэрбум төгрөг зарцуулж, өмнөх Засгийн газрын амласан нэмэгдлийг бид тавьж олгосон бөгөөд 2001-2002 онд манай Засгийн газраас авч хэрэгжүүлсэн гурван удаагийн шийдвэрээр төрийн албан хаагчдын цалин хөлсийг нэмэгдүүлсэнээр нийтдээ цалин хөлс 2000 оны эхний түвшингээс дунджаар 60 гаруй хувиар нэмэгдсэн юм. Зөвхөн энэ арга хэмжээнд 2002 онд 4.2 тэрбум төгрөг зарцуулсан билээ.

Улсын төсвөөс 2002 онд санхүүжүүлсэн 450.7 тэрбум төгрөгийн зарлагын байдлыг эдийн засгийн агуулгаар нь үзвэл 326.1 тэрбум төгрөгийг урсгал зардалд (үүний 31.5 хувийг бараа, үйлчилгээнд) 6.0 хувийг зээлийн үйлчилгээний төлбөрт, 49.4 хувийг татаас шилжүүлэгт, 20.6 хувийг эргэж төлөгдөх цэвэр зээлд тус, тус зарцуулжээ. 

Засгийн газар зайлшгүй хэрэгцээт зардлыг /нийгмийн арга хэмжээ, орон нутгийг дэмжих, хөрөнгө оруулалтыг өсгөх гэх мэт/ нэмэгдүүлэхийн зэрэгцээ , тэвчиж хорогдуулж болох бүхий л зардлыг багасгах, хэмнэхэд онцгой анхаарал хандуулж байгаа юм. 

2002 онд зээлийн үйлчилгээний төлбөр 1.0 тэрбум төгрөгөөр буурсан бөгөөд энэ нь төсвийн алдагдлыг нөхөхөд банкнаас өндөр хүүтэй зээл авч ашиглаагүй, нөгөө талаар хугацаа хэтэрсэн гадаад, дотоод зээлийн өргүй болж, хүү, торгуулийн төлбөрт ороогүйтэй холбоотой. Энэ бол санхүү, эдийн засгийн байгууллагуудын үйл ажиллагааны үр дүнгийн нэг чухал шалгуур юм.

Засгийн газар улсын төсвийн алдагдлыг хамгийн бага зардлаар үйлчилэхэд онцгой анхаарал хандуулж байгааг дурьдах нь зүйтэй байна. 

Улсын нэгдсэн төсвөөс 2002 онд зарцуулсан нийт зардлын 9.8 хувийг улсын нийтийн ерөнхий үйлчилгээнд 5.1 хувийг батлан хамгаалах арга хэмжээнд, 5.5 хувийг нийгмийн хэв журам аюулгүй байдлын зардалд, 22.0 хувийг боловсрол соёлын үйл ажиллагааны зардалд 10.5 хувийг эрүүл мэндийн үйлчилгээний зардалд, үлдэх 47.1 хувийг бусад салбарын үйл ажиллагааны зардалд тус, тус зарцуулсан байна.

Иргэдийн боловсрол, соёлын үйлчилгээнд 2002 онд улсын нэгдсэн төсвөөс 121.3 тэрбум төгрөг зарцуулсан нь 1998 оныхоос 50,5 тэрбум төгрөгөөр их байна. Өөрөөр хэлбэл манай Засгийн газар иргэдийнхээ боловсрол, соёлын үйлчилгээнд өмнөх Засгийн газраас илүүтэй анхаарч, 70 гаруй хувиар их хөрөнгө зарцуулж байна гэсэн үг юм. 

Өнгөрсөн онд Засгийн газар өрийн дарамтнаас ангижирч чадлаа.

Өнгөрч байгаа 2002 онд Засгийн газраас он дамжин хуримтлагдсан өрийн дарамтыг арилгах, төсөвт байгууллагуудын хэвийн ажиллах нөхцлийг бүрдүүлэхэд онцгой анхаарч төв, орон нутгийн төсвийн өрийг барагдуулахад 3,4 тэрбум төгрөгийн дэмжлэг үзүүллээ. 

Өмнөх Засгийн газраас өвлөн авсан олгогдоогүй цалин, тэтгэврийн өрийг дарахад зориулж 2000 оны эцэст орон нутагт олгосон 13.0 тэрбум төгрөгийн зээлийг Засгийн газар төвлөрсөн төсвөөс санхүүжүүлэн бүрэн барагдуулж өглөө. 

Засгийн газар ингэж өөрөө эхэлж өр, төлбөрийн дарамтнаас салж чадсан нь улс орон нутгийн төсөв хоорондын өрийн сүлжээ арилж, цаашид аймаг орон нутгийн төсөв хэвийн ажиллах нөхцөл бүрдэж эдийн засаг бүхэлдээ эрүүлжихэд чухал нөхцөл болж өгсөн юм. Энэ суурь дээрээ үндэслээд орон нутаг, төсвийн байгууллага бүгдээрээ өр, авлагагүй болох зорилтыг хэрэгжүүлэх сайхан боломж бүрдсэн билээ.

Өөрөөр хэлбэл манай Засгийн газрыг орон нутаг, төсвийн байгууллагуудаа өртүүлдэг биш, өрнөөс нь салгаж хэвийн ажиллах нөхцлийг бүрдүүлж өгсөн “эрүүлжүүлэгч” Засгийн газар гэж дүгнэж болно гэсэн үг юм.   

2002 оны төсвийн гүйцэтгэлээр улсын хэмжээнд төсөвт байгууллагын өр өнгөрсөн оны гүйцэтгэлээс 2.3 тэрбум төгрөгөөр буюу 24.3 хувиар буурсан байна. Дорнод, Сүхбаатар, Сэлэнгэ, Төв, Дархан-Уул, Говь-Сүмбэр аймгууд өнгөрсөн оны эцэст байсан өрөө 14.4-68.3 хувиар бууруулж, Улаанбаатар хот, түүний бүх дүүрэг, Өвөрхангай, Дундговь зэрэг аймаг төсвийн өргүй болсныг  сайшаан тэмдэглэж байна. 

Энэ нь өр төлбөрийн дарамтнаас салж, эрүүлжих процесс Засгийн газар, Улаанбаатар хот, дүүрэг, аймгаас эхлэн сум, төсөвт байгууллага бүрийн үйл ажиллагааны салшгүй бүрэлдэхүүн болж, үр дүнгээ өгч байгаагийн илрэл гэж үзэж байна.

Төсвийн ихэнх эрх захирагчид “Өргүй бол баян” гэсэн амьдралын үнэнийг дээдлэн ихээхэн идэвхи чармайлт гаргаж байгаад Засгийн газар туйлын ихээр талархаж, өөрсдөөсөө хамаарах бүх дэмжлэг туслалцааг үзүүлж байгаа юм.

Харин тайлант жилийн хугацаанд Завхан аймаг 198.3 сая төгрөгөөр, Баян-өлгий аймаг  159.3 сая төгрөгөөр, Увс аймаг 130.6 сая төгрөгөөр тус тус шинээр өр үүсгэсэн байгааг юугаарч зөвтгөж, зөөлрүүлж болохгүй байна.

Засгийн газар 2002 онд банкны салбарт хийгдэж буй бүтцийн өөрчлөлтийг эрчимжүүлэх замаар арилжааны банкуудын төлбөрийн чадварыг сайжруулах, хувьчлалд бэлтгэх зорилгоор өрийн бичгийн хугацаа хэтэрсэн өр төлбөрийг барагдуулах, мөнгөжүүлэх арга хэмжээг шат дараатай авч хэрэгжүүллээ.

Үүний үр дүнд 2000 оны эцэст 5 банкинд байршиж байсан 53.1 тэрбум төгрөгийн банкны бүтцийн өөрчлөлтийн өрийн бичиг идэвхгүй активыг мөнгөжүүлэх талаар эргэлт гаргасан гэж үзэх бүрэн үндэстэй. Өнгөрсөн онд нийт 13.6 тэрбум төгрөгийн өрийн бичгийг бодиттойгоор мөнгөжүүлж өглөө. 

Одоо зөвхөн Хадгаламж банкинд л 24.8 тэрбум төгрөгийн бүтцийн өөрчлөлтийн өрийн бичиг үлдсэн бөгөөд энэ онд ихээхэн хэсгийг нь мөнгөжүүлэх болно. 

Энэ хэмжээгээр банкны систем бүхэлдээ эрүүлжиж, банкуудын төлбөрийн чадвар дээшилж, ХХБ, ХААН банкууд амжилттай хувьчлагдлаа.  Засгийн газар нь банкны системээ хямруулагч, дампууруулагч болж байсан үе гунигт дурсамж болон ард үлдлээ.  

Засгийн газар үнэт цаасны зах зээлийг хөгжүүлэх, эрэлтийг нэмэгдүүлэхэд итгэлийн батжуулахад онцгой ач холбогдол өгч бондын төлбөрийг цаг хугацаанд нь яс барагдуулж  ажиллаа. 2002 онд УИХ-аас арилжихыг зөвшөөрсөн эрхийн хүрээнд 49.9 тэрбум төгрөгийн бондыг арилжиж оны эцэст 6.1 тэрбум төгрөгийн үлдэгдэлтэй гарсан нь 2001 онтой харьцуулахад үлдэгдлийн хэмжээ 72.7 сая төгрөгөөр буурсан байна.

Засгийн газар тайлант онд 104.6 тэрбум төгрөгийн гадаад зээл ашиглахаар төлөвлөснөөс 98.0 тэрбум төгрөгтэй тэнцэх хэмжээний хөнгөлөлттэй зээлийг хандивлагч орон, олон улсын санхүүгийн байгууллагуудаас авч ашиглалаа. Нийт ашигласан зээлийн 67.3 хувь буюу 65.9 тэрбум төгрөгийг төслийн, 16.1 хувь буюу 15.8 тэрбум төгрөгийг авто замын зориулалтаар, 16.6 хувь буюу 16.3 тэрбум төгрөгийг санхүүгийн хөтөлбөрийн зориулалтаар тус тус авчээ. 

Засгийн газраас 2002 онд гадаад зээлийн төлбөрийг цаг хугацаанд бүрэн төлж барагдуулан гэрээгээр хүлээсэн үүргээ биелүүлж, өр төлбөр үүсгэхгүй ажиллаа. Түүнчилэн хугацаа хэтэрсэн гадаад өр төлбөрийг барагдуулах нь улс, үндэсний нэр, төр итгэлцлийн шалгуур гэж үзэж байна. ОХУ-д урсгал өрийн төлбөрт 6.2 сая ам. доллар, Англи улсын “Де Ла Руе Интернейшнл” компанид төлөх 435.6 мянган ам. долларыг  тус тус төлж хугацаа хэтэрсэн гадаад өр төлбөргүй боллоо. 

Өмнөх тогтолцооны үеэс өвлөгдөж ирсэн шилжих рублийн зээлийн өрийг зохицуулах талаар уулзалт хэлэлцээрийг идэвхтэй хийж ажиллаа. Үүний үр дүнд Монгол улс болон Бүгд Найрамдах Чех улсын хооронд үүссэн байсан өрийг 1:15.5 итгэлцүүрт шилжүүлэн, өөрөөр хэлбэл 94 хувийн хөнгөлөлт авч барагдуулсан нь цаашид өрийн хэлэлцээрт баримтлах чухал жишиг тогтоолоо гэж үзэж байна. 

Түүнчилэн Хорват улсын “Славония” компанид төлөх 148.5 мянган ам. долларын өрийг барагдуулсанаар хуучин Югослав улстай үүссэн өрийн асуудал хаагдлаа.

Польш, Болгар, Словак, Румыни болон БНАСАУлстай өрийн хэлэлцээрийг хийж эхлээд байна.


2002 он төсвийн сахилга батыг сайжруулах ажилд эргэлт гарсан жил боллоо.

Өнгөрсөн оны хувьд “Төрийн сангийн тогтолцоонд шилжих тухай” Монгол улсын Засгийн газрын 2002 оны 101 тоот тогтоолыг хэрэгжүүлэх ажлыг хүрээнд нийт 21 аймаг, 331 сум, нийслэл, дүүргийн төвлөрсөн болон орон нутгийн төсөвтэй харилцагч 2700- аад төсөвт байгууллага, засгийн газрын тусгай зориулалтын сангуудыг хамруулсан Монгол улсын Төрийн сангийн тогтолцоог улс орон даяар нэвтрүүлсэн түүхэн онцлогтой жил болж өнгөрлөө.

Шилжилтийн эдийн засагтай бусад улс орнуудад 10-аад жил  ажиллаж байж бий болгосон Төрийн сангийн тогтолцоог манай Засгийн газар бүтэн, хагас жилийн дотор хэрэгжүүлсэнийг олон улсын байгууллагууд сайшаан  үнэлж Монгол улс төсөв, санхүүгийн үнэн зөв мэдээлэлтэй, төсвийн сахилга бат сайжирсан улс орны тоонд багтлаа гэж үзэх боллоо.  

Төрийн сангийн тогтолцоог бий болгон, үйл ажиллагааг нь хэвшүүлэхэд идэвхи чармайлт гарган ажилласан төсвийн эрх захирагчид, Засаг дарга нар, бүх хүмүүст Засгийн газар талархал илэрхийлж байгаа юм.

Цаашид төрийн сангийн үйл ажиллагааг сонгодог хэлбэрээр нь зохион байгуулж, үр өгөөжийг нь дээшлүүлэхэд онцгой анхаарч ажиллах болно.

Засгийн газраас зарласан бүртгэлийн жилийн ажлын хүрээнд Засгийн  газрын нягтлан бодох бүртгэлийг Нягтлан бодох бүртгэлийн олон улсын стандартад нийцүүлэн шинэчлэх дэс дараатай ажлыг хийж, холбогдох бэлтгэлийг хангаж, заавар, аргачлалыг боловсруулан гаргаснаар 2003 оны 1 дүгээр сарын 1-ний өдрөөс эхлэн нийт төсөвт байгууллагууд шинэчилсэн нягтлан бодох бүртгэлийг мөрдөж эхэллээ.

Бүртгэл хяналтыг сайжруулж, Төрийн сангийн тогтолцоог нэвтрүүлсэнээр дараахь үр дүн гарч байгаа нь мэдрэгдэж байна. 

-Төсөв хууль гэдэг утгаараа хяналттай, ил тод хэрэгжих механизм бүрдлээ.

-Төсвийн бүртгэл, мэдээлэл, тайлан цаг хугацаандаа гарч дүгнэлт судалгаатай, шуурхай зохицуулалттай ажиллах боллоо. 

-Төсвийн урсгал хяналт сайжирч, төсвийн сахилга бат дээшилж, зөрчил дутагдал, хэтрэлт гаргахгүй байх нөхцөл бүрдлээ. 

-Мөнгөн хөрөнгийн удирдлага сайжирч төлбөр хийх хариуцлага дээшилж байна.

2002 он төсвийн байгууллагын удирдлага, санхүүжилтийн эрх зүйн орчинг шинэчилсэн жил байлаа.

Төсвийн бодлогыг төрийн албаны шинэчлэлтэй уялдуулан төсвийн удирдлагыг сайжруулах, төсвийн зохистой тэнцвэрийг хангах, төсвийн зарлагын үр ашгийг нэмэгдүүлэх замаар төсвийн харилцааг боловсронгуй болгож, улмаар эдийн засгийн өсөлтийг дэмжих суурийг бүрдүүлэхэд чиглүүлэн ажиллаа.

Дээрхи арга хэмжээний хүрээнд 2002 онд “Нэгдсэн төсвийн тухай”, “Төсвийн байгууллагын удирдлага санхүүжилтийн тухай” хуулийг УИХ-ын 2002 оны хаврын чуулганаар хэлэлцүүлэн батлуулсанаар төсвийн удирдлагын эрх зүйн шинэ орчныг бүрдүүлж, төрийн алба, төсвийн байгууллагын чадавхийг сайжруулах, төрийн гүйцэтгэх зарим үүргийг бүтээгдэхүүний захиалгаар нийлүүлэн санхүүжүүлэх, ажиллагчид нь хөдөлмөрийн зах зээлийн эрэлт, нийлүүлэлтийн зарчмаар ажилладаг шинэ зарчимд 2003 оноос эхлэн шилжих нөхцлийг бүрдүүллээ. 
Хэдийгээр төсвийн хүрээний шинэчлэлт гүнзгийрч төсвийн хэрэгжилтэнд бодитой ахиц, дэвшил гарч эхэлсэн ч үр ашгаа дээшлүүлж бие даан ажиллахын төлөө тэмцэл бүх түвшинд жигдрээгүй, төрөөс алга тоссон сэтгэлгээ болон сахилга хариуцлагагүй үрэлгэн байдал нийгмийн сэтгэлгээнээс бүрэн салаагүй байгаа зэрэг нь шууд болон шууд бус хэлбэрээр төсвийн сахилга, төлөвлөлт, гүйцэтгэлд сөрөг үр дагавар авчирсаар байна. 

Иймд улс, орон нутгийн төсвийн аль ч түвшинд хариуцлагын тогтолцоог чангатгах замаар нэмэлт зардал гаргалгүй төсвийн хөрөнгийн ашиглалтыг сайжруулах, улмаар хэмнэлт гаргахад чиглэсэн ажлын эрч хүчийг сулруулж болохгүй гэдэг нь тодорхой байна. 

Иймд Төсвийн байгууллагын удирдлага, санхүүжилтийн болон төсөв, татварын хууль тогтоомжийн хэрэгжилтэнд тавих хяналтыг хүчтэй болгож, санхүүгийн сахилга, мэргэжлийн шаардлагыг өндөржүүлж чин шудрагаар, зарчимтай ажиллах явдал санхүү, эдийн засаг, гааль, татвар, банкны байгууллагынхны хариуцлагатай зорилт гэж үзэж байна. 

Монгол улсын төвлөрсөн төсвийн 2002 оны гүйцэтгэлийг зохион байгуулсан байдал, хүрсэн үр дүн, авсан сургамж нь Засгийн газраас мөрийн хөтөлбөрийнхөө зорилтыг ханган биелүүлэх, төсөв, татвар, төрийн сангийн шинэчлэлийг улам гүнзгийрүүлэхэд томоохон алхам боллоо гэж үзэж гүйцэтгэлийн тайланг хянан хэлэлцэж баталж өгөхийг хүсч байна.

Хүрсэн түвшин, олсон ололт амжилт, авсан сургамж бүхэн шинэ өндөр шаардлага хэрэгцээг бий болгож байгааг Засгийн газар сайтар ойлгож байгаа бөгөөд улам хичээн ажиллах болно.   

Анхаарал тавьсанд баярлалаа.


С.Төмөр-Очир: За Улаан сайдад баярлалаа. Ажлын хэсэг ирсэн байна, танилцуулчихъя. Санхүү, эдийн засгийн яамны Төрийн нарийн бичгийн дарга Ч.Хүрэлбаатар, мөн яамны Төсвийн бодлого, зохицулалтын газрын дарга Э.Сандагдорж, мөн яамны Эдийн засгийн нэгдсэн бодлого зохицуулалтын газрын дарга Ж.Жаргалсайхан, мөн яамны Салбарын хөгжлийн удирдлага, зохицуулалтын газрын дарга О.Ганболд, мөн яамны Төрийн сангийн бодлого зохицуулалтын газрын дарга Ц.Даваасүрэн, мөн яамны Төрийн сангийн бодлого зохицуулалтын газрын орлогч дарга С.Мягмардаш, мөн яамны хэлтсийн дарга Б.Нанзаддорж, хэлтсийн дарга П.Ганчимэг, мөн яамны мэргэжилтэн Ч.Батбаатар, Төрийн удирдлагын сангийн дарга Б.Даринчулуун, Yндэсний татварын ерөнхий газрын дарга Л.Зориг, Улсын гаалийн ерөнхий газрын дэд дарга Б.Баттөмөр нар ирсэн байна. 


   Илтгэгчийн илтгэлтэй холбогдуулж асуулт асуухаар Оюунхорол гишүүн, Ганбямба гишүүн, Нигамет гишүүн нар нэрсээ ирүүлсэн байна. Өөр гишүүн байхгүй юу, за Шаравсамбуу гишүүн байна. Шаравсамбуу гишүүнээр тасаллаа, за ингээд Оюунхорол гишүүнийг асуултаа асуухыг урьж байна. 


Д.Оюунхорол: За баярлалаа. Би хоёрхон зүйлийг тодруулж асууя гэж бодсон юм. 


Нэгдүгээрт Улаан сайдын илтгэлд сая орж байсан хувьчлалд орсон, одоо өөрөөр хэлбэл том аж ахуйн нэгжүүд хувьчлагдахын өмнөх сургаар нь төсөвт оруулах орлого нь буурдаг, хувьчлагдсаныхаа дараа дахиад улсын төвлөрсөн төсөвт оруулах орлогоо тасалдаг ийм юм бол бүр тогтоод хэвшил болжээ. Өөрөөр хэлбэл том аж ахуйн нэгжийг явуулж, хувьчлал явуулсны үр дүнг илүү их гаргаж төсөвт хөрөнгө хуримтлуулна гэдэг тэр зорилгодоо бол хүрч чадахгүй болох юм байна. Жишээлбэл сая илтгэлд дурьдагдаж байна Худалдаа хөгжлийн банк энэ жил дахиад 800.0 саяар төлөвлөгөөгөө тасалсан гэж, бараг 1.0 тэрбум төгрөгөөр тасалж байгаа юм байна л даа. За ингээд харахаар зэрэг Худалдаа хөгжлийн банкийг улсад тэр их мөнгө оруулдаг, тэр саалийн үнээгээ хувьчлахдаа орлогоо нэмэгдүүлнэ гэх зорилгоор хувьчилсан байх гэж би ойлгож байгаа. Одоо тасалж байгаа энэ Худалдаа хөгжлийн банк маань цаашдаа ер нь улсын төвлөрсөн төсөвт хөрөнгө хуримтлуулж мөнгө оруулах тийм боломж ер нь байгаа юмуу. Эндээс харах юм бол хувьчлалын үр дүн гэдэг юм гарах одоо тийм боломж байхгүй болчихож байгаа юм биш үү гэсэн ийм асуултыг асууж байна. 


Хоёрдугаарт, төлөвлөлтийн бодлого дээр зарим нэг алдаа байдаг юмуу гэж би харж байгаа юм. Жишээлбэл, Монголбанк 5.0 тэрбум төгрөгийг улсын төвлөрсөн төсөвт оруулах ёстой, оруулсан. Гэтэл 5.0 тэрбумаас илүү ашигтай ажилласан, бараг одоо нилээн олон 20.0-иод тэрбум төгрөгийн ашигтай ажилласан юм яриад байгаа юм. Yгүй тэгвэл төлөвлөлт чинь алдаатай байдаг юм биш үү, 5.0-хан тэрбум биш, магадгүй 15.0, 20.0 тэрбум төгрөгийг Монгол Улсын төвлөрсөн төсөвт оруулах ёстой гэж төлөвлөлтөө зохиохдоо харах ёстой юм байдаг юмуу. Ямар учраас ийм юмнууд гараад байдаг вэ гэсэн ийм хоёр зүйлийг тодруулах гэсэн юмаа. 


С.Төмөр-Очир: За баярлалаа. Оюунхорол гишүүний асуултад сайд хариулах уу, за Улаан сайд. 


Ч.Улаан: За Оюунхорол гишүүний асуултад хариулъя. 2002 оны хувьд бол үнэ цэнэ бүхий томоохон аж ахуйн нэгжүүдийг хувьчилсан ийм онцлогтой он болсон. Яг хувьчлагдсан энэ ондоо үйл ажиллагаа нь жигдрэх, шинэ, хуучин хоёр эзний хооронд шилжих энэ явцад үр дүн нь бодитой болон бодитой биш шалтгаанаар буурах хандлага ажиглагдсан. Энэнд бид нар маш тодорхой дүгнэлт хийж ажиллаж байгаа. Зөвхөн хувьчлагдсан жилийн энэ өөрчлөлтөөр бүхэлд нь хувьчлалын үр дүнг үнэлж, дүгнэж хараахан болохгүй байхаа гэж би бодож байна. Ер нь хувьчилдгийн учир бол одоо сайжруулахын тулд, үр ашгийн дээшлүүлэхийн тулд хувьчилж байгаа. За үйл ажиллагаа нь жигдрээд, шинэ нөхцөлдөө ажиллаад ирэхээр үр өгөөжөө өгнө гэдэгт бид эргэлзэхгүй байгаа. 


Ер нь бол манайд урд нь хувьчлагдсан аж ахуйн нэгжүүдээс улсын сан хөмрөгт оруулах хувь нэмэр нь буурдаг ийм хандлага бол одоо нилээд хэвшсэн зүйл л дээ. Тэгэхээр энэ байдлаас дүгнэлт хийж цаашдаа ийм байдал гаргахгүй байх зорилгоор бүх шатанд төрийн болон санхүү, эдийн засгийн байгууллагуудаас тавих хяналтыг сайжруулах нь зүйтэй юмаа гэсэн саналыг би илтгэлдээ дурьдаж өгсөн юм. 


За мэдээжийн асуудал одоо төсвийн төлөвлөлтөд анхаарах асуудал байгаа гэдэгтээ бол бид санал нэгдэж байгаа. За энэ бол одоо бүх хүчин зүйлийг 100 хувь онож төлөвлөх ийм бололцоо нөхцөл бас тэр болгон байдаггүй. Нөгөө талаар одоо энэ өнөө цагт байгаль цаг агаар, дэлхийн зах зээлийн олон улсын тавцан дээрх байдал огцом огцом эрс өөрчлөгдөж байгаа учраас одоо анх төлөвлөснөөс бас гажуудал гарах явдал байгаа гэдгийг би зориуд хэлмээр байна. Энэ бол Худалдаа хөгжлийн банкны үйл ажиллагаанд сөргөөр нөлөөлсөн, Монголбанкны үйл ажиллагаанд бас эерэгээр нөлөөлсөн ийм талууд ажиглагдаж байгаа. Тэгэхээр энэ байдлыг бид нар маш тодорхой судалгаа, дүгнэлт хийж дараагийнхаа төлөвлөлтөд анхаарал, харгалзан үзэхээр зарчим барьж ажиллаж байгаа юм. 


С.Төмөр-Очир: За Очирхүү дарга. 


Т.Очирхүү: Улаан сайд нөгөө Эдийн засгийн байнгын хороон дээр Монголбанкны тайланг авахад байгаагүй л дээ. Монголбанк бол Төв банкны тухай хуулиар ашгаа ингэж хуваарилдаг л даа, ерөөсөө 2 заалттай зүйл байдаг. 30 билүү, 38 дугаар зүйл. Тэр дээр тухайн жилд олсон ашгийнхаа 40 хувийг өөртөө үлдээгээд, тэгээд бусдын бол улсын төвлөрсөн төсөвт шилжүүлнэ гэсэн заалттай. Тэрэвгээрээ бол 5.0 тэрбум гээд шилжүүлнэ. Ер нь Монголбанк бол урьдчилж өөрийнхөө орлогыг төлөвлөх бололцоо бол байдаггүй, яагаад гэвэл жишээлбэл 21.5 тэрбум төгрөгийн ашигтай ажилласан байгаа, тэр нь юу гэхээр дандаа гадаад зах зээл дээр зах зээлийн ханш дээр ажиллаж олсон ийм зүйлүүд байгаа юм. Валютын байршил, алтны зах дээр энэ тэр. Тийм учраас Монголбанкийг ерөөсөө урьдчилж төлөвлөхөд нилээн хэцүү, өмнөх жилийн гүйцэтгэл дээр үндэслээд ерөнхий хандлагын барина, цаашдаа ч тэгэхгүй бол болохгүй, алдана. Тийм учраас энэ төсвийн төлөвлөлт энэтэй ерөөсөө хамаа байхгүй, үндэслэлгүй болсон гэсэн зүйл байхгүй. 


Харин ямар асуудал байна вэ гэхээр зэрэг Их Хурлын даргад асуудал тавьсан, Эдийн засгийн байнгын хороонд бас тавьсан 5.0 тэрбумыг шилжүүллээ. Түүнээс гадна өшөө улсын төвлөрсөн төсөвт шилжүүлэх мөнгө байна, тэр асуудлыг УИХ-тай зөвшилцөөд ингээд шилжүүлж байхаар ингэж ярьсан Эдийн засгийн байнгын хороон дээр тайлан ярихдаа. Тэгээд тэр мөнгө нь тодорхой зориулалттайгаар энэ тэр гээд Их Хурлын дарга, Засгийн газартай, Монголбанктайгаа ярьж байгаад ингээд эцсийн шийдвэр гаргахаар ийм байдалтай байж байгаа. Энэ гишүүдэд бас хэрэгтэй юм байна, өөрөөр хэлбэл төсвийн төлөвлөлтийн үндэслэл муу гэсэн зүйл яг энэ Монголбанк дээр ярих үндэслэл байхгүй гэдгийг би хэлэх гэсэн юм. Валютын зах зээл дээр гарч байгаа өөрчлөлтийг хэн ч тааж хэлж мэдэхгүй. 


С.Төмөр-Очир: За баярлалаа. 


Д.Оюунхорол: Би саяын асуултыг юу гэж холбож асууж байгаа юм гэвэл ер нь өнөөдөр Монголд үйлчилж байгаа арилжааны банкуудын зээлийн хүү буурч чадахгүй, яг хүмүүс хүссэн хэрэгцээгээрээ тэр үйлдвэрлэлд аж ахуйгаа эрхлэх гээд зээл олж авч чадахгүй, байгаа байдал нь бол бодитой шүү дээ. Өнөөдөр зээлийнхээ хүүг 2.5-аас 3.0 хувиас илүү буулгаж чадаж байгаа арилжааны банкууд Улаанбаатарт цөөхөн, хөдөөд бол тэр болгон байхгүй байгаа юм. Тийм учраас өнөөдөр би Монголбанкны төрийн мөнгөний бодлого ер нь бол тийм их ашигтай, үр дүнтэй сайн ажиллаж болоод байгаа юм бол яагаад амьдрал руугаа ойртож чадахгүй байгаа юм бэ гэдгийг тодруулж асуумаар санагдаж байгаа байхгүй юу. Инфляци 1.6 хувьтай болсон байгаад яагаад тэрэнтэйгээ уялдуулаад зээлийнхээ хүүг бууруулах тийм дэс дараалалтай алхмыг авч чадахгүй байгаа юм бэ, хүмүүс өнөөдөр тэрийг л хүсээд байгаа, зээл авъя, ажиллая, хөдөлмөрийн байр бий болгоё, харамсалтай нь миний авах гээд байгаа зээлийн хүү өндөр байна, буурч чадахгүй байна. Жишээлбэл дамжуулан зээлдүүлэх гэрээ гэдгээр хүртэл өнөөдөр хүүгээ бууруулж чадахгүй арилжааны банкуудыг тэтгэсэн ийм л бодлого явж байгаа. Өнөөдөр жишээлбэл Азийн хөгжлийн банкнаас 1.0 хувийн хүүтэй өгч байгаа зээлийг арилжааны банкаар дамжуулаад яг хөдөө орон нутагт хэрэглэгчдэд очихдоо 25.0-36.0 хувийн хүүтэй очиж байна. Тэгээд л бодит байдлыг бид нар нүдээрээ хараад мэдэрч байгаа, тийм учраас би Эдийн засгийн байнгын хорооны дарга энэнд бодитой дүгнэлт хийж, харин хариу өгөх ёстой байхаа гэж ойлгож байгаа. 


С.Төмөр-Очир: Бид өнгөрсөн 7 хоногт Монголбанкны тайланг Эдийн засгийн байнгын хороон дээр нээлттэй хэлэлцсэн. Энэ дээр энэ асуудал гарсан, бид маш олон талаас нь ярьсан, банкныхан өөрсдөө тайлбарласан, банкинд ажиллаж байгаа гадаадын мэргэжилтнүүд тайлбарласан, нилээн ойлгомжтой болсон. Тэгэхдээ энэ бол цаашдаа бол энэ хүү бууруулах ажиллагаа бол эхэлж байгаа, гэхдээ яг бидний санасан хэмжээнд өнөө маргаашгүй ингээд явчихна гэдэг бол хөгжлийн тодорхой нэгэн үе шат хэрэгтэй юм байна лээ. Энэ дээр Очирхүү дарга тайлбар хэлэх байх. Манайхан харин тэр юу нь дээр нилээн идэвхитэй оролцсон Байнгын хороон дээр хэлэлцсэн хэлэлцүүлэг дээр. 


Т.Очирхүү: Тайлбар хэлье. Эдийн засгийн байнгын хороо нээлттэй хэлэлцсэн Монголбанкны тайлан дээр, ер нь цаашдаа бол Төв банкны тухай хууль дээр ийм юм байна лээ эрхэм гишүүд ээ, ерөөсөө Монголбанк бол жил бүр тайлангаа УИХ-д танилцуулна гэж байгаа юм билээ ерөөсөө л нэг өгүүлбэр. Тэгээд Их Хурлын даргатай ярьж байгаад Эдийн засгийн байнгын хороон дээр нээлттэй нилээн өргөн авч хэлэлцсэн. Манай Эдийн засгийн байнгын хороонд багтдаггүй гишүүд бас орж ирж санаа оноогоо хэлсэн. 


Оюунхорол гишүүн бол энэ дээр анхаараад цаашдаа орчих ёстой, яг энэ асуулт бол шууд энэ 2002 оны төсөвтэй холбоотой биш. Холбоотой зүйл нь юу байна вэ гэхээр зэрэг 21.5 тэрбумын хэдэн хувь нь Монголбанк, арилжааны банкуудын хоорондын харилцаанаас үүссэн бэ гэдэг асуудал байгаа юм. Тэр дээр бараг 1.0 хувь ч хүрэхгүй, бараг байхгүй. Өөрөөр хэлбэл Монголбанкны үнэт цаасны хүүнээс олж байгаа орлого нь 1.0 хувь ч хүрэхгүй л байхгүй юу. Yнэт цаасны хүү бол 8 дахин буурсан байгаа. Тэгэхээр төр гэдэг юмуу, Монголбанк мөнгөний бодлогоороо бид бололцоотой арга хэмжээг аваад байгаа гэдэг ерөнхий хандлага нь бол зөв байгаа, энэ чиглэл рүүгээ явж байгаа гэж ойлгуулах хэрэгтэй. Арилжааны банкууд бол одоо Хадгаламжийн банкаас бусад нь бүгд хувьд шилжсэн, өрсөлдөөний зарчмаар бүх асуудал нь шийдэгдээд явах асуудал учраас ямар нэгэн захиргааны зохицуулалт хийхэд хүнд ээ. Тэгэхээр зэрэг энэ яг хэлэлцэж байгаа асуудалтай холбогдолгүй асуултуудыг одоо сөргүүлж тавих нь бас их зохимжтой биш. 


С.Төмөр-Очир: За баярлалаа. Ингээд цаг болчихлоо, дараагийн хэлэлцэх асуудал тэртээ тэргүй энэ ажлын хэсэг байх учраас завсарлаж орж ирээд үргэлжлүүлье. 


Хуралдаан 13.00 цагаас 15.05 цагт завсарлав. 

С.Төмөр-Очир: За Нигамет гишүүн асуултаа асууя. 

О.Нигамет: Баярлалаа. Би ажлын хэсгээс асууя. 2002 оны төсвийн тайланг Төсвийн зарлагын хяналтын дэд хороо болон Байнгын хороогоор хэлэлцлээ. Төсөв, санхүүгийн хувьд нилээн ахиц дэвшил гарсан он байна гэж ингэж үзэж байна. За ингээд 2-3 асуулт асууя. 

Нэгдүгээрт орлогын талаар. Энэ гадаад тусламжийн орлого 1.2 тэрбум төгрөгөөр тасалсан гэж явж байгаа, за энэ яагаад тасалчихваа, ер нь ямар учиртай орлого байдаг юм. Бид нар одоо нэхэж авч чадаагүй юмуу, эсвэл авах хэрэгцээ шаардлага байгаагүй юу, энэ орлого тасарсан явдал цаашид одоо төсвийн тэнцэлд ямаршуу нөлөөтэй байв гэсэн нэгд.

Хоёрдугаарт өнгөрсөн оны 10 дугаар сард төсвийн тодотголоор бид нар төсөвт нөлөө бүхий том аж ахуйн нэгжүүдийн төсөвт орох орлогын төлөвлөгөөг тодотгосон. Ер нь ихэвчлэн хассан л даа, нэмсэн юм бол тэнд цөөн байгаа, ер нь голдуу хассан. Тэгээд энэ хасаж өгсөн явдал маань бичсэн энэ тайлантай зэрэгцүүлж үзэхэд хэр оновчтой туссан бэ. Зарим тэр төсвийн тодотголоор орлогыг хасуулсан том аж ахуйн нэгжүүд оны эцсээр төлөвлөгөөгөө давуулан шагнал авч байсан удаа байна уу, үгүй юу. 

Гуравдугаарт, бид сонгуульд анх орж байх үеэр Монголын эдийн засагт далд эдийн засгийн эзлэх байр суурь 30 орчим хувьтай байгаа гээд ингээд дүгнэлт гардаг, яригддаг байсан. Өнгөрсөн оны тайлангийн дүнтэй зэрэгцүүлж дүгнэлт хийж үзэхэд энэ түвшинд ямар өөрчлөлт орсон бэ, энэ талаар хийсэн дүгнэлт байна уу. Буурсан байх гэж бодож байгаа зүгээр нилэнхүйдээ, яг тодорхой баримт, жишээгээр ярих боломж байна уу. 

Дөрөвдүгээрт, Төсвийн удирдлага, санхүүжилтийн тухай хуулийн дагуу өмнөх оныхоо төсвийн гүйцэтгэлийг аймгууд 4-5 дугаар сард багтаагаад хэлэлцэх ёстой. Иргэдийн төлөөлөгчдийн хурал ер нь 4 дүгээр сардаа өргөн барих учиртай гэж би бодож байна. Аймгууд төсвийнхөө гүйцэтгэлийг одоо ямаршуу байдалтайгаар хэлэлцэж хэвшиж эхэлж байна вэ, энэ талаар одоо ямаршуу байдалтайгаар цаг хугацааны хувьд ялангуяа хэлэлцэж байна. Тэр аймгуудын төсөв хэлэлцсэн байдалтай манай СЭЗЯ танилцаж, бас үнэлэлт, дүгнэлт, чиглэл өгч байгаа юу гэсэн ийм асуултууд байна. 

С.Төмөр-Очир: За Нигамет гишүүний асуултад манай ажлын хэсгээс хариулъя. 

Ц.Даваасүрэн: Баярлалаа. Засгийн газрын шугамаар олгосон санхүүгийн тусламжийн орлогыг тусламжийн орлогын санд татан төвлөрүүлдэг. За ингэж татан төвлөрүүлэхдээ эхний шатанд бол импортын хэрэгцээг хангах барааг бол одоо манай аж ахуйн нэгжүүдээр дамжуулж оруулж ирдэг. Аж ахуйн нэгжүүд маань энэ барааг борлуулаад Засгийн газарт борлуулсны орлогыг бол тусламжийн орлогын санд төвлөрүүлэх ийм журамтай. 

Өнгөрсөн хугацаанд манай томоохон хангамжийн байгууллагууд дээр нилээд их хэмжээний тусламжийн бараа одоо өнөө хүртэл борлогдохгүй хуримтлагдаж ирсэн тооцоо байгаа. За мөн тусламжийн орлогын дутуу бол үнэн хэрэгдээ эдгээр аж ахуйн нэгжүүд тухайлбал, Эрчим хүчний удирдах газар, НИК, Агротехимпекс, Автоимпекс зэрэг энэ томоохон аж ахуйн нэгж байгууллагууд дээр байсан тусламжийн барааны борлуулалтын орлогыг оруулахаар төлөвлөж байсан хэмжээнээс дутуу оруулснаас 8.0 тэрбум орох ёстойгоос 6.8 тэрбум төгрөгийн орлого бол орсон байгаа юм. Энэ нь тухайн аж ахуйн нэгжүүд дээр тусламжийн барааны борлуулалт сул, нөгөө талаар борлуулалтын орлогыг өөрсдөө үйл ажиллагаандаа ашиглаад явж байдагтай холбоотой юм байгаа юм. 

С.Төмөр-Очир: За өөр нэмж хариулах хүн байна уу. 

П.Ганчимэг: Нигамет гишүүний хоёр дахь асуултад хариулъя. Төвлөрсөн төсөвтэй харьцдаг томоохон аж ахуйн нэгжүүдийн төлөвлөгөөнд тодотгол хийхдээ зарим газруудын орлогыг өөрчилсөн, энэ ямархуу байдлаар дүгнэгдсэн бэ гэсэн асуулт байна. Тэгэхээр 2002 оны 8 сард энэ төвлөрсөн төсвийн төлөвлөгөөнд одоо тодотгол оруулахдаа гол баримталсан зарчим маань дэлхийн зах зээл дээрх зарим үнийн нөлөөлөл, мөн одоо дотоодод бий болсон тухайлбал, бид нар 2002 оны төлөвлөгөөг анх батлахдаа бол Худалдаа хөгжлийн банкийг оны эхнээс хувьчилна гэсэн байдлаар төлөвлөгөөгөө баталж төрд ногдох ноогдол ашгийг авахгүй гэсэн байдлаар төлөвлөгөөгөө батлуулсан байсан. Ийм ийм өөрчлөлтүүд орсон байсан учраас 2002 оны 8 сард төсвийн тодотгол хийхдээ Эрдэнэт үйлдвэрээс оруулах орлогыг тодорхой хэмжээгээр бууруулж төлөвлөсөн. Мөн Худалдаа хөгжлийн банкнаас орох орлогын татварыг бас гадаад, дотоод зах зээлийн хүчин зүйлийн нөлөөллөөс болж буурч байгааг харгалзан бууруулж, мөн төрд ногдох ноогдол ашгийн хэмжээг тодорхойлж өгсөн ийм өөрчлөлтүүд оруулсан байгаа. 

Ингээд 2002 оны гүйцэтгэлээр бол Эрдэнэт үйлдвэр гэхэд тодотгосон төлөвлөгөөг биелүүлсэн байгаа, Худалдаа хөгжлийн банк бол тодотгосон төлөвлөгөө нь буурсан байсан боловч одоо бас төсөвт төвлөрүүлэх орлогыг бүрэн төвлөрүүлэх орлогыг бүрэн төвлөрүүлээгүй гэсэн ийм дүн гарсан байгаа юм. 

С.Төмөр-Очир: За өөр нэмэлт хариулах хүн. СЭЗЯ-ныхан бусад асуултад хариулъя. 

Ц.Даваасүрэн: За Нигамет гишүүний 4 дэх асуултад хариулъя. Тэгэхээр аймаг, орон нутгийн төсвийн гүйцэтгэлийг Иргэдийн төлөөлөгчдийн хурлаараа хэлэлцэж байгаа. Удирдлага, санхүүжилтийн хуулийн дагуу бол хууль энэ оноос хэрэгжиж эхэлж байгаа учраас 2003 оны төсвийн гүйцэтгэлийг бол яг шинэчилсэн хуулиар хэлэлцээд явах байх гэж бодож байна. 

Ер нь бол өмнөх жилүүдэд аймгууд орон нутгийнхаа төсвийн гүйцэтгэлийг Иргэдийн төлөөлөгчдийн хурлаараа хэлэлцдэг, тухайн төсвийн гүйцэтгэлийг бол 2 сарын 15-наар манайд ирүүлээд, манайх 3 сарын 20-ны дотор багтааж нэгдсэн төсвийн гүйцэтгэл ингэж гаргадаг ийм журамтай явж байгаа. 

С.Төмөр-Очир: За үлдсэнд нь Улаан сайд хариулах гэж байна уу. За Улаан сайд.


Ч.Улаан: Саяын хариулдаг асуултын хувьд бол бид одоогоор хичнээн аймаг нь хичнээн аймаг нь энэ гүйцэтгэлээ хэлэлцсэн байна энэ талаар мэдээ авч нэгтгэж чадаагүй байна л даа. Ер нь дараа жилээс бид нар одоо нэгэнт төсвийн гүйцэтгэлийн тайлан хуулийн хугацаандаа гардаг болсон, аймаг, орон нутгууд ер нь 3 сар гэхэд бүгд тайлангаа гаргачихаж байгаа. Тэгэхээр ер нь Их Хурал дээр ярихын өмнө аймгуудыг тэндээ бас одоо энэ төсвийнхөө гүйцэтгэлийг ярьдаг болгох, тэрийн нэгтгэж байж Их Хурал дээр танилцуулдаг ийм журамд орох нь зүйтэй юм гэж бид үзэж байгаа юм л даа. Ер нь цаашдаа бол энэ журамд орох нь зүйтэй гэж үзэж байгаа. За баярлалаа. 

О.Нигамет: Нэг асуулт үлдлээ. Манай орны төсөвт далд эдийн засгийн эзлэх байр суурь бидний сонгуульд орж байх үеэр 30.0 хувьтай гэж гадаад, дотоодод дүгнэлт хийгддэг байсан. 2002 оны тайлангаасаа дүгнэлт хийхэд энэ үзүүлэлт хэр буурсан бэ, энэ талаар хийсэн дүгнэлт байна уу. 

Ч.Улаан: Би Нигамет гишүүний асуултад хариулъя. Тэгэхээр энэ далд эдийн засгийн судлагааг бид нар 1999 оноос хойш дахиж хийгээгүй юм. Ер нь хийж чадаагүй байгаа. Харин энэ оноос бид нар Yндэсний статистикийн газартай хамтраад энэ судалгааг хийж эхэлсэн, зүгээр одоо дүн нь гарах арай болоогүй байна. 

1999 оны судалгаагаар бол манай далд эдийн засгийн нөлөөлөл 30.0 хувь байна гэсэн дүн гарсан л даа. Одоо яг хэд байгааг онож би хэлж чадахгүй, зүгээр энэ бол буурч байгаа гэдэг нь бол ойлгомжтой, яг хэд болов гэдгийг энэ оны эцэс дээр л бид нар нэг тогтоож чадна гэж бодож байна. 

С.Төмөр-Очир: За баярлалаа. Дараа нь Ганбямба гишүүн асуултаа асууя. 

Н.Ганбямба: Баярлалаа. Төсвийн гүйцэтгэл хэлэлцэх маань бол Их Хурлын чуулганаар төсөв хэлэлцэхээс дутуугүй том асуудал л даа. Анхан байнгын парламенттай болчихоод байхад Улсын Бага Хурал дээр анхны төсөв хэлэлцэж байхад Элбэгдорж нэг горимын санал гаргаад өнгөрсөн төсвийг, өнгөрсөн юмыг ингэж задгай хэлэлцээд яах вэ гээд нэг мөсөн батлая гэж горимын санал гаргаж батлуулчихаад, дараа нь Хувьсгалт Намынхан 15 минутад хууль баталсан гээд улс төржүүлж байсан юм. 

Тэгээд одоо зүгээр ер нь анхнаасаа нэг сонин горим тогтсон нэгэнт өнгөрсөн ч гэсэн одоо энэ гүйцэтгэлээ бас их ач холбогдол өгч хэлэлцэх ёстой юмаа гэж ойлгож байгаа. Тухайлах юм бол ерөнхийдөө манай төсөв бол маш сайн эрүүлжиж ирж байна энэ сонгуулиас хойшхи хугацаанд. Өмнөх төр, засгийн үед байсан дутагдлуудыг үндсэнд нь арилгаад цэвэр эрүүл гольдролд орж байна гэж ойлгож байгаа. 

За тэгэхдээ энд жижиглээд аваад үзэх юм бол ганц нэгэн тодруулах, асуух зүйл байна. Тухайлбал өнгөрсөн 2002 оны төсвийн гүйцэтгэлээс хөрөнгө оруулалт 5.0 тэрбумаар хэтэрчээ. За бараа үйлчилгээний зардал 12.5 тэрбумаар нэгдсэн төсөв дотор хэтэрчээ, үүнээс төвлөрсөн төсвөөс бол 5.0 тэрбум төгрөгөөр хэтэрсэн байна. Тэр олон хэтэрсэн болгоныг ярихгүй байгаа, би зүгээр гол юмнуудын сугалж аваад одоо ингээд бид УИХ баталсан төсвөөс ингээд хэтэрсэн төслийг гүйцэтгэлээрээ дахиж батлаад яваад байдаг ийм л процедураар цаашдаа явах уу, эсвэл одоо энэ хэтэрсэн төсвийн орлого ямар эх үүсвэрээс, мөн УИХ-аас баталсан орлогоосоо давуулж орсон орлогоор нөхөгдөж санхүүжигдэж байна уу, эсвэл одоо гадаадын зээл тусламжаар санхүүжигдэж байна уу. Ер нь цаашдаа энэ хэтэрсэн юу нь дээр ямар хариуцлага тооцож явах нь зүйтэй байна вэ гэсэн нэг асуулт. 

Цаашдаа ер нь аймгууд чинь бас төвлөрсөн төсвөөс гадна нэгдсэн төсвийн нэг хэсгээ бол улсын нэгдсэн төсвийн нэг хэсгийг аймгийн Иргэдийн төлөөлөгчдийн хурлууд батлаад, хэлэлцээд бас давуулсан, хэтрүүлсэн юмнуудаа аймгууд хэлэлцдэг. Гэхдээ бас нарийндаа бол энд сайн нэгтгэгддэггүй юм байна саяын асуултаас. Тэгээд энэ төвлөрсөн төсвийн гүйцэтгэлийн хэтэрсэн зардлууд, аймгуудын одоо гүйцэтгэлийн хэтэрсэн зардлуудыг яаж хариуцлага тооцож байх нь зүйтэй байна вэ. Ямар процедур тогтоох нь зөв бэ гэсэн ийм л асуулт байна. Баярлалаа. 

С.Төмөр-Очир: За баярлалаа. Ганбямба гишүүний асуултад Улаан сайд. 

Ч.Улаан: За тэгэхээр УИХ-аар төсвийн гүйцэтгэлийн тайланг хэлэлцэж батална гэдэг бол туйлын хариуцлагатай явдал л даа. Урд нь өмнө нь байсан байдлыг нэг их яриад яахав. Хаврын чуулганаараа хэлэлцэж амждаггүй, тайлангаа гаргаж чаддаггүй, тэр ч битгий хэл зарим жилд төсвийнхөө гүйцэтгэлийн тайланг Их Хурлаар хэлэлцээгүй явдал ч байж л байсан л даа. Тэгэхээр энэ байдлыг бид нар халж байгаа юм, хамгийн гол нь богино хугацаанд өнгөрсөн үйл ажиллагаанаас дүгнэлт хийх, сургамж авах, тэгээд гарсан дутагдлыг дахин давтахгүй байх нь онцгой ач холбогдолтой гэж үзэж байгаа юм. 

За энэ жилийн хувьд бол төсвийн гүйцэтгэлийг хуулийн хугацаанд гаргасан, хуулийн хугацаанд өргөн барьсан, Их Хурал дээр их нухацтай авч хэлэлцсэн, ажлын хэсэг хэд хэд хуралдсан, Төсвийн зарлагын хяналтын дэд хороо 2 удаа төсвийн гүйцэтгэлийг нилээд дэлгэрэнгүй ярьсан. За дараагаар нь Байнгын хороогоор ярьсан, өнөөдөр бол одоо УИХ-аар бараг бүтэн өдөр хэлэлцэж байна. Тэгэхээр бол бид их нухацтай хандаж байгаа гэж ойлгож байгаа юмаа. 

Ер нь улсын төсвийн зарлага хэтэрч байгаа статъяа, ангилал болгоныг бид нар нарийн судалж, учир шалтгааныг тогтоож бас тэндээ дүгнэлт хийж ажиллаж байгаа юм. 2002 оны хувьд бол бас жаахан өвөрмөц байдлууд нөлөөлсөн л дөө, жишээ нь одоо төсөвт хамрагдаж байгаа хүрээ өргөжсөн, өөрийн орлоготой төсвийн байгууллагуудыг төсвийн орлого, зарлагад оруулж тооцсон. За нөгөө талаар бол Төрийн сангийн нэгдсэн тогтолцоонд шилжсэн. За энэ байдлуудаас болоод зарим нэг зардлууд хэтэрч гарах бодитой болоод бодьгүй ийм учир шалтгаан нөлөөлсөн гэдгийг би хэлмээр байна. 

За ер нь цаашдаа бол нэгэнт УИХ-аас баталсан энэ зардлууд бол хэтрэх ийм учир шалтгаан бол байхгүй, яагаад гэвэл одоо зарцуулалтад нь шуурхай хяналт тавьж байгаа, өдөр тутам гүйлгээ, баланс гаргаж хяналт тавьж байна. Сар бүр балансаа гаргаж байгаа ийм учраас энийг шуурхай зохицуулаад явах бололцоо бүрдэнэ гэж ингэж бодож байгаа юм. 

Харин 2002 оны төсөв дээр нэг хэлэх юм бол улсын төсвөөс өгөх санхүүжилт, хөрөнгө оруулалтаас бусад зардалд бол хэтрээгүй, өөрөөр хэлбэл батлагдсан хэмжээнээс илүү санхүүжүүлээгүй гэсэн ийм дүгнэлт байгаа юм. За хөрөнгө оруулалт бол тодорхой, бодитой шалтгаанаар харин хэтэрч санхүүжигдсэн. 

За ер нь одоо энэ зардал хэтрүүлж байгаа төсвийн эрх захирагчидтай бол одоо хариуцлага хатуу тооцдог ийм журамд орж байгаа, ялангуяа энэ оноос бол Төсвийн байгууллагын удирдлага, санхүүжилтийн хуулийн дагуу төсвийн эрх захирагч бүхэн одоо худалдан авах бүтээгдэхүүндээ таарсан санхүүжилтээ авч байгаа. Хэрвээ нэг газар нь хэтрүүлээд олгочих юм бол тэр хүний одоо бүтээгдэхүүн тасарна, ажил үйлчилгээ саатна. За ийм учраас энэ хариуцлага нилээд өндөржинө гэж бид нар бодож байгаа юм. 

За ер нь одоо цаашдаа төсвийн эрх захирагчдын өөрсдийнх нь хариуцлага л их өндөр болж байгаа даа. Одоо чинь эрх захирагч нар өөрсдийнхөө багцын хүрээнд одоо түүнийгээ захиран зарцуулж, зохицуулах эрхээр хангагдсан байгаа. Хэтрүүлсэн, үргүй зардал гаргасан эрх захирагч нартай бол Засгийн газар хариуцлага тооцож ажиллана гэж ингэж бодож байгаа юм. 

С.Төмөр-Очир: За асуулт асуухаар нэрсээ ирүүлсэн гишүүд дууссан, асуулт, хариултаа таслая. 

За одоо Монгол Улсын 2002 оны төсвийн гүйцэтгэлийн талаар Төсвийн байнгын хорооны дүгнэлтийг сонсоё. Төсвийн байнгын хорооны дүгнэлтийг УИХ-ын гишүүн Д.Цэвээнжав танилцуулна. Д.Цэвээнжав гишүүнийг индэрт урьж байна. 


Д.Цэвээнжав: УИХ-ын дарга, эрхэм гишүүд ээ!

Монгол Улсын Засгийн газраас Монгол Улсын 2002 оны төсвийн гүйцэтгэлийн тайланг  2003 оны 4 дүгээр сарын 30-ны өдөр Улсын Их хуралд өргөн мэдүүлсэн билээ.

УИХ-ын төсвийн зарлагын хяналтын дэд хороо өөрийн эрхлэх чиг үүргийн дагуу Монгол Улсын 2002 оны төсвийн гүйцэтгэлийн тайланг анхааралтай судалж, Үндэсний аудитын газрын дүгнэлтийг гаргуулж, дэд хорооны  2003 оны 5 дугаар сарын 21, 28-ны өдрүүдийн  хуралдаанаар хоёр удаа хэлэлцэж гаргасан дүгнэлтийг УИХ-ын Төсвийн байнгын хорооны 2003 оны 6 дугаар сарын 4-ны өдрийн хуралдаанаар хэлэлцүүлэн дараах дүгнэлтийг УИХ-ын нэгдсэн чуулганд оруулж байна.

Засгийн газрын өргөн мэдүүлсэнээр Монгол Улсын 2002 оны төвлөрсөн төсөвт  387.7 тэрбум төгрөгийн орлого орж төлөвлөгөө 5.1 хувиар давж биелэн тайлант онд төлөвлөсөн зарлага, санхүүжилт хугацаандаа бүрэн хэрэгжсэн байна. 

Төсвийн орлогын төлөвлөгөөг орлогын төрлөөр авч үзвэл нийт орлогын дүнд татварын орлого 74.5 хувийг эзэлж хуулиар батлагдсанаас 11.4 тэрбум төгрөгөөр, татварын бус орлого 23.8 хувийг эзэлж батлагдсанаас 8.6 тэрбум төгрөгөөр тус тус давж, тусламжийн орлого 1.2 тэрбум төгрөгөөр тасарсан байна. Гэтэл тусламжийн барааны орлогыг хуваарийн дагуу төвлөрүүлсэн бол багаар тооцоход 1.4 тэрбум төгрөгийн орлого төвлөрүүлж болох байжээ.


Татварын болон татварын бус орлого нийт дүнгээрээ давж биелэгдсэн боловч зарим нэр төрлийн орлого тасарсан байна. Үүнд: Онцгой албан татварын орлого, тухайлбал, дотоодын архиных –0.9 тэрбум, суудлын автомашиных –1.5 тэрбум, импортын пиво –0.3 тэрбум, ашигт малтмалын нөөц ашигласны төлбөр –2.3 тэрбум төгрөгөөр тус тус тасарчээ. 

    
Харин тайлант онд аймаг, нийслэлийн татварын албадаас улсын төсөвт  төвлөрүүлэх орлогын төлөвлөгөөг 1.4-өөс 40.7 хувиар давуулан биелүүлсэн байна. 

Улсын төсөвт Үндэсний татварын ерөнхий газар 149.8 тэрбум төгрөгийн орлого оруулах ёстойгоос 139.7 тэрбум төгрөг оруулж 10.1 тэрбум төгрөгөөр тасалсан байна. Энэ тасалдалын гол шалтгаан нь томоохон татвар төлөгч “АПУ” ХК 4.3 тэрбум төгрөг, Худалдаа хөгжлийн банк 755.2 сая төгрөгөөр, Дулаан  түгээх сүлжээ компаниуд зэрэг цахилгаан, дулааны эрчим хүчний төв орон нутгийн үйлдвэрүүд татварын орлогын төлөвлөгөөг 2.6 тэрбум төгрөгөөр тасалсантай холбоотой байна. 

Улсын гаалын ерөнхий газар төсөвт 152.2 тэрбум төгрөгийн орлого төвлөрүүлж төлөвлөгөөг 4.2 хувиар давуулан биелүүлжээ. Харин экспортын гаалийн орлогын төлөвлөгөө  дөнгөж 62.3 хувийн биелэлттэй байгаа нь эрдэс болон нэхмэлийн салбарын  гол нэрийн бүтээгдэхүүн зэсийн баяжмал,  боловсруулсан ноолуурын  зах зээлийн үнэ буурсантай холбоотой байна. 

Татварын  бус орлого давж биелэгдэхэд навигацын орлого нэмэгдсэн, бусад орлогын эх үүсвэрүүд буй болсон нь сайнаар нөлөөлжээ.

Монгол Улсын 2002 оны төсвийн орлогын  байдлыг нэгтгэн дүгнэж үзвэл  төсвийн орлогыг бүрдүүлэх чиглэлээр зохион байгуулалтын талаар тодорхой арга хэмжээ авч, далд эдийн засгийг илрүүлэх талаар хийж байгаа ажлын үр дүнд зарим ахиц гарч байна гэж үзэв. Цаашид  төсвийн орлогын төлөвлөгөөг  жигд ханган биелүүлэх талаар анхаарч ажиллах нь зүйтэй гэж УИХ-ын төсвийн зарлагын хяналтын дэд  хороо үзэж байна. Ялангуяа төсвийн орлогын төлөвлөгөө тасалдаж байгаа газруудад онцгой анхаарал тавьж, орлогыг бүрэн биелүүлэх, тасалдалын шалтгааныг тогтоох мөрөөр нь тодорхой арга хэмжээ  авч ажиллах  шаардлагатай байна. 

2002 онд төсвийн орлого төвлөрүүлэлтийг судалж үзэхэд 14 аж ахуйн нэгж 5.2 тэрбум төгрөгийн дутуу төлөлттэй байхад мөн нэлээд байгууллагаас 5.2 тэрбум төгрөг илүү дайчилсан байна. 

2002 онд татварын авлага өмнөх жилээс 26.8 хувиар өссөн байхад илүү дайчилсан татвар төлөгчдөд эргүүлж олгох хөрөнгийн хэмжээ 80 гаруй хувиар өссөнд Засгийн газар дүгнэлт хийх хэрэгтэй байна. 

Төсвийн орлогын төлөвлөгөөний үндэслэл тооцоо ч хангалтгүй байгааг анхаарах нь зүйтэй. Жишээ хэлэхэд “Спирт бал бурам” ХК 4.6 тэрбум төгрөг төсөвт төлөхөөр төлөвлөсөн байхад ногдуулалтаар 2 дахин их буюу 9.3 тэрбум төгрөг болсон байна. “Алтантариа” ХК ч төсөвт төлөвлөгдсөн нийт татвар -4.4 тэрбум, ногдуулалтаар 9.2 тэрбум төгрөг байхад төсөвт 2.2 тэрбум төгрөг төлөөгүй байгааг дурьдаж болох байна.

 УИХ-ын Төсвийн байнгын хорооноос ажлын хэсэг байгуулж Ашигт малтмалын хууль болон Нэмэгдсэн өртгийн албан татварын тухай хуульд оруулсан нэмэлт өөрчлөлтийн байдал төсвийн орлогод хэрхэн нөлөөлсөн талаар Санхүү, эдийн засгийн яам, Үйлдвэр, худалдааны яам, Монголбанкинд танилцсан билээ. Дээрх хуулиудад оруулсан өөрчлөлтөөр алтны нэмэгдсэн өртгийн албан татварын нөөцийн төлбөрөөр сольж тогтоосоныг Та бүхэн мэдэж байгаа. Энэ  хуулиудын төслийг болон 2002 оны төсвийн тухай хууль, түүнд оруулсан нэмэлт өөрчлөлтийн тухай хуулиудыг УИХ-ын  чуулганы хуралдаан, Байнгын хорооны хуралдаанаар хэлэлцэж байхад УИХ-ын гишүүд  төсвийн орлогод  ямар нэг өөрчлөлт оруулах эсэх талаар  асууж танилцахад Засгийн газар болон хууль санаачлагч ҮХЯам  өөрчлөлт орохгүй гэж батлан хариулж байсан байна.  Гэтэл бодит байдал дээр улсын төсвийн орлого 1.5 тэрбум төгрөгөөр буурсан болох нь шалгалтаар тогтоогдож байна. Ийм байдал цаашид хэрхэвч давтагдах ёсгүй. 

Улсын Их Хурлын эрхэм гишүүд ээ!

Монгол Улсын 2002 оны  төвлөрсөн төсвөөс 450.7 сая төгрөгийн санхүүжилт хийсэн нь төлөвлөснөөс 9.2 тэрбум төгрөгөөр хэтэрчээ. 

Засгийн газраас өргөн мэдүүлсэнээр 2002 онд төвлөрсөн төсвөөс тэтгэврийн даатгалын болон халамжийн сан, орон нутгийн төсөвт өгөх татаас, нөхөн олговор, цалин, хөлс зэрэг нийгмийн хэрэглээний үндсэн санхүүжилтүүд төсвийн жилдээ бүрэн хийгджээ. 

2002 оны сүүлийн хагас жилээс  төрийн сангийн дансны нэгдсэн тогтолцоонд шилжсэнээр Засгийн газрын мэдлийн мөнгөн хуримтлалыг төвлөрүүлэн мөнгөн хөрөнгийн төлөвлөлт, зохицуулалтыг хийх шинэ аргыг нэвтрүүлсэнээр төсвийн хөрөнгийг зориулалтын дагуу үр дүнтэй зарцуулахад чухал алхам болж байгаа нь тайлант жилийн төсвийн санхүүжилтийн тайлангаар харагдаж байна. Гэхдээ төрийн сангийн дансны нэгдсэн тогтолцоог эхнээс нь зөв зарчмаар ажиллуулах нь цаашдаа чухал байх бөгөөд анхаарал тавьж ажиллах хэрэгтэй.

Монгол Улсын нэгдсэн төсвөөр 2002 онд зарцуулсан нийт зардлын 9.8 хувийг нийтийн ерөнхий үйлчилгээний зардалд, 5.1 хувийг батлан хамгаалах арга хэмжээнд, 5.5 хувийг нийгмийн хэв журам  аюулгүй байдлын зардалд, эрүүл мэнд, боловсрол, соёлын салбарт зарцуулсан тайлан гарчээ. 

Төсвийн зарлагыг бүтцээр авч үзвэл төвлөрсөн төсвийн нийт зарлагын дүнд төсвийн урсгал зардал 72.3 хувь буюу 326.1 тэрбум төгрөг болж төлөвлөсөнөөс 4.8 тэрбум  төгрөгөөр, хөрөнгийн зардал 57.5 тэрбум төгрөг болж төлөвлөсөнөөс 8.5 тэрбум төгрөгөөр тус тус хэтэрсэн байна. Төсвийн урсгал зардлын дотроос цалин 42.6 тэрбум төгрөг болж, 0.4 тэрбум төгрөгөөр, бараа үйлчилгээний бусад  зардлын гүйцэтгэл 102.8 тэрбум төгрөг болж төлөвлөсөнөөс 5.1 тэрбум төгрөгөөр хэтэрсэн байна. Тухайлбал, эд хогшил худалдан авах зардал –1.3 тэрбум төгрөг, урсгал засварын зардал –1.2 тэрбум төгрөг, бичиг хэрэг шуудан холбооны зардал –416.0 сая төгрөг, албан томилолт –293.8 сая төгрөгөөр тус тус хэтэрчээ. Гэтэл энэ төрлийн зардлыг 2001 оны түвшинд барихаар УИХ төлөвлөж хуульчилсан нь хэрэгжээгүй байна. Мөн төлбөр хураамж, төвлөрсөн арга хэмжээнд төлөвлөсөн зардал –5.9 тэрбум төгрөгөөр хэтэрсэн байна.   

Тайлант онд төвлөрсөн төсвөөс 32.8 тэрбум төгрөгийн хөрөнгө оруулалт хийж 4.9 тэрбум төгрөгөөр давуулан санхүүжилт хийжээ. Зөвхөн их засварын зардал –0.3 тэрбум төгрөгөөр хэтэрчээ. Энэ онд нийт 280 гаруй барилга байгууламж, төсөл арга хэмжээнд хөрөнгө зарцуулсаны дотор барилга зам гүүрийн барилга байгууламжийн төсөл 127,  их засвар болон тоног төхөөрөмжийн 160-аад төсөл хэрэгжсэн байна. Хөрөнгө оруулалтын  санхүүжилтийн 67.0 хувийг эрчим хүч, зам, тээвэр, холбоо зэрэг дэд бүтцийн салбарт, 8.0 хувийг боловсрол, нийгмийн хамгаалалын салбарт, 14.8 хувийг их засварт, 3.0 хувийг батлан хамгаалах, нийгмийн хэв журам, хууль сахиулах байгууллагуудын төсөл арга хэмжээнд зарцуулжээ. 

Төсвийн хөрөнгө оруулалтын зарцуулалтанд анхаарах нэг  чухал асуудал бол  төсвийн санхүүжилтээр баригдаж байгаа барилга, байгууламж, хийгдэж байгаа  их засварын гүйцэтгэгчийг сонгон шалгаруулах,  тэдгээрийн гүйцэтгэж байгаа ажлын чанарт тавих хяналтын асуудал байгаа юм. Гүйцэтгэгчийг шалгаруулах ажилд муу анхаарсан болон барилга байгууламжийн ажлын үе шат бүрд тавих хяналт муугаас  шинээр барьсан олон барилга, хийсэн их засварын чанар гологдож байгааг орон нутгаас шүүмжилж байна. Хяналтын байгууллагуудын мэдээ, орон нутгаас гарч байгаа гомдолыг судлан үзэхэд чанаргүй ажил төсвийн хөрөнгөөр хийж, хөрөнгө  завшаад өөр аймагт  дахин шалгаруулалтанд орж “халтуур” хийдэг олон аж ахуйн нэгжүүд  Улаанбаатарт байгаа нь нотлогдож байна. Энэ байдлыг холбогдох байгууллагууд шуурхай шалган үзэж дахин  ийм дутагдлыг давтан гаргахгүй байх талаар тодорхой арга хэмжээ  авах хэрэгтэй байна. 

Түүнчлэн төрийн болон орон нутгийн өмчийн хөрөнгөөр ажил гүйцэтгэгчийг сонгон шалгаруулах тухай хуулийн хэрэгжилтийн байдлыг шалган үзэж, хуульд нэмэлт өөрчлөлт оруулах зайлшгүй шаардлагатай гэж үзэж байна.

Төсвийн зарлага санхүүжилтийг нэгтгэн авч үзэхэд зардлын төлөвлөлтийн үндэслэлийг сайжруулах, нэгэнт хуулиар батлагдсан зардлыг хэтрүүлэхгүй байх, хэтэрсэн тохиолдолд шалтгааныг нь тогтоон  холбогдох арга хэмжээг авч байх нь зүйтэй. Энэ талаар Засгийн газарт УИХ-аас тодорхой үүрэг өгсөн бөгөөд түүний хэрэгжилт хангалтгүй байгаад дүгнэлт хийх хэрэгтэй байна.

Засгийн газраас төсвийн байгууллагуудын өрийг барагдуулах талаар анхаарч тодорхой арга хэмжээ авчээ. 2000 онд он дамжин хуримтлагдсан өрийн дарамтыг арилгах, орон нутгийн төсвийн өрийг шийдвэрлэхэд Засгийн газраас 3.4 тэрбум төгрөг зарцуулсан байна. Мөн үүний зэрэгцээ өмнөх Засгийн газраас он дамжин ирсэн цалин тэтгэврийн өрийг барагдуулах зориулалтаар 2000 оны эцэст орон нутагт олгосон 13.0 тэрбум төгрөгийн зээлийн өрийг төсвөөс төлжээ. Гэтэл 2001 онд байсан өрийн үлдэгдлийг Баян-өлгий аймаг 159.3 сая төгрөгөөр, Завхан аймаг 198.3 сая төгрөгөөр, Увс аймаг 130.6 сая төгрөгөөөр тус тус нэмэгдүүлсэн байна. Энэ байдалд дүгнэлт хийж  төсвийн байгууллагын өрийг барагдуулахын зэрэгцээ дахин өр үүсгэхгүй байх талаар бүх шатанд анхаарч ажиллах шаардлагатай байна.


Төсвийн байгууллагуудын санхүүгийн харилцааг эрүүлжүүлэх, тайланг бодитойгоор дүгнэхэд цаашдаа анхаарч үзэх нэг зүйл бол үйл ажиллагаандаа хэрэглэсэн бүтээгдэхүүн, авсан ажил үйлчилгээний төлөгдөөгүй зардлын хэмжээ 6.7 тэрбум төгрөгт хүрч, бусдад урьдчилан шилжүүлэн ашиглуулж ажил үйлчилгээ аваагүй хөрөнгө 1.7 тэрбум төгрөг байгааг бүрэн барагдуулах, дахин давтаж гаргахгүй байхаар ажил зохион байгуулбал зохино. 

Монгол Улсын 2002 оны төсвийн гүйцэтгэл тэнцлийн хувьд сайжирсан тайлан гарчээ. Төвлөрсөн төсвийн нийт тэнцлийн алдагдал 63.0 тэрбум төгрөг болж, төлөвлөсөнөөс 13.2 хувь буюу 9.6 тэрбум төгрөгөөр буурч, урсгал тэнцлийн нийт ашиг 54.7 тэрбум төгрөг болж төлөвлөсөнөөс 15.1 тэрбум төгрөгөөр нэмэгдсэн байна. 

Төсвийн тэнцлийн шалгуур үзүүлэлтүүдийг дотоодын нийт бүтээгдэхүүнд харьцуулан үзвэл Монгол улсын нэгдсэн төсвийн 2002 оны нийт орлого 38.8 хувь, урсгал орлого 38.2 хувь, нийт зарлага 44.8 хувь, урсгал зарлага 33.8 хувь, нийт тэнцлийн алдагдал 6.0 хувь, урсгал ашиг 4.4 хувь болж  төсвийн тэнцлийн шалгуур үзүүлэлтүүд сайжирч Монгол улс олон улсын банк, санхүүгийн байгууллагын өмнө хүлээсэн үүргээ биелүүлсэн байна. 

Улсын Их Хурлын  эрхэм гишүүд ээ !

Монгол Улсын 2002 оны төсвийн гүйцэтгэлийн талаар дурьдахад ийм байна. 

2002 онд төвлөрүүлсэн орлого, түүнээс зарцуулсан хэмжээгээр үзвэл нэгдсэн төсвийн орлогын өсөлт нь зарлагын өсөлтөөс хоцрох хандлага ажиглагдаж байна. 

2002 онд төсвийн зарлага 2001 оноос 12.4 хувиар буюу 60.8 тэрбум төгрөгөөр өссөн нь төсвийн орлогын өсөлтөөс 3.8 нэгж буюу 23.1 тэрбум төгрөгөөр илүү байгаагаас харагдаж байна. 

“2002 оны улсын төвлөрсөн төсвийн гүйцэтгэлийн мөрөөр авах зарим арга хэмжээний тухай” УИХ-ын 2001 оны 71 дүгээр тогтоолын “2000 оноос эхлэн төсвийн хууль биелүүлээгүй, төсөв хэтрүүлэн зарцуулсан, өр авлага үүсгэсэн төсвийн эрх захирагч болон татварын орлогыг тасалдуулсан, өмч хөрөнгийг хууль бусаар зарцуулсан хүмүүст хуулийн дагуу хариуцлага тооцож, дүнг жил бүр УИХ-ын хаврын чуулганд илтгэж байх” гэсэн заалтын хэрэгжилт хангалтгүй байгаад дүгнэлт хийх шаардлагатай байна. Энэ тухай өнгөрсөн жил 2001 оны төвлөрсөн төсвийн гүйцэтгэлийг хэлэлцэж байхад ч яригдаж байсан. Жилийн дараа давтан ярьж байгаадаа дүгнэлт хийх нь зүйтэй. 

2002 оны төсвийн хуулийг хэрэгжүүлэх ажилд олсон ололтыг улам бататган, гарсан дутагдалд дүгнэлт хийж,  Төсвийн байгууллагын удирдлага, санхүүжилтийн тухай хуулийг хэрэгжүүлэн 2003 оны зорилтыг төсөв санхүүгийн хүрээнд бүрэн ханган биелүүлэх талаар онцгой анхаарч ажиллах шаардлагатай байна.

Монгол Улсын 2002 оны төсвийн гүйцэтгэлийг хэлэлцэн орлогыг 387,685,653.3 мянган төгрөгөөр, зарлагыг 450,680,977.8 мянган төгрөгөөр тус тус  баталж өгөхийг хүсье. Энэ талаар гарах УИХ-ын тогтоолын төслийг та бүхэнд тараасан болно. 

Анхаарал тавьсанд баярлалаа.


С.Төмөр-Очир: За Цэвээнжав гишүүнд баярлалаа. БАйнгын хорооны дүгнэлттэй холбогдуулж асуулт асуухаар гишүүд нэрээ ирүүлж байх шиг байна. Ням-Осор, Дулам, Бадам, Содхүү гишүүн нар байна, өөр гишүүн байхгүй, Содхүү гишүүнээр тасаллаа. За Ням-Осор гишүүнийг асуултаа асуухыг урьж байна. 


Ц.Ням-Осор: Баярлалаа. Энэ Төсвийн байнгын хорооны дүгнэлттэй холбогдуулаад 2-3 зүйл тодруулъя. 


Нэгдүгээрт, Засгийн газар бол энэ одоо 2000, 2001 онд он дамжиж ирсэн 2000 оноос хойш он дамжиж ирсэн өрүүдийг барагдуулахад үнэхээр их анхаарчээ. 2001 оны байсан өрийн үлдэгдлийг Баян-Өлгий 159.0, Завхан 198.0, Увс аймаг 136.0 сая төгрөгөөр өрийн нэмэгдүүлсэн гэж. За үүний өмнөх 2000 оны эцсийн цалин, тэтгэврийн өрийг барагдуулахад 13.0 тэрбум төгрөгийг улсын хэмжээнд зарцуулсан байдаг. Гэтэл энэ аймгуудын өр өссөн үндсэн шалтгаан юу вэ. Төлөвлөлт дутуу төсөвлөж өгсөн юмуу, өөр нэмэгдэл зардал гарсан юмуу, энэ талаар судалгаа шинжилгээ хийсэн үү, ерөөсөө угаасаа ажлын хариуцлагагүйгээс болоод ингээд одоо өр нэмэгдээд байна гэж үзэж байна уу гэж. Нэг ийм тодотгол байна. 


Хоёрдугаарт, энэ орлоготой холбоотойгоор Yндэсний татварын газрынхан болохоор 10.0 тэрбум төгрөгөөр тасалсан гэж, за тасарсан шалтгаан нь 2-3 одоо томоохон татвар төлөгчийн тасалсан дүнг тавьсан байна л даа. Энэ 3-ын үндсэн шалтгаан, энэ томоохон татвар төлөгчөөс болсон гэж үзэж байна уу, үйл ажиллагааны үр дүн юмуу, ажлын хариуцлагын холбогдолтой тасалдал гэдэг юмуу, асуудал байгаа юу. Ер нь сайн ажиллаж байна, хэрхэн ажиллаж байна гэж үзэж байгаа юм бэ энэ Yндэсний татварын газрынхныг. 


Харин одоо нөгөө талд нь би харин эсрэг Улсын гаалийн ерөнхий газар байна л даа, эднийхэн болохоор 4.2 хувиар давуулан биелүүлсэн гэж. Тэгэхээр энэ одоо давуулан биелүүлсэн шалтгаан юу байна импорт нь ихэссэн юмуу, ажиллагаанууд нь сайжирсан, хүмүүсийн ажил хариуцсан менежмент сайжирсан байсан юмуу, одоо орлогуудыг илрүүлсэн гэдэг юмуу. Энэ хоёр одоо нэг орлого нь тасардаг, нэг орлого нь нэмэгддэг энэ үндсэн шалтгааныг юу гэж дүгнэж үзэж байна вэ. 


С.Төмөр-Очир: За Ням-Осор гишүүний асуултад Цэвээнжав гишүүн хариулна. 


Д.Цэвээнжав: За баярлалаа. Тэгэхээр Ням-Осор гишүүний эхний асуултад би хариулъя, тэгээд манай СЭЗЯ дээр нь нэмэлт тодруулалт хийж болох юм. 


Ер нь өр барагдуулах талаар 2000 оноос хойш ихээхэн арга хэмжээнүүдийг авч нэг ёсны төсвийн байгууллагуудын эдийн засгийн харилцааг эрүүлжүүлэх талаар онцгой анхаарсан гэдгийг түрүү тэмдэглэж хэлсэн. Ингээд нэгэнт үүссэн өрийг нь Засгийн газраас барагдуулж өгсөөр байхад нэр дурдсан 3 аймаг дээр урд байсан өрөө бууруулах арга хэмжээ аваагүй, харин дээр нь Баян-Өлгий аймаг гэхэд 159.0 сая, Завхан аймаг 198.0, Увс аймаг 130.0 сая төгрөгөөр нэмэгдүүлсэн байна гэж ингэж дүгнэж байгаа юм.  


За энэтэй холбогдуулаад Завхан аймаг дээр СЭЗЯ зориуд шалгаж үзсэн, шалгаж үзээд гаргасан дүгнэлтээс үзэхэд ер нь одоо төсөв хөрөнгөнд баригдаж, барьж түүнийгээ зохицуулж ажиллах эрх үүргээ төсвийн эрх захирагч хэтрүүлсэн байгаа юм. Ингээд хэтрүүлсэн учраас өнөөдөр өрийг нь барагдуулж өгөөд дараа жилийн төсвүүдийг нь байх нормативт хэмжээнд нь баталж өгч байгаа боловч нөгөө нэгэнт бий болгосон илүү орон тоо зэрэг арга хэмжээгээ хорогдуулах, нэг ёсны орон тоогоо хорогдуулж чадахгүй байгаагаас болж өнөөдөр зардал нь мөн хэтэрсээр байна. Тэгэхээр энэ байдал дээр бол аймгийн төсвийг удирдаж байгаа төсвийн эрх захирагч, аймгийн Засаг дарга энэ байдалдаа хатуу дүгнэлт хийж зохицуулахаас өөр аргагүй болсон байгаа юм. За энэ мэтчилэн ийм шалтгаан бол бий.


Зүгээр ер нь шууд зардалтай холбоотой зарим бас анхаарах юм бол Баян-Өлгий аймгийн хувьд бас байна гэж ингэж үзэж байгаа юм. Төсвийн хэтрэлтэд нөлөөлж байгаа. 


Татвар тасалдуулсан шалтгааны талаар СЭЗЯ-наас тодруулж хэл дээ. 


С.Төмөр-Очир: За СЭЗЯ-наас хэн хэлэх вэ, за Баяртсайхан дарга хариулъя гэж байна. За. 


Н.Баяртсайхан: Yндэсний татварын газраас оруулах татварын төлөвлөгөө 10.0 тэрбум төгрөгөөр тасалдсан байгаа. За эний цаад учир шалтгаан бол томоохон татвар төлөгчид улсын төсвийн өмнө хүлээсэн үүргээ хангалтгүй биелүүлсэнтэй холбоотой. Энэ бол нэгдүгээрт АПУ ХК байгаа, ХХБ байгаа, эдгээр байгууллагуудтай холбоотой тайлбарыг сая Санхүү, эдийн засгийн сайд хийж байна. Түүнээс гадна эрчим хүчний байгууллагууд улсын төсөвт оруулах ёстой төлбөрөө дутуу төлсөн, энэ бол өнгөрсөн жил эрчим хүчний тухай хууль батлагдан гарч зохион байгуулалт, бүтцийн өөрчлөлт хийсэн. За үүнтэй холбогдсон гэж үзэж байгаа. Нөгөө талаар НӨТ-ын орлогын төлөвлөгөөг хангалтгүй биелүүлсэнтэй холбогдож нийтдээ 10.0 тэрбум төгрөгөөр татварын газраас оруулах орлого буурсан юм.  


За гаалийн байгууллагаас орох орлого бол давж биелсэн, эний цаад учир шалтгаан бол импортын хэмжээ нэмэгдсэн, хэдийгээр экспортын орлого багассан ч гэсэн импортын хэмжээ нэмэгдсэн. Энэ хэмжээгээр импортын орлогын албан татвар нэмэгдэж гаалийн байгууллагаас улсын төсөвт орох орлогын хэмжээ нэмэгдсэн гэсэн ийм дүнтэй гарч ирж байгаа. 


С.Төмөр-Очир: За баярлалаа. Сая Ням-Осор гишүүн асуулаа, тэр төсөв хэтрүүлсэн, орон тоо хэтрүүлсэн тэрийгээ одоо хүртэл орон тоогоо, хүнээ хасч чадахгүй байгаа аймгууд яах вэ, арга хэмжээ авсан уу, энэ чигээрээ цаашаа явах уу гээд би нэмээд асуумаар байна Улаан сайдаас. Жишээ нь Завхан аймаг гэж байна л даа, одоо өрийн барагдуулаад өгчихсөн, илүү орон тоо ажиллуулаад дахиад өрөнд орсон. Тэгээд одоо энэ аймгийн дарга яах вэ ингээд л гүзээ нь дундаа яваад байх уу, арга хэмжээ авсан уу ер нь. 


Ч.Улаан: Баярлалаа. Тэгэхээр бид нар бол энэ төсөв хэтрүүлсэн, төсвийн хууль зөрчсөн улсуудын талаар бол дүгнэлт гаргаад тооцоо үндэслэлээ Засгийн газартаа танилцуулж ярьж байгаа. Бидний зүгээс авч байгаа арга хэмжээ бол бид нар тооцоог нь хянаад тэр илүү ажиллуулсан орон тоо, хэтрүүлсэн зарцуулсан зардлыг нь энэ оных нь төсвөөс хасаж суутгаж байгаа. Ийм аргаар л бид нар хариуцлага тооцож байна даа. 


С.Төмөр-Очир: Тэгэхээр их сонин байгаа байхгүй юу Улаан сайдаа, аймгийн дарга буруу юм хийсэн учраас мөнгө илүү зарчихсан, тэгээд одоо энэ жилийнх нь төсвөөс хасчихаар аймагт байгаа тэр ард түмэн л хохирохоос, аймгийн Засаг дарга ерөөсөө хохирохгүй. Харин ч одоо болох юм байна гээд яваад байх юм биш үү. Одоо дахиад хүндрэл үүсээд явна л даа, тэгэхээр одоо их л сонин юм болох нь л дээ наадах чинь. 


Ч.Улаан: Тэгэхээр тэр юу л даа, бид нар олгох ёстой санхүүжилтээс нь хассан гэсэн үг биш шүү дээ, бид тэр илүү байгаа, тэр нормативаас хэтэрсэн байгаа тэр хэсгийг нь хасаж байгаа юм. Тийм учраас одоо ер нь манайд нэг ийм сэтгэхүй, нийгэм хаана хаана хэвшиж дадах ёстой юм л даа, ер нь ч дадаж байна. Батлагдсан төсөв дотор багтаж үйл ажиллагаагаа явуулдаг журмыг манай төсвийн эрх захирагчид нэг өдөр тутмын хэв хэмжээ болгомоор байгаа юм. За баярлалаа. 


С.Төмөр-Очир: Одоо бас л Улаан сайдаас асуух нь дээ. Хуучин буруу орон тоогоор ажиллаж байсан улсууд хасагдлаа, тэр хасагдсан улсууд чинь одоо нөгөө бид нарын төсвийн байгууллагад ажиллаж байгаа хөнгөлөлтүүд тэр бүхнийг аймгийн даргын буруугаас болоод эдэлж чадахгүй, жишээ нь одоо 1 жилийн хүртэл цалингийн хэмжээтэй нөхөн олговор авагдаж байгаа, тэр авагдахгүй, их, дээд сургуульд сурч байгаа хүүхдийнх нь төлбөр нь явах ёстой, тэр авагдахгүй тэрийг одоо яах вэ, тэнд нөгөө ажиллаж байсан улсууд хохироод өнгөрч байгаа юу, яаж байгаа вэ. 


Ч.Улаан: Энэ бас амаргүй бэрхшээлтэй асуудал, ийм байдал одоо бас түрүүчийн зарим нэг газар гарч бэрхшээл үүсч бид яах ухаанаа олохгүй байна л даа. Жишээ нь Баян-Өлгий аймагт нилээд хэмжээгээр орон тоо илүү ажиллуулж байсан байгаа юм урд онуудад. Тэгээд энэ жил нөгөө бүтцийн өөрчлөлтөд бид нар тооцоод ингээд яг орон тоотой нь бүтцийн өөрчлөлтийнх нь санг тулгаад өгсөн чинь яг төрийн албанаас чөлөөлөгдсөн хүмүүсийн тоо бараг 2 дахин нэмэгдсэн. Яагаад гэвэл нөгөө илүү ажиллаж байсан улсууд нь нөгөө чөлөөлөгдсөн. Тэгэхээр төрийн албанаас чөлөөлөгдсөн хүмүүс маань эргээд нөгөө хуулиар олгогдсон 12 сарын тэтгэмжээ авч чадахгүй болчихож байгаа юм, нөгөө чөлөөлөгдсөн хүмүүстээ хувааж өгөх хэрэг гарсан. За тэгээд аргагүй энэ дээр бол хуулийн зохицуулалт байхгүй байсан учраас цаад улсуудтайгаа ойлголцоод одоо байгаа хөрөнгөө нийтэд нь хувааж хүртээх замаар явсан л даа. Энэ мэтчилэн ийм гажуудал гарч байна. Энэ одоо цаашдаа бол арилах байхаа, одоо энэ жилээр ингээд нэг цэглэгдэх байх гэж бодож байна. 


С.Төмөр-Очир: За тэгэхээр одоо аймгийн даргын ч байдаг юмуу, төсөв захирагчийн буруугаас болоод нэг талаар бол тэнд хөдөлмөрчид хохироод байдаг, аймгийн дарга өөрөө жип унаад давхиад байдаг ийм л юм байх гээд байгаа юм л даа, их л зовлонтой. Тэгээд ард түмэн энийг чинь хэлээд байгаа байхгүй юу Завхан аймгийн төсөв хэтэрчихсэн, Завханы Засаг дарга өөрөө жип унаад давхиад байгаа, цаана нь одоо ингээд хөдөлмөрчид хохирч, төрийн албанд ажиллаж байсан улсууд хохирч эхэллээ дээ тиймээ. Тэгэхээр нөгөө аймгийн дарга зүгээр л бараг инээгээд давхиад байгаа. Энийг л манай СЭЗЯ анхаарч, энэ хүмүүстээ л хариуцлага тооцдог баймаар байгаа юм л даа, тэгэхгүй бол бид нар ийм байна шүү гээд л байдаг их зовлонтой юм энэ байгаа юм, энэ дээр анхаармаар юм шиг санагдаад байгаа юм. 


За дараа нь Дулам гишүүн асуулт асууя гэсэн, Дулам гишүүнийг урьж байна. 

С.Дулам: За миний асуулт бол бас л яг ийм утга чанартай асуулт байсан юм. Тэгээд энд би үргэлжлүүлээд, одоо жишээ нь энэ Төсвийн байнгын хорооны дүгнэлтэд байж байгаа энэ одоо татварын орлогын төлөвлөгөөг олон тэрбум төгрөгөөр дутаасан жишээ нь одоо АПУ, ХХБ, дулаан түгээх сүлжээний компаниуд энд бас одоо ямар нэг хэмжээний хариуцлага тооцох юм байх уу, үгүй юу. Энэ одоо жил болгон ингээд яваад өгдөг, тэгээд ерөөсөө ер нь тэгээд татварын орлогын төлөвлөгөө тасалдуулж л байвал нэг болоод явчихдаг нэг ийм заншил тогтоод байна уу, үгүй юу. Ер нь жил болгон л ярих гээд байх шиг байх юм. 


Тэгээд одоо нөгөө бид нар анх ярьж л байсан 137.0 тэрбум төгрөгийн өр гээд л, одоо чинь тэрнээс маань юу болж байна сонгогчид тэрийг их асуудаг юм л даа, одоо тэрийгээ та нар сүрхий сайхан барагдуулж байгаа гэсэн одоо хэд нь үлдээд байна гээд л. Энд нэг хариу өгчихвөл сайн байх юм.


С.Төмөр-Очир: За Улаан сайд.


Ч.Улаан: За энэ төсвийн орлого тасалдуулсан татвар төлөгчидтэй бид нар бас байнга л ярьж байна л даа. Ер нь цаашдаа бол одоо энэ төсвийн орлого тасалдуулсан татвар төлөгчдөд төрийн зүгээс үзүүлж байгаа аливаа хөнгөлөлт, дэмжлэг одоо энийг нь холбон авч үзье гэж бид нар тэгэж одоо асуудал боловсруулж ярьж байна. Хамгийн наад зах нь одоо онцгой хөнгөлөлтүүд үзүүлж байгаа шүү дээ найдвартай, татвараа одоо хугацаанд нь төлдөг, сайн татвар төлөгчдөд бид нар одоо сая ногоон гэрлээр импорт, экспортын үйл ажиллагаа явуулах онцгой эрх олголоо. Тэгэхээр энэ мэтчилэнгийн дэмжлэг хөнгөлөлтөөс бол тэдгээрийн хасаж байгаа юм. 


За ер нь энэ бол жил тутам байнга л яригдаад байгаа зүйл л дээ, энийг багасгах талаар бүхий л талаар бид нар ярьж хэлж, тэмцэж байна. Гэхдээ энэ дээр бол яг тодорхой хариуцлагын механизм хэрэглэнэ гэхээр зэрэг бас бэрхшээлтэй тийм одоо эрх санкц нь бас байхгүй байгаа юм, энэ бас жоохон зовлонтой асуудал байдаг юмаа. 


Yүнээс гадна бид нар одоо зөвхөн орлого тасалдуулах, зарлага хэтрүүлэх одоо энэ төдийгүй бас их ноцтой ийм байдал бол 2002 онд гарсан шүү дээ, 7 аймаг улсын төвлөрсөн төсөвт оруулах ёстой төсвийн орлогыг аймаг дээрээ үлдээгээд өөрсдөө зарцуулчихсан ийм 7 аймаг байгаа. Тэгэхээр энэ аймгуудтай бид нар хариуцлага ярих ёстой. Тэр чинь бол хуулиар тодорхойлсон орлогууд, тэгэхээр энэ дээр бид нар Засгийн газар дээр ярьж байгаад эдгээр аймгуудын хууль зөрчин өөртөө авч үлдсэн тэр орлогыг энэ оных нь санхүүжилтийн дэмжлэгээс суутгаж байгаа. Өөр арга байхгүй, яагаад гэвэл өмнөх онд хууль зөрчөөд өөрөө аваад үлдсэн орлогыг олгох дэмжлэгээсээ бид нар суутгаж яваа. 


За Засгийн газар үйл ажиллагаагаа эхлэхэд хугацаа хэтэрсэн, тулгамдсан өр төлбөр тавигдсан 137.0 тэрбум төгрөгийн өр хүлээж авсан. Одоо нэг 40.0 хэдэн тэрбум төгрөгийн өр байж байгаа, энэ бүрэн барагдаагүй. Гэхдээ энийг бол одоо бэлэн мөнгөөр нь төлж барагдуулах өр бишээ, энэ бол голдуу гадаад түншүүдтэй байгуулсан гэрээ хэлэлцлийн журмаар тэрийг шийдчих бололцоотой ийм өрнүүд байгаа. Энэ тал дээр бол одоо гэрээ хэлэлцээр идэвхитэй явагдаж байна. Хугацаа хэтэрсэн гэж торгууль тавигдаж байгаа өр байхгүй болсон. Энэ утгаараа бид нар өрийн дарамтнаас салсан. 


С.Дулам: Энэ байна шүү, сахил хүртээд шал дордов гэгчээр одоо нөгөө хувьчлагдсан АПУ, ХХБ чинь ингээд л төлөвлөгөө таслаад байгаа юм байна, энэ одоо яаж байгаа нь энэ вэ. 


Ч.Улаан: За энэ бол одоо ярьвал нилээн урт түүх болно л доо, яаж байгаа нь энэ вэ гэвэл их хэцүү асуулт, энэ бол одоо хувьчлал явагдсны дараахан бол бас бодитой, бодьгүй шалтгаанаар нилээн будилсан. За үүний дараа одоо хувьчлагдсан аж ахуйн нэгж маань үйл ажиллагаагаа жигдэртэл бас нилээд хугацаагаа алдсан. За зах зээлийн хамгийн хатуу зарчмаар зах зээл дээр тогтвортой байдлаа алдангууд түүний орон зайг өөр компаниуд эзэлж эхэлсэн, ингээд АПУ маань өөрөө ерөнхийдөө хүнд байдалд орсон. Одоо энэ хүнд байдлаасаа гарахын төлөө ажиллаж байна. Зүгээр бид нар бол сар тутам одоо нарийн графиктай, хоорондоо уулзаж яриа хэлцэл хийдэг энэ байдлыг сайжруулахын төлөө ажиллаж байгаа. Ер нь бол энэ зах зээлийн хатуу өрсөлдөөний үед нэг жоохон сиймхий гарахад бол компани, аж ахуйн нэгжүүд их амархан доройтдогийн жишээг АПУ бидэнд харуулсан л даа. 


С.Төмөр-Очир: За Бадам гишүүн асуулт асууя гэсэн Бадам гишүүнийг урьж байна. 


Ш.Бадам: Баярлалаа. Энэ Байнгын хорооны дүгнэлтээс ганц юм асууя. Энэ дүгнэлтэд байгаа юм л даа, ер нь хуулинд өөрчлөлт оруулахдаа төсвийн орлогод нөлөөлөхгүй гэж байгаад салбарын яамдууд хуулиа батлуулаад авдаг, баталсны дараагаар тэгээд төсвийн орлогод тэрбум тэрбум төгрөгөөр нөлөөлөөд орлого багасч байна гэсэн ийм санаа байгаа юм. Жишээлбэл одоо Ашигт малтмалын хууль болон Нэмэгдсэн өртгийн албан татварын тухай хуульд нэмэлт, өөрчлөлт оруулахдаа Yйлдвэр худалдааны яам төсөвт ерөөсөө ямар ч өөрчлөлт орохгүй, орлого багасахгүй гэж байгаад батлуулсан. Гэтэл одоо 1.5 тэрбум төгрөгөөр орлого буурсан байна гээд ингээд Байнгын хорооны дүгнэлтэд байгаа юм л даа. 

Тэгэхээр энэ талын асуудал давтагдах ёсгүй гээд дүгнэлтэд бичсэн байгаа юм, тэр одоо үнэхээр бол давтагдаад байгаа асуудал л даа. Их Хурлаар хууль батлах бүгдэд л одоо татвараас чөлөөлсөн, гаалийн татвараас чөлөөлсөн юмнуудыг бид нар энэ жил зөндөө олныг баталсан байгаа. Уг нь аж ахуйн байгууллагууд тендерт ялахдаа бол тэр одоо машин механизм оруулах, тоног төхөөрөмж оруулах, тэр татвар юмаа тооцож байж л тендерт ялсан байх ёстой. Гэтэл дараагаар ялсны дараагаар манайхан эргэж лобби үүсгэж байгаад л ингээд татвараас чөлөөлөөд байдаг нь эцсийн эцэст төсвийн орлогод энэ хэмжээгээр нөлөөлж байгаа юм байна гэсэн ойлголт төрөөд байгаа юм л даа. 

Тухайлбал, тэр одоо Ашигт малтмалын хуульд өөрчлөлт оруулснаас болж үүссэн 1.5 тэрбум төгрөгийн бууралт юунаас болсон гэж одоо Байнгын хороо дүгнэсэн бэ, ийм байдал давтагдах ёсгүй гэдгийг өгүүлбэрийг бичихийн өмнө талд бол энэ юунаас болж ийм байдалд оров гэдгийг эрх биш Байнгын хороо ярьж дүгнэсэн байх гэж бодож байна. Энэ талаар нэг тодруулж өгөхгүй юу л гэж асуух гэсэн юм. За баярлалаа. 



С.Төмөр-Очир: За Цэвээнжав гишүүн. 


Д.Цэвээнжав: Тараасан материалд тийм өгүүлбэр байгаа. Тэгэхдээ бид энэ шалгалтын хийчихээд дүнгээ хараахан хэлэлцэж чадаагүй, дүн хэлэлцэх гэхэд холбогдох хүмүүс гадагш, гадаадад явсан байгаа учраас удирдлагуудтай яриад энийг бол сая бид түр хасчихаад байгаа юм, би уншихдаа энийг хасаж уншсан. Ярьсны дараагаар нилээн тодорхой мэдээллийг өгнө. 


С.Төмөр-Очир: За тараасан материалд бол тийм үгтэй байгаа юм. Бид нар ярьж байгаад шалгасан дүнгээ яг яам нь дээр нь яриагүй, юунаас болж вэ гэдэг нь сайн тодорхой биш байгаа учраас бид нар ярьж байгаа юу яасан юм, одоо энэ шалгалтынхан бол яамны сайдыг ярихаар яам дээр очиж ярих юм. Тэгээд яахгүй бол бас энд нэг жаахан яаж мэдэх вэ бас буруу хазгай дүгнэлт орчихож магадгүй гээд бид нар түр орхисон юм. Ер нь мэдээлнэ. 


За дараа нь Содхүү гишүүн. 


Р.Содхүү: За баярлалаа.СЭЗЯ-ны сайдын илтгэл, Төсвийн зарлагын хяналтын дэд хорооны илтгэлийг сонслоо. Тэгээд энэтэй холбогдуулаад нэг зүйлийг асууя гэж бодож байгаа. 


Нэгдүгээрт энэ Монгол Улсын эдийн засгийн хөгжил 3.6-3.9 хувиар эдийн засаг өслөө гэж ярьж байгаа. Тухайлбал, ДНБ-ний өсөлтийн тухай асуудал Монголын эдийн засгийн хөгжилтийн гол үзүүлэлтээ гэж ингэж ярьж байгаа. Дээрээс нь өнөөдөр сайдын илтгэл дотор урсгал тэнцлийн ашиг улам нэмэгдэж бүр 18.3 тэрбум төгрөгөөр урсгал тэнцэл нэмэх тэмдэгтэй гарчээ. Тэгэхээр энэ дээр нэг асуудал бий л дээ бид СЭЗЯ гэдэг энэ яамыг байгуулахдаа Сангийн яам, эдийн засгийн санхүүгийн бодлого, дээрээс нь эдийн засгийн бодлогыг нэгдсэн чиглэлтэй авч явна гэж энэ яамыг байгуулсан л даа. 

Өнөөдөр бид 2002 оны төсвийн гүйцэтгэлийг авч үзэх энэ үед Монгол Улсын эдийн засгийн хөгжлийн бодлогын өнөөдрийн хүрсэн түвшин, төсвийн гүйцэтгэлийн харьцаа гарч ирж харагдаж байна. Тийм учраас одоо улс төрийн хүрээнд ч, эдийн засгийн хүрээнд их яригддаг татвар буюу төсвийн орлогын хэмжээ их байгаатай холбогдуулж эдийн засгийн өсөлт буюу ДНБ-нийг нэмэгдүүлэх боломж бизнесийн салбарт хүндрэл учруулж байна гэдэг энэ үг улс төрийн агуулгатай, эдийн засгийн бодлоготойгоор хэлэгддэг. Энд хэвлэл мэдээллийнхэн байна. Өнөөдөр сайдын илтгэлд эдийн засгийн өсөлт маань 3.9 хувиар нэмэгдсэн, дээр нь бас төсвийн орлого маань бололцоотой хэмжээнд нэмэгдэж 18.3 тэрбум төгрөгөөр урсгал тэнцэл ашигтай гарч байгаа энэ нөхцөл, эдийн засаг, санхүүгийн бодлогыг нэгдсэн хэмжээнд авч явсан нь зөв байжээ гэсэн дүгнэлтийг бидэнд өгөх ийм илтгэлийг өнөөдөр УИХ сонсож байна. 

Тийм учраас энийг тодруулж хэлж өгөөчээ, манай хэвлэл мэдээллийнхэн байна, энд сууж байгаа бүх гишүүд энийг ойлгож байгаа. Тийм учраас МАХН-ын гэж яригддаг тэр 30.0 хувийн татварын хөнгөлөлт, тэрийг хийхгүйгээр эдийн засаг өсөхгүй, дарамталж байна гэдэг энэ яриа ард түмэн энийг ойлгохыг их хүсч байгаа. 30.0 хувийн хөнгөлөлтийг хийхгүйгээр эдийн засгаа өсгөх боломжийг бид олж харж байгаа ч юм билүү. Тийм учраас энийг нилээн тодруулж хэлж өгөөчээ гэж СЭЗЯ нэгдсэн бодлоготойгоор явж 2 жил гаруй, 3 жил шахам ажиллаж байгаа энэ яамны ажлын үр дүн өнөөдөр харин энэ илтгэлээр тодорч байна уу гэж би харлаа. Тийм учраас энийг УИХ-ын гишүүн, СЭЗЯ-ны сайд тодруулж хэлээчээ гэж ингэж хүсч байна. 

Хоёрдугаарт, бид өнөөдөр чухал түүхэн үеийн санхүүгийн тайланг хэлэлцэж байна, Монгол Улсын төрийн санхүүгийн тайлан. 2002 оны гүйцэтгэл, 2003 оны эх хоёр бол Монгол Улсын төсвийн тогтолцооны шилжилтийн буюу шинэчлэлтийн зааг үе. Тийм учраас өнөөдөр бид хичнээн сая төгрөгийн орлого, хичнээн сая төгрөгийн зарлага гэдэг энэ эх үүсвэрийн тухай юу, алдагдлын тухай асуудал биш нэг зүйл дээр онцгой анхаарал тавьж энд надад хариу өгөхийг хүсч байна. 

Энэ юу вэ гэвэл 2002 оны төсвийн гүйцэтгэл нь бидний шинэчлэн баталж 2002, 2003 онд шинээр хөл тавьсан Төрийн болон төсвийн байгууллагын удирдлага, санхүүжилтийн хуулиар шилжилтийн буюу хаалтын баланс нь ямар үндэстэй, шинэ хуулийг хэрэгжүүлэх боломжтой шилжилтийн балансыг хүлээлгэж өгч чадсан уу. Одоо шинэ хууль хэрэгжихэд хуучин төсвийн тогтолцоо, шинэ балансыг авч явах боломжийг бүрдүүлж чадсан уу, үгүй юу гэдэгт дүгнэлт хийх гэж бид оролдох ёстой. Тэгээд шинэ хуулийнхаа хэрэгжилтийг энэтэй холбож бид авч үзэх ёстой. 

Ямар суурин дээр шинэ хуулийг бид төсвийн хүрээнд авч үзэв. Ийм учраас бид энэ 2002 оны төсвийн гүйцэтгэлийн тухай асуудлыг бодлогын хэмжээнд, мөн санхүүгийн тогтолцооны хэмжээнд, балансын хэмжээнд бас анхаарч үзэх шаардлагатай байгаа юм. Тийм учраас энэ талаар манайхан зарим заримын асуугаад байна л даа, өр шир нь юу болсон, зарим аймаг нь яаж байна гээд. Энэ талаар ер нь одоо ямархуу байдалтай шинэ тогтолцоонд шилжив гэдгийг бас одоо УИХ сонсох нь зүйтэй, тодруулах нь зүйтэй гэж ингэж бодож байна. 

Гуравдугаарт миний нэг асуух асуулт, манайхан бас хөндөж орхиод л байна. Энэ хувьчлагдахаар зэрэг л төсвийн орлогод оруулдаг орлого нь буурчихаад байдаг энэ юунд байна вэ гэж олон төсвийн асуудал дээр ярьж байна. Энэ дээр нэг зүйл байдаг, өөрөөр хэлэх юм бол улсын өмчийн байхдаа нэгдсэн тайлан нь улсын төрийн өмчийн болоод төрийн өмчийн хяналтын хороотой хамгаалалтын дор тайлангаа гаргаж улсын нэгдсэн төсөвт тайлагнаад тэгээд одоо сая ашгийн чөлөөт эх үүсвэр буюу үлдэгдэл өртөг улсын төсөвт татагддаг ийм хувилбараар явсан. Хувьчлагдсан нөхцөлд компаний шинж чанар руу шилжээд хувийн өмчийн санхүүгийн тайлан гарч эхэлдэг. Ийм учраас бид нар энэ санхүүгийн тайланд учир байна уу, өөрөөр хэлэх юм бол санхүүгийн тайланг улсын өмчид байхдаа бол үнэн зөв тодорхой хэмжээнд хяналтын дор гаргаад, хувийн өмчид шилжихдээ 2-3 тайлангаа гаргадаг тэр байдал нь хэвээрээ үргэлжлээд байгаа нь гишүүдийн сэтгэлийг зовоосон татварын орлого буурсан юм шиг харагдаж байгаа асуудал төсвийн орлого талд харагдаад байгаа юм биш биз дээ. Ийм асуудал байгаа бол энэ дээр одоо СЭЗЯ ямар арга хэмжээ авах гэж байна. 

Одоо бас нягтлан бодох бүртгэлийн шинэ хууль гарсан, энд бол нилээн одоо ширүүн арга хэмжээ авч одоо энэ нягтлан бодох бүртгэлийн шинэчилсэн юмнууд хийж яваа, энэ тал дээр одоо ялангуяа одоо энэ төрийн өмчөөс хувьчлалын журмаар шилжиж байгаа ашиг орлого бүхий ийм том том байгууллагуудынхаа санхүүгийн баланс дээр хяналт тавих асуудал дээр анхаарах шаардлагатай юм биш үү, энэ тал дээр ямар үйл ажиллагаа явуулж байна, энэ талаар хариулт өгөөчээ гэж хүсч байна. Баярлалаа. 

С.Төмөр-Очир: За Улаан сайд хариулт өгье. 


Ч.Улаан: Баярлалаа. Содхүү гишүүний асуултад хариулъя. Нэгдүгээр асуудал энэ татварын ачаалал нэмэгдсэн гэсэн яриатай холбоотой гарч байна л даа. Тэгэхээр өнөөдөр бол бид ч ярьж байгаа, ер нь энэ татварын ачаалал нэмэгдлээ гэдгийг тооцож байгаа аргачлал маань өөрөө их учир дутагдалтай байгаа юм. Зүгээр л орлогын дүнгийн нийт бүтээгдэхүүнд нь хуваагаад тэгээд л одоо татварын орлого ачаалал нэмэгдсэн байна гэж ингэж ярьж байгаа явдал бол одоо энэ үйл явцын үнэн бодит чанарыг гаргаж чадахгүй байна. Тийм учраас би илтгэлдээ их тодорхой дурьдсан юм. 

Нэгж аж ахуйн нэгжид оногдож байгаа татварын хэмжээгээр нь энийг одоо үнэлж үзвэл илүүтэй, үнэнд ойрхон дүгнэлт гарна гэж. Жишээ нь 1999 онд улсын төсөвт 266.5 тэрбум төгрөгийн орлого хуримтлагдаж байсан байгаа юм, энэ үед татвар төлж байсан нэгж аж ахуйн нэгж бол 25.0 сая төгрөгийн татвар оногдож байж. За өнөөдөр бол улсын төвлөрсөн төсөвт 477.1 тэрбум төгрөгийн орлого хуримтлагдаж байгаа. За албан ёсоор татвар төлж байгаа нэг аж ахуйн нэгжид 22.6 сая төгрөгийн татвар оногдож байгаа. Ингээд аваад үзэхэд бол нэгж татвар төлөгчдөд оногдож байгаа ачаалал бол буурч байна, буурсан байна. Нөгөө талд бол татвар төлөгчдийн тоо нэмэгдэж байгаа, ингэснээр татварын хамралтын хүрээ өргөжиж бааз суурь нь бэхжиж байгаа ийм дүн гарч байгаа гэдгийг бас би энэ дээр зориуд хэлмээр байна. 

За мөн одоо энэ дээр нэг тодотгож хэлэх зүйл бол одоо бидний хийсэн судалгаанаас аваад үзэхэд улсын төсвийн орлого ихээхэн нэмэгдэж байгаа нь бол нэгж татвар төлөгчдөд оногдож байгаа ачаалал буурч байгаа энэ үед ямар хүчин зүйлээр хангагдаж байна вэ гэдгийг судалж үзсэн юм. Ингэхэд бол нэгж үйлдвэрлэгчийн үйлдвэрлэж байгаа бүтээгдэхүүн, үзүүлж байгаа үйлчилгээний цар хүрээ өргөжиж байна. Жишээ нь 1999 онд нэг үйлдвэрлэгч дунджаар 67.0 сая төгрөгийн бүтээгдэхүүн жилдээ борлуулж, 1.5 сая төгрөгийн цэвэр ашиг олж байсан байгаа юм. Тэгвэл 2002 оны байдлаар бол нэг үйлдвэрлэгч, татвар төлөгч жилдээ 100.0 сая төгрөгийн борлуулалт хийж 2.6 сая төгрөгийн цэвэр орлого олж байна. Эндээс аваад үзэхэд улсын төсвийн орлого нэмэгдэж байгаа гол хүчин зүйл бол ажил үйлчилгээ, борлуулалтын хэмжээ өссөн нэгдүгээрт, хоёрдугаарт үр ашиг дээшилснээр хангагдаж байна гэсэн ийм дүгнэлтийг хийж байгаа юм. 

Хоёрдугаар асуудлын хувьд бол бид нар одоо ингээд 2002 онд дуусаад бидний хуучин төлөвлөж, дүгнэж, хэвшиж байсан энэ журам маань халагдан түүх болон үлдэж байна. Бид нар энэ оны эхнээс эхлээд Төсвийн байгууллагын удирдлага, санхүүжилтийн шинэ хуулийн дагуу шинэ журмаар ажиллаж байгаа. Тэгэхээр одоо энэ түүх болон улирч байгаа хуучин журмаар ажилласан дүнгээ бол одоо гаргаж тайлан балансаа гаргаж та бүхэндээ танилцуулж байна. 

За энэ оны эхнээс бол бид нар одоо Олон улсын нягтлан бодох бүртгэлийн олон улсын стандартад нийцүүлсэн шинэчилсэн бүртгэл хөтөлж, бүртгэж одоо ингэж шинэ журамд шилжсэн. Тэгэхээр энэ шинэ хуучин хоёрын шилжилтийн үе дээрх эдийн засаг, санхүүгийн байдлыг бол аль болохоор бид нар бүрэн дүүрэн гаргаж одоо хэлэхийн хичээсэн ийм үзүүлэлтүүд бол өнөөдөр гарсан. Бид анх удаагаа Монгол Улсын бүх татвар төлөгчдийн тайлан балансыг улсын хэмжээгээр нэгтгээд түүнийг одоо өөрсдийн боловсруулсан программ хангамжийн дагуу анализ дүгнэлт хийж одоо та бүхэнд танилцуулж байгаа нь энэ юмаа. Цаашдаа бол энэ байдал улам боловсронгуй болж явна гэдгийг би бас хэлье гэж бодсон юмаа.

Гуравдугаар асуудал, за энэ хувьчлагдсаны дараагаар үр ашиг нь буурдаг, нийгэмд өгөх өгөөж нь багасаж байгаа энэ байдал бол 1990 оноос хойш түгээмэл үргэлжилж байгаа ийм байдал. Өөрөөр хэлбэл Монголчуудын нэг сурсан гаж, рефлекс болсон байгаа юм. Энэ хугацаанд одоо үндсэндээ 86 томоохон аж ахуйн нэгж хувьчлагдсан байна. Хэрвээ эдгээр аж ахуйн нэгжүүд хувьчлагдахын өмнө улсын төсөвт төлж байсан татвараа хэвээр нь төлж байсан бол өнөөдөр улсын төсвийн орлого 136.0 тэрбум төгрөгөөр илүү байх байсан байна, гэтэл өнөөдөр тийм биш байна. За одоо хамгийн сүүлийн жишээ АПУ ХК, ХХБ дээр одоо бас гарсан тухай бид өнөөдөр нилээн ярьлаа. 

Энэ дээр анхаармаар хэд хэдэн асуудал байх шиг байна. Төрийн өмчид байхдаа бол энэ төрийн хяналтад байна, Төрийн өмчийн хороо түүнийг хөөцөлдөж ажиллаж байна, хувьчилснаас хойш бол энийг ингээд үндсэндээ зөндөө орхигдож байгаа, Төрийн өмчийн хороо тэр дээр бол ямар ч оролцоогүй болчихож байгаа. За энийгээ дагаад төрийн оролцоо, хяналт бол их суларч байгаа явдал байна. Тэгэхээр энийг бол цаашдаа ер нь анхаарч хууль зүйн эрх орчинг бий болгож өгөх шаардлагатай юм шиг байна. 

Өмч хөрөнгө нь хувьчлагдаад явчихдаг, үүрэг хариуцлага нь хувьчлагдахгүй үлдчихдэг явдал байна, энийг залруулах ёстой гэдэг санаагаар бид бас энийг хэлсэн юм.

Р.Содхүү: Тодруулга байна. Хамгийн гол хоёр дахь асуудалтай холбоотой асуудал тодруулмаар байна. Манай Төрийн нэгдсэн сангийнхан байна, төсвийнхөн байна. Би 2002 оны жилийн эцсийн гүйцэтгэлийн тайлангаар шууд одоо санхүүгийн хэлмээр хэлбэл активын А бүлэг дэх бэлэн мөнгөний төсвийн үлдэгдэл авлагын дүн, пассивын Б бүлэг дэх өглөгийн дүн хэд вэ, энэ гурван тоог би сонсмоор байна. Яг энэ дүн хэзээ яаж орж ирсэн бэ, одоо пассивын дүнгээр одоо үндсэндээ шинэ хууль 2003 оны 1 сарын 1-нээс хэрэгжихэд энэ гурав бол суурь болж цаашаа явсан байх ёстой. Сая бол өр авлага яриад байна л даа, тэгээд яг одоо улсын нэгдсэн төсвийн баланс би асуугаад байна, активт байгаа энэ 2 тоо, пассивт байгаа ганц тэр өглөгө, тэр яг одоо ямар тоон дээр суурилж шинэ төсөв рүү, шинэ тогтолцоо руу шилжсэн бэ л гэж би 3 тоо асуугаад байна. 

С.Төмөр-Очир: За манай ажлын хэсэг хэлчих үү.    


Ц.Даваасүрэн: За би хариулъя. Тэгэхээр Удирдлага, санхүүжилтийн шинэ тогтолцоонд шилжих бэлтгэл ажлын хүрээнд төрийн сангийн нэгдсэн дансны толцоонд шилжих арга хэмжээ авсан. Ингэснээр санхүүгийн эх үүсвэр бол одоо сайжирч, төлбөр гүйцэтгэх тийм хариуцлага, чадвар бол эрс сайжирсан. За энэ нь одоо манай төсвийн балансаар шууд харагдаж байгаа юм. 2001 оны эцэст дансны үлдэгдэл 5.0 тэрбум төгрөг байсан бол 2002 оны эцэст бол 17.0 тэрбум болж өссөн байгаа юм Монголбанк дахь манай активын үлдэгдэл. За өнөөдрийн байдлаар бол 54.0 тэрбум төгрөг байна. 

С.Төмөр-Очир: За ингээд асуулт асуухаар нэрээ ирүүлсэн гишүүд дууслаа, асуулт, хариултаа таслая. 

За одоо Монгол Улсын 2002 оны төсвийн гүйцэтгэлийг батлах тухай УИХ-ын тогтоолын төслийг хэлэлцэх эсэх талаар санал хураалт явуулъя. Байнгын хороо хэлэлцэх нь зүйтэй гэж үзсэн байна, Байнгын хорооны саналыг дэмжье гэдгээр санал хураалт явуулъя. 

Бүгд 


47

Зөвшөөрсөн 
44

Татгалзсан 

  3

93.6 хувийн саналаар хэлэлцэх нь зүйтэй гэж үзлээ. 

За Байнгын хороо тогтоолын төсөлд зарчмын зөрүүтэй санал байхгүй учраас анхны хэлэлцүүлгээр нь батлая гэсэн горимын санал дэвшүүлсэн. Байнгын хорооны горимын саналыг дэмжье гэдгээр санал хураалт явуулъя. 

Бүгд 


47

Зөвшөөрсөн 
42

Татгалзсан

  5

89.4 хувийн саналаар горимын санал дэмжигдлээ. 

За одоо Монгол Улсын 2002 оны төсвийн гүйцэтгэлийг батлах тухай УИХ-ын тогтоолыг батлая гэдгээр санал хураалт явуулъя.

Бүгд 


47

Зөвшөөрсөн 
43

Татгалзсан 

  4

91.5 хувийн саналаар Монгол Улсын 2002 оны төсвийн гүйцэтгэлийг батлах тухай УИХ-ын тогтоол батлагдлаа. 

За ажлын хэсгийнхэнд баярлалаа.  

С.Төмөр-Очир: За Засгийн газрын мэдээллийн цагаар “Гэмт хэргээс урьдчилан сэргийлэх талаар авч хэрэгжүүлж байгаа арга хэмжээ, үр дүн”гэсэн сэдвээр Ц.Нямдорж сайд мэдээлэл хийнэ. 

Төсвийн хүрээний мэдэгдлийг өнөөдөр хэлэлцэж амжихгүй нь, дараагийн 7 хоногт шилжүүлэхээс, яагаад гэвэл Засгийн газрын мэдээллийн цагаар явж байгаа мэдээлэл эх орон даяар явдаг. Тийм учраас уучлалт хүсье. Ингээд завсарлаж орж ирээд Засгийн газрын мэдээлэл сонсоё. 
Хуралдаан 16.25 цагаас 16.40 цагт завсарлав. 

С.Төмөр-Очир: За өнөөдрийн Засгийн газрын мэдээллийн цагаар “эмт хэргээс урьдчилан сэргийлэх талаар авч хэрэгжүүлж байгаа арга хэмжээ, үр дүн”гэсэн сэдвээр Ц.Нямдорж сайд мэдээлэл хийнэ. Ц.мдорж сайдыг индэрт урьж байна. 

Ц.Нямдорж: УИХ-н дарга, эрхэм гишүүд ээ.

Та бүхэнд Гэмт хэргээс урьдчилан сэргийлэх талаар авч хэрэгжүүлж байгаа арга хэмжээ, үр дүнгийн талаар товч танилцуулъя.

Нэг. Эрх зүйн орчныг бүрдүүлэх талаар

Нийгмийн дэг журам бэхжүүлэх, гэмт хэрэгтэй тэмцэх, урьдчилан сэргийлэх ажлыг зохион байгуулах эрх зүйн орчныг бүрдүүлэх, шинэтгэл хийхэд нэлээд анхаарч ажиллаж байна. 

Энэ ажлын хүрээнд хуулийн байгууллагуудын зохион байгуулалт, үйл ажиллагааны эрх зүйн үндсийг боловсронгуй болгох чиглэлээр Эрүүгийн хууль,  Эрүүгийн байцаан шийтгэх тухай, Захиргааны хэрэг хянан шийдвэрлэх тухай, Шүүхийн шийдвэр гүйцэтгэх тухай зэрэг 20 гаруй хуулийг шинэчлэн боловсруулсан буюу нэмэлт, өөрчлөлт оруулан батлуулж мөрдүүлж байна.

Түүнчлэн УИХ-ын 2002 оны 41 дүгээр тогтоолоор Авилгалтай тэмцэх үндэсний хөтөлбөрийг батлуулан хэрэгжүүлэх ажлыг зохион байгуулж байгаа ба Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих үндэсний зөвлөлийн ажиллах эрх зүйн орчин бүрдүүлж байна.

Монгол Улсад Гэмт хэргээс урьдчилан сэргийлэх ажлыг зохицуулах зөвлөлийн бүрэлдэхүүнийг 31 хүнтэй болгон өргөтгөж ажиллах журмыг нь болон тус зөвлөлийн Ажлын албаны дүрмийг батлан гаргалаа.

Орон нутгийн салбар зөвлөлүүдийн бүрэлдэхүүн ч өргөтгөн шинэчлэгдэж ажлын нь хүрээ ч тэлсэн болно. 

Мөн Гэмт хэргийн улмаас учирсан хохирлыг нөхөн төлүүлэх журмын тухай хуулийн төслийг шинээр боловсруулаад байгаа ба Архидан согтуурахтай тэмцэх тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулиудад нэмэлт, өөрчлөлт оруулах тухай хуулийн төсөл, Архидан согтуурахтай тэмцэх үндэсний хөтөлбөрийг Ерөнхийлөгчийн Тамгын газартай хамтран боловсруулж  байна.  

Цагдаагийн байгууллагыг галт зэвсэг, бусад тусгай хэрэгслээр хангах, авто парк, кримналистикийн шинжилгээний төвийн лабораториудын техник, технолгийг шинэчлэх, орон нутагт ажиллаж байгаа цагдаагийн албан хаагчдын орон сууцны асуудлыг шийдвэрлэх талаар Засгийн газрын шийдвэрийн төсөл боловсруулж хэлэлцүүлэх гэж байна.

Хоёр.Удирдлага зохион байгуулалтын талаар

1997 онд батлагдсан Гэмт хэргээс урьдчилан сэргийлэх тухай хуулийн дагуу аймаг, нийслэл, сум, дүүрэг, хороонд гэмт хэргээс урьдчилан сэргийлэх ажлыг уялдуулан зохицуулах, зохион байгуулах  үүрэг бүхий зөвлөлүүд байгуулагдаж, сүүлийн жилүүдэд үйл ажиллагаа нь тогмолжиж байна. Гэмт хэргээс урьдчилан сэргийлэх тухай хууль хэрэгжиж эхэлсэнээс хойших хугацаанд гэмт хэргээс урьдчилан сэргийлэх ажил зохион байгуулалтанд орж, байнгын шинжтэй үйл ажиллагаа болон төлөвших нааштай хандлага ажиглагдаж байна.

Гэмт хэргээс урьдчилан сэргийлэх ажлыг зохицуулах зөвлөлийн ээлжит хуралдааныг улирал бүр зохион байгуулж, хуралдаанаар 40 гаруй асуудлыг хэлэлцэн шийдвэрийг гарган хэрэгжүүлж байна. 

Сүүлийн гурван жилийн хугацаанд Гэмт хэргээс урьдчилан сэргийлэх ажлыг улсын хэмжээнд хариуцан зохион байгуулах, энэ ажлыг уялдуулан зохицуулах төр, захиргаа, хууль хяналт, иргэний нийгмийн байгууллагуудын оролцоотой нэгдсэн сүлжээ бий болгоход анхаарал тавьж  ажиллаж  байна. 

Өнөөдөр манай  улсын аймаг, нийслэл, сум, дүүрэг, хороо бүрт зөвлөл хуулийн дагуу ажиллаж энэ чиглэлээр төр, захиргаа, хууль хяналтын болон төрийн бус байгууллагуудаас зохиож байгаа ажлыг уялдуулан зохицуулж, багагүй ажил санаачлан зохион байгуулж зарим  үр дүнд хүрч байна. 

Шүүх эрх мэдлийн болон хууль сахиулах төв, орон нутгийн байгууллагын удирдах ажилтны нэгдсэн семинарыг 2001 онд зохион байгуулснаас хойшхи хугацаанд энэ зөвлөлгөөний шийдвэрийг хэрэгжүүлэх ажлыг зохион байгуулж байна. 

Гурав.Бодлого зохицуулалтын талаар

Орон нутгаас гэмт хэргээс урьдчилан сэргийлэх чиглэлээр хийж байгаа ажилд хяналт тавьж зохицуулах, мэргэжил, арга зүйн туслалцаа үзүүлэх талаар:

Яам, агентлаг, аймаг, нийслэл, 9 дүүргийн Зохицуулах салбар зөвлөлүүдээс  нийгмийн дэг журам бэхжүүлэх, гэмт хэрэгтэй тэмцэх, урьдчилан сэргийлэх, сахилга хариуцлагыг сайжруулах талаар  улирал бүр хийсэн ажлын тайланг нэгтгэн дүгнэлт өгч, тухай бүр цаашид зохион байгуулах ажлын чиглэл өгч ажиллаж байна.

Хууль зүй, дотоод хэргийн сайд, Зохицуулах зөвлөлийн даргын 2002 оны  172 дугаар тушаалаар байгуулагдсан Аймаг, нийслэлийн салбар Зохицуулах зөвлөлийн ажил дүгнэх журмын дагуу орон нутгийн салбар зөвлөлүүдийн ажлыг  хагас жил тутам дүгнэж, ажлын чиглэл өгч байна.

Монголын нутгийн удирдлагуудын холбоотой хамтран 21 аймгийн бүх сумдын иргэдийн Төлөөлөгчдийн Хурлын Тэргүүлэгчдийн дарга бөгөөд салбар Зохицуулах зөвлөлийн дарга нарын семинар, Төв аймаг, нийслэлийн Сүхбаатар, Чингэлтэй, Баянгол, Сонгинохайрхан, Баянзүрх, Хан-Уул дүүргийн иргэдийн Төлөөлөгчдийн Хурлын гишүүдийг оролцуулан “Нийгмийн дэг журам бэхжүүлэх, гэмт хэргээс урьдчилан сэргийлэх ажлын үр нөлөөг дээшлүүлэхэд орон нутгийн удирдлагын үүрэг” сэдвээр семинар сургалт зохион байгууллаа.

Засгийн газрын Хэрэг эрхлэх газар, Удирдлагын академи хамтран зохион байгуулсан бүх сумдын Засаг дарга нарын сургалт семинарт “Нийгмийн дэг журам бэхжүүлэх, гэмт хэргээс урьдчилан сэргийлэхэд сумдын Засаг дарга нарын үүрэг, оролцоо” сэдвээр сургалт явуулсан байна. 

Улсын бүх багийн Засаг дарга нарын семинар зохион байгуулагдах үеэр бас энэ чиглэлээр тодорхой мэдээлэл өгсөн болно. 

 Нийгмийн дэг журам хангах, гэмт хэрэгтэй тэмцэх,  гэмт хэргээс урьдчилан сэргийлэх талаар зохиож буй ажлыг Дорнод, Говь-Алтай, Ховд, Завхан, Увс, Баян-Өлгий, Говьсүмбэр, Дорноговь, Хэнтий, Сүхбаатар аймагт шалгаж, цаашид зохион байгуулах ажлын талаар тодорхой үүрэг, чиглэл өгч ажилласан. 

2.Тодорхой төрлийн гэмт хэрэгтэй тэмцэх, урьдчилан сэргийлэх талаар

Манайд голлон үйлдэгдэж байгаа тодорхой төрлийн гэмт хэргээс урьдчилан сэргийлэх, гэмт хэрэгтэй  тэмцэхийн тулд Засгийн газраас Хулгайн гэмт хэрэгтэй тэмцэх, урьдчилан сэргийлэх үндэсний хөтөлбөр, Хүүхдийн болон түүний эсрэг гэмт хэргээс урьдчилан сэргийлэх үндэсний хөтөлбөр, Хар тамхи, мансууралтай тэмцэх үндэсний хөтөлбөр,  Хөдөлгөөний аюулгүй байдлын эсрэг гэмт хэргээс урьдчилан сэргийлэх хөтөлбөрийг УИХ-аас Авилгалтай тэмцэх үндэсний хөтөлбөрийг тус тус батлан одоо эдгээр хөтөлбөрийг хэрэгжүүлэх ажлыг зохион байгуулж байна. 

УИХ-ын 2002 оны 41 дүгээр тогтоолоор баталсан Авилгалтай тэмцэх үндэсний хөтөлбөрийг хэрэгжүүлэх талаар: 

Үндэсний хөтөлбөрийг 2002-2010 онд хоёр үе шаттай хэрэгжүүлэх бөгөөд Үндэсний хөтөлбөрийг хэрэгжүүлэх ажлыг зохицуулж, хяналт тавих Үндэсний зөвлөл 21 хүний бүрэлдэхүүнтэй ажиллаж байна. Үндэсний зөвлөлийн үүргийг орон нутагт аймаг, нийслэл, сум, дүүргийн иргэдийн Төлөөлөгчдийн Хурлын Тэргүүлэгчдийн даргаар ахлуулсан Гэмт хэргээс урьдчилан сэргийлэх ажлыг зохицуулах зөвлөл гүйцэтгэж  байна.

Авилгалтай тэмцэх үндэсний хөтөлбөрийг хэрэгжүүлэх талаар аймаг, нийслэл, яам, Засгийн газрын агентлагаас авах арга хэмжээний чиглэлийг  хүргүүллээ. Авилгалын талаарх олон нийтийн санал бодол, төлөв байдлыг эрдэмтэн судлаачдын оролцоотойгоор судалгаа хийв.

НҮБ-ын Хөгжлийн хөтөлбөртэй хамтран “Авилгалын эсрэг тэмцэлд иргэний нийгэм, хэвлэл мэдээллийн үүрэг”, “Авилгалын эсрэг тэмцэлд УИХ-ын үүрэг, оролцоо” зэрэг сэдвээр цуврал 5 уулзалт семинарыг зохион байгууллаа. 

Энэ оны 1 дүгээр улиралд Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж хяналт тавих үндэсний зөвлөлтэй хамтран Авилгалын эсрэг үндэсний бага хурлыг зохион байгуулж тус хөтөлбөрийг хэрэгжүүлэх талаар цаашид авах арга хэмжээний чиглэлийг тодорхойлоод байна. 

Мөн Авилгалтай тэмцэх тухай хуулийн төсөл УИХ-ын энэ хаврын чуулганаар хэлэлцэгдэхээр бэлтгэгдэж байна.

Засгийн газрын 1999 оны 239 дүгээр тогтоолоор баталсан “Хүүхдийн болон түүний эсрэг гэмт хэргээс урьдчилан сэргийлэх хөтөлбөрийг хэрэгжүүлэх талаар: 

Энэ хөтөлбөр нь 2000-2005 онд 3 үе шаттай хэрэгжих бөгөөд нэгдүгээр  шатанд буюу 2000-2001 онд төв, орон нутагт хөтөлбөрийг хэрэгжүүлэх ажлыг эхлүүлж, сургалт, судалгаа, сурталчилгаа, мэдээлэл, арга зүйн ажлыг бүх түвшинд жигдрүүлэх, хүүхдийн болон түүний эсрэг гэмт хэргийн шалтгаан нөхцлийг судлан тогтоох ажлыг зохион байгууллаа.

Хөтөлбөрийн хоёрдугаар шатанд буюу 2002-2003 онд хүүхдийн болон түүний эсрэг гэмт хэргийн шалтгаан нөхцлийг судалсан дүн шинжилгээнд үндэслэж, түүнийг арилгах, ялангуяа хүүхдээс зонхилон үйлдэж байгаа хулгай, танхайн гэмт хэргийг багасгах, таслан зогсооход чиглэсэн иж бүрэн арга хэмжээг улсын хэмжээнд авч хэрэгжүүлж байна. Хөтөлбөрийн зөвлөлийн үйл ажиллагаа тогтмолжих хандлагатай байна.

Хараа хяналтгүй хүүхдийг төрийн хамгаалалтад авч тэдэнд суурь боловсрол эзэмшүүлэх, мэргэжлийн чиг баримжаа, ажлын байртай болгох нөхцөлийг хангахуйц Тусгай мэргэжлийн сургууль байгуулах асуудлыг боловсруулан Засгийн газрын хуралдаанд оруулж шийдвэрлүүлээ.

Түүнчлэн энэ Хөтөлбөрийн хэрэгжилтэд хяналт-шинжилгээ хийж дүгнэлт өглөө.

Хараа хяналтгүй хүүхдийг төрийн хамгаалалтанд авч, нийгмийн халамж үйлчилгээ үзүүлэх, бичиг баримтжуулах зорилгоор 700 хүүхдийг зурагжуулан бүртгэл судалгаанд авч, папилион системд орууллаа.

Хүүхдийн зонхилон үйлдэж буй хулгай, танхайн гэмт хэргийг багасгах, урьдчилан сэргийлэх, таслан зогсооход чиглэсэн арга хэмжээний хүрээнд “Гэмт хэрэг ба танхай”, “Гэмт хэрэг ба хулгай”, “Хулгай” сэдэвт арга хэмжээг 47 удаа зохион явуулж, 9 төрлийн санамж, зөвлөмж боловсруулан 192 цэгт хүргэсэн.

Хүүхдийн амь нас, эрүүл мэнд, аюулгүй орчин, эрх ашгийг гэмт явдлаас урьдчилан сэргийлэх, хамгаалах, уруу татагчдыг илрүүлэх зорилгоор Эрүүгийн цагдаагийн газарт 130 гэсэн дугаартай “Итгэл” утас ажиллуулж байгаа нь зохих үр дүнгээ өгч байна.

Гэмт хэрэгт холбогдсон насанд хүрээгүй хүмүүсийн эрхийг хамгаалах асуудлаарх үндэсний чуулга уулзалтыг НҮБ-ын Хүүхдийн сантай хамтран зохион байгууллаа.

Энэ хугацаанд Үндэсний хөтөлбөрийг хэрэгжүүлэх ажлын хүрээнд ерөнхий боловсролын сургуулиудын дунд 1500, нийслэлийн хороодод 1661 нэгдсэн болон хэсэгчилсэн арга хэмжээ зохиож, насанд хүрээгүй хүмүүсийг гэмт хэргээс урьдчилан сэргийлэх зорилгоор 1519 сургууль, аж ахуйн нэгж, байгууллагад мэдээлэл өглөө.

Энэ онд улсын хэмжээнд хүүхэд оролцсон гэмт хэрэг 1059 гарсан нь өнгөрсөн оны мөн үеэс 7.7 хувиар буурсан байна.

Засгийн газрын 2000 оны 34 дүгээр тогтоолоор баталсан “Хар тамхи, мансууралтай тэмцэх үндэсний хөтөлбөрийг хэрэгжүүлэх талаар: 

Манай улсын хөрш орнуудын хар тамхи, мансууралтай холбоотой нөхцөл байдал сүүлийн жилүүдэд хүндрэх төлөвтэй байна.

Улсын хэмжээнд 265 эмийн сан, хувийн хэвшлийн болон улсын үйлдвэрийн газрын бүртгэл судалгааг гарган, мансууруулах болон сэтгэцэд нөлөөт эмийн зарцуулалтанд шалгалт хийж, илэрсэн зөрчлийг арилгуулах арга хэмжээ авч байна.

Төв, орон нутгийн цагдаагийн газар, хэлтсүүд холбогдох мэргэжлийн хяналтын албадтай хамтран манай улсын нутаг дэвсгэрт ургадаг мансууруулах төрлийн ургамлын байршлыг тогтоох ажлыг хийж байна. Энэ судалгааны дагуу мансууруулах төрлийн ургамлыг устгах ажлыг сүүлийн жилүүдэд зохион байгуулж байна.

Хар тамхи, мансууруулах бодистой холбоотой гэмт хэрэгтэй тэмцэх, түүнийг таних, илрүүлэх арга тактик сэдвээр цагдаагийн 120 ажилтныг оролцуулсан сургалт зохион байгуулсанаас гадна ерөнхий боловсролын болон их, дээд 115 сургуулийн 6490 сурагч, оюутанд сэрэмжлүүлэх ярилцлага, сургалт зохион байгууллаа.

Мансууруулах үйлчилгээ үзүүлэх химийн хортой болон хүчтэй үйлчлэлтэй бодисыг импортоор оруулж ирдэг аж ахуйн нэгж, байгууллагын судалгаа гарган үйл ажиллагаанд нь хяналт тавьж ажиллаж байна.

Цагдаагийн байгууллагаас мэдээллийн сан бүрдүүлэх ажлын хүрээнд хар тамхи, мансууруулах бодис хэрэглэдэг 70, өвчний улмаас мансууруулах болон сэтгэцэд нөлөөтэй эм, бодис, тариа хэрэглэдэг 282 хүнийг бүртгэн хяналт тавьж ажиллаж байна.

Манай улсад харьцангуй бага гарч байсан хар тамхи, мансууруулах бодистой холбоотой гэмт хэрэг харьцангуй бага гарч байна. 2000 онд 10 хэрэгт 14 хүн, 2001 онд 5 хэрэгт 12 хүн холбогдож байсан бол 2002 онд 2 хэрэгт 6 хүн, 2003 оны эхний 4 сард 3 хэрэгт 3 хүн холбогдон шалгагдав.

Хулгайн гэмт хэрэгтэй тэмцэх, урьдчилан сэргийлэх хөтөлбөрийг хэрэгжүүлэх талаар: 

Засгийн газрын 1997 оны 122 дугаар тогтоолоор батлагдсан “Хулгайн  гэмт хэрэгтэй тэмцэх хөтөлбөр”-ийн хэрэгжих хугацаа 2001 оноор дууссан тул тус хөтөлбөрийг хэрэгжүүлсэн 5 жилийн ажлыг нэгтгэн дүгнэж, дараагийн шатны хөтөлбөр, төлөвлөгөөний шинэчилсэн төсөл боловсруулж Засгийн газрын хуралдаанаар хэлэлцүүлж, 2002 оны 137 дугаар тогтоолоор батлуулав. Мөн Хулгайн гэмт хэрэгтэй тэмцэх, урьдчилан сэргийлэх хөтөлбөрийг хэрэгжүүлэх ажлыг зохион байгуулж, хяналт тавих зөвлөлийн ажиллах журам, бүрэлдэхүүнийг батлан аймаг, нийслэлийн салбар зөвлөлүүдийг ажилд нь оруулсан.

Хулгайн гэмт хэргийн илрүүлэлтийг сайжруулах тулд Эрүүгийн цагдаагийн газарт хулгайн гэмт хэрэгтэй тэмцэх хэлтсийг байгуулан ажиллуулж байна.

Хөтөлбөрийг хэрэгжүүлэх ажлын хүрээнд хулгайлах гэмт хэрэг үйлдэж болзошгүй сэжигтэй, гэмт хэрэг үйлдээд хорихоос өөр төрлийн ял шийтгэгдсэн, хорихоос суллагдсан хүмүүсийн болон хулгайн эд зүйл борлуулж болзошгүй 700 шахам цэгийн бүртгэл судалгааг гаргаж, хяналт тавьж ажиллаж байна.

Монгол Улсын хил дамнасан болон хил орчмын бүс нутагт гарч байгаа малын хулгайн хэргийг таслан зогсоох зорилгоор Монгол-ОХУ-ын Засгийн газар хоорондын комиссын хуралдааныг 2002 оны 10 дугаар сард Улаанбаатар хотод хийж, хил дамнасан малын хулгайлах гэмт хэрэгтэй тэмцэх, илрүүлэх, урьдчилан сэргийлэх, таслан зогсоох, гэмт хэргийн талаар харилцан мэдээ, мэдээллийг шуурхай солилцож байх зэрэг хамтын ажиллагааг сайжруулах талаар тохиролцов.

Орон нутагт малын хулгайн гэмт хэрэг төдийлөн буурахгүй байгаад дүгнэлт хийж Цагдаагийн ерөнхий газрын дарга албан даалгавар гаргаж мал хулгайлах гэмт хэрэгтэй тэмцэх ажлыг эрчимжүүлэх ажлыг зохион байгуулж байна.

Хулгайлах гэмт хэргээс урьдчилан сэргийлэх, гэмт этгээд нь тогтоогдоогүй хэргийг нөхөн илрүүлэх зорилгоор хөтөлбөр хэрэгжүүлэх хугацаанд улс, нийслэл, орон нутгийн хэмжээнд нэгдсэн болон хэсэгчилсэн арга хэмжээг тасралтгүй зохион явуулж байна. 2000 оноос хойш “Хан Хэнтий”, “Тойрог”, “Хамгаалалт”, “Сонор сэрэмж”, “Музей”, “Холболт” зэрэг сэдэвчилсэн 20 гаруй арга хэмжээг зохион байгуулж эрүүгийн 2000 шахам хэргийг халуун мөрөөр нь болон нөхөн илрүүллээ.

Хөтөлбөрийг хэрэгжүүлэх ажлын хүрээнд Нийслэлийн Засаг даргын Тамгын газар, Сууц өмчлөгчдийн холбоо, орон сууцны байгууллагуудтай хамтран орц, байрны жижүүр, гудамжны эргүүл ажиллуулах ажлыг зохион байгуулснаар нийслэлд 46 хорооны 388 байрны 1215 орц жижүүртэй, жижүүр ажиллах боломжгүй 29 байрны 146 орцыг цоожтой болгох арга хэмжээ авсан байна.


Мөн аймаг, нийслэлийн цагдаагийн байгууллагууд хулгайлах гэмт хэрэг үйлдэж болзошгүй этгээдүүд, уг гэмт хэргийг үйлдээд хорихоос өөр төрлийн ял шийтгүүлэгсэд, ял эдлээд суллагдсан хүмүүсийн улсын хэмжээний судалгаа гарган ЭЦГ-т төвлөрүүлэн 6000 гаруй хүний бүртгэлийн сан байгуулан ажиллаж байна.

2000 онд улсын хэмжээнд 23.4 мянган гэмт хэрэг бүртгэгдсэний 11.7 мянга  буюу 50.1 хувийг хулгайлах хэрэг эзэлж байгаа бөгөөд урьд оныхоос хувийн жин нь 0.1 хувиар өсчээ. Өмнөх жилийнхтэй нь харьцуулахад хулгайлах хэрэг 102 хэргээр буюу 0.8 хувиар өсчээ.

2001 онд улсын хэмжээнд 23670 гэмт хэрэг бүртгэгдсэний 11967 нь бусдын өмчийг хулгайлах гэмт хэрэг байгаа бөгөөд нийт гэмт хэргийн 49.4 хувийг эзэлж, өмнөх оныхоос 81 хэргээр буюу 0.6 хувиар буурчээ.

2002 онд улсын хэмжээнд 22555 гэмт хэрэг бүртгэгдсэний 10837 буюу 48.05 хувийг хулгайн гэмт хэрэг эзэлж, нийт гэмт хэрэгт зэлэх хувь нь өнгөрсөн оныхоосоо 1.35 хувиар буурч, 1115 хэргээр буюу 7.4 хувиар буурах хандлага ажиглагдаж байна.

2003 оны эхний 4 сард улсын хэмжээнд 3411 хулгайлах хэрэг бүртгэгдсэн нь өнгөрсөн оны мөн үеэс 444 хэргээр буюу 11.5 хувиар буурсан үзүүлэлттэй байна.

 “Хөдөлгөөний аюулгүй байдлын эсрэг гэмт хэргээс урьдчилан сэргийлэх хөтөлбөр”-ийн тухайд: 

Энэ хөтөлбөрийг хэрэгжүүлэх 1 дүгээр шат буюу 2000-2001 онд хөтөлбөрийг мэдээлж, сурталчлах, хөдөлгөөний аюулгүй байдлын эсрэг гэмт хэрэг, ослын байдлыг улс, нийслэлийн хэмжээнд 3, 5, 10 жилээр судлан шалтгааныг тодорхойлох зэрэг ажлуудыг хийлээ. 

Энэ төрлийн гэмт хэрэг сүүлийн жилүүдэд 2000 он хүртэл нилээн өсөх хандлагатай байснаа сүүлийн 2, 3 жилд буурах төлөв байдал ажиглагдаж байна. 

Хамгийн сүүлд энэ оны эхний 4 сарын байдлаар улсын хэмжээнд хөдөлгөөний аюулгүй байдлын эсрэг гэмт хэрэг 44.0 хувиар, хэргийн улмаас нас барсан хүний тоо 17.0 хувиар, гэмтсэн хүний тоо 55.0 хувиар буурсан нь нааштай үзүүлэлт гарч байна. Гэхдээ энэ ажлын эхлэл болохоос байнга тогтвортой гарч байгаа бууралт гэж үзэхэд бас төвөгтэй гэсэн зүйлийг хэлэх нь зүйтэй болов уу гэж бодож байна. 

Хүнд болон онц хүнд гэмт хэрэгтэй тэмцэх, урьдчилан сэргийлэх талаар:

Улсын хэмжээнд хүнд, онц хүнд гэмт хэргийн эрүүгийн нөхцөл байдал сүүлийн жилүүдэд хүнд байна. 

Нийт гэмт хэргүүдэд эзлэх хувийн жин ч өсөх хандлагатй байна. Эдгээр нөхцөл байдалд Цагдаагийн ерөнхий газраас анхаарч 2003 онд онц хүнд, хүнд гэмт хэрэгтэй тэмцэх, илрүүлэлтийг ахиулах зорилт тавин ажиллаж байна. Энэ төрлийн гэмт хэрэгтэй хийж байгаа төрөл бүрийн ажлыг сайжруулж, хүнд гэмт хэргийн гаралтыг багасгах, тодорхой ажлуудыг цаашдаа хийх шаардлага байна гэдгийг бас тэмдэглэх нь зүйтэй. 

2002 онд 507 хүнд гэмт хэрэг гарсан нь өмнөх оныхоос 47.6 хувиар, 2003 оны эхний 4 сард 201 хэрэг гарсан нь мөн өмнөх оны мөн үеийнхээс 60.0 хувиар буусан дүн гарч байна. Тэгэхдээ энэ нь бас ажлын эхлэл гэдгийг зориуд тэмдэглэж байна. 

Хил дээр нөхцөл байдал харьцангуй гайгүй байна. Жил дараалан хил дээр гарч байгаа хэрэг зөрчлийн тоо жаахан буурах, ялангуяа малын хулгайн байдал, нөхцөл байдал нилээн гайгүй болох төлөв байдал ажиглагдаж байна. 

УИХ-аас гаргасан бодлогын хүрээнд Засгийн газар хилийн анги байгууллагуудыг холбоожуулах ажлыг ерөнхийд нь хийж дууссан. Одоо Дорнод, Увсынхаа отрядуудын холбоожуулалтын асуудал үлдсэн, бас торон хашаа татах гэх мэтийн янз бүрийн арга хэмжээнүүдийг авч байна. Эдгээр арга хэмжээний үр дүнд нөхцөл байдал ямар ч байсан 2000 онтой харьцуулахад жаахан зөөлрөх төлөв байдал ажиглагдаж байна.

2003 он гэхэд гадаадаас хулгайлагдсан болон бэлчээрээр хил давж орж ирсэн малын тоо 28.0 хувиар өссөн, харин дотоодоос хулгайлагдсан болон бэлчээрээр хил давсан малын тоо 41.0 хувиар буурсан баримт байгааг би та бүхэнд танилцуулж байна.  

Архидан согтуурахтай тэмцэх чиглэлээр олон төрлийн ажил зохион байгуулж байгааг та бүхэнд би урьд нь илтгэж байсан. 

Архидан согтуурахтай тэмцэх ажлыг олон улсад тогтсон жишгийн дагуу:

1.хяналт шалгалтын;

2.эмчилгээний;

3.соён гэгээрүүлэх гэсэн 3 үндсэн чиглэлийн дагуу зохион байгууллаа.

Энэ ажилд сүүлийн үед төрийн бус байгууллагуудыг татан оролцуулах тал дээр нь нилээн анхаарч ажиллаж байна гэдгийг бас хэлье. Архидан согтууруулах чиглэлээр гайгүй ажиллаж байгаа минасат загварын эмчилгээ хийхэд, бас архидалт, мансууралтай тэмцэх төв гэх мэтийн байгууллагуудад 10.0 орчим сая төгрөгийн тусламжийг Засгийн газрын зүгээс өгч гэрээ байгуулан ажиллаж байна. Цаашдаа албадахын зэрэгцээгээр ингэж төрийн бус байгууллагуудын хүч чармайлтыг ашиглах явдлыг нилээн өргөжүүлье гэж бодож байгаа. Энэ чиглэлээр нийтдээ 50-иад төрийн бус байгууллагууд үйл ажиллагаа явуулж байгаа гэдгийг би та бүхэнд хэлье. 

Хяналт шалгалтын талаар хийж байгаа ажлуудыг танилцуулгад дэлгэрэнгүй дурьдсан учраас би нилээн давхардуулах шаардлагагүй болов уу гэж бодож байна. 

Ер нь гэмт хэрэг, зөрчил үйлдэгдэх үндсэн шалтгааны нэг болох архидан согтуурахтай явдалтай тэмцэх ажлын хүрээнд архи худалдаалах, үйлчлэх цэгийг цөөрүүлэх, тэдгээрийн үйлчилгээний цагийг богиносгох, гэмт хэрэг, хэв журмын зөрчил удаа дараа гарсан буюу тогтоосон журам зөрчин ажиллаж байгаа дэлгүүр, баар, цэнгээний газруудыг хаах хүртэл арга хэмжээнүүдийг авч байна. 

Согтууруулах ундаагаар үйлчилдэг худалддаг цэг, салбаруудыг улсын хэмжээнд аттестатчилж журамласан ба энэ ажлын хүрээнд хууль тогтоомж зөрчсөн 653 баар, ресторан, цэнгээний газрыг хаах арга хэмжээ авагдсан.

Бусад төрлийн хийж байгаа ажлуудын тоо баримтыг би та бүхэнд тодорхой хэлсэн учраас энд давтаж хэлэх шаардлагагүй гэж бодож байна. 

Эмчилгээний ажлын талаар: 

ЭМЯ-ны Сэтгэцийн эмгэг, мансуурал судлалын төвтэй хамтран архидан согтуурахтай хийх тэмцлийн нэг хэлбэр болох архинд донтох өвчтөнийг албадан болон сайн дурын эмчилгээнд хамруулах ажлыг улсын хэмжээнд зохион байгуулахад анхаарал төвлөрүүлэв.

Архидан согтуурахтай тэмцэх ажлын хүрээнд сайн дураар архинаас гарах “Миннесота” загварын эмчилгээ, сургалтыг Сэтгэцийн эмгэг, мансуурал судлалын төвтэй хамтран Дархан-Уул, Төв, Сэлэнгэ, Дорнод, Завхан зэрэг 17 аймаг, нийслэлийн бүх дүүрэгт зохион байгуулсан. 

2002 онд улсын хэмжээнд архинд донтох өвчтэй 9420 хүнийг хяналтад авч давхардсан тоогоор албадан эмчилгээнд 1443 хүн, сайн дурын эмчилгээнд 1617 хүнийг хамруулаад байна. 

Одоо улсын хэмжээнд “АА” төвийн 25 цуглаанд 1500 гишүүд тогтмол хамрагдаж эмзэг бүлгийн 200 хүн өөрсдөө болон гэр бүлийн хүсэлтээр сайн дурын эмчилгээнд хамрагдаж эхлээд байна.

Ухуулга сурталчилгааны ажлын талаар би та бүхэнд бас тараасан учраас энэ дээр нэмж тодорхой асуудлыг дурьдах шаардлагагүй гэж бодож байна. 

Эцэст нь тэмдэглэж хэлэхэд авч байгаа урьдчилан сэргийлэх арга хэмжээнүүдийн үр дүнд улсын хэмжээнд эрүүгийн гэмт хэргийн гаралт жаахан буурах ийм байдал ажиглагдаж байна. 

1990 оноос эхлээд 2000 оныг хүртэл улсын хэмжээнд гэмт хэрэг жилд дунджаар 5.0-20.0 хувийн өсөлттэй жилд өмнөх онтой нь харьцуулахад 20.0 хувиар өсдөг байсан, 2000 онд өмнөх оныхоо түвшинд зогссон, 2000 оноос хойшхи хугацаанд бага зэрэг буурсаар байгаад 2002 оны эцсийн дүнгээр 4.8 хувиар гэмт хэрэг буурсан. Тодорхой төрлүүдийн гэмт хэргийн бууралтын хувь процентыг би түрүү та бүхэнд ярьсан учраас нэмж тодруулах шаардлагагүй гэж бодож байна. 

Зүгээр одоогийн байдлаар ажиглалтын түвшинд явж байна, цаашдаа сайн судлах хэрэгтэй. 

2002 оны 9 сарын 1-нээс шинэ хуулиуд хэрэгжиж эхэлснээс хойшхи хугацаанд гэмт хэргийн гаралтын хөдөлгөөнд нилээн сонирхолтой ажиглалтууд илэрч байгаа. Ухаандаа 2001 оны сүүлийн 3 сард 4500 орчим хэрэг гарч байсан бол 2002 оны сүүлийн энэ 3 сард буюу хууль хэрэгжиж эхэлснээс хойшхи сүүлийн улиралд 1700 орчим хэрэг гарч, өмнөх оны мөн үетэй харьцуулахад бараг 2 дахин буурсан тоо ажиглагдаж байгаа юм. 

Он гарсаар эхний 3 сарын байдлаар гарсан хэрэг 10.0 орчим хувиар буурсан ийм тоо байдаг, үүний дотор жишээ нь авто аваарын гэмт хэрэг гэхэд 47.0 орчим хувиар буурсан, энэ бол маш огцом бууралт. Тэгэхдээ шалтгааны нь цаашдаа бас сайн судлах хэрэгтэй. Ийм ийм хандлагууд гэмт хэргийн хөдөлгөөнд гарч байгааг бас Их Хурлын гишүүдэд танилцуулах нь зүйтэй болов уу гэж бодож байна. 

Цаашдаа бид урьд нь зохиож байсан ажлаа улам эрчимжүүлэх ийм бодолтой байгаа. Ер нь надад төрсөн сэтгэгдэл бол чиглэл чиглэлээр анхаараад хөөцөлдөөд сайн ажиллаад байх юм бол бас энэ гэмт хэргийн түвшинг нэг түвшинд барих, болж өгвөл буурах, бууруулах, энэ хэмжээгээр нийгэм, иргэдийн аюулгүй байдлыг тодорхой түвшинд хангах бололцоо байна гэдэг ийм сэтгэгдэл төрж байна. Гэхдээ ийм байдалд хүрэхийн тулд их ажил хийх хэрэгтэй. Гэмт хэрэг зөрчлийн үндсэн шалтгаан болох ажилгүйдэл, ядуурал, түүнийг дагасан сэтгэлийн гутранги байдал, архидалд гэх мэтийн юмс нь хэвээрээ байгаа учраас төлөв байдал бас сайнгүй гэдгийг хэлэх хэрэгтэй. 

Ерөнхий том хандлага нь ийм байгаа боловч бас олныг цочирдуулсан, олноор нь хүний амь насыг хохироосон нэгэн дор гэх мэтийн ийм хэрцгий хэргүүд гарч байгаа энэ явдалтай манай цагдаа, хүчний байгууллагууд цаашаа ажиллана гэдгийг хэлье.   

Баярлалаа. 

С.Төмөр-Очир: Нямдоржийн сайдын мэдээлэл хийж байгаатай холбогдуулж ирсэн албан тушаалтнуудыг танилцуулъя. За гишүүд нэрээ ирүүлж байх шиг байна. Эрүүл мэндийн сайд П.Нямдаваа, Боловсрол, соёл, шинжлэх ухааны дэд сайд Б.Эрдэнэсүрэн, Хууль зүй, дотоод хэргийн яамны Төрийн нарийн бичгийн дарга Цэрэндорж, Хил хамгаалалтын ерөнхий газрын дарга, хошууч генерал Сүндэв, Шүүхийн шийдвэр гүйцэтгэх ерөнхий газрын дарга, хурандаа Чойжанцан, Гал түймэртэй тэмцэх газрын дарга, хурандаа Хишигбаатар, Цагдаагийн ерөнхий газрын дэд дарга, цагдаагийн хурандаа Болдбаатар, Оюуны өмчийн газрын дарга Чинбат, Гэмт хэргээс урьдчилан сэргийлэх ажлыг зохион байгуулах зөвлөлийн нарийн бичгийн дарга Даштүдэв, Нийслэлийн цагдаагийн газрын дарга, цагдаагийн хурандаа Ганболд, Цагдаагийн ерөнхий газрын Гэмт хэргээс урьдчилан сэргийлэх хэлтсийн дарга, цагдаагийн хурандаа Давгадорж, Цагдаагийн ерөнхий газрын Замын цагдаагийн газрын дарга, цагдаагийн хурандаа Амгаланбаяр, Гадаадын иргэн харъяатын асуудал эрхлэх албаны дарга Буянбадрах, Гэмт хэргээс урьдчилан сэргийлэх ажлыг зохион байгуулах зөвлөлийн ажлын албаны ахлах мэргэжилтэн Мөнхбаатар нар байна. 

За гишүүд нэрээ ирүүлсэн байна, асуулт асуухаар.  20 гишүүд нэрээ ирүүлсэн байна, өөр асуулт асуух гишүүд байхгүй бол Тогтох гишүүнээр таслая. За ингээд асуулт асуух гишүүдийг дэс дарааллаар нь асуултыг асуулгая, Ням-Осор гишүүнийг асуултаа асуухыг урьж байна. 

Ц.Ням-Осор: Баярлалаа. Гэмт хэргээс урьдчилан талаар авч хэрэгжүүлж байгаа арга хэмжээний үр дүнгийн талаарх мэдээлэлтэй холбогдуулаад сүүлийн жилүүдэд явуулж байгаа бодлогод бол үнэхээрийн дэвшилттэй зүйлүүд их байгаа гэдгийг хүлээн зөвшөөрч байна. Гэхдээ энэ дотроос бас сэтгэл зовоосон зарим нэг зүйлийг тодруулах саналтай байна. 

Хар тамхины болон мансууруулах бодистой, мансууруулахтай холбогдсон хэрэг цөөрсөн, буурсан дүн гарсан гэж байна л даа. Энд гарсан хэрэгт холбогдсон хүний тоо бол цөөн байдаг юм байна. Зарим нэгэн хэвлэл мэдээллээр харагдаж байхад бараг 10 гаруй хятад баригдсан, залуучууд баригдсан, бараг энийг хэрэглэдэг хүний тоо 200 гаруй байна гэж бодитой, бодьгүй бус мэдээлэл байдаг л даа. 

Тэгэхээр би энэ дотроос юу гэж сонирхож байна вэ гэхээр ер нь хэдийгээр хар тамхи, мансууруулах бодистой холбогдсон гэмт хэрэг одоо тоон цөөн байгаа ч гэсэн энэ талын судалгаа хэр байна вэ нэгд. Хоёрт, энэ талд гадны хүмүүс их байдаг гэсэн одоо тийм мэдээлэл их байдаг л даа, ялангуяа Хятадууд мансууруулах бодисыг хэрэглэж байна гэж. Нөгөө талаар энд оролцож байгаа насны хүн бүртгэгдсэн юмуу, мансууруулах бодис хэрэглэсэн хүмүүсийн насны судалгаа байна уу. Залуучуудыг их хэрэглэж байгаа болов уу гэсэн утгаар энэ асуудлыг асууж байна. 

Хоёрдугаарт хүнд болон онц ноцтой гэмт хэрэгтэй тэмцэх, урьдчилан сэргийлэх ажлын талаар бол үнэхээрийн бодууштай зүйл байна. Энэ бол гэмт хэрэг хэдийгээр гэмт хэргийн тоо буурч байгаа ч гэсэн сүүлийн жилүүдэд үйлдэх арга, сэдэлт, холбогдогчийн бүтэц, ялангуяа үйлдэл хийж байгаа харгис хэрцгий болж байгаа энэ талын судалгаа, дүгнэлт гаргаж байна уу. Яахаараа ийм онц болон хүнд гэмт хэргүүд янз бүрийн сэдлээр, тэр тусмаа онц хэргий сэдлээр хийгдэж байна гэдгийг судалж байна уу. Энэ тал дээр ямархуу ажил зохион байгуулж байна вэ, энэ одоо гэмт хэрэг хийсэн хүмүүсийг мэдээллээр цацаж байхын харж байхад ер нь залуучууд их холбогдоод байгаа юм л даа, гэр бүлээр хүйс тэмтрэх ч гэдэг юмуу, маш их сонин сонин сэдэл үйлдэл хийж байгаа. Энэ талын судалгаа дүгнэлт, цаашид энэ талаар хийх асуудлыг сонирхож байна.

Гуравт нь сургууль, курсийн асуудал байна, хөдөлгөөний аюулгүй байдлын эсрэг гэмт хэргүүд буурч байгаа гэдэгт одоо сайшаалтай зүйл байна. Гэхдээ байдал хүнд байгаа, энийг бол үнэхээрийн Их Хурал дээр удаа дараа ярьж байгаа, замын хөдөлгөөнд оролцох ч гэсэн үнэхээрийн хүнд байгаа, тодорхой ажил хийж байгаа. Тэгэхдээ энэ дээр хоёр тодруулах зүйл байна. Нэгдүгээрт бол одоо курсийн чанар сургалт дээр ер нь та нар анхаарч тодорхой арга хэмжээ авч байгаа юм байна. Гэхдээ энэ жолооны курсийн сургалтын чанар их муу байгаа юм уу даа гэсэн ийм хувийн бодолтой байдаг. Хөдөлгөөнд оролцож байгаа хүмүүс дүрмийн зөрчил, ялангуяа үйлдэл, замын хөдөлгөөний дүрмийн зөрчлийг маш их хийдэг. Тэгэхээр энэ тал дээр цаашдаа нэг жоохон чангатгах арга тал байна уу. Ер нь одоо хөдөлгөөнд оролцоод явж байгаа, сургаж байгаа хэд нь техникээс авахуулаад үнэхээрийн цөөрүүлсэн юм байна л даа энэ 260 гаруй байдаг юм шиг байна, маш их олон хэмжээний сургалт муутай курсүүдийн цөөрүүлсэн юм байна л даа. Тэгээд энэ тал дээр сургалтын чанар дээрээ нэг анхаарахгүй бол болохгүй нээ гэж. 

Хоёр дахь нь гэвэл залуу үеийг, хүмүүсийг, иргэдийг одоо замын хөдөлгөөнд оролцох аюулгүйн дүрэмд сургах тал дээр нилээн эрчимтэй судалгаа хийхгүй юмуу, ерөөсөө хамгийн гол нь машин техникээс гадна энэ эрүүл согтуу нь мэдэгдэхгүй энэ замын хөдөлгөөнд оролцож байгаа иргэд чинь үнэхээрийн дэндэж байна шүү дээ. Хаагуур ч хамаагүй одоо нөгөө хэдэн бэлчээрийн үхэр шиг л тэнэж яваа байхгүй юу, үнэхээрийн ч одоо хөдөлгөөнд оролцоход хэцүү болж байна. Энэ талаар юу хийх гэж байна вэ гэж. Баярлалаа. 

С.Төмөр-Очир: За баярлалаа. Ням-Осор гишүүний асуултад манай ажлын хэсгийнхэн нэрээ хэлээд л хариулаад яваад байя. 

Б.Болдбаатар: Эрхэм гишүүн Ням-Осор гуайн асуултад би хариулт өгье. Сая манай ХЗДХ-ийн сайдын тушаалаар дэд сайдаар ахлуулсан ажлын хэсэг томилогдон хар тамхи, мансууруулах бодисын хэрэглээ, тархац судлах ажлын хэсэг байгуулагдан ажиллаж байна. За манай дээр энэ чиглэлийн судалгаанууд урд өмнө хийгдснийг сая тодруулан нэгтгэж байна. Ингээд хийгдсэн судалгаанаас үзэх юм бол бас тоо баримт бий. За тухайлбал би ганц нэг жишээ дурьдах юм бол Нийслэлийн сургуулиудын сурагчдын дунд судалгааг явуулж үзэж, насанд хүрээгүй хүмүүсээс хар тамхи, мансууруулах бодисыг хэрхэн хэрэглэж байгаа, ямар насныхан байна гэдгийг судалж үзсэн. Ингээд үзэхэд Улаанбаатар хотод 119 хүүхэд хар тамхи, мансууруулах бодис хэрэглэдэг гэсэн тоо гарсан. Дархан-Уул аймагт 8, Орхон аймагт 13 байгаа гэсэн дүн гарсан. 

За ер нь нийтдээ мансууруулах бодис хэрэглэдэг 140 хүнээс санал асуулга авч үзсэн. Эд ер нь ямархуу амьдрал ахуйтай орчинд аж төрдөг, амьдардгийг судалж үзэхэд нийслэл хотод амьдардаг хар тамхи, мансууруулах бодис хэрэглэдэг тэр хүмүүсийн дундаж орлого нь бол 90.0 мянга буюу түүнээс дээш орлоготой амьдралтай хүмүүс болон айлын хүүхэд байвал, за хөдөө орон нутгийнх бол ихэвчлэн дундаж буюу одоо доод түвшингийн 30.0 мянга орчим төгрөгийн дундаж орлоготой, түүнээс 60.0 мянгын хооронд хэлбэлзэх орлоготой айлын хүүхдүүд, хүмүүс байж байгаа нь судалгаагаар тогтоогдож байгаа юм. 

Ингээд энэ чиглэлийн гэмт хэрэгтэй тэмцэх, урьдчилан сэргийлэх ажлыг сайн зохион байгуулахын тулд бас гадаад оронд энэ чиглэлээр сургалтад нилээд хамруулж байна. За манайд бол түрүүчийн эрхэм гишүүний асуултад гарсан хаанахын ямар хүмүүс байна вэ гэдэг дээр бол ихэвчлэн ОХУ-ын цагаач иргэн гэдэг юмуу, тийм суугуул иргэд нилээд байна. Энэ хэргийн тоо баримт жишээ бол байгаа. Тухайлбал одоо Баянзүрх дүүргийн 4-р хороонд оршин суух ОХУ-ын цагаач иргэн Линков гэгч гэртээ мөн ОХУ-ын иргэн 8 хүнтэй хамт мансууруулах бодис хэрэглэж байгаад баригдсан, эрүүгийн хариуцлагад татагдсан саяхны жишээ байна. За ихэвчлэн ийм л юм байдаг. 

За байдаг газруудын зүгээр канабис гэх мэтийн тодорхой төрлийн ургамал бол Дархан, Орхон чиглэлийн аймгуудад байдаг. Энэ чиглэлийн гэмт хэрэгтэй тэмцэхийн тулд бас хил залгаа хөрш орны хууль, хяналтын байгууллагатай хамтрахын тулд саяхан Сэлэнгэ аймагт томоохон хэмжээний сургалт зохион байгуулж, энэ төвийн бүсийн хууль хяналтын болон цагдаагийн ажилтнуудыг мөн одоо ОХУ-ын хөрш зэргэлдээ цагдаагийн байгууллагын ажилтнуудыг оролцсон сургалт, семинар зохион байгууллаа. 

Хоёр дахь асуулт дээр тэр онц хүнд, хүнд ноцтой гэмт хэрэг үйлдэж байгаа энэ судалгааг бас Цагдаагийн байгууллага дүн шинжилгээ хийж байнга үздэг. За сая яригдаж байгаагаар бас энэ төрлийн гэмт хэрэг төдийлөн сайн буурахгүй байгаа тийм юм байгаа. Эний шалтгаан нөхцөлийг бид бүхэн бас архидан согтуурах явдалтай, энэ ажилгүйдэлтэй, нийгмийн ядууралтай, хүний ухамсар, боловсрол, түүний түвшинтэй холбож үзэж байгаа. 

Ц.Амгаланбаяр: Жолооны курсийн сургалтын чанарын талаар асуусан. За энэ дээр бол бид нар энэ жолооны курсийн сургалт бол БСШУ-ны сайдын баталсан сургалтын төлөвлөгөөний дагуу энэ жолооны курс бол сургалтынхаа үйл ажиллагааг явуулдаг. За үүнд нь сургалт нь яг хөтөлбөр, программын дагуу явж байна уу, үгүй юу гэдгийг бол манайх явцын дунд нь хяналт тавьж байсан. Одоо шинэ Мэргэжлийн хяналтын алба гарч ирсэн учраас Мэргэжлийн хяналтын алба үүн дээр хяналт тавина гэж байгаа. Ингээд Мэргэжлийн хяналтын албатай бид нар хамтарч энэ курсийн жолооч бэлтгэж байгаа үйл ажиллагаанд чанартай, сахилгатай, дүрмээ мэддэг ийм жолооч бэлтгүүлж гаргуулах тал дээр бид нар нилээн анхаарал тавьж ажиллаж байгаа. 

Энэ тал дээр ч гэсэн сая гарсан сайдын тушаал нилээн сайн үр дүнтэй сайн тушаал болж өгч байгаа. Тухайлах юм бол орон нутагт жолоочийн шалгалт авдаг болсноор бол нилээн хяналтад орж ирсэн. Тухайлах юм бол би өнөөдөр Өмнөговь аймгийн цагдаагийн хэлтсийн даргатай ярьсан, шалгалтын нөхцөл байдал ер нь ямархуу байдалтай байгааг асуусан чинь урд нь бид нар энэ ажлаас хөндий явж байж, мэддэггүй байж нэг Улаанбаатар хотоос Мэргэжлийн комиссын гишүүн хүрч ирээд л шалгалт аваад л яваад өгдөг, ямархуу байдлаар авсныг бид нар мэддэггүй, орон нутгийн улсууд тэгээд л дотроо бол ил, далд олон янзын бодол санаатай үлддэг байсан. Тэгвэл өнөөдөр бид нар энэ тодорхой орон нутагт, энэ тодорхой хүмүүсийнхээ хүрээнд ингэж шалгалт авч байгаа учраас бидэнд тавих хяналт өндөрссөн. Бид нарт бол энэ орон нутагтаа энэ тодорхой хүрээнд нутаг оронд байгаа учраас элдэв бусдын асуудал гарах барих юман дээр бол их боломжгүй, ийм айхтар эд юм байна гэж ингэж ярьж байсан. Тийм учраас энэ дээр бол нилээн жолооч нарыг сахилгажуулах тал дээр нилээн бас дорвитой урагшаа алхсан ийм ажил болсон гэж үзэж байгаа. 

За хоёрдугаарт нь хөдөлгөөнд оролцогчдын явган ч тэр, тээврийн хэрэгсэл жолоодож явж байгаа жолооч нарын сахилга бас төдийлөн санаанд хүрэхээр тийм сайн байж чадахгүй байгаа юм. Нэг талдаа энэ бол хүмүүсийн маань ерөөсөө хувийн сахилга, соёлтой нилээн холбоотой байгаа юм. Манай албанаас болон бас олон нийтийн байгууллагатай, хүүхдийн байгууллагатай, төрийн бус байгууллагуудтай бол нилээн ажил зохиож хамтарч хэвлэл мэдээллийнхэнтэй хамтран ажиллаж байна. Авдаг арга хэмжээг ч гэсэн хуулинд заасан арга хэмжээнүүдийг боломжийнхоо хэрээр аваад байж байгаа, эний бол тодорхой үр дүн бас зарим талаар гарч байгаа. 

Гэсэн хэдий боловч санасанд хүрснээр, санааны зоргоор бас нэг тийм сайхан, аятай, тавтай болж өгөхгүй байна. Ер нь цаашдаа бол бид нар замын хөдөлгөөний дүрэм, Замын хөдөлгөөний аюулгүй байдлын тухай хуулийг өөрчлөх, шинэчлэх тийм санал бодол байгаа гэдгийг энд бас хэлэх ёстой болов уу гэж бодож байна. 

За мөн үүний зэрэгцээ бид нар Авто тээврийн газартай хамтарч Нордикийн хөгжлийн сантай төсөл боловсруулж байгаа. Энэвгээрээ бид нар нийслэл Улаанбаатар хотод ер нь замын хөдөлгөөний эсрэг гэмт хэрэг гараад байгаа болон бусад өөр эрх зүйн орчинг шинэчлэх, сайжруулах тал дээр тодорхой зүйл, төсөл боловсруулж байгаа. Энэ тал дээр нилээн үр дүнтэй ажил болох байхаа гэж бодож байна. 

С.Төмөр-Очир: За баярлалаа. Дараа нь Сандалхан гишүүнийг урьж байна. 

Р.Сандалхан:  Автомашины дугаар хэд хэдэн удаа солигдсон гэж хэлж байгаа л даа, тэгэхдээ хэлэхдээ энэ чинь стандарт, дэлхийн стандартад тохируулж байна гэж хэлдэг. Дэлхийн стандарт сүүлийн 10 хэдэн жил өөрчлөгдөөгүй. Та нар нэг дугаар солихоор зэрэг стандартын нэг юмыг дутуу хийчихээд, нөгөө дутуугаа хэдэн жилийн дараагаар нөхөж байгаа юм биш үү. Энэ одоо зах зээлийн өөрчлөлдөөнд нилээн яриа хөөрөө гарч байгаа. Энийг нэг тодруулж өгөөчээ.

Хоёрдугаарт, энэ жолооч нарын тухай сая нөхдүүд асуулаа. Тэгэхдээ энэ маш их хэмжээгээр гарч байгаа зөрчлийн төрлийг бүртгэн авч, судалгаа хийж, шинээр ирж байгаа техникийн онцлогтой уялдсан давтан сургах асуудлыг тэр зөрчил гаргаж байгаа улстай юмуу, эсвэл шинэ техник эзэмших, шинэ техник жолоодох асуудлаар бол одоо давтан сургалт явуулах талаар юм хийх бодол байна уу. Энийг хэн хариуцах юм бэ, Боловсролын яам хариуцах уу, Дэд бүтцийн яам хариуцах уу, Замын цагдаа хариуцах уу, хийх үү, хэзээ хийх юм бэ гэдэг асуудал байна. Уучлаарай би жаахан хатуухан асууж байж магадгүй, зүгээр энийг мэргэжлийн хувьд бол ингэнээс санаа зовж байгаа учраас асууж байгааг ойлгоорой. 

Гуравдугаарт, энэ Казакстанд нүүхээр Монголын харъяаллаас гарчихаад нүүгээгүй 300 гаруй ирсэн байна. Энэ улсууд ажлаасаа гарчихсан, паспортаа сольж авч чадаагүй, хүүхдээ дээд сургуульд оруулаагүй, энэ асуудал шийдэгдэхгүй тэгээд л Казакстаны талаас судалгаа авна гэж байдаг. Тэр улсууд нүүгээгүй, нүүгээд эргээд ирсэн хүн бол жич хэрэг л дээ. Нөгөө Монголын хууль байгаагаас давхар харъяаллаар байж болохгүй гээд, энийг нэг хөнгөвчлөх, үнэхээр энэ хүн нүүгээгүй юм байна. Тийм учраас холбогдох хүмүүсээс тодорхойлолт аваад, манайд Цагаатгалын асуудал дээр бол 3 хүний тодорхойлолт аваад шүүхийн тогтоол гаргуулаад ингэж байна, тэрэн шиг. Одоо би жишээ ярих гээд татварын газраас 2 хүн ажлаас гарчихсан, нүүгээгүй, хүүхдүүд нь 10 дугаар анги төгссөн, их, дээд сургуульд оръё гэхээр орж чадахгүй байгаа. Ингэж болохгүй юмуу, энийг. Та нар хэлэхдээ Казакстан олон улс байна, тэндээс ингэнэ тэгнэ гэж нэг баахан тайлбар ярина. Энийг хөнгөвчлөх, цаана чинь хүн байна гэдэг асуудал байна. Хоёрдугаарт, эндээс болж эрүүлжүүлэхэд бол тэр хүн ордог юм байна, янз бүрийн зөрчил гаргахаар зэрэг одоо авчраад тэрийг байцаадаг юм байна. Энэ тэгээд нөгөө Монголын харъяанаас гарсан хүнийг ингэж болох уу, үгүй юу. Тал бүрийн зөрчилдөөнтэй байгаа учраас энийг түргэн шийдвэрлэх арга юу байна вэ гэдэг асуудлыг би асуух гэж байгаа юм. 

За гуравдугаарт, энэ кино, видео, хэвлэл мэдээллээр бол дэлхийд бол энэ гэмт хэргийг маш их хэмжээгээр гарч байгаа шинэ төрөл, энийг манайх урьдчилан сэргийлэх, энэ гэмт хэрэг жишээлбэл Москвад гарлаа гэхэд энэ чинь манайд хэзээ ч гарч болзошгүй гээд сурталчилгаа хийх, урьдчилан сэргийлэх арга хэмжээ авах талаар бол хийж байгаа юм байна уу. Би энэ дээр одоо энэ Оюуны өмчийн нөхдүүдээс ярьмаар байна, одоо манайд бол 30-40 хэдэн сувгаар янз бүрийн кино гарч байгаа, янз бүрийн юм гарч байна. Хүүхдүүд эндээс бол үзчихээд, залуучууд, том гэлтгүй энийг бол энэ ингээд байгаа, энэ ингээд баяжиж байгаа юм чинь, эсвэл ингээд болж байгаа юм чинь энийг туршиж үзье гэдэг асуудал бол их гардаг шүү дээ. Хоёрдугаарт энэ манай Монголд гарч байгаа кино, видео бол бүгдээрээ оюуны өмчийн талаар бол баталгаатай юу, патент байна уу, энэ дээр хяналт тавьж байна уу. 

Дөрөвдүгээр асуудал, бас нэг эвгүй байж магадгүй иргэн Баатар алга болжээ. Иргэн Баатар одоо Монголын нэг иргэн, энэ хүн одоо янз бүрийн байдалд орохоос урьдчилан сэргийлэх талаар цагдаагийн байгууллагууд юм хийж байна уу, үгүй юу. Би иргэн Баатар гэж хэлж байна шүү, бусад одоо янз бүрийн холбогдсон тэр юм бол хамаагүй. Алга болоод, хилээр гарч байгаа учраас энэ хүн энд байж байна, ийм тийм гээд хэвлэл мэдээлэлд гараагүй, алга боллоо гэж байгаа. Тэр хүнийг урьдчилан сэргийлэх, хамгаалах талаар бол одоо юм хийж байгаа юм байна уу. Би иргэн Баатар гэж асууж байгаа шүү. Баярлалаа. 

С.Төмөр-Очир: За Сандалхан гишүүний асуултад манай улсууд нэрээ хэлээд л хариулаад яваад байгаарай. 

Ц.Амгаланбаяр: Автомашины дугаар солих асуудал дээр тодорхой миний ойлгож байгаагаар бол бизнес хийгээд байгаа юм гайгүй болов уу гэж бодож байгаа. 2000 оноос хойш бол улсын автомашины дугаарыг бол ерөөсөө компаничилж солиогүй шүү дээ. Ерөөсөө шинээр иргэд улсын дугаарт бүртгүүлэхдээ шинэ машин бол шинээр номер дугаар аваад явж байгаа, хуучин дугаараа хүмүүс солих, бусдад шилжүүлэх, зарахдаа хуучин дугаараа авна гэвэл тэрэвгээрээ солиод явж байгаа. Тэрнээс биш өөр заавал ч үгүй, номер дугаар ав гэж шахаж шаардсан юм байхгүй. 

Номер дугаарын үйлдвэрлэлт, хэмжээ дамжаа бол Монгол Улсын Стандартчилал, хэмжил зүйн газраас баталсан загвар, норм байгаа, тэр нормоороо л үйлдвэрлэж хийж байгаа. 

За хоёрдугаарт нь тэр зөрчил гаргаж байгаа хүмүүсийг давтан сургах асуудал дээр саяын миний хэлдэг тэр л дээ, ер нь замын хөдөлгөөний дүрэм, аюулгүй байдлын тухай хуулиа өөрчлөх, шинэчлэх санал бодол байна гэдэг бол энэ дээр бол энэ маань бас хамаарч, ойлгож байгаа юм. 

Ер нь бол сургалт явуулах, сургалтын ажлыг эрхлэх зөвшөөрлийг бол аймаг, нийслэлийн Засаг даргын тамгын газраас зөвшөөрлийг бол өгч байгаа юм шүү дээ. Замын цагдаагийн газар бол жолооны сургалт явуулах зөвшөөрлийг бол өгдөггүй юм. Манайхыг шалгалт авдаг болохоор л энэ Замын цагдаагийн алба зөвшөөрлийн өгөөд байдаг юм байна, ингээд байдаг юм байна гэсэн нэг тиймэрхүү ойлголт байх шиг байгаа юм. Ер нь сургалтын үйл ажиллагааны, чанартай сургалт явуулах үйл ажиллагаа нь БСШУЯ ч тэр, ДБЯ ч тэр, Мэргэжлийн хяналтын газар ч тэр, манайх ч тэр аль аль нь хамтарч хяналтаа бол энэ дээр бол нэгдэж чиглүүлж тавьж ажиллах ёстой л доо. 

Р.Сандалхан: Хэзээ сольсныг би мэдэж байгаа шүү, чи мэдэхгүй байгаа бол цаадах улсуудаас асуу, уржнан сольсон, 2000 оноос хойш солиогүй гэж худлаа хэлж хэрэггүй шүү. Ингээд сольсон гээд шалтгаанаа хэлэхгүй юу. 

Ц.Амгаланбаяр: Такси компани бол Таксийн үйлчилгээ эрхлэгчдийн холбоо гэж байдаг юм. Тэр холбооноос албан ёсныхоо санал хүсэлтийг манайд удаа дараа тавьсны дагуу ер нь таксинд үйлчилгээ эрхэлж байгаа энэ аж ахуйн нэгж, байгууллагуудыг ер нь эмх цэгцэнд оруулъя нэг талдаа, хоёр талдаа энэ хувиараа энэ халтуур хийж байгаа улсууд чинь таксийн нэр бариад маш их хэрэг зөрчил гаргаж байна. Хоёрдугаарт нь таксийн үйлчилгээ эрхлэгчдийг ингэж нэгдсэн нэг дугаарт оруулах юм бол элдэв янзын гэмт хэрэг үйлдээд, зугатаж алга болж байгаа, гэмт хэрэг үйлдэж байгаа тохиолдолд бид нар тэр номер дугаараар нь эрж, эрэн сурвалжилж олоход маш дөхөмтэй байгаа юм. Ард иргэд ч гэсэн одоо юм хумаа машин, унаандаа гээгээд явсан тохиолдолд УБТ гэсэн номертой машинд юмаа гээгээд явсан байхад юмаа олж авахад амар хялбар байгаа юм. Тэдний хүсэлтээр, тэр солиогүй шүү дээ, шинээр номержуулсан юм, тэдний номерийг солиогүй Сандалхан гишүүн ээ. 

С.Төмөр-Очир: За бусад асуултад хариулъя. 
Ц.Буянбадрах: Энэ Сандалхан гишүүний асуултад хариулъя. Монгол Улсын иргэний харъяаллаас гарсан, Бүгд Найрамдах Казакстан Улсад шилжих суурьшиж нэг мөсөн амьдрах зорилгоор харъяатаас гарчихсан ийм хүмүүсийн асуудал яригдаж байна. Асуултад 300 гаруй хүн гэсэн, эндээс нүүгээгүй айл бол 43 өрхийн 183 хүн байдаг юм. Ер нь өргөдөл өгсөн байгаа нь бол 56 өрхийн 203 хүн нь бол нүүчихээд тэнд суурьшиж байгаад буцаж ирсэн ийм хүмүүс. 

Харъяатын асуудал бол зөвхөн нэг улсын хэмжээнд хууль тогтоомжоор шийдчихэд их төвөгтэй, тодорхой лавлагаа саналыг нөгөө улсаас авдаг. Өөрөөр хэлбэл хоёрдмол харъяаллыг хүлээн зөвшөөрдөггүй манай улсын хувьд тухайн улсууд манай улсын харъяатаас гарчихаад тэндээ харъяатад орсон уу, үгүй юу гэдгийг тодруулан нэгд. Хоёрдугаарт бичиг баримтын бүрдэл гэж их төвөгтэй асуудал байдаг. Манай нутаг нэгт казак үндэстнүүд тухайн үедээ хөдөлмөрийн гэрээгээр очиж ажиллаад тэндээ үлдэх болсон, түүнээс гадна сайн дураараа шилжин суурьших хөдөлгөөний үед гаргасан өргөдөл, бичиг баримтын дотор төвөгтэй асуудал маш их бий. Энд бол биеийн байцаалт бүрэн бус, анкетыг дутуу бөглөсөн, төрсөн он, сар, өдөр ялгаатай, тэр нь бол гол төлөв тэтгэвэрт эрт орох зорилгоор насаа 5-аас 20-иор нэмсэн. За зарим хүний бол нэрийн үсэг өөрчлөгдсөн Телен гэдэг нь Төлөн гээд одоо энэ бүхнээс болоод өөрсдийнх нь гаргаж өгсөн бүр нотариатаар гэрчлүүлсэн үндэсний иргэний паспорт, төрсний гэрчилгээний хуулбарууд нь архивын лавлагаатай харьцуулж үзэхэд маш их зөрүүтэй гараад болдоггүй. 

Ийм нөхцөл байдлаас болоод бид манай алба 2001 оны 5 дугаар сард байгуулсан, өргөдөл гаргасан хүмүүсээс 18 хүний асуудлыг шалгуулахад 2 нь Казакстаны иргэн болсон байсан. Тэгээд 16 хүний харъяатыг сэргээлгэж шийдвэрлэж өгсөн. Одоо бусад хүмүүсийн асуудлыг шийдвэрлэхэд явцаа байгаа, зарим нь бичиг баримтын бүрдэл гүйцэж байгаа, зарим нь Казакстаны талаас лавлагаа ирж чадахгүй учраас саатаж байгаа юм бий. 

Зүгээр одоо үнэхээр бодит байдал дээр бэрхшээл их бий, бид Баян-Өлгийд очиход ч бас уулзаж ярилцаж байсан. Нүүгээгүй мөртлөө энд үлдсэн тийм хүмүүс гэж, гэтэл тийм хүмүүс хүртэл харъяат нь цаад талын харъяалал авсан нөхцөл байдал гардаг учраас төвөгтэй юм билээ. Энэ асуудлаар бид бас урьд нь бас олон ярьж байсан, ойрын үед бас зарим хэмжээгээр шийдэгдэх байхаа гэж бодож байна. Баярлалаа. 

С.Төмөр-Очир: За дараагийн асуултад хариулъя. 

Н.Чинбат: Тэгэхээр энэ телевизээр гарч байгаа бүх кино патенттай юу гэж асууж байна. Тэгэхээр телевизийн хувьд бол манайд нийт 5 бие даасан телевиз, 11 кабелийн телевиз үйл ажиллагаагаа явуулж байгаа. За эдгээрээр гарч байгаа бүх кинонуудын тухайд бол патентлах, зөвшөөрөл өгөх ийм асуудал бол байхгүй. Зүгээр яахав кабелийн телевизүүдийн хувьд бол өөрийнхөө авсан сувгаар тэр тухайн цаад оруулж ирж байгаа сувгуудийнхаа нэвтрүүлэг, кино, программуудыг үзүүлж байдаг. 

За яг энэ кинонуудын тухайд хүчирхийлэл, садар самууныг сурталчлаад, дэлгэргүүлээд, хөгжөөд, дэвжээгээд байгаа юм байна уу, үгүй юу гэдэг энэ асуудал дээр бол тухайлсан судалгаа бол байхгүй. Зүгээр видео прокатуудаар худалдагдаж байгаа кинонуудын хувьд бол бид нар тухайн видео прокатын зарагдаж байгаа кино, үйлдвэрлэгчтэй байгуулсан гэрээний үндсэн дээр орж ирж байна уу, үгүй юу гэдэг дээр бол шалгалт хийдэг ийм байгаа. 

Ер нь бол зүгээр аль ч юунд бол тэр телевизээр гарч байгаа кинонууд болон дэлгэцээр гарч байгаа кинонуудад зөвшөөрөл олгох, тухайн киног гаргах, гаргахгүй гэсэн ийм зөвшөөрөл олгох ийм тогтолцоо бол одоогоор байхгүй байгаа. 

С.Төмөр-Очир: За Нямдорж сайд. 

Ц.Нямдорж: Иргэн Баатарын асуудлаар манай яам болон манай агентлагууд үг хэлэхгүй, шалгаж байгаа газар нь Прокурор.

С.Төмөр-Очир: За дараа нь Долгор гишүүн асуулт асууя гэсэн байна, Долгор гишүүнийг асуултаа асуухыг урьж байна. 

Б.Долгор: 4 асуулт асууя. Ер нь бол гарч байгаа гэмт хэрэг, гэмт хэргийн дүн, мөн одоо тодорхой төрлийн гэмт хэргүүд бас буурах хандлагатай байгаа явдал бол энэ гэмт хэргээс урьдчилан сэргийлэх ажлыг бас тодорхой бодлого төлөвлөгөөтэй явуулж байгаагийн үр дүн гэж ингэж ойлгож байгаа. 

За тэгээд сайдын мэдээлэл хийсэнтэй холбогдуулаад бас хэдэн зүйлийг тодруулъя. Нэгдүгээрт нь хулгайн гэмт хэрэг бол үндсэндээ одоо нийт гэмт хэргийн бараг одоо тал хувийг шахуу эзэлж байгаа. Тэгээд энд ялангуяа хөдөө орон нутагт бол малын хулгайн асуудал бол онцгой анхаарал татаж, манай одоо сонгогч, иргэдээс энэ талаар байнга тавьж байдаг асуудлыг нэг л дээ. Тийм учраас энэ ялангуяа малын хулгайтай холбоотой энэ асуудал дээр ямар одоо тодорхой үйл ажиллагаануудыг явуулж, ямар тодорхой бодлогуудыг ер нь цаашдаа хийхээр төлөвлөж байна вэ, энэ дээр ямар үр дүнг ойрын үед төсөвлөж байна вэ гэсэн нэгдүгээр асуудал байна. 

За хоёрдугаарт нь гэр бүлийн хүрээнд үйлдэгдэж байгаа гэмт хэрэг зөрчлийн асуудал бол нилээд одоо бас манай нийгмийн анхаарлыг татаж байдаг. За тэгээд энэ чиглэлээр бол гэр бүлийн хүчирхийлэл гэсэн ийм одоо томъёоллын дор манай төрийн бус байгууллагууд зэрэг нилээд хүмүүсээс бас энэ чиглэлээр тодорхой үйл ажиллагаануудыг бол явуулж байгаа. Тэгэхээр бид энэ гэр бүлийн хүрээнд үйлдэгдэж байгаа гэмт хэрэг зөрчил буюу ер нь гэр бүлийн хүчирхийлэлтэй ийм гэр бүл бол үндсэндээ одоо гэмт хэрэгтнийг төрүүлэн гаргах ийм үүр уурхай болж байгаа. Тийм учраас энэ чиглэлдээ бидний одоо баримталж байгаа бодлого, ер нь бол энэ чиглэлээр албан ёсны статистик тусгах талаасаа гаргаж байгаа өөрчлөлт, энэ чиглэлийн дүн шинжилгээ, цаашдын бодлогын асуудал дээр бас ямар зүйлийг та бүхэн маань нэмж хэлэх болоо гэж ингэж асууж байна. 

За гуравдугаарт нь бид гэмт хэрэг, хүчирхийлэл, архи, тамхийг хэвлэл мэдээллээр хэрэгслээр сурталчлах энэ үйл ажиллагаа нь дээр манай Хууль зүйн яам нилээд анхаарал тавьж энэ чиглэлээр тодорхой үйл ажиллагаанууд явуулсны үр дүнд ялангуяа архи, тамхины сурталчилгаа бол нилээд одоо цэгцэрч байна гэж бодож байгаа. Тэгэхдээ энэ жишээлэх юм бол яг одоо гэмт хэрэг, хүчирхийлэл сурталчлах энэ чиглэлдээ бас тодорхой зөрчлүүд гараад байх шиг санагддаг л даа. Тэгээд энэ талаар бас анхаарч байгаа зүйлүүд юу байна вэ, хамгийн сүүлийн нэг жишээ бол би одоо хэлмээр байна. Тухайлах юм бол тэр нохой зодоон гэнэ үү, юу гэж нэрлэнэ тэр нэр нь буруу энэ тэр гээд л байна лээ, тэр нь чухал биш байх. Тэгээд энэ асуудлаар бол бүр одоо цус нөжийн гоожуулаад, зодож байгаа ийм реклам сурталчилгааг бол үндэсний телевиз бил үү ямар телевиз билээ, телевизийн буруу хэлж байж магадгүй уучлаарай, одоо тийм сурталчилгаа бол өдрийн хэд явсан. Тэгээд энэ чинь бол за кино бол нэг хэрэг, за гэтэл ийм одоо тэмцээн гэдэг юмуу, энийг тэмцээн гэж нэрлэхэд хэцүү юм шиг байгаа юм манай Монголын нөхцөлд, тэрийгээ бас бөх гэж нэрлээд байгаа. Энэ асуудал маань ер нь манай энэ ялангуяа энэ өсвөр насны залуучуудад ямар хүмүүжлийг төлөвшүүлж байгаа юм бэ, тэгээд тэрийгээ бол их сайхан бяртай, чадалтай эр хүний эрдэм гэж хэлэх гээд байх шиг байгаа юм л даа, тэгээд энэ асуудал дээр ямар дүгнэлт хийж, ер нь одоо ийм чиглэлийн асуудалтай цаашдаа хэрхэн тэмцэх вэ гэдэг ийм асуулт байна. 

Мөн түүнчлэн тэр архины, жишээлбэл архины сурталчилгаа нь дээр тухайлах юм бол тэр хонжворт сугалаа гаргах байдаг юмуу, янз бүрийн хөнгөлөлт, урамшуулал үзүүлэх ч байдаг юмуу иймэрхүү чиглэлийн юмнууд их явдаг. За тэгээд энийг одоо цэгцлэх, өнөөдрийнхөө эрх зүйн хүрээнд цэгцлэх ийм боломж байгаа гэж үзэж байгаа юу, эсвэл одоо энэ чиглэлийн асуудал дээр бас хуулийг шинэчлэх ийм шаардлагатай гэж үзэж байгаа юу, энэ асуудал дээр хариулж өгөөчээ. 

За эцэст нь нэг асуулт байна. Тэгэхээр энэ гэмт хэргээс урьдчилан сэргийлэх асуудал маань ер нь бол зардал, хөрөнгө мөнгөтэйгээ нилээд холбоотой. Тэгэхээр гэмт хэргээс урьдчилан сэргийлэх хуулийг баталж байхад бас одоо торгуулийн тодорхой хувийг энэ асуудал руу чиглүүлэхээр ийм хууль тогтоомж бол бид баталж гаргаж байсан. Тэгээд энэ асуудал маань өнөөдөр ямархуу байдалтай болчихоод байна, энэ одоо хэрэгжиж байгаа юу, эсвэл одоо хууль тогтоомжид өөрчлөлт орох чиглэлтэй явж байгаа юу. 

Яг бодит байдал дээр бол энэ бас түрүү сайд бол мэдээлэлдээ дурьдаж байсан, ер нь хөрөнгө мөнгөний асуудал нилээд хүндрэлтэй, төсөв хасагдсан гэдгийг бол дурьдаж байгаа. Тэгэхээр энэ чиглэлээр цаашдаа ямар одоо бас бодлого баримталж, ямар арга хэмжээнүүдийг авах вэ гэсэн ийм асуултууд байна. Баярлалаа. 

С.Төмөр-Очир: За баярлалаа. Долгор гишүүний асуултад нэрээ хэлээд хариулаад байя. 

Б.Болдбаатар: За би эрхэм гишүүний нэгдүгээр асуултад хариулъя. За энэ оны эхний 5 сарын байдлаар хулгайн гэмт хэрэг 16.8 хувиар буурсан ийм тоон үзүүлэлт гарсан. Улсын хэмжээнд илрээгүй үлдсэн 1607 гэмт хэрэг бий, түүний 74.0 орчим хувийг хулгайлах гэмт хэрэг эзэлж байгаа. Ер нь бол нийт гарч хэргийн 40.0 гаруй хувь нь гэмт хэрэг байдаг. Энэ дээр дүгнэлт хийж хулгайлах гэмт хэргийг урьдчилан сэргийлэх ажлыг удирдан зохион байгуулах зөвлөл хуралдаж өнгөрсөн оныхоо ажлыг дүгнэж, энэ онд ямар зорилт, бодлого баримталж ажиллах, яаж зохион байгуулах, яаж тэмцэх вэ гэдэг асуудлаа ярьж байгаа. 

Ингээд улсын хэмжээнд судалгаа, нэгдсэн арга хэмжээг зохион явуулж хулгайн гэмт хэрэг үйлдэж болзошгүй 5200 орчим хүний судалгаа бүртгэлийг хулгайн эд зүйл борлуулж болохоор сэжигтэй 429 цэгийн хамт гаргаж энэ чиглэлээр хүч хэрэгслийг ажиллуулах, энэ төрлийн гэмт хэргээс урьдчилан сэргийлэх ажил зохион байгуулахыг төв, орон нутгийн цагдаагийн газар, хэлтсүүдэд үүрэг болгож өгөөд ажиллаж байна. 

За мөн малын хулгайтай тэмцэх ажлыг эрчимжүүлэх зорилгоор Холболт нэртэй нэгдсэн арга хэмжээг зохион байгуулсан. За энд төв, орон нутгийн бүх нутаг дэвсгэрийг хамарч зохион байгуулсан уг арга хэмжээний үр дүнгээр 247.9 сая төгрөгийн хохиролтой 565 малын хулгайн хэргийг илрүүлж, 129.0 сая төгрөгийн хохиролыг нөхөн төлүүлсэн ийм дүн мэдээ гарч байгаа. Энэ мэтийн нэгдсэн арга хэмжээ зохион байгуулж, энэ төрлийн гэмт хэрэгт цохилт өгөх, илрүүлэх, таслан зогсоох, энэ төрлийн гэмт хэргээс урьдчилан сэргийлэх ажлыг зохион байгуулах талаар нилээд ажиллаж байна. За энэ чиглэл дээр мөн одоо хөрш зэргэлдээ ОХУ-ын хууль хяналтын байгууллагатай тухайлбал Дотоод хэргийн газруудтай харилцан мэдээ мэдээлэл солилцох, гэмт хэрэг үйлдэх сэжигтэй этгээдүүдийн нэр усыг гаргах, мэдээлэх, хамтран тэмцэх тал дээр бас нилээд зүйлүүдийг ярьж тохирч, хоёр нутаг дэвсгэрийн харъяаллаар уулзаж, хамтран ажиллаж байгаа нь зохих үр дүнд хүрч байгаа гэж бид бүхэн үзэж байгаа. 
Энэ чиглэл дээр энэ 2003 онд хулгайн гэмт хэрэгтэй тэмцэх ажлыг улам сайжруулах, эрчимжүүлэх, энэ төрлийн гэмт хэргийн улмаас учирсан хохирлыг нөхөн төлүүлэх дээр ихээхэн анхаарахаар төлөвлөж олон төрлийн арга хэмжээ зохион байгуулахаар шийдвэрлэсэн байгаа. Мөн түүнчлэн хөдөө орон нутагт малын хулгайн гэмт хэрэгтэй тэмцэх ажлыг эрс сайжруулах, нэн ялангуяа хил залгаа нутаг дэвсгэртэй Увс, Завхан, Баян-Өлгий, Сэлэнгэ, Хөвсгөл гэх мэтийн аймгуудын цагдаа, хууль, хяналтын байгууллагууд энэ чиглэлээр хамтран ажиллах тодорхой санал бодлоо нэгтгэх тийм зүйлүүдийг хэлж ярьж үүрэг өгсөн байгаа. Энэ чиглэл дээр ингээд энэ оны эхний 5 сарын байдлаар энэ төрлийн гэмт хэрэг ингээд буурч байгаа учраас энэ бидний хийж байгаа, зохиож байгаа ажлын үр дүн гарч байна гэж бодож байна. 

Д.Дагвадорж: Долгор гишүүний асуултад хариулъя. Сүүлийн үед бол гэр бүлийн хүчирхийлэл Монгол Улсын хэмжээнд гарч байгаа гэмт хэргийн нилээн хэсэг хувийг эзлэх болсон. Яагаад гэвэл гудамж, талбайд гарч байгаа гэмт хэрэг харьцангуй багассан, гол шалтгаан нь болохоор энэ архины асуудалтай холбогдож би яръя. Ахуйн хүрээнд архи, дарс хэтэртлээ ууж гэр бүл, үр хүүхэддээ агсан согтуу тавих ийм асуудлууд нилээд гарах болсон. Энэ талаар ч гэсэн Гэр бүлийн хуулийг өргөн барих ажлын хэсэгт миний бие оролцож энэ хуулинд оруулах цагдаагийн байгууллагаас нэмэлт, өөрчлөлтийн талаар саналаа оруулаад байгаа. 

Мөн гэр бүлийн хүчирхийллийн талаар хүчирхийллийн төвтэй хамтарч цагдаагийн байгууллага энэ 5 дугаар тусгай тасаг дээр 7 хоногт 2 удаа Хүчирхийллийн төвтэй хамтарч тэнд баривчилж 7 хоног, 14 хоног, 30 хоногоор баривчлагдсан хүмүүст хүчирхийллийн талаар, үүний хор холбогдлын талаар сургалт, семинар байнга зохион байгуулж явагдаж байгаа. Эний үр дүнд бол бас гэр бүлийн хүчирхийллийн харьцангуй багасах тийм тоон үзүүлэлт бол сүүлийн 2003 оны 1 дүгээр улирлын байдлаар үзэгдэж гарч байгаа. 

Энэ гэр бүлийн хүчирхийлэл бол ерөөсөө архинаас, архины хор холбогдлоос болж гарч байгаа, үр хүүхдээ зодох, гэр бүлээ хүчирхийлэх, өнөөдөр хүчирхийллийн төвд бол 26 эмэгтэй байна, хүүхэдтэйгээ ирчихсэн. Энэнээс илүү хүлээж авахаар байр нөхцөл, орон байр байдаггүй. Ингээд цагдаагийн байгууллагад ханддаг, цагдаагийн байгууллага үүнийг шийдэх гэхээр зарим нэгийн одоо яахав тэр түрүүний хэлдгээр 7, 10 хоног баривчилдаг, эргээд ингээд шүүхийн шийдвэр гаргахаар эрүү үүсгээд удаа дараа гэр бүлдээ хүчирхийллийн байдал гаргасан гээд өрхийн тэргүүнд нь эрүү үүсгээд шалгахаар сарын дараа эргээд өргөдөл бичээд ирдэг, хүчирхийлэлд ирсэн эмэгтэй хүн, би болилоо өргөдлөө авъя энэ хүүхдийг чинь тэжээх юу яах, мөнгө цаас болохоо болилоо, энэ өргөдлөө буцааж авъя энэ дээр битгий эрүү үүсгэж өгөөч, 7 хоног баривчлуулах ийм ажлаа зохион байгуулж өгөөчээ гэж ингэж бас хүндрэл учруулдаг цагдаагийн байгууллагад. Сар гаруй эрүү үүсгээд материал бүрдүүлсний дараа ийм асуудал гаргаж бас цагдаагийн байгууллагад нилээн хүндрэл учруулдаг. 

Yүнийг бас манай иргэд маань буруу ойлгоод цагдаагийн байгууллага хүчирхийллийн дуудлагыг хүлээж авдаггүй гэсэн ийм асуудал бас эмзэглээд байдаг. Энэ асуудлыг бол цагдаагийн байгууллага байнга хүлээж авч байгаа, энэ өнөөдөр хоногтоо 240-250 хүн эрүүлжигдэж байгаа асуудал бол энэнээс бас урьдчилсан сэргийлж байгаа асуудал. Yнэхээр энэ 250 хүн эрүүлжигддэггүй, гэр орондоо очдог бол бүгдээрээ одоо гэр бүлийн хүчирхийлэлд өртөнө гэж байхгүй, ямар ч байсан 50 хувь нь гэр бүлийн хүчирхийлэл тэнд гарч байдаг юм. 

С.Төмөр-Очир: За Чинбат. 

Н.Чинбат: За тэгэхээр би Долгор гишүүний зар сурталчилгаатай холбогдсон асуудлын талаар хариулъя. Тэгэхээр архи, согтууруулах ундааны зүйлийн сурталчилгааны асуудлаар энэ Зар сурталчилгааны хуулийн мөрдөгдөж эхэлснээс хойш 9 сарын хугацаанд уг хуулийн биелэлтийн асуудлаар Гэмт хэргээс урьдчилан сэргийлэх зөвлөл дээр Цагдаагийн ерөнхий газар, Оюуны өмчийн газрын сонсголыг авч хэлэлцсэн. Yүний дараа мөн энэ хурлаас гарсан шийдвэр болон бусад хууль, тогтоомжийн заалтыг хэрэгжүүлэх арга хэмжээний хүрээнд энэ ажлыг эрчимжүүлснээс өнөөдрийн байдлаар бол манай улсад архи, согтууруулах ундааны зүйлийг сурталчилж байгаа хэвлэл мэдээллийн хэрэгсэл байхгүй. За мөн бусад хэлбэрээр, за юу гэдэг юм олон нийтийн дунд гудамж талбайд самбар, бусад үзүүлэн материалуудыг ашиглах гэдэг юмуу ийм хэлбэрүүдээр архи, согтууруулах ундааны зүйл сурталчлах энэ сурталчилгаа бол бүрмөсөн зогсож чадсан. 

Гэхдээ цаашид энэ архи, согтууруулах ундааны зүйлийг сурталчилгааны асуудал байх ёстой юмуу, үгүй юу гэдэг дээр бол олон янзын яриа хөөрөө гардаг юм билээ. Жишээлэх юм бол пивыг сурталчлах асуудлыг боломжтой байх талаас нь авч үзэх ч гэдэг юмуу. Тэгэхдээ энэ Архи, согтууруулахтай тэмцэх тухай хуулийг шинэчлэн боловсруулж байгаа юм билээ, тэгэхээр энэ хуулийг дахин хэлэлцэх явцад бол энэ асуудал нэг мөр шийдэгдэх байхаа. 

За өөр нэг асуудал бол тэр өчигдөр Улаанбаатар хотод болсон, Бөхийн өргөөнд болсон тэр Монгол барилдаан гэсэн нэртэй тэмцээний талаар, тэмцээний тухайд ярьж байх шиг байна. Энэ сурталчилгааны асуудлын хувьд бол эрхэм гишүүний ярьж байгаа телевизээр гарсан сурталчилгааны хувьд бол энэ бол тухайн тэмцээнийг л сурталчлаад байсан ийм сурталчилгаа юм болов уу гэж бид ойлгож байгаа. За зүгээр энэ тэмцээнд ямар хүн оролцох, энэ тэмцээн ямар байх вэ гэж, зүгээр энэ тэмцээн зохион байгуулагчдын хэлж байгаагаар бол энэ бол ерөөсөө Монгол барилдаан гэсэн нэртэй нэг гар халз тулалдааны нэг ийм төрөл гэж үзэж тэгээд энийгээ зохион байгуулж сурталчилсан ийм юм байна лээ. Зүгээр бид энийг сурталчилгааг нь үзье, тэгээд таньд хариу өгье. 

Д.Дагвадорж: Чинбат даргын зар сурталчилгааны тал дээр хоёр зүйл нэмж хэлье. Өнөөдөр Улаанбаатар хотын хэмжээнд энэ зар сурталчилгаа бол орон нутаг, хөдөө аймагт явагддаггүй, голдуу нийслэл Улаанбаатар хотод явагдаж байгаа. Архи, тамхины зар сурталчилгаа яг өнөөдрийн байдлаар цагдаагийн байгууллагаас 12 том самбарыг буулгаад байгаа албадан, энэ талаар ч гэсэн Хууль зүй, дотоод хэргийн яамны гэмт хэргээс урьдчилан сэргийлэх зөвлөлд Цагдаагийн байгууллагаас энэ зар сурталчилгааны талаар, архи, тамхины талаар хэтэрч байна гэсэн талаар ийм сонсгол мэдээлэл оруулсан. Yүний дагуу Хууль зүй, дотоод хэргийн яамнаас сайдын тушаалаар ажлын хэсэг зохион байгуулагдаж 10 хоногоор дотор бол манай телевиз, сонин хэвлэлийн нөхдүүд ч гэсэн энэ дээр ухамсартайгаар 10 хоногийн дотор бүх самбар, үзүүлэнгүүдийг буулгасан. Энэ архи, тамхины зар сурталчилгаа бол дахиж гарахгүй байхаа гэж бодож байна. 

Г.Даштүдэв: Долгор гишүүний гэмт хэргээс урьдчилан сэргийлэх ажлын зардалтай холбоотой асуусан асуултад хариулъя. Маш чухал асуулт асууж бидний ажилд бас анхаарал тавьсанд баярлаж байгаагаа юуны өмнө илэрхийлмээр байна. 

1998 онд мөрдөгдөж эхэлсэн Гэмт хэргээс урьдчилан сэргийлэх тухай хуулийн дагуу шүүхийн шийдвэр биелүүлэх болон замын хөдөлгөөний, мөн хэв журмын зөрчил арилгуулах чиглэлээр улсын орлого болгосон болон торгох ял оногдуулж төсөвт тушаасан мөнгөний 40.0 хувьтай тэнцэх хэмжээний хөрөнгийг дараа жилийн гэмт хэргээс урьдчилан сэргийлэх арга хэмжээний орон нутгийн зардалд нь тусгаж санхүүжилж байгаа тухай хуулийн заалт байгаа юм. За энэ дагуу бол 1999 онд 194.0 сая төгрөг, 2000 онд 201.9 сая төгрөг, 2001 онд 260.1 сая төгрөг, 2002 онд бол 310.5 сая төгрөгийг тус тус орон нутагт төсөвлөж энэ хуулийн дагуу зарцуулсан.

Тэгээд энийг юунд зараад байгаа юм бэ гэвэл иргэдийг урамшилтай эргүүл жижүүр, олон нийтийн байцаагчаар ажиллуулах, гэмт хэргээс урьдчилан сэргийлэх асуудлаар сургалт сурталчилгаа хийх, энэ чиглэлээр сайн ажиллаж байгаа иргэд, байгууллагыг урамшуулах, дээр өнөөдрийн сайдын мэдээлэлд дурьдсан энэ УИХ, Засгийн газраас баталсан хөтөлбөрүүдийг хэрэгжүүлэх зэрэг ийм маш чухал ийм амин чухал асуудлуудад энэ зардал хэрэглэгддэг. Энэ бол төвдөө төвлөрдөггүй орон нутгийн салбар, зохицуулах зөвлөл тэндээ, аймаг, орон нутаг тэндээ зарцуулдаг ийм мөнгө байгаа. За энэ бол харамсалтай нь 2003 оны төсөвт нэг ч төгрөг тусгагдаагүй, бүрэн зогссон. Гэсэн ч одоо орон нутаг энд тэндээсээ хумсалж цөөн төгрөг гаргаж байгаа юм байна, энэ нь бол ажлын эцсийн үр дүнд сайн нөлөө үзүүлэхгүй байна гэдгийг зориуд тэмдэглэж хэлмээр байна.  

2004 оны төсвийн хүрээний мэдэгдэлд энэ гэмт хэргээс урьдчилан сэргийлэх арга хэмжээний зардлын 400.0-гаад сая төгрөгийн асуудал байгаа юм, энийг тусгах талаас анхаарч өгөөчээ гэж хүсэлт болгож хэлмээр байна. 

С.Төмөр-Очир: За хариулт дууссан уу. За Баттулга гишүүнийг асуултаа асуухыг урьж байна. 

Б.Баттулга: Баярлалаа. 2 асуулт байна. Энэ Нямдорж сайдын мэдээлэлд ийм юм ороод байгаа юм л даа. Спирт, согтууруулах ундааны зүйлийг улсын хил, гаалиар хууль бусаар нэвтрүүлэхтэй холбоотой гэмт хэрэг, зөрчилтэй тэмцэх, урьдчилан сэргийлэх ажлыг нэгтгэн зохицуулах түр хороог байгуулан ажиллуулж байна гэж байгаа. Тэгэхээр энэ хороо маань одоо байгуулагдаад ажилласан үр дүн ер нь ямар байгаа вэ, эхний үр дүн. 

За одоо ер нь одоо архидан согтуурахтай тэмцэх талаар манай хууль хяналтын байгууллага, төр, засгаас бас багагүй арга хэмжээ авч анхаарал хандуулж ажиллаж байгаа. За энэ төрлийн гэмт хэрэг бол бусад гэмт хэргүүдийн ул үндэс суурь болдог талаасаа бас осолтой ийм гэмт хэрэг юм. За өнөөдрийн байдлаар архины үйлдвэрүүдэд тавьж байгаа хяналт, энэ архи, спиртийн үйлдвэрүүдэд тавьж байгаа хяналт хэр зэрэг байна. Өнөөдөр чинь 1000 төгрөгийн архи, 900 төгрөгийн архи хүртэл одоо гарсан байгаа. Архины үйлдвэрлэлийн өөрийн өртгийн аваад үзэх юм бол 2000-гаас доош байхгүй гээд байгаа. Тэгэхээр энэ чинь ямар нэгэн байдлаар л хулгайн спиртээр архи үйлдвэрлээд түүнийгээ ингээд хямд зарж байгаа нь бол энэ архидан согтуурах гэмт хэргийн өсөлтийг бууруулахгүй байгаа юм. Тэгэхээр энэ дээр шинэ байгуулагдсан түр хороо, түр ажлын хэсэг байгуулагдсан юм байна, түр хороо гэж нэрлэж байгаа юм байна. Энэ одоо яаж хяналт тавьж ажиллаж байна гэж асууя. 

Хоёрдугаарт нь ер нь одоо манай Монгол Улсад гарч байгаа нийт гэмт хэргийн 50 орчим хувийг хулгайн гэмт хэрэг эзлээд байгаа юм л даа. Энэ бол ганц энэ жилийнх биш сүүлийн хэдэн жилийн судалгааг харахад ерөөсөө нэг ийм дүн, дүр зураг харагдаад байгаа юм. Хулгайн гэмт хэрэг бол дотроо одоо 2-3 төрөл юм, орон байрны хулгай, малын хулгай, эд хөрөнгийн хулгай гээд. Тэгэхээр энэ хулгайн гэмт хэрэг гарч байгаа шалтгаан, нөхцөл бол үндсэндээ энэ талаар бас судалгаа, шинжилгээ явуулдаг байлгүй манай хууль хяналтын байгууллага. Ер нь одоо голлох шалтгаан нь бол ерөөсөө л эзэн хүн эд хөрөнгөндөө эзэн болохгүй байгаагаас л болж байгаа. За ялангуяа малын хулгай бол ерөөсөө л хариулгагүйгээс л, малаа хариулахгүй байж байгаад л тэгээд хулгайд алдаж байгаа, орон байраа эзгүй орхиод л хулгайд алдаж байгаа. Яахав тохиолдлын хаалга эвдэж байгаа юм байх нь байгаа л даа, тэгэхдээ дүнгээр нь авч үзэх юм бол ерөөсөө л эзэн хүн эд хөрөнгөндөө эзэн болохгүй байгаагаас хулгайн гэмт хэрэг их гарч байгаа байхгүй юу. Тэгэхээр энэ чиглэлд эрх зүйн зохицуулалт хийх боломж байх уу. За ийм асуулт байна. 

С.Төмөр-Очир: За баярлалаа. Баттулга гишүүний асуултад манайхан нэрээ хэлээд хариулаад байя. 
Г.Даштүдэв: Эхний асуултыг хариулъя. Хилээр спирт оруулж ирэх асуудалтай тэмцэх түр хороо байгуулан ажиллаж байгаа. Энэ дээр Улсын дээд шүүхийн ерөнхий шүүгч, Улсын ерөнхий прокурор, Хууль зүй, дотоод хэргийн сайдын хамтарсан шийдвэрээр манай яамны Төрийн нарийн бичгийн дарга Цэрэндорж гуайгаар ахлуулсан томоохон ажлын хэсэг 2-3 дахь жилдээ ажиллаж байна. Нилээд ажил амжуулж байгаа. За тухайлбал 2000 онд улсын хил, гаалиар хууль бусаар оруулж ирсэн 250 тн спиртийг илрүүлж байсан. За тэгээд гэх мэтчилэнгээр нилээд зүйлүүдийг бол зохион байгуулж ажиллаж байна. 

Ингэсний үр дүнд бол энэ спиртийг хууль бусаар оруулж ирэх энэ асуудалд бол холбогдох хил, гааль, цагдаа, мэргэжлийн хяналтын албаныхан, төрийн албаныхан нилээд холбогдож байсан. Мөн энэ чиглэлээр бол их улс, олон нийтийн анхаарал татсан олон хэргүүд гарч, илэрч шүүхэд хэлэлцэгдсэн, шилжсэн ийм баримтуудыг та бүхэн мэдэж байгаа учраас энийг хэлээд яахав. 

За 2003 оны одоо өнөөдрийн байдлаар эхний 5 сарын байдлаар бол Хил хамгаалах ерөнхий газрын шугамаар 3800 литр спирт, нэг эрүүгийн хэрэг байгаа юм байна, бусад захиргааны зөрчил, арга хэмжээ авагдсан байна. Гаалийн ерөнхий газрын шугамаар бол 4216 литр спирт, нэг эрүүгийн хэрэг үүсгэгдсэн, 32 нь бол захиргааны зөрчил байж. Цагдаагийн ерөнхий газрын шугамаар мөн 10756 литр спиртийн холбогдолтой ийм зөрчлийг илрүүлж арга хэмжээ авах ийм ажлуудыг зохион байгуулж байна. Эдгээр ажлын үр дүнд нэг үеэ бодвол том одоо 10 тн, 5 тн-оор нь оруулж ирэх явдал бол харьцангуй таслан зогсоогдож байна. Одоо бол хил, гаалиар бага хэмжээний спирт орж ирж илэрч, тэр нь ихэвчлэн устгагдаж 100 дотор, 20, 30 ийм байдлаар л оруулж ирж байна л даа. Тэгээд ихээхэн хэмжээгээр оруулж ирэх явдал бол тун багасаж байна. Энэ чиглэлээр зохиож байгаа ажлаа бид цаашид улам эрчимжүүлнэ. Ялангуяа гүйцэтгэх ажлын шугамаар зохиох ажлыг бол хил, тагнуул, цагдаагийн байгууллагын шугамаар нилээд эрчимтэй ажлуудыг зохион байгуулж байгааг бас дурьдая.

Д.Дагвадорж:  950 төгрөг, 1000 төгрөгөөр зараад байгаа архины асуудлыг Хууль зүй, дотоод хэргийн яамны сайдаас өгсөн үүргийн дагуу шалгаж үзсэн. Yнэхээр одоо Төв аймаг, Налайх, Улаанбаатар хотод 3 компани энэ архийг бол 1000 төгрөгөөр зарж байгааг Улаанбаатар хотын 8 дэлгүүрт зарагдаж байсан. Yүнийг бид хяналт тавьж ямар спирт, хаанаас оруулж ирсэн энэ бүх юмыг нь шалгасан. Ингэсэн ерөөсөө татвараас зайлсхийж ийм хямдхан үнэхээр зарж борлуулж байсан нь тогтоогдсон. Ингээд Татварын ерөнхий газар шилжүүлсэн энэ 3 компанийг. 

С.Төмөр-Очир: За Нямдорж сайд.
Ц.Нямдорж: Татварын ерөнхий газар, Цагдаагийн байгууллагын бүрэлдэхүүнтэй ... ний нуугүй ярих юм бол татвараас зайлсхийгчид ийм ажил хийж байгаа. 700-1200 төгрөгөөр цаанаа зардаг бараг 70 орчим төрлийн архи байна урьчилсан судалгаагаар. Цаашдаа ингэж балиартах юм бол ерөөсөө шууд тусгай зөвшөөрөлтэй нь яръя гэж бодож байгаа. Хууль номынх нь дагуу хийдгээ хийгээд, татвараа төлөөд явах юм бол үйлдвэрлэлээ хийг, ингээд татвараас зугатаагаад янз бүрийн юм хийгээд байх юм бол тусгай зөвшөөрлийн авъя гэж бодож байгаа. Дүнг бол жичид нь, ер нь танилцуулах байхаа. 

Н.Ганболд: Улсын болон нийслэлийн хэмжээнд гарч байгаа нийт хэргийн 50 орчим хувийг эзэлж байгаа. Сая ерөнхий газрын дэд дарга, хурандаа Болдбаатар малын хулгайн чиглэлээр ярьлаа, ер нь зүгээр орон байрны болон бусдын өмчийн хулгай энэ таны ярьснаар бол эзэнтэй холбоотой асуудал. Тэр дундаа бид нарын анхаарал татаж байгаа сүүлийн үед нийслэлд нилээн хүнд байдал үүсгээд байгаа хулгайн жижиг төрлүүд бий. Энд бол гар утасны хулгай нилээн их гарч байна. Эзэнтэй их холбоотой, энд тэндээ хийгээд мартдаг, орхидог, дараа нь одоо хулгай болдог ийм өргөдөл чирэгдэл салдаггүй. 

За ер нь ажиглаж байхад харуул хамгаалалтын байдалтай эзний анхаарлаас болж хулгайн нөхцөлүүд шилжиж байгаа тухайлбал, аж ахуйн нэгж дээр гарч байгаа хулгай бол харьцангуй бага болсон. Орон сууцны байр, байшинд гарч байгаа хулгай бол бага боллоо. Одоо бол хулгайн чиг хандлага бол үндсэндээ гэр хороололд явж байна, орон сууцны байран дотор бол орцын жижүүргүй, хаалгаа төмөрлөөгүй, бэхэлгээ юмнуудаа олигтой хийгээгүй байруудыг бас сонгож ийм хулгай хийж байгаа. Тийм учраас бид нар энэ дээр бол сурталчилгааны чиглэлийн юмнуудыг нилээн анхааруулж, тэр талын юмнуудын хэлж ярьж байгаа. За энэ та бүгдэд бас Цагдаагийн байгууллагын мэдээлэл сурталчилгааны чиглэлээр нилээн сонсогдож, үзэгдэж, харагдсан байх. Тэгэхдээ гэр хорооллын хулгай дээр бол бид нар одоо тухайлбал, гэрийг нууц цоожтой болгоё, тэр хүн байхгүй гэдэг монгол цоож юмнуудаа болиоч гэдэг асуудлыг бас гэр хорооллын гудамжаар ярьж байгаа. 

За тодорхой арга хэмжээ тооцоход байгууллагууд бий, тухайлбал ломбардууд байна. Ямар нэгэн бэхэлгээ, харуул хамгаалалт томилоогүй байж иргэдийн өмчийг тэнд эргэлдүүлж мөнгө хийдэг энэ байгууллагууд одоо хулгайд ухуулдаг асуудал байдаг, энэ шүүх дээр бол өөрсдөө 100 хувь бурууддаг. Тэгэхдээ энийг бол зөвшөөрөл өгөх асуудал, өгөгдсөн зөвшөөрлүүдийг энэ харуул хамгаалалтын байдалтай шалгаж үзээд, эргэж зөвшөөрлийг хэрэгсэхгүй болгох, буцааж авах энэ асуудлуудыг бол бид нар хийж байгаа. 

С.Төмөр-Очир: За Нямдорж сайд. 

Ц.Нямдорж: Ер нь хулгайн гэмт хэрэгтэй тэмцэх хөтөлбөр 1999 онд гарч байхад улсын хэмжээнд гарч байгаа нийт гэмт хэргийн 54.0 хувь нь хулгай байсан юм байна лээ, одоо нэг 49-50 хавьд орж ирж 4.0 орчим хувиар буурсан ерөнхий том тоо бий. Ноднин жил зохицуулаха зөвлөлийн хурал дээр нийслэлд байгаа орон сууцны байшингийн хэдэн хувь нь жижүүртэй, эсвэл цоожтой хаалгатай вэ гэж асуусан чинь 40 гэсэн тоо хэлж байсан. Сая энэ 7 хоногийн 2 дахь өдөр бид зохицуулах зөвлөлийн хурал хийхэд Билэгт дарга сонсгол тавьсан. Одоо 67.0 хувь болсон гэдэг тоо надад хэлсэн. Болж өгвөл цаашдаа бид энэ орон сууцны байшингаас хулгай гарах явдлыг дахиад сайн ажиллаж, боломжийн багасгах хэрэгтэй. Тэгээд дээрээс нь нэмээд цагдаагийн энэ өдөр, шөнийн эргүүл, хамгаалалтын асуудлыг гэр хороололд нилээн чиглүүлж тавих, хулгай гараад байгаа газруудын нарийн судалж сүүлийн жилүүдэд энэ судалгааны дүнд түшиглэж гараад байгаа газарт нь эргүүл, харуулын ажлыг төвлөрүүлэх, гол хүчийг тийшээ хаях гэх мэтийн ажлууд хийгдэх байх. Ийм л байдалтай байгаа. Зүгээр малын хулгай бол өөрөө бас зовлонтой л доо. 

Баттулга гишүүний ярьж байгаа тэр хөрөнгөндөө өөрсдөө эзэн болж чадахгүйтэй холбоотой гэдэг үнэн. Энийг бид байнга хэлж байгаа. Цаашдаа энэ чиглэлээр хийх сурталчилгааны ажлыг сайжруулах хэрэгтэй, өөр ямар нэгэн арга байхгүй, хөрөнгөө маллаж чадсангүй, хамгаалж чадсангүй гэж шийтгэлтэй биш бас зовлонтой л доо. Тэгэхээр ухуулга, сурталчилгааны ажил дээр их төвлөрөх ёстой, эргүүл, хамгаалалтын ажил хийх ёстой, олон нийтийн байгууллагын хүчийг энэ дээр хаяж болмоор санагдаж байгаа юм. Энэ гэмт хэрэгтэй тэмцэх чиглэлээр ажиллаж байгаа төрийн бус байгууллагуудын эргүүл, хамгаалалтын чиглэлийн ажлыг гэр хороолол тийшээ хандуулах гэх мэтээр ийм чиглэлийн аргын жаахан өөрчлөх техникийн чанартай юмнууд бий. 

С.Төмөр-Очир: За баярлалаа. Дараа нь Болормаа гишүүнийг асуултаа асуухыг урьж байна. 

Н.Болормаа: Баярлалаа. Эхлээд сайдаас асуух 2 асуулт байна. Энэ гэмт хэргээс урьдчилан сэргийлэх ажлын төсөв зардал эрс багассан нь энэ ажлыг сулруулах хамгийн гол хүчин зүйл болно. Тухайлбал өнөөдөр нийслэлийн орон сууцны хороод дээр ажилладаг олон нийтийн байцаагч нарт нэг 20.0 мянган төгрөгийн урамшуулал өгдөг байсан энэ бүхэн бол энэ 2003 онд олгогдоогүй, байхгүй болсон. Энэ Төсвийн байгууллагын удирдлага, санхүүжилтийн шинэ хууль гарч ирээд энэ хуулийг хэрэгжүүлэхтэй холбогдуулж бас ийм одоо завсарын зааг, ажил хохироох ийм арга хэлбэр байж болохгүй юмаа. 

Гэмт хэргээс урьдчилан сэргийлэх хууль дээр тэр 19.1 дээр маш тодорхой заасан тэр одоо орлого, торгуулийн 40.0 хувьтай тэнцэх хэмжээний мөнгийг дараа жилийнх нь төсөвт суулгаж санхүүжүүл гэсэн. Тэгэхээр энэ хууль хэрэгжихгүй байгаа дээр бид анхаарлаа хандуулах ёстой юм байна. 

Одоо төсвийн хүрээний мэдэгдэл ярьж байгаа, ер нь цаашдаа шууд орлогоос нь санхүүжүүлдэг энэ зарчим бол буруу гэсэн ийм байр суурийг өнөөдөр өглөө, бид бас Их Хурал дээр ярьж байсан. Тухайлбал, энэ бол орлогын төсөвт төвлөрүүлээд, төсвөөс энэ байгууллагууд санхүүжилт нь хийгдэж байх ёстой. Иргэний бүртгэл мэдээллийн төв ч бай, одоо үл хөдлөх хөрөнгийн өмчийн эрхийн бүртгэлийн алба ч бай энэ төрийн чухал ажил үйлчилгээ хариуцаж байгаа байгууллага шууд иргэдээс авч байгаа хураамж, төлбөр, торгуулийн орлогоос санхүүждэг энэ зарчмыг бид нар өөрчилж, энэ чиглэлээр улс төрийн шийдвэр гаргах нь зүйтэй гэж Нямдорж сайд өглөө хэлж байсан. Төсвийн хүрээний мэдэгдэл ярьж байх, хэлэлцэж байх энэ явцад энэ асуудлуудаар Их Хурал энэ асуудлыг оруулж ирж шийдвэр гаргуулбал яасан юм бэ сайдаа гэсэн ийм саналжсан асуулт байна. 

За дараагийн асуудал бол ер нь одоо сүүлийн үед энэ тарагт сэтгэцэд нөлөөт бодис хийж хордуулж байна, мөн нэг хэсэг ундаанд хийж бусдад өгч байна, 10 хэдэн настай эмэгтэй хүүхэд насанд хүрээгүй хүний зүгээс үйлдэж байгаа гэмт хэргийн талаар сонин хэвлэлүүдээр их бичиж байна. Мөн Хордлого тайлах төвийн дарга хурандаа Юндэн гуай ч гэсэн энэ асуудлаар телевизээр ярьж байсан, энэ юу холиод байна, энэ хордсон хүмүүс өнөөдөр хүртэл одоо эрүүл мэндийн байдал нь сайжраагүй байгаа. Энэ чиглэлийн гэмт хэргийг үйлдэж байгаа хүмүүсийг илрүүлэх чиглэлээр бас ямар тодорхой ажлууд хийгдэж байна вэ. 

За гурав дахь асуулт, өнөөдөр Мансууруулах бодис, сэтгэцэд нөлөөт бодисын эргэлтэд хяналт тавих хуулийг УИХ тун саяхан баталсан. Ер нь манай хоёр хөршөд бол байдал хүндэрч байгаа гэсэн. Тэгэхээр энэ хар тамхийг манай нутаг дэвсгэр дээгүүр дамжуулан өнгөрүүлэх ийм тохиолдол байна уу, энэ чиглэлээр хил, хууль, хяналтын байгууллагуудад ажиглагдсан, мэдрэгдсэн ийм зүйлүүд байна уу. 

За дараагийн асуудал энэ Гэмт хэргийн улмаас учирсан хохирлыг нөхөн төлүүлэх журмын тухай хуулийг боловсруулсан гэсэн, энэ хуулийн төсөл УИХ-д хэзээ орж ирэх вэ, өнөөдөр УИХ-ын гишүүдэд, тухайлбал надад яг хандаж ирдэг өргөдлийн дийлэнх нь шүүхийн шийдвэр гарчихсан, гэмт хэргийн улмаас шүүхээр гаргуулах ёстой тогтоосон тэр мөнгөн төлбөрийг одоо болтол авч чадахгүй байна гэсэн ийм өргөдөл гомдол тасардаггүй юм. Шүүхийн шийдвэр биелүүлэх ерөнхий газар энэ шүүхийн шийдвэрээр тогтоосон энэ нөхөн төлбөрийг гаргуулах талаар ямар хяналт тавьдаг вэ, тухайн гэмт хэрэг үйлдсэн хүн нь төлөх мөнгө байхгүй, тэр одоо хориход ялаа эзэлж байгаа гээд цаана нь бие мах бодийн хүнд хохирол учирсан иргэн хүн бол эмчилгээ, үйлчилгээний зардлаа төлүүлж чаддаггүй ийм зүйлүүд бол их тохиолдоод байна. Хамгийн сүүлд гэхэд Дархан-Уул, Шарын гол, Даваацэдэв гишүүний тойргоос бас бидэнд ийм өргөдөл ирчихээд насанд хүрээгүй бага охиныг хүчирхийлсэн. Тэгээд тэрэнтэй холбогдсон мөнгөн торгууль, бусад шүүхийн шийдвэр барагдаагүй байгаа талаар гомдол бол тасрахгүй байгаа. Энэ чиглэлээр ямар арга хэмжээ авч байна вэ гэсэн ийм асуултууд байна. 

С.Төмөр-Очир: За баярлалаа. За Болормаа гишүүний асуултад манайхан нэрээ хэлээд хариулъя. 
Ц.Нямдорж: Эхний асуултад би юм. Тэр агентлагуудыг улсын төсвөөс шууд санхүүжүүлдэг хэлбэр лүү шилжүүлэх асуудлыг би оруулж ирнэ гэж хэлж чадахгүй. Засгийн газар дээр би саналаа ярьж байсан Ерөнхий сайд, Засгийн газар энэ асуудалд яаж  хандах вэ тэрнээс л шалтгаална даа. Хэрвээ Засгийн газар энэ асуудлыг авч үзээд ийм хэлбэр лүү шилжүүлье гэвэл оруулаад л ирнэ, одоохондоо хэрэггүй бас нөгөө төсвийн ачаалал дээрх улсын төсвөөс санхүүждэг байгууллагын тоо нэмэгдээд Валютын сантай харилцах харилцаанд хүндрэл гарна гэвэл төвөгтэй л нөхцөл үүсэх байх. Би ийм л юм хариулъя даа. 

С.Төмөр-Очир: За дараагийн асуултад манайхан нэрээ хэлээд хариулъя. 

Н.Ганболд: Энэ сүүлийн үед сонингоор гарлаа ийм хоёр хэрэг харамсалтай нь гарсан. За эмнэлгийн хордлого тайлах болон одоо Шүүх эмнэлгийн нөхдүүдийн албан ёсны дүгнэлт ирээгүй, зүгээр хоёр төрлийн нойрсуулах, унтуулах ийм эмнэлгийн эм тариа хэрэглэсэн хольц орсон гэсэн ийм юм яригдаж байгаа. 

Цагдаагийн байгууллага бол тодорхой ажлын хэсэг гаргаад шалгаж байна. Түрүүчийн онд гарсан ийм 3 хэргийн улсууд болон одоо энэ хэргийг үйлдсэн байж болох ялангуяа одоо тэр 13-15 настай эмэгтэй гэсэн энэ чиглэлүүдээр бид нар юм хийж байна. Давхар хил, гаалийн байгууллага, эрүүл мэндийн байгууллагын чиглэлээр ийм төрлийн эм, тариа оруулж ирж хэрэглэдэг байгууллагуудад бас үзлэг шалгалт оруулахаар ажлын хэсгээ гаргасан байна. Одоогоор бол энэ хэргийг яг тодорхой ийм шалтгаан нөхцөл байна гэдэг талаар хэлэх боломжгүй байна. 

Ж.Чойжанцан: Энэ шүүхийн шийдвэр нь гарсан хохиролтой биелэгдэхгүй байгаа ийм хэргүүд нилээд байдаг л даа, үндсэндээ хоёр төрлийнх байна. Хулгайн гэмт хэргийн талаар нилээд байна, гэм хортой хэргүүд дээр байна. Тэгээд эд нарын хохирлыг барагдуулах үүднээс бид нилээн судалгаатай үздэг л дээ. Аргагүй ар гэрт нь өмч хөрөнгө байхгүй болчихсон ийм зовлонтой гүйцэтгэлүүд нилээд бий. Ер нь зүгээр зарим нөхдүүдийг бол зарим үйлдвэрлэл явагдаж байгаа хорихууд дээр ажиллуулж аль болохоор тэр хөлснөөс нь олгуулах зэрэг ийм ажлуудыг зохион байгуулж байгаа. 

Нөгөө талаар энэ жил манай Шүүхийн шийдвэр гүйцэтгэлийн тухай хуулинд хэрвээ өртэй ялтангууд хугацааны өмнө тэнсэн суллагдах асуудлыг бол хориглосон заалт орсон. Энэ заалт бол амьдрал дээр бас үр дүнгээ өгөх хандлага бол байгаа. 9 сарын 1-нээс хойш хууль үйлчилснээс хойш асуудлыг бид сая судалж үзэхэд урд жилүүд нь бүтэн жилд гэм хор болон эрүүгийн гэмт хэргийн улмаас учирсан хохирлоос 20.0 сая төгрөг төлөгдөж байсан бол энэ жил одоо 9 сарын 1-нээс хойш 40.0 гаруй сая төгрөг төлөгдсөн ийм дүн гарч байгаа. Ийм учраас энэ хөшүүрэг бол хохирол учирсан байдлыг арилгахад тус дэм өгч байгаа ийм механизм бас байгаа гэж хэлэх байна. 

Ц.Нямдорж: Би юм нэмэхгүй бол болохгүй нь. Шүүхийн шийдвэр гүйцэтгэлийн журмаар хоёр төрлийн хохирол төлөгддөг, гэмт хэргийн улмаас учирсан хохирол гэж нэг юм, иргэний хэргийн маргааны журмаар гарсан шүүхийн шийдвэрийн хохирлыг төлүүлэх гэдэг ийм хоёр дахь төрөл байдаг. Бид нарын боловсруулж байгаа энэ хуулийн төсөл бол гэмт хэргийн улмаас учирсан хохирлыг нөхөн төлүүлэх журмын тухай хууль гэсэн ийм нэртэй юм. Тэгээд гэмт хэргийн улмаас хохирсон бүх хүмүүст энэ хуулийн дагуу хохирол төлөхгүй. Бидний төсөөлж байгаагаар бол би зүгээр үзэл баримтлалын батлаад, эцсийн боловсруулалтын шат руу явуулчихсан. Гэмт хэргийн улмаас хохирсон бөгөөд зайлшгүй төрөөс дэмжлэг үзүүлэх шаардлагатай ядуу зүдүү хүмүүст эхний ээлжинд энэ сангаас мөнгө өгөөд, тэр мөнгийн гэмт хэрэг үйлдсэн хүнээр буцааж санд оруулж төвлөрүүлэх, төлүүлэх ийм концепцитой юм бид боловсруулж байгаа. 

Оруулж ирэх хугацааны хувьд бол ямар ч байсан бүрэн эрхийн хугацаа дуусахаас өмнө оруулаад батлуулчих юмсан гэдэг мөрөөдөл бий. Тэгэхдээ тэр хууль дотор дэмжлэг авахад нэг хэцүү зүйл нь бас энэ гэмт хэргээс урьдчилан сэргийлэх хууль шиг шүүх, хуулийн байгууллагын чиглэлээр орж байгаа төлбөр, торгуулийн тодорхой хэсгийг төвлөрүүлж ийм сан бий болгоно гэдэг заалт явж байгаа юм хөрөнгийн эх үүсвэрийн талаасаа. Энэ дээр жаахан бэрхшээл гарах болов уу гэж би урьдчилан тооцож байгаа, Ерөнхий сайдад ганцхан энийг хүснэ гэдгээ хэлчихсэн байгаа. Yлдсэн хугацаанд. Ер нь бол 1980-1981 онд Америкийн Рейган ерөнхийлөгч буудуулсны дараа Америкууд гэнэт санаа авч энэ хохирлынхоо асуудлыг айхтар судалж үзсэн юм билээ, тэгээд ийм сантай болоод сангаасаа хохирлоо арилгуулдаг ийм журам руу шилжээд явж байгаа юм билээ, хугацааны хувьд бол тиймэрхүү байдалтай байна. 

Шийдвэр гүйцэтгэлийн ажиллагаанд бэрхшээл байгаа нь үнэн. Тэгэхдээ энэ бол хүний хариуцлагагүй ажиллагаанд шалтгаалсан бэрхшээл бий нэг хэсэг нь, нэг хэсэг нь бүр яах ч аргагүй бодит нөхцөл байдлаас шалтгаалсан бэрхшээл бий. Жишээ нь ямар ч хөрөнгөгүй хүн хулгай хийчихээд, хулгайлж авсан зүйлээ зараад архи уучихаад шийтгүүлчихдэг, тэр хүнээс гаргуулаад авъя гэхээр ямар ч мөнгө байхгүй, орлого байхгүй. Ийм юмнууд ч, бодит шалтгаанууд бий, янз янзын арга хэрэглэж байна. Заримдаа зүгээр бүр сайд нь хүртэл муу арга хэрэглэж байж заримын төлүүлж байна шүү дээ. Одоо тэр нэг Дарханы буудуулсан гэр бүлийнхэн над дээр 2-3 удаа ирсэн, арга ядаад ял эдэлж байсан хүнийг нь ийшээ тийшээ шилжүүлж ял эдлүүлсээр байгаад сүүлд нь нэг хохирлын төлөх ёстой юм байна гэдгийг ар гэрийнхэнд нь ойлгуулж байж арай гэж нэг юм дууссан. Гэх мэтээр янз янзаар л үзэж байгаа юм төвөгтэй. 

Тийм тохиолдол одоохондоо байхгүй байгаа. Энэ бол дамжихгүй байна гэсэн үг биш, манайд хар тамхи илрүүлдэг техник хэрэгсэл гээч юм бараг байхгүй. АНУ-ын Хөгжлийн агентлагтай би ярьж байгаад гаальд нэг, цагдаад нэг хоёр техник авахаар 2000 онд бид нар тохирсон. Тэр ирсэн байх гэж би бодож байгаа, тэр дүнгийн надад хэлээрэй. Өөр хар тамхи, мансууруулах бодис илрүүлдэг техник хэрэгсэл байхгүй. НYБ-ын дэргэдэх Гэмт хэрэгтэй тэмцэх асуудал хариуцсан байгууллагын Ерөнхийлөгчийг урьчихаад байгаа юм, ирвэл би энэ чиглэлээр жаахан дэм болоод өгөөч гэж гуйх гээд байгаа юм. 

С.Төмөр-Очир: За баярлалаа. Нигамет гишүүн асуултаа асууя

О.Нигамет: Баярлалаа. Манайд хэдэн жилийн өмнөөс эхлэн хүний эрх ашгийн төлөө биш, өөрийнхөө халаасанд орох мөнгөний төлөө өмгөөлдөг, хамгаалдаг хүмүүсийн тоо нилээн нэмэгдсэн. За орон нутагт тэр ч байтугай гэмт хэрэгт өртөмтгий зарим хүмүүс араа даах өмгөөлөгч, хамгаалагчтай болсон гэж ярьдаг. Тэр нь байдлаас ажиж байхад зарим төрлийн гэмт хэргийг тэр ч байтугай эзэн гэрч нь тодорхой онц хүнд ноцтой гэмт хэргүүдийг ч хүртэл өчнөөн төчнөөн жилээр өмгөөлөх, хамгаалах тийм хүмүүс нилээн олширч байна лээ. 

За юу асуух гэж байна вэ гэвэл энэ өмгөөллийн процесст дүн шинжилгээ хийж хичнээн хувь нь тэр зарим тодорхой гэмт хэргүүдийг авч болдог байх л даа эсвэл гарсан бүх гэмт хэрэг өмгөөллийг авч үзэх боломж байна уу, үгүй юу гэдгийг би мэдэхгүй байна. Хэдэн хувь нь үнэхээр үндэслэлтэйгээр хүний эрх ашгийн төлөө өмгөөлөгдсөн байна вэ. Хэдэн хувь нь зүгээр өмгөөлөх нэрийдлээр кармааны төлөө, халаасны төлөө өмгөөлсөн бэ гэдгийг судлах байгууллага, судалж үзсэн тийм дүн байна уу. 

Бид энэ асуудлыг хуулинд бол Өмгөөлөгчдийн ёс зүйн хороо байхаа, тэр одоо зүйл, заалтаараа зохицуулах шийдвэрлэхээр тусгаж өгсөн шиг санаж байна. За тэр хууль хэрэгжиж эхэлснээс хойш одоо тэр саяын дүгнэлт, өргөдөл, гомдлын дагуу судлагдаад тэр өмгөөллийн эрхээ хасуулсан өмгөөлөгч хэд байна вэ, энэ талаар нэг тодруулга авмаар байна нэгдүгээрт. 

Хоёрдугаарт нэг тодорхой асуулт асууя Хилийн цэргийн удирдах газрын нөхдөөс. Өлгий бол хойд талаараа 300 гаруйхан км-ээр ОХУ-тай хиллэдэг. Тэнд хилийн цэргийн нэг анги, 4 застав ажиллаж байгаа. Хэрэв хилийн цэргийн нэг ажилтанд тэр нутгийн хувааж үзвэл тун бага цөөхөн км оногдох байхаа. Тэр дотроо бас зарим хэсэг нь байгалийн хаалт хамгаалалт, хад өндөр уултай мал, хүн амьтан давах боломжгүй. Гэтэл үлдсэн бага зай нь дээрээ малын хулгай тасардаггүй, өсөөд байдаг, сая сайдын илтгэл дээр ч гарлаа. Одоо хил давсан малын хулгай бол буурахгүй байна гэж. 

Тэгэхээр Их Хурал, Засгийн газраас хилийн цэргийн бүтэц, удирдлагыг бэхжүүлэх, ажиллах нөхцөл боломжийг хангах талаар багагүй арга хэмжээ авч байгаа. Энэ орон нутагт очоод ч гэсэн нүдэнд ил тод тусч байна. Хамгийн сүүлчийн жишээ баримт гэхэд Америкийн богино холбоо бол хилийн харуул манаа хүртэл ингээд хангагдаад тавигдаад байна. Гэтэл малын хулгай буурахгүй байгаагийн шалтгаан нь би тэр орон нутагт ажиллаж байгаа нөхдүүд ерөөсөө л ажиллах хуучин арга барилаасаа салж чадахгүй байна гэж бодож байна. Нэг бол тэр хулгайчидтай эвлэрээд архидаад найрладаг, эсвэл ерөөсөө чиний мал надад ямар хамаатай юм гээд зайгаа барьчихдаг. Ийм учраас энэ арга барилаасаа салж орон нутагт ажиллаж байгаа хилчин бүрийг тэр орон нутагт хилийн зөрчлөөс хамгаалах ажлыг удирдан зохион байгуулах одоо удирдагчийн түвшинд хүргэх тийм арга барилаар ажиллах боломж байна уу. Энэ талаар юу бодож байна. 

Хоёрдугаарт нь 30-40 км яригдаад байдаг, тэрний 10 км-ийн тор татаж хаасан Бөх мөрний чиглэлд, одоо нэг 20-30-аад км үлдэж байгаа юм шиг байна тэр газрын хааж өгөх ийм боломж байна уу гэж асуух гэсэн юм. Баярлалаа. 

С.Төмөр-Очир: За Нигамет гишүүний асуултад хариулъя.  

Ц.Нямдорж: Эхнийхийг би хариулъя. Саяхан би нэг тушаал гаргаад 25 өмгөөлөгчийн өмгөөллийн эрхийг хасчихсан. Тэр дотор таны ярьж байгаа зарим хүмүүс орсон. Яг судлаад нарийн ухаандаа ашгийн төлөө хэд нь явж байна, хүний төлөө хэд нь явж байна вэ гэдгийг нарийн судалсан юм байхгүй, судлах ч бололцоо байхгүй. Энэ хүний мөнгө аваад өмгөөллийн үйл ажиллагаа явуулж байгаа хүн бол ашгийнхаа төлөө ч, хүний эрхийнхээ төлөө ч аль алийнх нь төлөө явах ёстой. 

Цаашдаа өмгөөлөгч нарыг сургалтад хамруулах асуудлыг яам хариуцах, өмгөөлөгч нарыг сургалтад хамруулахад энэ олон улсын байгууллагын боломжийг ашиглах тал дээр бид нилээн ажиллая гэж бодож байгаа. Өнгөрсөн оноос эхлээд энэ сургалтад хамруулах ажлууд хийгдэж эхэлсэн. Цаашдаа нарийн хийнэ. 

Ер нь бол зөвхөн өмгөөлөгчийн биш, хуульчдын давтан сургалтын асуудлыг бид ирэх жилээс ер нь гайгүй болчих байх, одоо энэ Хувьсгалын музейн ар талд сургалтын төвийн байшин баригдаж байгаа, тэндээ бид сургалтын орчин үеийн баазтай болно, тэр бааз дээрээ өмгөөлөгч, нотариатч, тэгээд шүүгч, прокурор, хэрэг бүртгэгч, мөрдөн байцаагч гэх мэтийн хуулийн чиглэлийн ажил хийж байгаа хүмүүсийн давтан сургалтын асуудлыг төвлөрүүлж, ер нь овоо орчин үеийн түвшинд хүргэе гэж бодож байгаа. Энэ сургалтын асуудал хоцрогдоод байгаа учраас бусад зүйл дээр янз бүрийн юм яригдаад байгаа юм. Янз янзын л хүмүүс байна энэ өмгөөлөгч дотор, таны ярьдаг хүмүүс ч байна, хүний эрхийн төлөө явж байгаа хүн ч байна, бас улс төржиж дэмий юм ярьдаг ч байна, явцын дунд шигшигдэнэ биз дээ. 

С.Төмөр-Очир: За үлдсэн асуултад манай Сүндэв генерал хариулах гэж байна. 
П.Сүндэв: Баян-Өлгийн хэсэгт Монгол-Хятадын хил, Монгол-Оросын хилийг хилийн ганц отряд хамгаалж байсан. Сүүлийн үед бид энийг хил хамгаалалтын нягтралыг нэмэгдүүлэх зорилгоор Орос-Монголын хилийг тусад нь хамгаалах нь зүйтэй гэж үзэж Цагааннуурын отрядыг байгуулж хамгаалалтыг зохион байгуулж байна. 

Ер нь хамгаалалтад, хяналтад хамрагдах хэсгийг нэмэгдүүлэх талаар тогтвортой хяналтын зохиох талаар хилийн харуулуудыг хүч нэмж байгуулах талаар цаашид ч бид бодлого барьж ажиллана, одоо ч энийгээ барьж байгаа. Уг нь Монгол-Тувагийн хил дээр нэг хэсэг газар зөрчил их байгаа гол оперативын чиглэл дээр торон саад тавих нь зүйтэй юм гэсэн санал тавьж тэр хөрөнгийг шийдэж өгсөн, тэр хэмжээнд нь шийдсэн. Энэнээсээ зохих хэмжээний бас хэсэгт таны тавьсан хүсэлт, саналын дагуу Цагааннуурын отрядын зүүн жигүүрт Асгатын чиглэлд хэсэг газар тор татсан байгаа. Одоохондоо хөрөнгө оруулалтаар гүйцэтгэдэг учраас бидэнд энэ талаар суусан хөрөнгө байхгүй учраас энийг хийх боломжгүй байна. 

Ер нь улсын хилийг одоо дэлхийн нийтийн жишиг сая бид бас олон улсын бага хуралд орлоо, ер нь энэ торлосон энэ тороо авах нь зүйтэй юм гэсэн ийм газар болгон ярьж байх юм. Тийм учраас сая манайд харин УИХ-аас анхаарч ихээхэн сайхан арга хэмжээ авч өгсөн, хилийн цэргийг өөрийн тагнуулын албатай болгочихсон. Ийм учраас гүйцэтгэх ажлын хүч хэрэгслээр харин хамгаалах нь илүү дөхөмтэй юм шиг байгаа юм, энэ талаараа энэ албаа бэхжүүлж бид цаашид анхаарч ажиллана. 

Ер нь гарч байгаа зөрчил бол бас хариуцлагатай холбоотой байдаг учраас бидэнд анхаарах талаар бидэнд зөвлөгөө өглөө, энийг бид цаашдаа анхаарна. Баян-Өлгийн отрядын удирдлагыг сая бид өөрчилсөн, сольсон. Сулинхээрийн отряд гэж нэг айхтар юм энэ 2000 оны эхээр их зовоож байсан, энэ дээр томилсон шинэ дарга, залуу дарга сайн ажилласан, одоо тэр хүнийг тэнд идэвхитэй сайн ажиллуулахын тулд боловсрол сайтай тэр хүнийг тэнд томилсон. Одоо ажлаа аваад ажилдаа орж байна, хуйвалддаг барьдаг тэр хүмүүсийг аль болох цэвэрлэх, зайлуулах ийм арга хэмжээг одоо ч авч байгаа, цаашид ч авах болно. Баярлалаа. 

С.Төмөр-Очир: За Цэрэнжав гишүүн асуултаа асууя. 

Л.Цэрэнжав: Баярлалаа, зарим асуулт давхцаж байна. За ингээд 2-3 асуулт тодруулъя. Гэмт хэргээс урьдчилан сэргийлэх ажил бол зөвхөн цагдаа, хүчний байгууллагын ажил биш л дээ. Сум, орон нутгийн төр захиргааны байгууллага, ард нийт, олон нийтийн байгууллагын бүх хүчээр анхаарал тавьж байж тэмцэх ёстой ийм ажил. За энэ утгаар нь зүгээр нэг юм тодруулахад, энэ өнгөрсөн 2003 оноос Төсвийн байгууллагын удирдлага, санхүүжилтийн хуульд шилжснээр бас цагдаагийн байгууллага тодорхой хэмжээний орон тооны хязгаарлалт өгөгдсөн юм шиг байгаа юм. 

За ингээд суманд би аваад үзэхэд манай тойргийн сумдад хуучин нэг хэсгийн төлөөлөгч, цагдаа хоёр ажилладаг байсан юм. Тэгээд одоо орон тоо, бүтцийн өөрчлөлт оруулна гээд цагдаагийн хасаад хаячихсан. Тэгэхээр ганцхан хэсгийн төлөөлөгч ажилладаг болсон байгаа. Ер нь суманд бол нэг хэсгийн төлөөлөгч, нэг цагдаа хоёр байхад сайн хэсгийн төлөөлөгч, сайн цагдаа хоёр байхад сумыг атгаад байдаг юм. Хэсгийн төлөөлөгч нь янз бүрийн хэрэгтээ яваад, ийш тийшээ явсан хойгуур цагдаа нь бариад байдаг байхгүй юу. Тэгээд одоо нэг нь явсан хойгуур л өнөөх атаманууд архиа уугаад зодолдоод байдаг энэ дээр одоо суманд ядахдаа нэг хэсгийн төлөөлөгч, цагдаа хоёр нэг нэг ийм хоёр орон тоо ажиллуулах талаар ерөөсөө Хууль зүйн яамнаас бодлого барьж болохгүй юу. Ерөөсөө бүтцийн өөрчлөлт дээрээс ийм юм хэлсэн гээд нэгийн хасаад хаясан гээд яриад байдаг. Энэ дээр одоо цаашид арга хэмжээ авч, нэгэнт нэг суманд хоёр нхүн байвал бас энэ одоо урьдчилан сэргийлэх ажил, гэмт хэрэгтэй тэмцэх ажилд нилээн нааштай болох ийм хандлага байгаа юм тэр хоёр ажилласан тохиолдолд. 

За хоёрдугаарт нь зүгээр энд юутай байх л даа, тэгэхдээ сүүлийн үед шар сонингоор их гарах боллоо энэ Зоригийн хэрэг илэрч байна уу, илрээд одоо сонгууль дөхөхөөр гаргаж тавих юм, маш их нааштай болж байна гээд яриад байгаа юм зүгээр энэ дээр нааштай өөрчлөлт байна уу, үгүй юу, худлаа үнэн юм яриад байна уу. Энэ дээр зүгээр тодорхой ярьж болохгүй ч гэсэн нэг жижигхэн хөдөлгөөн байна уу, үгүй гэдэг дээр хариулт өгөх болов уу гэж асууж байна. Ийм хоёр асуултыг тодруулъя. Баярлалаа. 

С.Төмөр-Очир: За Цэрэнжав гишүүний асуултад хариулъя. 

Ц.Нямдорж: Судалж үзье ээ Цэрэнжав гишүүн ээ. Хаана нь юу болгосон байгаа юм, ер нилээн том тоо яригдаж эхэлсэн. Тэр хооронд бас жаахан хатуухан яриа ч гарсан зарим сонин дээр гарсан. Тэгээд одоо манай агентлагийн дарга нар надад танилцуулснаар яахав тэгээд бүр болохоо байсангүй гэдэг юм надад хэлж байгаа. Би зүгээр нийт агентлагуудынхаа орон тоо, бүтцийн юмыг өөр дээрээ авчихаад нэг сайн нэг бүрчлэн орж чадахгүй байна. Бүр зориуд энэ бүх улсын хэмжээний, тэгээд тэр аймаг, сумын хэмжээний юмыг аймаг нэг бүрээр нь авч үзье гэж бодож байгаа хүчний байгууллагынхаа, ялангуяа цагдаагийн орон тооны асуудлыг. Тэр арга хэмжээнийхээ хүрээнд бодъё. 

Сүүлчийн асуултад хариулах хүн байна уу, манай эрүүгийн цагдаагийнхан, манай мөрдөн байцаах газрынхан алга байна. 

Б.Болдбаатар: Цэргийн шалгалт явагдаж байгаа гэж хэлэхээс юмгүй, Тагнуулын ерөнхий газартай хамтарсан ажлын хэсэг ажиллаж байгаа. 

Ц.Нямдорж: Сонингуудын тэр бол юу л даа, зүгээр цуу яриа. Нэг хүн ирсэн нь үнэн, тийм юм бий. Тэр ирчихнэ, тийм хүн ирчихнэ гэдэг бол хэрэг илэрлээ гэсэн үг биш шүү дээ. 

С.Төмөр-Очир: За Арвин гишүүн. 

Д.Арвин: Түрүү ийм хариулт өгч л байна л даа, садар самуун, гэмт хэрэгт хүмүүсийг татсан тийм кино манай телевизэд зарим сувгаар гарахгүй байгаа гэсэн иймэрхүү хариулт өгч байх шиг байна. Тэгэхээр ер нь одоо манай сүүлийн үед энэ одоо бүх сувгуудаар гарч байгаа кинонуудын ер нь дийлэнх нь 70-80 хувь нь энэ талын кино байгаа та нар өөрсдөө үздэг үү, үгүй юу, одоо хагас сайн, бүтэн сайнд нэг суваг тавиад л кино үзэхэд бол хүн үзэхийн аргагүй хүн алсан, талсан ийм кинонууд гарч байгаа. Би ноднин ч гэсэн энэ асуудлаар бас энэ мэдээлэл хийхэд хэлж байсан. Энэ одоо телевизийн тийм үнэтэй суваг бий болгож энэ сувгаар нь энэ кинонуудын гаргая гээд энийг бид яриад л орхисон, тэгээд бас хаясан. 

Нөгөө талаар сүүлийн үед хэвлэл мэдээллээр маш их ноцтой гэмт хэргүүд гарч байгаа, яг үнэн юмуу, үнэн, худал нь мэдэгдэхгүй, зарим нь асуухаар цагдаагийн мэдээллээс авдаг гэж байгаа. Тэгэхээр бид ийм жижигхэн орон, хүн ам багатай, тэгээд залуучууд голлосон энэ оронд мэдээж аливаа нэг хэрэг гарахад цагдаа хамгийн түрүүнд очиж байгаа, тэгээд хэвлэл мэдээллийнхэн тэр болгон очдоггүй. Тэр гарсан гэмт хэрэг болгоныг хэвлэл мэдээллээр маш их гарч байгаа, үгүй одоо сүүлийн үед бид нар ч гэсэн сонин уншихаар айдас төрсөн, тэр болгон гарсан гэмт хэрэг болгоныг нэг бүрчлэн тоочиж бичүүлж байх ёстой юу, энэ талаар ер нь цагдаагийн одоо энэ танайхны удирдлагууд ямар бодлого баримталдаг вэ. 

Зүгээр ингээд хараад байхад гэмт хэргийн сүүлийн энэ их ноцтой гэмт хэргүүд гараад байгаа нь хүний оюун санаа, сэтгэл зүйд цочирсон ийм хэргүүд үйлдэгдээд байх юм. Энэ нь мэдээж энэ кино, нөгөө талаар гарч байгаа энэ гэмт хэргүүдийг сонин дээрээс хүн уншаад ийм одоо ухамсар мөчид залуучууд ийм юм хийгээд байгаа юм болов уу гэж төрдөг. Тэгээд тэр олон гэмт хэрэг ингэж гарчихлаа гэсэн мөртлөө эргээд арга хэмжээ авч байгаа нь ерөөсөө харагдахгүй байгаа шүү дээ. Яахав ухамсартай, ухаантай улсууд ойлгох байх, ухамсар мөчид улсууд, залуучууд тэрийг одоо нүд цавчилгүй үзэж байгаа, энэ талд бид нар өөрчлөлт хийх цаг болсон юм биш үү гэж, та нар энэ тал дээр ямар бодолтой байдаг юм бэ. 

Хоёрдугаарт би Замын цагдаагаас асуумаар байна. Ер нь сүүлийн үед энэ Улаанбаатар руу орж ирэхэд 4 талаасаа одоо нэг улаан төмөр 40-50 оны Германы дайнд байдаг даа орохоор нэг баахан улаан төмөр хашсан, манай одоо зүүн зүгээс ороод ирэхээр тэр Хэрлэнгийн товчооноос эхлээд Төв аймгийн Эрдэнэ сум, тэгээд Налайхын наана, тэгээд 22-ын товчоо гээд 4 улаан ийм нэг төмөр, за эндээс ирэхээр Төв аймгийн зам, баруун аймгаас мөн 22-ын товчоо, өшөө цаана нь 2-3 байдаг гэсэн. Гэтэл одоо энэ Гачууртын тэнд бас л одоо цагдаагийн путк бариад л ингээд нэг улаан төмөр. Яахав тэгээд нэг Их Хурлын гишүүд юм, бид нарын болохоор би Их Хурлын гишүүн гэж зарим нь хэрүүлтэй, уруултай гараад явчихдаг, тэгээд ард түмэн бол тэнд мөнхийн зогсоотой байдаг шүү дээ. Тэгээд одоо энэ нь хаашаа юм би энийг ерөөсөө ойлгохгүй, бид ардчилал, зах зээлийн ийм нийгэмд амьдарч байна гэж бодож байгаа. Гэтэл одоо зүгээр одоо жирийн машинууд бол тэр улаан төмрийн ард зогсох ийм журмыг хэн гаргаж, хэн батлаад байгаа юм бэ. Энэ Замын цагдаагийн хийж байгаа ажил уу, эсвэл одоо бусад байгууллагуудын хийж байгаа зүйл үү. 

Нөгөө талаар ч гэсэн би бас боддог замын цагдаа нар ямар нэгэн торгууль авахдаа тэр цагдаа нараар бэлэн мөнгөөр авахуулахыг болиулах хэрэгтэй, энэ бол квитанцийн өгөөд, компьютерт оруулаад тэгээд бас нэг орчин үе рүүгээ оръё л доо. Тэгээд л одоо нэг таахалцсан хэдэн цагдаа нар, зүгээр зогсоогоод л мөнгө өг гээд л. Ингэж одоо хүнийг бид өөрсдөө ёс зүйн байдлыг өөрсдөө бид гажуудуулж байгаа ийм юмнуудыг та нар анхаарч ажилладаг уу. Тэгээд энэ нэг улаан төмөрүүдээ авах цаг болсон уу гэдгийг асуумаар байна. 

С.Төмөр-Очир: За Замын цагдаагийн газрын дарга хариулъя. 
Ц.Амгаланбаяр: Тэр улаан төмөр хаалт чинь манайд ерөөсөө хамаа байхгүй. Тэрийг чинь тэр сум, дүүргийн Засаг даргын захирамж гараад л тавиад байх шиг байгаа юм, яахав тэр замын цагдаагийн байнгын постууд байдаг газар тэр Замын цагдааг л ашиглаж хэдэн төгрөг олох гэсэн тийм л үйлдэл юм шиг байгаа юм. Тэрнээс энд бол Замын цагдаа ерөөсөө огтхон ч хамаа байхгүй гэдгийг хариуцлагатай хэлье. Ер нь бол энэ буруу л даа. 

За бэлэн мөнгө авахаа болих талаар бол сайд надад ноднин үүрэг өгсөн, энийг янзлана янзлана.  

Ц.Нямдорж: Энийг боливол яасан юм, энийг судлаачээ гэсэн чинь техникийн хувьд жаахан хүндрэлтэй байна гээд орхисон. Энэ орон нутагт шалгалтын авдаг болчихсон, орон нутагт номер гэрчилгээг нь өгдөг болгочихсон чинь энэ иймэрхүү юмаар бизнес хийж байсан хүмүүс намайг бараг хүзүү хэрчих шахсан, ямар ч байсан бид хэрэгжүүлж байгаа болох байх гэж бодож байна. Цаашдаа энэ Замын цагдаагийн янз бүрийн бичиг баримтыг орон нутагт нь өгдөг ухаан нь ийм байж болно шүү дээ одоо номерийн үйлдвэртэй аймагт нэг жижигхэн гэрт ч юмуу нэг жижигхэн номерийн үйлдвэр хийж тэрийгээ үйлдвэрлэж байдаг, Замын цагдаагаас номерын төдөөс төдий хооронд өгч болно гэсэн номерийнх нь дугаар авчихдаг, тэгээд Увсынхыг бол жишээ нь Баян-Өлгий ч юмуу тэнд нэг ганц гэр бүлийнх стандартын үйлдвэрийн номер гаргаад л тэндээ ийм номер өгчихлөө гэдэг мэдээллээ ийшээ өгчих, жолоочийн үнэмлэхийн гэрчилгээг иргэний бүртгэлийн бүгдээрээ паспорт хийж байгаа тэнд бэлтгээд өгчихдөг, эндээс нэгдсэн том номерийнх нь жагсаалт өгчихдөг ийм орон нутагт нь тэндээ чирэгдэлгүй асуудлыг зохион байгуулах түвшин рүү би түлхээд байгаа юм. Бүх юмыг одоо мэргэжлийн комиссын хүн шалгалтын авдаг л гэнэ, бүх номерийг энд өгдөг л гэнэ, бүх жолооны үнэмлэхийг энд өгдөг л гэнэ, энэ ерөөсөө болохгүй байгаа байхгүй юу. Тэгээд энийг нь задлах гэхээр асар их эсэргүүцэл тулгардаг. Нямдорж Увсад хувийн авто сургууль байгуулчихаад, тэрэндээ яах гэж байна гэж худлаа хүртэл бичдэг надад тэнд авто сургууль байхгүй. Ийм ийм бэрхшээлтэй тулгараад байгаа юм. 

Хамгийн төвөгтэй асуудал одоо энэ торгуулийн юмыг нэг үнэхээр нэг тийм бэлэн бусаар тооцдог хэлбэр лүү л яаралтай шилжмээр байгаа юм, юмаа сайн судалж байгаад энэ нэг мэдээллийнх нь юм жаахан гайгүй болсон үед энэ рүү орчихъё л гэж бодоод байгаа юм. 

С.Төмөр-Очир: За баярлалаа. 

Н.Ганболд: Хэвлэл мэдээллийн, сэтгүүлчдийн, сурвалжлагчдын эрхэнд одоо битгий бич гэж хэлэх боломжгүй л дээ. Гэхдээ бид бол албан ёсоор зарлаад байгаа юм байхгүй эрхэм гишүүн ээ. Ерөөсөө энэ хэвлэл мэдээллийнхэнтэй бид хоёр удаа их том бүрэлдэхүүнээр уулзсан, их бие биенийгээ ойлголцох талаасаа ярьсан юм. Хамгийн гол нь манай ард иргэдэд энэ шалтгаан нөхцөлийг ийм ийм юмнаас боллоо, энэнээс бид урьдчилан сэргийлэх ёстой юм шүү гэдэг талаас нь та нар хандаачээ гэсэн, тэгээд ерөөсөө энийг бас олигтой ойлгохгүй сенсаац гаргаад тэрэнд нь одоо улс амьтан айхтар их итгэдэг. 

Гэсэн мөртлөө одоо цагдаагийн байгууллагын илрүүлсэн, шийдсэн, одоо нийтэд зарлаж болохоор ийм юмын ерөөсөө ярьж өгөхгүй байгаа байхгүй юу. Бид энийг албадах боломж муутай байгаа. Ер нь зүгээр бид ийм чиглэлийн юмыг нэвтрүүлэгтэй оруулмаар байгаа юм. Шүүхийн байгууллага бол энэ ялангуяа ийм төрлийн гэмт хэрэг хийсэн нөхдүүдийг ил тод, энэ чиглэлээр нь одоо нилээн сурвалжлага явуулах шаардлагатай юм болов уу. Энэ хэвлэл мэдээллийг манай нэгдсэн бодлогыг хариуцсан байгууллагууд бол энэ дээр бас анхаарал тавих ёстой юм болов уу гэж боддог юм, бид нар энэ талаар санал юмнуудаа өгдөг юм. 

С.Төмөр-Очир: За Чинбат киноны талаарх асуултад хариулах юм байна. 

Н.Чинбат: Тэгэхээр тэр киноны хувьд бол яг өнөөдөр манай улсад гарч байгаа телевизийн дэлгэцээр гарч байгаа энэ кинонуудын тухайд бол судлаад, ангилаад ингээд гарсан юм бол одоохондоо яг байхгүй байна. Яг энэ асуудлыг цаашид ингэж судалж энэ хүчирхийлэлд, энэ нь садар самуунд хамаараад байна уу гэдгийг судалж үзэх нь зүйтэй болох байх. Зүгээр энэ тал дээр анхаарах ёстой гэж бодож байна. 

За ер нь гарч байгаа кинонуудын хувьд бол, кабелийн телевизээр гарч байгаа кинонуудын хувьд бол тэр кабелиар оруулж ирж байгаа тэр сувгууд, тэр киногоо өөрөө хариуцдаг дэлхийн нийтийн жишигтэй л дээ. Тэр хүчирхийлэл, садар самуунтай холбоотой киног тэр тухайн гаргаад байгаа тэр Америкийн суваг ч гэдэг юмуу, Сингапурын суваг ч гэдэг юмуу энэ нь тэр тухайн улс орныхоо хууль тогтоомжид нийцээд, тэр нь манайд энэ кабелийн телевизээр, сувгаар худалдагдаж орж ирээд байгаа юм бол бий. Зүгээр тэр төлбөрт сувгийн систем ярьж байгаа, тэр төлбөрт сувгийн асуудал бол нэгдүгээрт тэр кабелийн телевизийн ажиллах боломж, техникийн боломж, хоёрдугаарт телевизүүдийн сувгийн сүлжээний боломж гэх мэтчилэн ийм техникийн олон нөхцөлүүдтэй холбоотой байдаг. 

Ер нь зүгээр төлбөрт суваг бол бусад улс оронд бий л дээ. Тэр порно ч гэдэг юмуу, эротик ч гэдэг юмуу тэрийн үзэх сонирхолтой улсууд нь яг тэр дагнасан тийм кино гаргадаг сувагтай, тэр сувгаа мөнгөө төлөөд үзэж байдаг ийм үзэгчидтэй байдаг юмуу, тэр зодоон нүдээнтэй кино үзэж таашаал авдаг нөхдүүд нь бас тийм мөнгөө төлөөд үзэж байдаг тийм сувагтай байх нь байдаг л юм байна лээ. Манайд бол яг энэ чиглэлээр дагнаад телевизээр кино үзүүлээд байгаа тийм юу бол байхгүй, манай кабелийн телевизүүд бол үндсэндээ Азид цацагдаж байгаа л энэ сувгуудыг түрээсээр авч ашиглаж байгаа кабелийн телевизүүд шүү дээ, яахав Оросын 8 суваг бий манайхан авч үзэж байгаа, бусад нь бол энэ Азид цацагдаж байгаа ийм л юм байгаа. Хятадын 5-6 суваг бий. 

Цааш нь бид хэрэг болгож энэ төлбөрт сувгийн асуудлыг Дэд бүтцийн яам, энэ чигийн улсуудтай судалж үзэх нь зүйтэй байх. Тэгэхдээ ер нь бол төлбөрт сувгийн үйлчилгээ үзүүлэхээр тэр үйлчилгээ үзүүлж байгаа этгээдийн техникийн боломж, эдийн засгийн боломж нь айхтар өндөр шаардлага тавигдах царайтай юм байна лээ. 

С.Төмөр-Очир: За баярлалаа. За Ганбямба гишүүн асуултаа асууя.

Н.Ганбямба: Баярлалаа. За гэмт хэргээс урьдчилан сэргийлэх талаар үнэхээр их ажил зохиожээ, үр дүн гарч эхэлжээ гэж ойлгож байна. 4.8 хувиар гэмт хэрэг буурлаа, гэмт хэргээс урьдчилан сэргийлэх талаар авч явсан ажлын үр дүн гэж ойлгож байгаа, үнэхээрийн их ажил зохиожээ мэдээллээс харж байхад. За бас хажуугаар нь нийгэм, эдийн засгийн хүрээнд ч гэсэн нилээн их амжилт гарч байгаа 2000 оноос хойш, үр дүн гарч эхэлж байгаа. Энэтэй бас холбох тал бий юу, холбож болох уу. 

Ер нь гэмт хэргийг бол янз бүрийн улс төрийн хүчнүүд чинь нийгмийн үр дагавартай холбоод л, нийгмийн үр дагавраас л болоод гэмт хэрэг их байгаа гэж тайлбарладаг. Тэгэхээр одоо бас нийгэм, эдийн засгийн хүрээнд гарч байгаа ололт амжилттай бас холбож үзэж болно биз 4.8 хувиар гэмт хэрэг буурчээ гэсэн энэ дүгнэлтийг гэмт хэргээс урьдчилан сэргийлэх талаар зохиосон ажлын нэг гол үр дүн гэж ойлгож байгаа. Тэгэхдээ бас ингэж давхар ойлгож болох уу гэж. 

Хоёрдугаарт нь энэ ОХУ-ын гэмт хэргийн бүлэглэлүүдтэй холбоотой тийм нөгөө сонингуудаар Оросын мафи гээд бичээд байдаг шиг тэд нартай холбоотой, тийм шинжтэй юмнууд манайд илэрч байгаа тохиолдлууд байдаг уу. 

Дараагийн асуулт нь энэ мансууруулах бодис зүгээр цагдаагийн бие бүрэлдэхүүнээс сонсож байсан юм хэдэн жилийн өмнө, ер нь энэ мэдээлэл дотор бол их олон арга хэмжээ авч байгаа юм байна. Тэгэхдээ ер нь энэ баар, ресторануудаар шөнийн цагаар янз янзын аргаар оруулж ирээд зардаг барьдаг болчихсон, нилээн газар авч байгаа гээд 2000 оны сонгуулийн үеэр ярьж л байсан. Энэ хэр цэгцэрч байгаа вэ, эсвэл одоо шөнө оройн цагаар нилээн газар авах хандлага байдаг юм болов уу, мансууруулах төрлийн бодис зардаг барьдаг гэсэн нэг асуулт. 

За дөрөвдүгээрт нь энэ хулгайн эсрэг, малын хулгайн эсрэг урьдчилан сэргийлсэн арга хэмжээнүүд их ажлууд зохиож байгаа юм байна, энэ талаар үр дүн гарч байгаа, арай багасаж цэгцэрч байгаа юм байна уу. 

Дараачийн асуулт нь архидан согтуурахтай ч гэсэн их олон ажил хийж байгаа юм байна, архидан согтуурахын эсрэг үр дүн гарч цэгцэрч байгаа зүйл юу байна вэ гэсэн ийм хэдэн асуулт байна. Баярлалаа. 

С.Төмөр-Очир: За Ганбямба гишүүний асуултад хариулъя, манайхан нэрээ хэлээд хариулаад явъя. 

Ц.Нямдорж: Эдийн засгийн өсөлт гэмт явдлын бууралт хоёрын хооронд яг холбоотой байна, холбоогүй байна гэсэн тийм хатуу дүгнэлтийг Их Хуралд танилцуулахад хэцүү. Зүгээр эдийн засгийн ухаандаа ерөнхий чадавхи сайжирч, хүн ажилтай болж нэг талаас, нөгөө талаас хууль хүчнийх нь байгууллага ажиллах санхүүгийн боломж нь өмнөхтэй харьцуулахад сайжирсан гэдэг энэ утгатай нь холбож ярих юм бол гарцаагүй холбоо гарна. Жишээ нь бид чинь одоо энэ хилийн холбоог маш сайн болгочихлоо, дээрээс нь нэмээд тор татчихлаа гэх мэтээр. Засгийн газар байгуулагдах үед 1.5 орчим унаатай байсан, нэг цэрэгт ноогддог морь, бид 3 гэдэг зорилт тавьсан, одоо 2.2 хавьд очиж байгаа, ухаан нь уналга 1-ээр нэмэгдсэн гэсэн үг. Ийм байдлаар гэмт хэргийн нөхцөлд ажиллах нөхцөлүүд нь сайжраад ирэхээр нөлөөлж л байгаа. 

Одоо ухаандаа гал түймэртэй тэмцэх байгууллага гэхэд 7.0 сая орчим долларын өртөгтэй галын цоо шинэ тоног төхөөрөмж оруулж ирлээ. Хуучин бид 12 давхарт гарах ямар ч бололцоо байгаагүй, одоо 152 давхарт чөлөөтэй гарна, багтаамж сайтай. Ийм ийм талаас нь үзэх юм бол ямар нэгэн хэмжээний эдийн засгийн өсөлт нь гэмт хэргийн бууралттай тодорхой түвшинд очиж холбогдоно. Сэтгэл зүйн том асуудал байна шүү дээ тиймээ. 

Ухаандаа энэ архидалттай тэмцэх асуудлыг бол бид хүчтэй ярьж эхэлсэн, одоо ямар ч байсан бидний Засгийн газар байгуулагдах үед архи уучихаад конторт далчигнаад явж байсан нь бахархал байсан бол одоо больё гэдэг уур амьсгал хаа сайгүй бий болчихлоо. Энийгээ дагаад нөгөө согтуурлын улмаас гарч байгаа хэрэг нь буурах жишээтэй. Ийм ийм олон шалтгаант холбоонууд энэ дотор бий. 

Оростой холбоотой, Оросын хүнд гаруудтай холбоотой юм манайд одоохондоо гайгүй байна. Зүгээр хил орчмын зохион байгуулалттай малын хулгай гэдэг талаас нь авч үзэх юм бол Завхан, Увсын чиглэлд холбоо сүлбээ бий. Одоо жинхэнэ энэ шуугиулаад байгаа том гэмт бүлэглэлүүдтэй бол гайгүй. Ноднин бид нар энд Оросын Дотоод яамны чиглэлийн хил орчмын бүс нутгийн бүх дотоод хэргийн газрын дарга нар ирсэн, орлогч сайд нар нь ирээд энд нэг 40-өөд хүний бүрэлдэхүүнтэй ирж зөвлөлгөөн хийсэн. Тэр зөвлөлгөөний үеэр манай цагдаагийн, бүх хил орчмын аймгуудын цагдаагийн дарга нар, эндэхийн цагдаагийн удирдлагууд ороод ингээд харилцан танилцах, туршлага судлах, мэдээлэл хурдан солих тийм сүлжээнүүдийг бий болгохоор тохирч баримт бичигт гарын үсэг зурсан. Энэ утгаараа бол тийм сүлжээ гарч ирэхэд мэдээлэл солилцох, таслан зогсоох тал дээр нь бол түрүү байсан ажиллагааны түвшин бол хавьгүй өөр болсон. 

Их олон ажил бол жишээ нь Орос, манай хоёрт бол танилын нүүр халуун гэдгээр л явдаг шүү дээ, тиймээ, огт таньдаггүй хүн утасдаад манайх нэг юм гараад явчихлаа аваад өгөөч гэхийн оронд жишээ нь Тувагийн Дотоод хэргийн сайд руу Увсын танилцсан дарга нь ярихад өөр л байгаа байх. Ийм утгаараа бол бид энэ Оросын нөхцөл байдлыг харж л байгаа. 

Бусад асуудлыг та нөхөд хариулна биз дээ. Мансууруулах бодис хэрэглэдэг, татдаг барьдаг ийм далд юмнууд мэр сэр бий, баар, рестораны газар манайхаас судалсан, ер нь хөөцөлдөөд яваад байгаа, яг барьж аваад шийтгэх түвшинд гэдэг ч юмуу, эсвээс нийгмийг хэт цочроох түвшинд бол очоогүй. Тэгэхдээ энд бол цаашдаа байнгын ажиллагаа хэрэгтэй. Нэг удаа энэ гол гол нарийн судалгаа хийдэг газруудыг явуулсан, дүнгийн бас Их Хуралд тэр үедээ танилцуулж байсан. Зовлон юунд байна вэ гэхээр байна энэ тэр гээд санаа авахуулаад хүчтэй сурталчилгаа явуулчих юм бол урьдчилан сэргийлэх ажил биш, дохио мэдрэмж өгдөг ажил болчих гээд бас төвөгтэй байгаа. Санаагүй юмын сануулаад тэр рүү нь хүн шохоорхох ийм юм болчих вий гэдгээс бас хараад байгаа. 

Тэр малын хулгай, архидалтын асуудалд та нар хариул даа. 

С.Төмөр-Очир: За нэрээ хэлээд хариулаад явчихъя. 
Б.Болдбаатар: За би эрхэм гишүүний дөрөв дэх асуултад хариулъя. Малын хулгайн талаар зохиож байгаа ажлын талаар түрүү сайд ч ярьсан, бид бүхэн ч ярьсан. Хэдий ямар арга хэмжээ зохион байгуулаад, ямар нэгдсэн арга хэмжээ зохион байгуулаад, хичнээн сая төгрөгийн хохиролтой хэдэн хэрэг илрүүлэв гэдгээ ярьсан. Ер нь цаашдаа бол бид бас тийм цохилт өгөх журмаар гэдэг юмуу, ер нь бас нэг иймэрхүү арга хэмжээнүүдийг үе үе өгч, энэ төрлийн гэмт хэрэг үйлддэг сэжигтэй этгээдүүдийг хяналтад авах, тэднийг дахин гэмт хэрэг үйлдэхээс таслан зогсоох, урьдчилан сэргийлэх чиглэлээр нилээд ажил зохион байгуулахаар аймаг, орон нутгууддаа үүрэг даалгавар өгсөн. 

Хаана, хаана хулгайлагдсан мал, түүнийг одоо нядалсан байхад түүхий эд нь зарагдаж, борлогдож болох вэ тэр газруудыг байнгын хараа хяналтад авах нь зүйтэй, нилээд ажлуудыг хийхээр төлөвлөж байгаа юм бий. 

Сая бас сайдын ярианд гарлаа, тэр одоо хил залгаа ОХУ-ын нутаг дэвсгэрийн хууль хяналтын байгууллага, түүн дотроос цагдаагийн байгууллагатай хамтран ажиллах, энэ чиглэлээр сүүлийн үед бол хэд хэдэн энэ түрүүчийн ярьсан зөвлөлгөөний шийдвэрийн мөрөөр хэд хэдэн аймгуудын тухайлбал Увс, Баян-Өлгий аймгуудын цагдаагийн дарга нар Тува, Горный Алтайн Дотоод явдлын яамныхантай уулзсан, энэ чиглэлээр мэдээ, мэдээлэл солилцсон, хамтран ажиллах тухай гэрээ, протоколоо байгуулсан, энэ чиглэлээрхи бас эхний ажлуудаа хийсэн дүнгээ нааш нь ирүүлж байгаа, бид ингээд байнгын холбоотой байгаа учраас энэ чиглэлд бас нилээд цохилт өгч барах байхаа гэж бодож байна. 

С.Төмөр-Очир: За Даштүдэв.
Г.Даштүдэв: За би үр дүнгийн талаар хоёр тоо хэлье, сайд ерөнхий юуг нь хариулчихлаа. Тэгэхээр нийт хэргийн дотор согтуугаар үйлдэж байгаа хэрэг байдал ямар байна вэ гэдгийг бид бас байнга анхаарч, байнга ажиглаж, анхаарал тавьж байдаг юм. 1990 онд улсын хэмжээнд согтуугаар үйлдсэн  хэрэг бол нийт хэргийн 31.2 хувь байсан, 1998 онд 21.7 хувь болж байсан ийм тоо байдаг. Бид сүүлийн жилүүдэд 17-18 орчим хувьд оруулаад байгаа юм. За энэ 2002 оны бүтэн тоогоор бол 18.6 хувь нь бол согтуугаар үйлдэгдэж байгаа юм. 

За 2001 оныг 2002 онтой харьцуулж үзвэл согтуугаар үйлдэгдсэн хэрэг бол 13.3 хувиар нилээн огцом ийм бууралт харагдсан. Энэ бол бид шууд манай ажлын үр дүн гэж хэлэхгүй ч гэсэн бас нийтээрээ энэ архидан согтуурахтай тэмцэх ажлыг бас зохих ийм ахиц байгаа юм болов уу, ер нь нэг хавтгай архидалт арай гайгүй, аярах татрах, ямар ч байсан ажлын байрнаас, төрийн ажлын байранд архидан согтуурах явдал бол таслан зогсоогдож байгааг бол нийтээрээ олон түмэн дэмжиж, манай ажлыг дэмжиж байдаг юм. 

За гуравдугаарт нь эрүүлжүүлэгдсэн хүний тоо бол байнга өсч байсан, 1990 онд бол эрүүлжүүлэгдсэн хүний тоо 21.0 мянга гаруйтай байсан бол 2000 онд 151.0 мянга болтлоо байнга өсөлттэй байсан юм. За 2001 онд бол 147.1 мянга болж, 2002 онд 137.7 болох яльгүй бууралт ажиглагдаж ирж байгаа юм. Тэгэхээр энэ процесс маань өөрөө их ханалт явагдаад энэнээс цаашаа ахих боломж байгаа, хоёргүй л бас архидан согтуурахтай тэмцэх ажилд төв орон нутаггүй нийтээрээ ингээд жигд анхаараад ирэхээр ийм юм байгаа юм болов уу л гэж ингэж ойлгож байгаа. Зүгээр тоон талаасаа бол ийм байгаа. 

Ер нь энэ ажлыг бол цаашид улам эрчимжүүлэх, архигүй амьдралын хэвшил бий болгох чиглэлээр бол Ерөнхийлөгчийн Тамгын газартай хамтарч төв, орон нутаггүй бид нилээн ажил зохион байгуулж байгаа. За түрүү бол тэр архидан донтох өвчтөнийг эмчлэн эдгэрүүлэх асуудлаар нилээн том чиглэлийн ажил зохион байгуулагдаж байгаа зэрэг ийм олон сурталчилгаа, мэдээлэл, сургалт, танин мэдэхүйн маш их цогцолбор ажил явагдаж байгаа. 

За энэ дашрамд хэлэхэд бол архидан согтуурахтай тэмцэх хуулинд бол нилээн өөрчлөлт оруулах, холбогдох хуулиудад нэмэлт, өөрчлөлт оруулах асуудлыг Ерөнхийлөгчийн Тамгын газартай хамтарч манай яам холбогдох байгууллагууд бол хамтарч ажиллаж, төсөл бараг бэлэн болж байгаа. Мөн архидан согтуурахтай тэмцэх үндэсний хөтөлбөрийг бас Их Хуралд өргөн мэдүүлэхээр бэлтгэж байгааг бас дашрамд нь илтгэн танилцуулъя. 

С.Төмөр-Очир: За баярлалаа. Одоо Дэмбэрэлцэрэн гишүүн асуулт асууя гэсэн байна. За Дэмбэрэлцэрэн гишүүн.  

Д.Дэмбэрэлцэрэн: Асуултууд их олон давхардаж байна, хариулт ч гарчихлаа. Тэгэхдээ хэдэн асуулт байна. За гэмт хэрэгтэй тэмцэнэ гэдэг бол өргөн хүрээтэй, олон чиглэлээр, олон түвшинд, олон байгууллага оролцож хийх ёстой ажил. Тэгэхээр энэтэй холбогдуулаад би нэг хоёрхон асуулт тавъя гэж бодож байна. 

Нэгдүгээрт нь гэмт хэрэгтэй тэмцэх, урьдчилан сэргийлэх ажилд бусад яам, байгууллагууд, аймаг, нийслэл, сумдын Засаг дарга нар, Тамгын газрууд аль хэр оролцож байна вэ. Энд ер нь бэрхшээл зовлон юу байна, зүгээр одоо цагдаа, хил, хууль зүйн сайдын эрх мэдлийн асуудлын хэдэн агентлагийн дарга нарыг л хууль зүй, гэмт хэрэгтэй тэмцэх ёстой гэж үзээд байх юм бол энэ ажил явахгүй л дээ, энэ дээр одоо ямар бэрхшээл байдаг юм. Энэ асуудлыг ер нь сайжруулахын тулд ямар түвшинд Засгийн газрын хэмжээнд байдаг юмуу, Их Хурлын хэмжээнд ярих тийм шаардлага байна уу, үгүй юу. Шинэ хууль, янз бүрийн асуудал боловсруулах энэ нэг ийм асуулт байна. 

Гэмт хэрэгтэй тэмцэх ажлын тухай илтгэл, үр дүнгээс нь харахад бол яахав ажил хийж байгаа юм байна, зарим үр дүнд хүрч байгаа юм байна. Гэхдээ юу гэдэг юм хуулийн нэрээр далайлган сүрдүүлэх, формын хувцастай хүмүүсийнхээ бараа сүрээр сүрдүүлэх, хааяа нэг хурал зөвлөлгөөн хийх, шалгалт хийх ийм л хэмжээнд байгаа юм байна гэж ойлгогдлоо. Тэгэхдээ би буруу ойлгосон байж магадгүй. Тэгэхээр энэ ажилд одоо ямар ямар арга хэлбэр биш гэдэг нь тэр нь ерөөсөө харсангүй, аль нь болж байна, аль нь болохгүй байна үр дүн нь юу байдаг юм. Сая Нямдорж сайдын хэлснээр Гал түймэртэй тэмцэх газар хэдэн машин авсан юм байна энэ мэтийн юу гэдэг юм гэмт хэрэгтэй тэмцэх, урьдчилан сэргийлэх ажилд шинжлэх ухаан, техникийн ололтыг нэвтрүүлэх талаар ахиц дэвшилт байна уу, ер нь огт шаардлагагүй юмуу энэ хоёр асуултад хариулж өгөөч. 

Бусад нь тэр малын хулгайн асуудал байдал юм, Монголын нутаг дэвсгэр дээр амьдарч байгаа тархацын аваад үзэх юм бол ер нь малчид л ер нь Монголын ихэнх нутаг дээр сууж байгаа, тэдний ярьдаг юм бол ерөөсөө хэдэн малаа хулгайд алдаад дууслаа, энэ цагдаа ерөөсөө хөдөлж өгөхгүй байна гэсэн ийм л юм ярьж байдаг. Хаана ч, аль ч аймагт, аль ч суманд очсон энийг л ярина. Энэ одоо яахав түрүү хэлсэн, энэ дээр нэмчих асуудал байна уу, үгүй юу. 

Дөрөв дэх асуудал. Энэ нэг зарим гишүүд хөндөөд орхисон. Манай энд сууж байгаа байгууллагуудын нилээд нь тухайлбал, Шүүхийн шийдвэр биелүүлэх газар, Гаалийн газар ч гэдэг юмуу хийсэн ажлынхаа тэр төрөөс авч байгаа цалин хөлснөөс гадна, хийсэн ажлынхаа хэдэн хувийг авч урамшил авна гэсэн ийм юм тогтсон л доо. Шийдвэр гүйцэтгэлийн хуулиар юу гэдэг юм 10 хүртэл хувийн гэж байгаа. Одоо энд яригдаж байгаагаар харах юм бол одоо цааш нь хохирогчид гэдэг юмуу, гэмт хэргийн хохирлыг арилгах гэсэн сан байгуулаад энэ рүү баахан мөнгө явах шинжтэй юм байна. Энийг ер нь ингэж дандаа нэг ийм албан тушаалынхаа ажлыг хийсний төлөө заавал илүү юм цуглуулж байх шаардлага цаашдаа ер нь байна уу, үгүй юу. Энэ асуудал олон жил яригдсан, байгууллага болгон ажил хийдэггүй хүн гэж байхгүй, тэгэхээр одоо энийг ингээд хавтгайруулаад байх шаардлага байна уу, энэ дээр яг энэ голын ширээнд сууж байгаа улс ямар бодолтой байдаг юм бол. 

С.Төмөр-Очир: За баярлалаа. За Дэмбэрэлцэрэн гишүүний асуултад Нямдорж сайд хариулаад, дараагаар нь манай бусад улсууд нэмье. За Нямдорж сайд. 
Ц.Нямдорж: Бүх аймаг, суманд гэмт хэргээс урьдчилан сэргийлэх ажлыг зохицуулах зөвлөл гэж байгууллаад, тэр зөвлөлийн хурлын дарга нар нь толгойлоод ямартаа ч байсан хуучин хэн хариуцах нь мэдэгддэггүй байсан ажил бага хэмжээгээр эзэнтэй болсон гэдгийг тэмдэглэх хэрэгтэй. Энэ утгаар нь ажилладаг нэг механизм бий болж байна гэж, энэвгээрээ дамжуулаад сажилж байна гэдгийг хэлэх хэрэгтэй. Бусад яам энэ тэр их сайн ажиллаж байна гэж би хэлж чадахгүй, ер нь хойрго талдаа. Урьдчилан сэргийлэх зохицуулах зөвлөлд чинь дандаа яамдын Төрийн нарийн бичгийн дарга нар, дэд сайд гэсэн рангийн хүмүүс орж байгаа, тэд нараар дамжуулж жаахан ажил хийх гэхээр нэг л олигтой ажиллаж өгөхгүй, хүн бүр зохицуулах зөвлөлийн гишүүнийхээ хувьд жилдээ системийнхээ хэмжээгээр хийх ажлын төлөвлөгөө гаргаад ажилла гэхээр хөдөлж өгөхгүй жаахан төвөгтэй л байгаа. Одоо жишээ нь бид нар энэ урьдчилан сэргийлэх зардлын асуудлаар л дахин дахин яриад байгаа, СЭЗ-ийн дэд сайд нь манай зохицуулах зөвлөлийн гишүүн л байхгүй юу. Тэгээд энэ асуудлаа та нар нэг шийдээч, хууль нь гарчихсан юунд нь хойргошоогоод байгаа юм гэхээр нэг л мэдэхэд хасаад хаячихсан байх жишээтэй. Тэгэхээр энэ нэг баримтаас үзэхэд бол бас бүх салбарт жигд хөдөлж өгөхгүй байна, цаашдаа хөдлөх шаардлагатай гэдэг дээр бодож байна. 

Шинжлэх ухаан, техникийн хэрэгсэл ажиллах боломжийн тухайд би түрүү тэр Yндэсний төв байгуулж байгааг хэлсэн, сургалт, сурталчилгаа, судалгааны үндсэн төв гэж 5.0 саяын өртөгтэй юм шүү дээ энэ төсөв өөрөө. Энэ бол нэг асуудал шийдчих нэг том асуудал бид нарын үед шийдэж байгаа. 

За хилийн холбооны асуудлыг би ярьсан, одоо Увс, Дорнод хоёр үлдсэн Америкийнхан хийх ёстой, ингэсэн тохиолдолд хилийн холбоо сайн болно. Зүгээр холбооны нөгөө цахилгааны эх үүсгэврийн асуудал бол хүндрэлтэй байгаа, тэр явцын дунд шийдэгдэх биз. Галын юмыг би түрүү хэлсэн. Авто дээр Замын цагдаагийн газарт 1.0 сая орчим долларын боломж бий, тэрийг сайн төсөл хийгээд хэрэгжүүлж чадах юм бол Цагдаагийн ерөнхий газрын Кринималистикийн төв, Хэрэг бүртгэх алба хоёрыг хуучин Геодезийн байранд оруулсан. Кринималистикийн үндэсний төв билүү нэрийн өөрчлөөд хүрээлэн гэж болгоод одоо бид тоног төхөөрөмжийнхөө асуудлыг хөөцөлдөж байна. Японоос ойрын үед 180.0 орчим мянган долларын лабораторийн тоног төхөөрөмж орж ирэх ёстой. Дээр нь нэмээд саяхан бид Засгийн газар дээр ярьж байгаад нийслэлийн цагдаа, гал түймэртэй тэмцэх, түргэн тусламжийн албаны тийм холбоо мэдээллийн сүлжээ бий болгох шаардлага гэсэн ийм улс төрийнх нь шийдлийг гаргасан. Одоо бид хэнээр хийлгэх, яаж хийлгэх, ямар өртөгтэй байх вэ гэдэг асуудлаа судалж хөөцөлдөж байна. Гэх мэтээр асуудлууд шийдэгдэж байгаа. 

Одоо Шийдвэр гүйцэтгэх ажлын тухайд Дэлхийн банктай хамтраад нэг төсөл хэрэгжүүлсэн юм. Холбооны юм нь арай гайгүй харьцангуй гэх мэтээр ажил жаахан урагшаа явж л байна. Гэхдээ энэ олон жил шийдэгдээгүй асуудлыг нэг Засгийн газрын бүрэн эрхийн хугацаанд бүгдийн шийднэ гэдэг бол бараг байхгүй юм байна даа, бид тэгэхдээ бол түрүү түрүүчийн Засгийн газруудтай харьцуулахад энэ хугацаанд бол яг энэ хууль хяналтын байгууллагын чиглэлд бол нилээн ахиухан юм шийдчихсэн гэж бодож байна. 

С.Төмөр-Очир: За ажлын хэсгийнхэн хариулъя.
Н.Ганболд: Гэрээт харуул хамгаалалтын тухай хууль гараад одоо улсын хэмжээнд 60 гаруй байгууллага, аж ахуйн нэгж байна, нийслэлд 40-өөд аж ахуйн нэгж байна. Энэ бол томоохон өмч хөрөнгө бүхий аж ахуйн нэгж, байгууллагуудыг гэрээт харуул хамгаалалтаар харж байна. 

За энд бас бид шаардлага тавьж байгаа. Сургалтын явуулж байгаа цагдаагийн байгууллага, бүртгэж байгаа. Ингээд шаардлагуудыг бас тавьж байгаа ямар нөхцөлүүдийг бүрдүүлж байгааг. За энд холбооны хэрэгслүүд байх ёстой, телекамерийн систем, хөндлөнгийн систем дохиоллын ийм тоноглогдсон юу бол сүүлийн үед нилээн тавигдаж байна. Энэ аж ахуйн нэгж, байгууллагуудаас Улаанбаатар хотын хэмжээнд болон хөдөө, орон нутагт ноцтой хэрэг гарсангүй хараахан, Улаанбаатар хотын хэмжээнд бол хэд хэдэн ноцтой хэрэг илрүүлсэн тэр ШТС-ыг дээрэмдээд зугатсан нөхдүүдийг бол өөрсдийн дохиоллоо тавиад тэр нөхдүүд бас цагдаагийн зам дээр урдуур орж барьж авсан гэх мэтчилэнгээр үр дүнгээ өгч байгаа асуудлууд бий. 

Энийг цаашдаа бол бид нар техникийн түвшинд нь, технологийн түвшинд нь шинэчлэл, энэ талаар бол бүртгэл, зөвшөөрөл өгөхдөө шаардлага тавьж байгаа. Эд нартай хамтарч ажиллах талаар одоо энэ 7 дугаар сарын эхээр болж өгвөл хийнэ, болж өгөхгүй бол наадмын дараа их том зөвлөлгөөн хийнэ, хамтарч ажиллах, цагдаагийн туслах ажилчдын хүрээнд ажиллуулж, ийм гэрээ хэлцэл хийх хэмжээний юмыг бас зөвшилцөх бас ийм юм хийж байгаа эрхэм гишүүн ээ. 

С.Төмөр-Очир: За өөр нэмж хариулах хүн байна уу. За Чойжанцан хурандаа. 
Ж.Чойжанцан: Чангаас дээш дэглэмтэй хорих байгууллагуудын хамгаалалтын систем энд бол телекамерийг нийтэд нь нэвтрүүлчихлээ л дээ, бид нар 12 газарт тавих ёстой, чангаас чанга, онцгой, гяндангийн. Эний дотор талын нийт өрөө, дотор талын коридор ч гэдэг юмуу энэ талыг бүх телекамераар хянаж чадаж байна. Хоёрдугаарт энэ жил бид гадаад хамгаалалтыг авсан чангаас дээш колоний. Ийм учраас гадна хамгаалалтдаа мөн телекамераа өргөжүүлье, гадна хамгаалалтаа камераар харж чадаж байна. За урьдчилан хорих төвүүдээс Ганцхудагт телекамер тавьж нилээн өргөжүүлж өглөө, Төв аймгийн урьдчилан хориход телекамерийн систем тавьчихлаа гэх мэтчилэнгээр цаашдаа бол одоо жаахан хүндхэн байгаа, олон хүн хоригддог Сэлэнгэ, Хэнтий, Дархан гэдэг юмуу ийм газрын урьдчилан хорихуудыг бол телекамерт оруулчих юм бол манай тогтоол биелүүлэх газрын чиглэлийн нийт объектууд бол үндсэндээ телекамерийн хяналтад орсон гэж бид ингэж үзэж байгаа. 

С.Төмөр-Очир: За баярлалаа. Өөр асуулт байхгүй бол одоо Даваацэдэв гишүүн. 
Л.Даваацэдэв: Баярлалаа. Асуултаа асууя. Тэгэхээр гэмт хэргээс урьдчилан сэргийлэх, таслан зогсоох энэ үйл ажиллагааныхаа арга хэмжээг төлөвлөхдөө нийгмийн сэтгэл зүйн чиглэлээр социологийн судалгааны дүгнэлтийг хэр зэрэг ашигладаг юм бэ, ийм бололцоо байдаг уу. Одоо тусгайлсан судалгааны хэсгийн бүтэц, төсөв ийм бололцоо хэр зэрэг хангагдаж байгаа вэ, шаардлага хангаж байгаа юу. Шинжлэх ухааны академийн гэдэг юмуу ийм чиглэлийн мэргэжлийн байгууллагаас судалгааны үйлчилгээ авахуулдаг ийм зүйл бий юу. Тухайлах юм бол нийгэмд үе үе гардаг ийм сенсациудын үед гэмт хэрэг, хэв журмын зөрчил ч байдаг юмуу ийм юм нэмэгдэж байна уу, үгүй юу гэдгийг мэдрэх тийм бодитой шинжлэх ухааны үндэстэй судалгаанууд хийдэг үү. өнгөрсөн оны сүүлээр байхаа баахан цагдаа нар ойрхон ойрхон алагдсан ийм асуудал гарсан тэр үед бас л ер нь бол нийгмийн сэтгэл санааны байдал их эвгүй байх шиг байсан ийм ийм үед судалгаа хийх бололцоо байдаг уу, хийж байсан уу гэсэн юм байна. Түрүүний сайдын хэлдэг тэр сургалт, судалгаа, сурталчилгааны улсын төв гэдэг маань энэ чиглэлд үйлчлэх бололцоотой юм бүрдэх үү гэсэн ийм асуулт байна. Баярлалаа. 

С.Төмөр-Очир: За баярлалаа. Нямдорж сайд.
Ц.Нямдорж: Тэр төв дээр судалгаа төвлөрүүлье гэж бодож байгаа, ер нь бол манайх бараг судалгаагүй газар шүү дээ. Цагдаад нэг статистик байдаг, шүүхэд нэг статистик байдаг, яг цэвэр шинжлэх ухааны талаас нь гэмт явдлын шалтгаан нөхцөлийг судалдаг криминологийн шинжлэх ухааны чиглэлийн юм манайд бараг байхгүй. Тэгээд энэ төв байгуулагдаад тэндээ 5-10 хүн ажиллуулах юм бол энэ ийм криминологийн судалгааны чиглэлийн юм гарах болов уу л гэж бодож байгаа. Өнгөрсөн жилийн явдлын тухайд бол холбогдох ч хэцүү, эс холбогдох ч хэцүү тийм л юм байгаа. Одоо хэрэг үйлдсэн хүмүүс нь тэр нөлөөлсөн гэх юмуу, гэхгүй юмуу. Тэгээд их сонин л доо энэ ерөөсөө хүн төрөлхтөн судалсан ч юмуу, үгүй ч юмуу гэмээр юм байдаг л юм. Ухаан нь одоо ингээд нэг хэсэг баахан намайг цэргийн прокурорт байхад нэг хэсэг баахан барилгаас унаж, 2-3 долоо хоног ч юмуу тэгээд тэр нь зогсохоор нэг нам гүм болчихно, тэгэж байснаа усанд унаад эхэлнэ, тэгээд тэрийг судлах гэхээр ямар нэгэн арга байхгүй, тэгэж байгаад бүр юу ч гарахаа байчихна, тэгэж байснаа гэнэт л буу дуугарч эхэлнэ, тэгээд 2 долоо хоног пижигнэж байгаад зогсчихно, тэрний учрыг хэлж мэдэхгүй. Ийм ийм их сонин юм, хэрэг гардаг ертөнцийн түвшинд байдаг юм. Тэрний цаад тэр биоритмийн тэр гэдэг нь юу байдаг юм байгаа юм, их сонин асуудал шүү дээ. Ийм л юм байгаа юм бид цаашдаа судалгаагаа жаахан сайжруулъя гэж бодож байгаа. 

С.Төмөр-Очир: За баярлалаа. Би нэг асуулт асуугаадхая. Энэ манай радио, телевизийн энэ сурталчилгаагаар гэмт хэргийн шинжтэй юм их сурталчилж байгаа юм, бүр одоо тэгнэ, ингэнэ гээд өөрийнхөө гар утсыг өгөөд зарлаад байгаа юм. Тэгээд улсууд их гайхдаг юм манай энэ цагдаа энийг анхаардаг болов уу, яадаг бол, жишээ нь одоо бүр одоо АНУ-д виз гаргаж өгнө гээд баахан утас өгөөд зарлаад байдаг. Тэгээд энэ хөдөлмөрчид, би бол ажиллаж л байгаа байх гэж бодож байгаа л даа, хөдөлмөрчид энийг нөгөө манайхан ийм хүнийг барьж авлаа, ингэлээ, энийг шийтгэлээ гэдэг юм нь гарахгүй болохоор үгүй энэ манайхан ямар сонин юм бэ, ингээд гэмт хэрэг хийнэ гээд зарлаад байхад нь зүгээр байгаад байх юм гээд улсууд их бухимддаг юм байна лээ л дээ. Энэ дээр манайхан юу хийж байна, энийг юм хийж байгаа гэж ойлгож байна. Тэгэхдээ энэ ганц нэг тийм юмын зарлаж болохгүй юу, тэгэх юм бол улсууд үгүй энэ чинь болохгүй юм байна гээд гэмт хэргийн шинжтэй юмаа зарлахаа болих байлгүй. Манайхан тэгээд нөгөөдөхийн мэдэхгүй болохоор манай цагдаа мөн сонин шүү ингээд телевизээр гэмт хэргийн юм зарлаад байдаг манай цагдаа нар зүгээр байж байдаг гээд улсууд их шүүмжилдэг, бухимддаг байхгүй юу. Энэ тал дээр хэлж өгөхгүй юм. 

Тэгээд манайхан тэр цаашдаа энэ тал дээр хийсэн ажлыг сурталчлах, манай цагдаа бас их юм хийж байгаа юмаа, хууль, хяналтын байгууллагууд, нөгөө эргээд сурталчилдаггүй, гэмт хэргийн сурталчлаад байдаг, тэрийн илрүүллээ, барьлаа гэдгийн сурталчилдаггүй учраас л ажил нь муу байна гэж улсууд дүгнээд байх шиг байдаг юм, энэ тал дээр яаж анхаарч байгаа вэ, цаашид анхаарах нь зүйтэй юм биш үү гэсэн ийм асуулт байх юм.  
Сайд хариулах уу. 

Ц.Нямдорж: Ер нь цаашдаа одоо яалтай юм байгаа юм, энэ нэг садар самууны кино гээд байна, хүчирхийллийн кино гээд байна, гэмт хэргийн шинжтэй зар мэдээ, луйврын шинжтэй зар мэдээ хэвлэл мэдээллийн хэрэгслээр дамжуулдаг л гэнэ. Энд одоо байнгын тогтмол хяналт тавьж байдаг ийм алба бий болгох ёстой ч юмуу, хаашаа ч юм. Дээрээс нь сонин хэвлэл гээд янз янзын юман дээр болох бүтэхгүй юм гардаг, анхаарах л асуудал. 

Зар сурталчилгааны тухай хууль гарч энэ хуулийн хэрэгжилтийг зохион байгуулах асуудал дээр Оюуны өмчийн газар цаашдаа маш идэвхитэй ажиллах хэрэгтэй болно. Зар сурталчилгааны хуулийг хэрэгжүүлэх ажлын стратеги ч бараг хэрэгтэй болно Чинбатад. Ингэж байж энэ саяын таны ярьж байгаа асуултын чиглэлээр юу хийх ёстой вэ гэдэг юмаа тодорхойлж байж одоо энэ хийгдээд байгаа сурталчилгааны нэг хэсгийг энд ашиглах хэрэгтэй байх. 

Зарим тохиолдолд шийдвэртэй арга хэмжээ авч чадахгүй болохоор ингээд давраад байгаа байхгүй юу, ердөө л асуудал энд байгаа юм. Энэ нэг тамхины сурталчилгаа, архины сурталчилгаа гэсэн юм одоо бүр яваад надаас хүргэлгүйгээр шийдчих байх гэж горьдоод баахан хүлээсэн, ямар ч нэмэр байхгүй болж өгдөггүй, тэгээд арга ядаад нэг хурал хийгээд албадах л юм болсон, ерөөсөө 7-хон хоног дотор буулгасан тэр бүх юмыг. Тэгэхээр хуулийг хэрэгжүүлэхийн тулд шаардлагатай тохиолдолд шийдвэртэй ажиллаж, энийгээ олон нийтэд ойлгуулж чадах чадвар бидэнд хаяа дутагддагаас энэ сурталчилгаа нь дээр ийм асуудал гараад байгаа юм болов уу л гэж ойлгож байгаа. 

Цаашдаа энэ чиглэл дээр бид ажиллана, ялангуяа Чинбатын алба энэ дээр сайн ажиллах ёстой гэж бодогдож байгаа. 

С.Төмөр-Очир: Тэгээд улсууд чинь ерөөсөө тэрэнд нь хууртаад баахан мөнгө өгөөд алдчихсан, тэрний хойно л гэнэтхэн ухаан орж юмаа өгөөд алдчихаар л ёстой энэ телевизээр балай худлаа юм зарладаг юм байна, би мөнгөө өгөөд алдчихсан гээд. Тэгээд их сонин байгаа юм л даа Германд виз гаргана гээд байдаг Германы Элчин ч энэ дээр ажиллахгүй, манайхан ч ажиллахгүй тэгээд нөгөө хүн нь Германд явна, виз гаргуулна гээд л хүнд мөнгө өгөөд л алдаад байдаг. Ийм юм байгаа юм, энэ дээр бид анхаарч ажиллавал зүгээр. Тэр бол ерөөсөө барьж авахад бэлэн юм байгаа юм л даа ерөөсөө гар утсаа өгчихөж байгаа би одоо виз гаргаж өгнө гээд. Тэр нэг гар утас руу утасдаад л тэр хүнээ бариад байж болмоор юм шиг байгаа юм. 

Ц.Нямдорж: Тэр ийм юм байгаа юмаа, тэр бол гаргадаг нэг хэсэг байна, тэрэн дундуур гаргадаггүй мөртлөө шургуулдаг нэг хэсэг байна зальдаж. Бид нэг одоо энэ 2000 оны сонгуулиас хойшхи хугацаанд яг энэ визийн чиглэлээр бол 2-3 луйвар гарсан. Тэр Сүү үйлдвэрлэгч эмэгтэйчүүдийн холбоо нэг нь, нэг нь энэ Солонгост ажилчин гаргадаг Со Ян Жугийн юм байна, эд нар бол зартай хийгдсэн асуудал. Одоо сүүлд дахиад нэг гарсан байгаа. Зөөлөн эх гээд. Хамгийн гол нь энэ сурталчилгаанд асуудал байхгүй байгаа, манай энэ иргэд хашрана гэж ёстой нэг байхгүй, тэгээд бүр болохоо байхаар над дээр орж ирдэг юм одоо яахав гээд. Би ёстой нэг хүн загнадаг эрхээ тэнд нэг эдэлж байгаа юмаа, үхсэнээ хийж та нар өгсөн юм энэ тэр гэхээр ёстой таны зөв ярьж байгаа, их л зөв ярьж байна даа, таны ингэж ярьж байгааг бид сонссон тэгсэн мөртлөө л одоо болчих байх гэж бодсон чинь ийм болчихлоо гээд л бараг уйлах шахсан хүмүүс. Ямар учиртай ийм их хачин хэнэггүй улс байдаг юм. Тэгэхдээ бол тэр урд нь гардаг нөгөө Олимп, Жавхланг бадруулагч, Шинэ санаа гэх мэтийн тийм массовый юм энд гарахгүй байгаа юм. Ер нь одоо нэг 2-3 жил ноцолдоход энэ визийн асуудал, энэ луйврын асуудал шийдэгдэх байх. 

Өөр хийгдээд байдаг нэг систем нь таны ярьдаг юм, нөгөөдөх нь ломбардын систем байгаа. Ломбардад ерөөсөө байшингийн тавьчихаад хэдэн төгрөг өгчихдөг, нөгөө хугацаандаа мөнгөө төлж чадахгүй болохоор нөгөө байшингийн зараад ингээд дуусчихдаг. Тэгээд сая бид Иргэний хууль дээр үл хөдлөх хөрөнгө ломбардад тавиулахыг болиулсан. Тэгэхээр орон гэргүй болох явдал өөрөө харьцангуй гайгүй болж байгаа байх. 


С.Төмөр-Очир: Тэр бүр намайг сая Архангай явж байхад хүн өргөдөл өгсөн л дөө, өөрөө Чехийн гэлүү, Германы иргэн жигтэйхэн баяжуулж өгнө гээд өөрөө ах дүү нарынхаа мөнгийг цөмийн цуглуулаад, тэнд Архангайд зарлаад ингээд 10 хэдэн сая төгрөг тэр хүнд өгөөд алдчихсан. Тэгсэн мөртлөө би өөрөө зохион байгуулчихаад, би хохирчихлоо гээд яваад байгаа байхгүй юу, зовлонтой юм байна лээ. 


Ц.Нямдорж: Заримдаа манай төрийн байгууллага хүртэл хашрахгүй байна шүү. Нэг гарсан, дахиад л болгоомжтой хандахгүй бол. 


С.Төмөр-Очир: За ингээд та бүхэнд их баярлалаа. Өнөөдрийн чуулганаар хэлэлцэх асуудал дууслаа, чуулган өндөрлөснийг мэдэгдье. За баярлалаа. 

Энэ өдрийн хуралдаан 19.10 цагт өндөрлөв. 

Соронзон хальснаас буулгасан:

